
mw'Ishengero ry'Imana Ryunze  

Ubumwe muri Afrika!   

Ishengero ryo muri Afrika ririko ryitegurira gukwiza hose 

Ubutumwa Bwiza. Imwe mu ntambamyi zikomeye bahura nazo 

muri ico gikorwa ni ukwegeranya no gukwiragiza ingabo 

z'abamisiyoneri buzuye Mpwemu Yera ku rubuga—maze 

bakabashigikira mu kubasengera no mu kubaronsa amahera 

akenewe.  

Kugira ivyo bibe, Abungere n'abarongozi bo muri Afrika 

bategerezwa gutangura kuvuga ubutumwa kenshi kandi mu buryo 

kirumara ku vyerekeye Misiyo. Aho gusa niho urukundo 

kubw'abantu n'ibibanza bitarashikirwa muri Afrika no hakurya yaho 

ruzoca ruterwa mu mitima y'abantu b'Imana.  

Iki gitabu kigenewe gutorera umuti ico kibazo. Categuwe 

nk'igikoresho kubw'abungere bo muri Afrika bipfuza gutegurira 

amashengero yabo gusohoka gukwiza hose Ubutumwa Bwiza. 

Abungere n'abarongozi b'amashengero barashobora gukoresha 

zino nteguro z'Ubutumwa kugira batere intege bongere bigishe 

abantu babo ingingo mfatirwako n'ishirwa mu ngiro vya Misiyo. 

Integuro 100 z’Ubutumwa kuri Misiyo yuzuye  

Ibitabu vyo muri Bibiliya 
~ Impfunyapfunyo zakoreshejwe muri iki gitabu ~ 

 

 

Isezerano rya Kera  

Itanguriro    Ita. 

Kuvayo      Kuv. 

Abalewi     Lew. 

Guharura     Guh. 

Gusubira mu Vyagezwe  Gus. 

Yosuwa      Yos. 

Abacamanza    Abac. 

Rusi      Rus. 

1 Samweli     1Sam. 

2 Samweli     2Sam. 

1 Abami      1Abam. 

2 Abami     2Abam. 

1 Ivyo ku Ngoma   1Ngo. 

2 Ivyo ku ngoma    2Ngo. 

Ezira      Ezr. 

Nehemiya     Neh. 

Esiteri      Est. 

Yobu      Yob. 

Zaburi      Zab. 

Imigani      Imig. 

Umusiguzi     Umus. 

Indirimbo ya Salomo   Ind. 

Yesaya     Yes. 

Yeremiya     Yer. 

Gucura Intimba    Int. 

Ezekiyeli     Ezk. 

Daniyeli      Dan. 

Amosi      Am. 

Obadiya     Ob. 

Yona      Yon. 

Mika      Mik. 

Zefaniya       Zef. 

Hagayi      Hag. 

Zekariya           Zek. 

Malaki      Mal. 

Yohana      Yoh. 

1 Ab’I Korinto    1Kor. 

Ivyahishuriwe Yohana Ivyah. 

 



 

4 

 

  



 

5 

 

IBIRIMWO 
 

Ibitabu vyo muri Bibiliya  ......................................................................... 3 
Ibirimwo   ......................................................................... 5 
Ironderero ry’Abanditse Ubutumwa .............................................................. 9 
Intangamarara  ....................................................................... 13 

 

IGICE CA MBERE: KWAMAMAZA UBUTUMWA BWIZA 

1      Kwamamaza Kristo mu Mahanga ........................................................ 20 
2      Amarira y’Iyimbura  ....................................................................... 22 
3      Amamaza Kristo ku Baremwe Bose .................................................... 24 
4      Menyesha Amahanga  ....................................................................... 26 
5      Vuga Ubutumwa Bwiza  ....................................................................... 28 
6      Yesu, Akarorero mu Kwimbura Imishaha ............................................ 30 
7      Ivya Ngombwa Bine vy’Iyimbura ........................................................ 32 
8      Ubu Butumwa Bwiza Buzovugwa ....................................................... 34 
9      Ntituzoreka Kwamamaza ..................................................................... 36 
10    Kwamamaza Ubutumwa Bwiza bwa Kristo Bimwe Binogangije ........ 38 
11    Ivyizigiro Rudende vy’Isi ..................................................................... 40 

 

IGICE CA KABIRI: ITEGEKO RIKURU 

12    Itegeko Rikuru Igikorwa ca 1: “Senga!” .............................................. 44 
13    Itegeko Rikuru Igikorwa ca 2: “Genda!” .............................................. 46 
14    Itegeko Rikuru Igikorwa ca 3: “Vuga!” ............................................... 48 
15    Itegeko Rikuru Igikorwa ca 4: “Shinga Intahe!” ...................................... 50 
16    Itegeko Rikuru Ntiryigera Rirangira .................................................... 52 
17    Menya Ikibanza Cawe Mw’Itegeko Rikuru ......................................... 54 
18    Kubaho mw’Itegeko Rikuru ................................................................. 56 
19    Nimugende Muhindure Abantu abigishwa ........................................... 58 
20    Ukurangura Itegeko Rikuru .................................................................. 60 
21    Ntimugende  Mutabufise ...................................................................... 62 
22    Ugutahura Itegeko Rikuru .................................................................... 64 
23    Kwumvira Itegeko Rikuru .................................................................... 66 
24    Ibintu Bine Vy’Agaheta mw’Iyimbura ................................................ 68 
25    “Abahawe Itegeko Rikuru” .................................................................. 70 
26    Ivyiyumviro bujanye n’Itegeko Rikuru ................................................ 72 

 

 



 

6 

 

IGICE CA GATATU: URUKUNDO KUBW’ABAZIMIYE 

27    Tuganzwa n’Umusaraba .......................................................................76 
28     Misiyo y’Imana—Misiyo yacu ............................................................78 
29     Ubu ni igihe ki?  ........................................................................80 
30     Kugura Ishamvu Bisa Nk’aho Bitumvikana ........................................82 
31     Imvo zidusunikira Gukora ...................................................................84 
32     Amabuye Atatu y’Urufatiro .................................................................86 
33     Ni Igihe c’Iyimbura:  Nimuze Tubigiremwo Uruhara .........................88 
34     Harageze kwimbura  ........................................................................90 
35     Ico Imana Yipfuza ku Mahanga ...........................................................92 
36     Dukabure Kandi Urukundo Dufitiye Abazimiye .................................94 
37     Gukorana n’Imana Muri Misiyo yayo ..................................................96 
38     Umugore “Ataco Amaze” ....................................................................98 
39     Imana Irondera Abantu  ......................................................................100 
40     Uko Umutima w’Imana Utera Kubw’Abazimiye ..............................102 
41     Misiyo, Umutima w’Imana ................................................................104 
42     Ukuri Kune Guhambaye Kujanye n’Iyimbura ...................................106 
43     Twiyeguriye Gushikira Isi .................................................................108 
44     Ubutunzi bw’Ubwami  ......................................................................110 
45     Iyimbura Rihabwa Ikibanza Ca mbere ...............................................112 

 

IGICE CA KANE: MPWEMU YERA NA MISIYO  

46     Ikibazo ca Pentekoti  ......................................................................116 
47     Misiyo Irongowe na Mpwemu ...........................................................118 
48     Ico Imana ikugombako  ......................................................................120 
49     Twambitswe Ubushobozi ngo Tuvuge ...............................................122 
50     Ibimenyetso vy’Ijanabutumwa vya Pentekoti ....................................124 
51     Kwisunga Mpwemu muri Misiyo ......................................................126 
52     Muzoba Ivyabona Vyanje ..................................................................128 
53     Mpwemu aravuga ngo “Nimugende!” ...............................................130 
54     Gumiza Umuriro Waka  ......................................................................132 
55     Tugoberwa na Mpwemu Kwamamaza Ubutumwa Bwiza .................134 
56     Ubushobozi Bwawe bwo Gushinga Intahe ........................................136 

 

IGICE CA GATANU: UMUHAMAGARO W’IMANA 

57     Ibirenge Vyiza  ......................................................................140 
58     Yesu Ariko Arahamagara...................................................................142 
59     Umuhamagaro Mukuru wa Kristo wo Kuba Abaroba Abantu ...........144 



 

7 

 

60     Umukiza Arungika  ..................................................................... 146 
61     Twahezagiwe ngo Twumvire ............................................................ 148 
62     Abatumwe na Kristo  ..................................................................... 150 
63     Imana Ihamagara  ..................................................................... 152 
64     Twatoranirijwe Igikorwa ................................................................... 154 
65     Ugushira Amazinda Rwose Mu Bikorwa .......................................... 156 
66     Imana Iriko Irahamagara! Uriko Urumviriza?................................... 158 
67     Umuhamagaro w’Imana .................................................................... 160 
68     Twahamagariwe Gukorera Ubwami ................................................. 162 

 

IGICE CA GTANDATU: KWITEGURIRA MISIYO 

69     Gukurikira Akarorero ka Yesu .......................................................... 166 
70     Ibintu Bitanu Bihambaye Bigize Misiyo ........................................... 168 
71     Ubuhinga Butatu bw’Ibikorwa vya Misiyo ....................................... 170 
72    “Isi Ya Kiretse”  ..................................................................... 172 
73     Ubushobozi bw’Umwe  ..................................................................... 174 
74     Intambamyi Zibiri Zikomeye Z’Ivugabutumwa ................................ 176 
75     Umugambi w’Imana w’Ivugabutumwa ............................................. 178 
76     Zaburi y’Ijanabutumwa Kubwa Bose ................................................ 180 
77     Ubutumwa Bwiza Buvugwe Ata Kibuza .......................................... 182 
78     Icerekezo Gikomeye c’Imana kuri Afrika ......................................... 184 
79     Igipimo c’Ishengero ry’Ivugabutumwa ............................................. 186 
80     Icivugo ca Misiyo  ..................................................................... 188 
81     Intambuko Icenda Zishikana mu Ndimiro y’Ibikorwa ...................... 190 
82     Kwimbura Amahanga: Ico Bizosaba ................................................. 192 
83     Igihe co Kubiba n’ico Kwimbura ...................................................... 194 
84     Igikorwa Co Gutuma C’Ishengero .................................................... 196 
85     Boshobora Gute Kwumva? ............................................................... 198 
86     Koresha Uburyo Bwose Bushoboka Uzane Abazimiye Kuri Kristo . 200 
87     Ingingo Mfatirwako Zine Z’Iyimbura ............................................... 202 
88     Mirongindwi Na Babiri Gushirako Wewe ........................................ 204 
89     Kuba Umukristo Wo kw’Isi Yose ..................................................... 206 
90     Inkuru Ihebuje Yigeze Kuvugwa ...................................................... 208 
91     Mpwemu, Umurongozi W’Ibikorwa ................................................. 210 
92    Ahantu Hose!  ..................................................................... 212 
93     Ikiguzi Ca Misiyo  ..................................................................... 214 
94     Ivyigwa Vy’Ivugabutumwa ukura kuri Eliya .................................... 216 

 



 

8 

 

IGICE C’INDWI : AMASENGESHO N’INTAMBARA Y’IMPWEMU 

95     Imvo zidusunikira Gukora .................................................................220 
96     Ugusenga na Misiyo y’Imana ............................................................222 
97     Kunesha Umwansi  ......................................................................224 
98     Kubafashisha Amasengesho Yacu .....................................................226 
99    Amasengesho y’Ukwugurura ..............................................................228 
100    Ugusenga n’Igikorwa c’Ubumisiyoneri ............................................230 
Ironderero ry’Ivyanditswe Vyeranda ..........................................................233 
Ibindi bitabu vyanditswe n’igisata  c’imyaka cumi ya Pentekoti ................236 

 

  



 

9 

 

 

Ironderero ry’Abanditse Ubutumwa 
 

AC Al Crane            Umwungere wa Crowley Assembly of  God,  

  Crowley, Texas. USA (Ubutumwa bwa 71) 

BD Brett Deal             Umumisiyoneri wa Assemblies of God World  

   Mission muri Senegal (Ubutumwa bwa 58, 72) 

BVW Barbara VanWyke Umumisiyoneri wa Assemblies of God World  

    Mission muri Botswana (Ubutumwa bwa 90) 

CGS Christopher   Umumisiyoneri wa Assemblies of God  

Gornold-Smith World Mission, International Media Ministries   

  (Ubutumwa bwa 20) 

CK Claver Kabandana Umuyobozi wa Pentecostal Assemblies of  

   God, Rwanda (Ubutumwa bwa 6) 

DB Darlene Banda Umuyobozi wa Assemblies of God Bible  

   College, Lusaka, Zambia (70) 

DC Don Corbin Umuyobozi wa AGWM mu Karere ka Afrika   

    (1985-2002) (Ubutumwa bwa 30, 31, 95) 

DG Dean Galyen Assemblies of God World Missionary, Africa  

   (Ubutumwa bwa 34) 

DM Daniel Mbiwan,  Umuzezwashengero Mukuru wa Full Gospel  

   Mission, Cameroon (Ubutumwa bwa 77) 

DMc Daniel McGaffee Umwungere wa Chi Alpha Campus, Chico  

   State University, Chico, California, USA (  

   Ubutumwa bwa 96) 

DRM Denzil R. Miller Umuyobozi wa Acts in Africa Initiative,  

 Springfield, Missouri, USA (Ubutumwa bwa    

  1, 7, 8, 9, 10, 21, 24, 25, 26, 35, 36, 50, 52, 53,  

  65, 66, 78, 79, 80, 81, 82, 83, 84, 94, 97) 

EC Edward Chitsonga Umuyobozi wa Malawi Assemblies of God   

   (Ubutumwa bwa 3)  

EG Edwin Gbelly Umuyobozi wa Liberia Assemblies of God   

   (Ubutumwa bwa 37, 64) 



 

10 

 

EKA Emmanuel Kwasi Attached Clergy, Anglican Church of Kenya  

  Amoafo   Parish of Christ Church, Nairobi, Kenya  

   (Ubutumwa bwa 16) 

EML Enson Mbilikile AIA Team Member; Chairman, AAGA World  

Lwesya   Missions Commis-sion; Lead Pastor,  

  International Christian Assembly, Lilongwe,  

  Malawi (Ubutumwa bwa 49) 

EYA  Emil Yaovi Adote Umuyobozi wa Benin Assemblies of God   

   (Ubutumwa bwa 69)  

GB Greg Beggs Umuyobozi w’Akarere wa AGWM-Africa  

   (Ubutumwa bwa 2, 27, 57) 

GC Gaylan Claunch Icegera c’Umuzezwashengero Mukuru/  

   Umuyobozi wa Misiyo, Akarere k’Uburaruko  

   ka Texas, Assemblies of God (Ubutumwa bwa  

   40, 42) 

GM  Greg Mundis Umuyobozi Nshingwabikorwa, Assemblies of  

   God World Missions, Springfield, MO, USA  

   (Ubutumwa bwa 51) 

JB Jason Branson Umwungere, First Assembly of God, LaGrange,  

   Georgia, USA (Ubutumwa bwa 29)  

JDE Jimmy D. Easter  Umukozi wa Assemblies of God (Ubutumwa bwa  

   59, 73) 

JN Jeff Nelson Missionary in Residence, Evangel University,   

   Springfield, Missouri, USA (Ubutumwa bwa 54) 

JF Jerry Falley Umuyobozi wa Link-Up Africa, Springfield,  

   Missouri, USA (Ubutumwa bwa 5, 61, 62) 

JL Jimmy Lemons Umuhuzabikorwa wa Pan Africa Theological  

   Seminary, Francophone, Togo  (76) 

JLE John L. Easter Umuyobozi wa Africa’s Hope, Springfield,  

   Missouri, USA (Ubutumwa bwa 32, 74) 

JM Jim Mazurek Umumisiyoneri wa Assemblies of God World  

   Mission muri Chili (Ubutumwa bwa 63) 

JO Jerry Orf Umwungere, First Assembly of God, Mansfield,  

   Missouri, USA (Ubutumwa bwa 85, 98) 

 



 

11 

 

JS Jerry Spain Umuyobozi wa AGWM mu Karere ka Afrika  

   y’Ubuseruko (1992-2000) (Ubutumwa bwa 44, 45) 

JTG Joegbéan Tokpah Umurongozi wa Guinea Assemblies God  

 Gbanamou  God (Ubutumwa bwa 48) 

LB Lipenga Banda,  General Umunyamabanga Mukuru wa Zambia  

   Assemblies of God (46) 

LC Lazarus Chakwera Umuyobozi wa Malawi Congress Party;  

   Umurongozi wa Malawi Assemblies of God (1989- 

   2013) (Ubutumwa bwa 47) 

LE  Lavonna Ennis Umumisiyoneri wa Assemblies of God World  

   Mission muri Gambia (Ubutumwa bwa 93) 

LT Loren Triplett Umuyobozi, Assemblies of God World Missions  

   (1989-1997) (Ubutumwa bwa 43, 67) 

MO Michel Ouedraogo Umuyobozi, Burkina Faso, Assemblies of God   

   (Ubutumwa bwa 86) 

MRT Mark R. Turney Icegera c’Umuyobozi wa Acts in Africa Initiative;  

   Umunyamabanga Mukuru wa Africa AG Alliance   

   (Ubutumwa bwa 11, 26, 55, 68, 88) 

NB Nate Beggs Umumisiyoneri wa Assemblies of God World  

   Mission, muri Afrika (17) 

PFM Paul Frimpong- Umuzezwashengero Mukuru wa Assemblies of  

  Manso  God, Ghana (Ubutumwa bwa 19, 33, 91) 

PW Peter Watt Umuzezwashengero Mukuru wa Assemblies of  

   God, Afrika y’Epfo (Ubutumwa bwa 99, 100) 

PY Paul York Umwigisha muri Cross-cultural Missions, Chi  

   Alpha, USA (Ubutumwa bwa 56) 

RSK Reuben S. Kachala Umurongozi wa Mobilization Base, Frontier  

   Missions International, Lilongwe, Malawi  

   (Ubutumwa bwa 23, 89) 

SC Sarah Cariens Umumisiyoneri wa Assemblies of God World  

   Mission muri Afrika y’Epfo (Ubutumwa bwa 18) 

SE Scott Ennis Umumisiyoneri wa Assemblies of God World  

   Mission muri Gambia (Ubutumwa bwa 4, 60, 92) 

 



 

12 

 

SH Scott Hanson Umurongozi w’Ubuhinga kubw’Abantu  

   Batarashikirwa, AGWM-Afrika (Ubutumwa bwa  

   22, 75) 

SP Steve Pennington Umuyobozi wa Assemblies of God World  

    Missions mu Karere ka Afrika y’Ubuseruko  

   (Ubutumwa bwa 38, 39, 87) 

UA Uche Ama Umwe mu bagize umugwi wa AIA; Umuyobozi wa  

   Misiyo zo Hanze, Assemblies of God Nigeria  

  (Ubutumwa bwa 12, 13, 14, 15) 

WS Waly Sarr    Umurongozi wa Assemblies of God muri Senegal  

         (Ubutumwa bwa 41)  



 

13 

 

Intangamarara 
 

Amashengero y’Imana Yunze Ubumwe muri Afrika ariko yitegurira gukwiza 

hose ubutumwa bwiza. Mu gihe c’Imyaka Icumi ya Pentekoti kuva muri 2010 

gushika mu 2020, amashengero mirongo itanu y’ibihugu bigize Ishirahamwe 

ry’Amashengero y’Imana Yunze Ubumwe muri Afrika (AAGA) yariyemeje 

kurungika abamisiyoneri mu bibanza vyinshi no ku bantu benshi batarashikirwa 

haba mu bihugu vyabo bwite no mu bihugu bibanyi. Muri uwo mugambi, 

amashengero yo ku rwego rw’igihugu n’ayo ahantu kanaka yisanga ageze ku 

ngero zitandukanye z’iterambere. Amwamwe yaramaze gushiraho ibisata vya 

misiyo bikomeye akaba ariko ararungika abamisiyoneri mu bikorwa. Ayandi ni ho 

agitangura urwo rugendo. Uko ivyabo vyoba bimeze kwose, yose aguma 

yiyeguriye gushitsa uruhara rwayo mu kurungika ubutumwa bwa Kristo ku bantu 

no mu bibanza bitarashikirwa, muri Afrika no hanze yayo. 

Imana yarahezagiye cane Ishengero ry’Imana Ryunze Ubumwe muri Afrika. 

Muri iki gihe, haharurwa abakristo imiliyoni 22 bakoranira mu mashengero 

y’ahantu kanaka 81.000 ku mugabane wose.1 Ariko rero, Yesu yigishije ko 

imihezagiro nk’iyo izanana n’inshingano ikomeye. Yavuze ati: “Abahawe vyinshi, 

bazobazwa vyinshi” (Luka 12:38). Ivyo birerekeye ata nkeka Amashengero ya 

Assemblies of God muri Afrika. Imwe mu nshingano zayo zikomeye  (be 

n’intambamyi) ni ugutegura no kurungika ku rubuga ingabo zikomeye 

z’abamisiyoneri—kandi bakabashigikira biciye mu masengesho yabo no mu 

mahera. Niwiyumvire uko vyomera hamwe igishika co gushikira amahanga kubwa 

Kristo coba gitewe mu mitima y’abo bakristo bose imiliyoni 22 bo mu 

Mashengero y’Imana Yunze Ubumwe muri Afrika. 

Kugira ivyo bibe, hari ibintu n’imiburiburi bibiri bitegerezwa kuba. Ubwa 

mbere, amashengero ya Assemblies of God muri Afrika ategerezwa kubandanya 

yakira ugusukwa kwa Mpwemu Yera. Turashimira Imana ku kuntu iriko irasuka 

Mpwemu wayo kw’ishengero ryo muri Afrika. Nubwo biri uko, iryo kanguro rya 

gipentekoti ritegerezwa kwaguka kandi rikongereza umuvuduko. Igihe Yesu 

yariko arategura ishengero ryiwe i Yerusalemu, yabategetse kuja mw’isi yose 

maze bavuge ubutumwa bwiza ku bantu bose. Ariko rero, yabasavye kubanza 

kurindirira i Yerusalemu gushika bambitswe ubushobozi bwa Mpwemu (Luka 

24:49). Ubwa nyuma, imbere gato y’uko aduga mw’ijuru, yabasigiye isezerano rya 

nyuma: “Ariko muzohabwa ubushobozi, Mpwemu Yera niyabazako, muzoba 

ivyabona vyo kunshingira intahe…gushitsa ku mpera y’isi”                     (Ivyak. 

1:8). Kugira ryuzuze icerekezo caryo c’ugukwiza hose ubutumwa bwiza, 

Ishengero ry’Imana ryunze Ubumwe muri Afrika ritegerezwa kugwiza 

amasengesho yo gusaba Nyen’ivyimburwa. Bategerezwa gusaba bati: “Mwami, 

dusukeko Mpwemu wawe kubw’ubuntu bwawe, kandi utwambike ubushobozi 

bwo kurangura igikorwa cawe kw’isi.” 

                                                           
1  Ni ibiharuro vyo muri 2015. 

Ikindi kintu gitegerezwa kuba mw’Ishengero ry’Imana Ryunze Ubumwe muri 

Afrika, nuko abungere bacu batangura kuza barigisha kenshi kandi mu buryo 

kirumara ibijanye na misiyo. Aho ni ho honyene igishika ku mahanga 

atarashikirwa kizoterwa mu mitima y’abantu b’Imana.  

Ariko ikibabaje, ishengero rya Afrika ntirimaze ibinjana vyinshi ryigisha kuri 

misiyo, nk’Ishengero ryo mu Burengero. Uwo muco mw’Ishengero ryo mu 

Burengero uriho kuva mu bihe vya William Carey no mu mpera z’ikinjana ca 18. 

Mu gihe ishengero ryo muri Afrika ryavuze ubutumwa bwiza ryongera rirateragira 

amashengero hagati mu bihugu mu buryo kirumara, muri kahise ntiryarondeye 

kwitegurira ibikorwa vyo gukwiza ubutumwa bwiza kw’isi yose. Ivyo vyatumye 

ayo mashengero adatsimbataza umuco w’igihe kirekire wo kuvuga ubutumwa kuri 

misiyo.  

Iki gitabu kigenewe gutorera umuti ico kibazo. Catunganijwe nk’igikoresho 

c’abungere bo muri Afrika bashaka gutegura amashengero  yabo kubw’ibikorwa 

vyo gukwiza hose ubutumwa bwiza. Abungere n’abarongozi b’amashengero 

barashobora gukoresha izi nteguro z’ubutumwa kugira bahumekere bongere 

bamenyereze abantu babo mu ngingo ngenderwako za misiyo bongere bazishire 

mu ngiro. Iki gitabu kije gikurikira igitabu ca mbere c’integuro z’ubutumwa 

casohowe n’Ishirahamwe Acts in Africa Initiative (AIA) mu 2011. Ico gitabu ca 

mbere cari citwa, Kwamamaza Pentekoti: Integuro 100 z’Ubutumwa ku Bushobozi 

bwa Mpwemu Yera.2 

Ukuroranirwa kw’igitabu ca mbere ni ukwo gushima. Gushika ubu, kiramaze 

guhindurwa mu zindi ndimi zitandatu zo muri Afrika, harimwo Igifaransa, 

Igiporotigali, Igisupanyole, Igiswahili, Ikimore n’Igiharameya. Kugeza ubu, 

kimaze guhabwa abungere barenga 35.000 mu bihugu 31 vyo muri Afrika. 

Vyongeye, kiriko kirakoreshwa muri Amerika yo Hagati n’Iy’Epfo be no muri 

Filipine. Ibiro vy’ishirahamwe AIA vyarakiriye Intahe z’ukuntu ico gitabu kiriko 

kirakoreshwa, be n’ukuntu ibihumbi vy’abakristo bo muri Afrika bariko 

barabatizwa muri Mpwemu nk’ivyamwa vyaco. Umwungere umwe 

w’umunyafrika yavuze aryohewe ati: “Igitabu Kwamamaza Pentekoti cazaniye 

ikanguro ishengero ryacu ku rwego rw’igihugu.” Turasenga ngo kino gitabu na co 

nyene kizororanirwe nk’uko. 

 

Abaterereye 

Integuro 100 z’ubutumwa ziri muri iki gitabu zatererewe n’abavugabutumwa 

ba gipentekoti mirongwine na batanu. Muri abo bavugabutumwa harimwo 

abamisiyoneri b’abanyafrika n’abarongozi ba misiyo, abamisiyoneri 

                                                           
2 Ivyo bitabu bibiri, be n’ibindi vyinshi, birashobora kuvomwa ku buntu mu 

mero ya e-book kuri www.DecadeofPentecost.org. Birashobora kugurwa vyanditse 

mu mpapuro ku rubuga ngurukanabumenyi rwanje bwite kuri 

www.DenzilRMiller.com.   

 

http://www.decadeofpentecost.org/
http://www.denzilrmiller.com/

b’abanyamerika, be n’abungere ba misiyo. Jewe ubwanje naterereye hafi ica kane 

c’izo nteguro. Ushobora kumenyera uwateguye ubutumwa bumwe bwose ku 

ndome zitangurira amazina yiwe ziboneka musi ny’integuro imwimwe. 

Urashobora guca uhuza izo ndome n’“Urutonde rw’Abaterereye” ruboneka ku 

mpapuro z’ 9-12. Bisubiye, inyuma y’izina ry’uwaterereye n’ibimwerekeye, uca 

usanga mu tuzitizo urutonde rw’ubutumwa yaterereye.  

Nashaka gukengurukira bimwe bivuye ku mutima umwe wese muri abo 

bagabo n’abagore batwemereye gukoresha integuro zabo z’ubutumwa ata kiguzi. 

 

Uko Mwokoresha Kino Gitabu 

Nimunyemerere ndabereke uko mwoshobora gukoresha neza kino gitabu. 

Utangura mu guhitamwo ubutumwa. Nimba, nk’akarorero, ushaka kuvuga 

ubutumwa ku gisomwa kanaka, urashobora kugira ubushakashatsi bwawe mu 

kuraba mw’“Ironderero ry’Ibisomwa vy’Ubutumwa” ku mpera y’iki gitabu. Ubwo 

bushakashatsi buzogushikana ku butumwa ubwo ari bwo bwose bwateguwe 

hisunzwe ico gisomwa wahisemwo. 

Vyoshoboka, ukaba ushaka kuvuga ubutumwa bwerekeye misiyo, ariko ntuzi 

neza ivyo ushaka kwigishakoMuri ico gihe, urashobora kurondera ubutumwa mu 

gitabu. Haraho wokwipfuza gutangura ubushakashatsi wawe mu gice 

c’“Ibirimwo” mu ntango y’igitabu. Mu kugira ivyo, uzoca ubona ko igitabu 

kigabuye mu bice indwi, ari vyo bikurikira: 

 

 Kwamamaza Ubutumwa Bwiza 

 Itegeko Rikuru 

 Urukundo kubw’Abazimiye 

 Mpwemu Yera na Misiyo 

 Umuhamagaro w’Imana 

 Ukwitegurira Misiyo 

 Amasengesho n’Intambara y’Impwemu 

Kimwe muri ivyo bioce gishobora kugukwegera. Woshobora guca utangura 

kurondera ubutumwa muri ico gice c’igitabu, gutyo ugaca woroherwa mu 

bushakashatsi bwawe. 

Agace kavuga ngo “Ubutumwa mu Ryungane Rimwe” na ko nyene kofasha. 

Mu gusoma iyo ncamake y’ubutumwa mu ryungane rimwe, urashobora guca 

uronka n’ingoga iciyumviro co kubandanya canke guhagarika ubushakashatsi. 

Nimba uwo mutwe-shimikiro ukuryoheye, urashobora guca uraba witonze 

integuro y’ubwo butumwa. 

Kumbure ushaka gushika ku ntumbero yihariye mu butumwa bwawe. 

Nk’akarorero, ushaka kuvyurira ingiro abakwumviriza ngo basengere misiyo, 

canke ushaka bugururire imitima umuhamagaro w’Imana wa misiyo. Muri ico 

gihe, woshima gucisha amaso ku gace kavuga ngo “Intumbero y’Ubutumwa” kun 

tango y’integuro imwimwe. Muri ubwo buryo, urashobora guhitamwo ubutumwa 

buzogufasha gushika ku ntumbero yawe. 

Ukwiye kumenya kandi ko integuro yose muri iki gitabu, yatunganijwe ku 

buryo ikwira ku mpapuro zibiri. Mu kugira nk’ukwo, naragerageje gushira mu 

nteguro yose amayagwa ahagije kugira nereke neza uwuyikoresha ibigize 

ubutumwa n’uburyo bushikirizwa. Muri uwo mwanya nyene, naragerageje 

kutarondogora, kugira mpe abavugabutumwa n’abigisha ikibanza kinini co 

kwagura no guhuza ubutumwa n’uko ivyabo vyifashe hisunzwe ivyo bamwe bose 

mu babumviriza bakeneye. Uko wiga, usenga kandi uvuga ubutumwa ukoresheje 

izi nteguro, ndizigiye ko Mpwemu Yera azoguhumekera ivyiyumviro bishasha 

vy’uburyo wokwagura ubutumwa bwawe bwa misiyo. 

Hariho uburyo nka bungahe bwo gukoresha integuro uhisemwo. Uburyo bwa 

mbere kandi bugaragara, ni ukuvuga ubutumwa neza na neza nk’uko bwanditse. 

Ariko, biboneka ko uzoshaka guhuza ubutumwa n’uko ikibanza cawe kimeze be 

n’ivyo abo ubwira bakeneye. Uzokenera kandi kwongera ivyiyumviro vyimbitse 

mu butumwa. Ikindi kandi, uko usengera ukongera ukazirikana ku nteguro 

y’ubutumwa, Mpwemu azovugana nawe. Uzokwipfuza ata nkeka kwinjiza ivyo 

vyiyumviro bishika i bwina mu butumwa bwawe. Kandi birumvikana ko uzoshaka 

kwongera mu butumwa uturorero n’udukuru twawe bwite. Mu yandi majambo, 

ndaguteye intege ngo ugire ubutumwa ubwawe. 

 

Uburyo bwo Kuvuga Ubutumwa Bukomeye kuri Misiyo 

Mu kurangiza nshimye kubaterera ivyiyumviro ku kuntu mwotora izi nteguro 

maze mukavuga ubutumwa bukomeye bwerekeye misiyo. 

Niwuzure Mpwemu. Ubwa mbere, kugira uvuge ubutumwa bbwa misiyo mu 

buryo kirumara—canke ubundi butumwa bwose—utegerezwa kwuzura Mpwemu 

Yera. Akenshi mu gitabu c’Ivyakozwe n’Intumwa, intumwa zatangura ubutumwa 

bwazo mu kwuzura Mpwemu (Ivyak. 2:4,14; 4:8; 4:31). Nta cosubirizwa ukuvuga 

ubutumwa kurimwo amavuta ya Mpwemu. Nta bwiza canke ukumenyekana 

vyoshobora gusubirira ukuhaba kwa Mpwemu ku muvugabutumwa. Nureke Yesu 

akubere icitegererezo. Igihe yatangura igikorwa ciwe, yamenyesheje ati: 

“Mpwemu w’Uhoraho ari kuri jewe, ni co catumye andobanuza amavuta kugira 

ngo mbwire ubutumwa bwiza…” (Luka 4:18). 

Nugire Ubutumwa Ubwawe. Nk’uko vyashikirijwe aho hejuru, nugire 

ubutumwa rwawe. Mu yandi majambo, umaze guhitamwo integuro y’ubutumwa, 

tangura “kubwiyinjizamwo”. Injiza ubutumwa mu mutima wawe no mu 

vyiyumviro vyawe mu kubusoma kenshi ujanisha n’isengesho wongera 

ubwiyumvirako. Mu bwenge bwawe, niwibwire ubwo butumwa. Mu kubigira, 

shira mu ngiro ico buvuga. Shitsa ico buvuga. Nimba ukeneye guhagarara 

ugasenga, ca ubigira; nimba ukeneye kwihana, bigire.  

Birahambaye kandi gufata ku mutwe igisomwa c’ubutumwa n’ibindi 

vyanditswe nyamukuru bizokoreshwa mu butumwa. Ivyo na vyo bizogufasha 

kunyengetereza ubwo butumwa mu mutima wawe. Bizogufasha kandi ighe uzoba 

uriko urashikiriza ubutumwa. Kubera ibisomwa biri mu mutima wawe no mu 

vyiyumviro, ubutumwa buzogenda neza. Abakwumviriza bazokwiyumvamwo 

igishika be n’uko ivyo uriko uravuga ubizi neza , maze bizoca bibavyurira ingiro 

bakore neza ico ubabwiye. Bizofasha kandi gufata ku mutwe ivyiyumviro 

bikurubikuru vy’ubutumwa. Mu kubigira, bizotuma utaguma uja gusoma ivyo 

wanditse, maze ushobore kuvuga mu buryo burashe kandi mu buryo bwemeza 

abantu.  

Nushikirize Ubutumwa Bwawe. Uriko uravuga ubutumwa bwawe bwa misiyo, 

gumiza ibintu bibiri mu muzirikanyi. Ubwa mbere, nuvuge make. Bisigura yuko 

udakwiye kuremereza ubutumwa bwawe amajambo adakenewe n’ivyiyumviro 

bitajanye. Guma ku ngingo. Niwibuke intumbero yawe, kandi ntuvuge ikintu 

kidatuma uyishikako. Ubwa kabiri, mu gihe uriko uravuga ubutumwa, tumbereza 

abantu ku gicaniro. Mu yandi majambo, ivyo uvuga vyose bitegerezwa kuba 

bigamije kuzana abantu ku kwiyemeza. Mu nyuma, uriko urarangiza ubutumwa 

bwawe, “terera urusenga.” Nka kurya umurovyi aterera urusenga mu mazi 

hanyuma agakwegera ifi mu bwato bwiwe, ukwiye “guterera urusenga” mu 

guhamagara abantu baza ku gicaniro gusengerwa. Bahamagarire kwiyegurira 

igikorwa c’Imana no kwambikwa ubushobozi bwa Mpwemu kugira barangure ico 

gikorwa. 

Mu kugumya ivyo vyiyumviro mu muzirikanyi, ndabatuye kino gitabu. 

Isengesho ryanje rivuye ku mutima, nuko mwogikoresha akenshi nk’igikoresho co 

gutegura ishengero rya Kristo kugira rishikire amahanga mu bushobozi bwa 

Mpwemu Yera.  

Nzoshima kumenya uko zino nteguro zabafashije. Ndabinginze murungike 

intahe zanyu n’imitwaro yo gusengerwa kuri ActsinAfrica@agmd.org. 

  

       ~ Dr. Denzil R. Miller 

        Uwasuzumye  

       1     Kwamamaza Kristo mu Mahanga 
 

Ubutumwa mu ryungane rimwe: Dutegerezwa  kwamamaza Kristo mu mahanga 

mu bushobozi bwa Mpwemu Yera.  

Intumbero y’Ubutumwa: Nuko abantu buzura Mpwemu hanyuma bakiyemeza 

kwamamaza Kristo mu mahanga. 

Igisomwa: Mariko 16:15-18 

Intangamarara 

 1. Nk’abantu barungitswe n’Imana, twese twahamagariwe kwamamaza  

  Kristo mu mahanga. 

 2. Itegeko Rikuru ryo muri Mariko rivuga ritomora riti: “Mugende muje mu  

  bihugu vyose, mubwire abaremwe bose ubutumwa bwiza.” 

 3. Ubu butumwa buraca irya n’ino ibibazo bine bihambaye ku bijanye  

 n’uruhara rwo kwamamaza Kristo mu mahanga: Misiyo yacu, Uburyo 

bwacu, Igikoresho cacu, n’Ico Dusabwa. 

 

I. MISIYO YACU—ISI YOSE 

 A. Yesu yavuze ati: “Mugende muje mu bihugu vyose…” (Mrk. 16:15). 

 1. Ikindi gihe yavuze ati: “Ubu butumwa bwiza bw’ubwami uzovugwa  

 mw’isi yose [oikoumeme, isi ibamwo abantu], ngo bube 

ikimenyetso kibere icabona amahanga yose [ethne, imiryango 

y’abantu]; maze umuhero uzoca uza” (Mat. 24:14). 

 B. “Isi yose” irimwo… 

 1. Ibibanza vyose: “Muzoba ivyabona vyo kunshingira intahe i  

Yerusalemu, n’i Yudaya hose… no gushitsa ku mpera y’isi” (Ivyak. 

1:8). 

 2. Abantu bose: “mubwire…abaremwe bose” (umur. wa 15). 

 3. Imiryango yose y’abantu: “Nuko, nimugende, muhindure amahanga  

yose abigishwa (Ikigiriki: ethne canke imiryango y’abantu)” (Mat. 

28:19). 

 C. Ico bizosaba: Abantu bamwe bazogenda; abandi  bazobarungika. (Soma   

  Rom. 10:13-15a).  

  1. Kristo ariko arahamagara bamwe ngo bagende. 

   a. Basige amazu n’imiryango vyabo bagende mu bihugu vya kure  

    no mu mico batamenyereye bamamaze ubutumwa bwiza. 

  2. Abasigaye aduhamagarira kurungika abo bagenda. 

   a. Gutanga amahera yo gushigikira abagenda. 

   b. Gusengera abamisiyoneri n’abazimiye.  

 3. Nta n’umwe avuyemwo. 

 

II. UBUTUMWA BWACU—UBUTUMWA BWIZA 

 A. Yesu yavuze ati: “Mugende muje mw’isi yose  mubwire abaremwe bose  

  ubutumwa bwiza…” 

  1. Ubutumwa bwiza ni ubutumwa bwerekeye urupfu rwa Kristo ku  

   musaraba n’ubwerekeye izuka ryiwe mu bapfuye rininahaye. 

  2. Burimwo guhamagarira abantu kwihana ivyaha vyabo no kwizera  

   Kristo wenyene kugira baronke agakiza (Mrk.1:15; Ivyak.20:21). 

 B. Gukora canke kudakora bizana ingaruka z’ibihe bidashira.  

   1. Yesu yavuze ati: “Uwizera akabatizwa azokizwa, ariko uwutizera  

   azotsindwa n’urubanza” (umur. 16). 

  2. Hariho n’ingaruka zo kutaja kwamamaza: 

   a. Soma muhane ivyiyumviro: Ezekiyeli 3:17-19 

 C. Ntitukemere ko ubutumwa budafashe budusamaza. 

  1. Paulo niko agabisha Timoteyo (2Tim. 4:3-5). 

 2. Ubutumwa bwa Kristo ni bwo bwonyene bushobora kuzana  

ubugingo budashira (Yoh. 17:3). 

 

III. IGIKORESHO CACU—UBUSHOBOZI BWA MPWEMU YERA 

 A. Yesu yasezeranye ati: “Kandi ibimenyetso bizokwama biboneka…”  

  (imir.17-18)  

  1. Ivyo vyose ni ibikorwa vya Mpwemu Yera (Ivyak. 4:30-33). 

  2. Mu Vyakozwe: “Abo bavayo, bigisha hose, Umwami Yesu akorana  

   na bo, ijambo ryiwe arishingishiriza intahe ibimenyetso bikurikira”   

   (Mrk. 16:20).  

  3. Igikorwa nk’ico c’ubushobozi bwa Mpwemu kiraboneka mu gitabu  

   c’Ivyakozwe n’Intumwa. 

 B. Ubwo bushobozi Yesu yarabudusezeraniye natwe uyu musi. 

  1. Isezerano ryiwe rya nyuma: (Ivyak. 1:8) “Muzohabwa  

   ubushobozi…”  

  2. Itegeko ryiwe rya nyuma: (Ivyak. 1:4-5) “Ntimuve i Yerusalemu,  

   ariko murorere isezerano rya Data…” 

 

IV. ICO DUSABWA—KWUMVIRA 

 A. Igisomwa cacu kivuga giti: “Bavayo bigisha hose…” 

  1. Mu yandi majambo, barumviye itegeko ry’Umwami. 

 B. Ico ni co Imana idusaba natwe uno musi. 

  1. Yesu: “Nimwankunda muzokwitondera ivyagezwe vyanje”  

   (Yoh. 14:15). 

  2. Dutegerezwa kwumvira mu kugenda, mu gutanga no mu  gusenga. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire igikorwa ca Kristo. 

 2. Nimuze mwambikwe ubushobozi na Mpwemu Yera.    

               [ DRM ]  

2     Amarira y’Iyimbura 
 

Ubutumwa mu ryungane rimwe: No mu bihe bigoye dutegerezwa kubiba  

 imbuto y’ubutumwa bwiza, twizigiye Imana kubw’iyimbura. 

Intumbero y’Ubutumwa: Guhimiriza abantu kuvuga ubutumwa no mu  

 bihe vy’amageragezwa n’ingorane. 

Igisomwa: Zaburi 126:4-6 

Intangamarara  

 1. Muri iyi “Zaburi yo mw’iduga,” abari bambukanywe ari inyagano  

   basubiye i Siyoni—basanga hasigaye ari umusaka gusa.  

  a. Mu gihe banezererewe mu wundi mwidegemvyo baronse, bararira  

    bibutse ubwiza ico gisagara cahorana kera. 

  b.  Bariko barasubira kwubaka igisagara cabo casambutse, bongera  

   babiba imbuto zabo z’agaciro mw’isi itimbuka, bararira.  

  c. Ariko, mu kwizera bahanga amaso Imana   kubw’ivyimburwa  

   yasezeranye. 

 2. Uyu musi turaririra Afrika. 

  a. Muri Afrika , Satani yajanye benshi kw’inyagano.  

  b. Mu buryo bwinshi Afrika, nka kurya kwa Siyoni, isigaye ari  

    umusaka.  

   1) Ibangamiwe n’ivyago vy’indwano, inzara, indwara  

     n’ibiturire. 

  c. Ariko kandi, nubwo turirira Afrika, dutegerezwa kubiba. 

 3. Mu gisomwa cacu, turiga ivyigwa bitatu bihambaye ku bijanye no kubiba  

  no kwimbura ivyimburwa:  

 

I. UMWETE W’INTUMWA: ICIPFUZO CO KUBIBA 

 Soma umur. wa 6 “Nah’umuntu agenda arira …” 

 A. Mu bihe vy’uruzuba, dukunze kugerageza kutagira ico dukoze. 

  1. Kubera umubabaro, duhakwa kwegeranya imbuto. 

 B. Nubwo biri uko, umwete w’intumwa ni ukugenda mu ndimiro  kubiba  

  tutaravye ikiguzi bisaba. 

  1. Uruzuba n’inzara ntibikwiye kubuza umurimyi kubiba. 

 2. Abarimyi bo muri Afrika baratahura insiguro yo kubiba mu marira.  

Mu bihe vy’inzara barageragezwa kurya imbuto yabikiwe umwaka 

w’irima ukurikira. Bararira, ariko barabiba imbuto mu ndimiro, 

bizigiye ko Imana izobaronsa umwimbu. 

 C. Umwete w’intumwa utuma tubiba no mu bihe bigoye. 

 1. Dusunikwa n’ukwizera Nyen’ivyimburwa (Mat. 9:38), n’isezerano   

ry’ukwimbura imitima (Gal. 6:9), be n’ubushobozi bwa Mpwemu 

Yera (Ivyak.11:12). 

  2. Akenshi, amarira ni co kiguzi co kwagura Ubwami.  

II. UBUTUNZI BW’INTUMA: UMUBIVYI N’IMBUTO 

 Umur. wa 6: “…asohoye imbuto…” 

 A. Ubutumwa bwiza ni nk’imbuto nziza (Luk. 11:8; 1Pet. 1:23). 

 1. Ntukigere ukekeranya ku bushobozi bwabwo bwo gukiza abantu  

  (Rom. 1:16). 

 2. Ni inkuru nziza ku bantu bose, ntaco bitwaye baba bagoye, baba   

  barazimiye canke bari kure y’ubuntu bw’Imana.  

 B Ubutumwa bwiza burabandanya guhindura abantu amamiliyoni adaharurika. 

  1. Bwatumye mu bibano aho abantu bahora batinya imizimu y’abakera  

babaho ubuzima bwo kunesha. 

 2. Imiryango yahora ikubagura abagore, ikabagurisha, ikongera   

ikabahohotera mu vy’igitsina, bwatumye itoranya abagore ngo 

bavuge Ubutumwa bwiza.  

 3. Bwarahinduye abantu bari buzuyemwo ubwikunzi n’ukwikwegerako   

bubagira abantu bitanga batiziganya ku bwa Kristo.  

 C. Ubuzima buhindutse ni iyindi mbuto nziza (Mat. 12:23; Luk. 8:15). 

  1. Imana ikwiragiza abantu bayo mw’isi nk’imbuto. 

 

III. UKWIZERA KW’INTUMWA: UKWIZERA IMANA 

NYEN’IVYIMBURWA 

 Umur. wa 6 “… azogarukana akanyamuneza, azanye imiganda yiwe 

y’ivyimburwa.” 

 A. Ukwizera kwacu kuri mu Mana Nyen’ivyimburwa. 

  1. Turazi ko izoba umwizigirwa ku vyo yasezeranye mw’Ijambo ryayo. 

  2. Irafise ububasha n’ubushobozi bwo gutuma haba ivyimburwa. 

 3. Izotunganya ibisabwa mu buryo bw’umubiri no mu bw’impwemu   

kugira haboneke ivyimburwa. 

 B. Turizera yuko igikorwa co kwimbura c’Imana ari kirumara. 

  1. Turizera yuko kubiba kuzotuma haba ivyimburwa. 

  2. Iyo imbuto yabibwe hanyuma imvura ikagwa, nta cobuza    

  imbuto kumera no kwama.  

 

Kurangiza no guhamagara abaza imbere gusengerwa: 

 1. None twokora iki tumaze gusanga Siyoni (Afrika) ari umusaka? Twoba    

  twokwiruka twuzuye  ubwoba? Oya! Tuzobiba imbuto n’amarira kandi  

  twizeye Imana kuduha ivyimburwa. 

 2. Nimuze ubu nyene, mwiyemeze kubiba imbuto y’Ubutumwa bwiza. 

 

                 [ GB ] 

 3    Amamaza Kristo ku Baremwe Bose 
 

Ubutumwa mu ryungane rimwe: Dutegerezwa kwamamaza Kristo ku  

 baremwe bose. 

Intumbero y’ubutumwa: Nuko abantu biyemeza kwumvira Itegeko  

 Rikuru rya Kristo ryo kuvuga Ubutumwa Bwiza ku baremwe bose. 

Igisomwa: Mariko 16:15-20 

Intangamarara 

 1. Mu gisomwa cacu, Yesu atanga Itegeko ryiwe Rikuru. 

 2. Adutegeka “Kuja mu mahanga yose kuvuga ubutumwa bwiza ku     

  baremwe bose.” 

 3. Muri iki gisomwa, turahigira ingingo mfatirwako zitatu zikomeye zijanye  

  n’uruhara rwacu mu kwamamaza Kristo ku baremwe bose: 

 

I. KWAMAMAZA KRISTO KU BAREMWE BOSE NI ITEGEKO 

RY’UMWAMI 

 A. Yesu yadutegetse “Kuja mu mahanga yose tukavuga ubutumwa bwiza ku  

  baremwe bose” (Mrk. 16:15). 

 B. Iri tegeko ryavuye mu cumba c’intebe yo mw’ijuru, ni ukuvuga, ku   

  Mutegetsi w’Agakura (Mat. 28:18). 

 C. Yesu yarategetse, kubw’ivyo, dutegerezwa kwumvira. 

  1. Ukwumvira ni nkenerwa (Yoh. 14:15, 31). 

  2. Ukwumvira ni iteka ku bahungu n’abakobwa bose b’Imana. 

 

II. KWAMAMAZA KRISTO KU BAREMWE BOSE NI URUFATIRO 

ABANTU BIZERERAKO BAGAKIZWA 

 A. Yesu yabandanije ati:“Uwizera akabatizwa azokizwa, ariko uwutizera  

  azotsindwa n’urubanza” (umur. wa 16). 

  1. Igikorwa cacu si ico gutsindisha n’urubanza, ariko ni uguhamagarira  

   abantu kwizera Kristo (Yoh. 3:16-17). 

 B. Dutegerezwa kubwira abaremwe bose ko Yesu akiza. 

  1. Yesu yaramamaje Ubutumwa bwiza (Mrk. 1:15). 

  2. Paulo yaramamaje Ubutumwa bwiza (Ivyak. 16:31). 

  3. Natwe dutegerezwa kwamamaza Ubutumwa bwiza. 

 C. Nibizera bazokizwa. 

  1. “Uwizera akabatizwa azokizwa” (umur. wa 16). 

  2. Woba warizeye Yesu kugira uronke agakiza? 

   a. Nimba utarabikora, ca ubikora ubu nyene! 

   b. Ni “umunyabubasha bwo gukiza” abambaza izina ryiwe bose  

    (Yes. 63:1; Rom. 10:13). 

III. KWAMAMAZA KRISTO KU BAREMWE BOSE NI YO NTUMBERO 

Y’IBIMENYETSO N’IBITANGAZA 

 A. Yesu yabandanije asezerana ati: “Kandi ibimenyetso bizokwama  

  biboneka ku bizera ni ibi: bazosenda abadayimoni mw’izina ryanje; 

bazovuga mu ndimi nsha; bazofata inzoka; nibanywa ikintu cica, ntaco 

kizobagira na gatoya; bazorambika ibiganza ku barwaye, bakire.” (Mrk. 

16:17-18). 

 B. Dutegerezwa kugenda mu bushobozi bwa Mpwemu Yera, twiteze ko  

  Imana ishigikiza Ubutumwa bwiza ibimenyetso n’ibitangaza. 

  1. Yesu yakorera mu bushobozi bwa Mpwemu Yera (Luk. 4:18; Ivyak.  

   10:38). 

  2. Nitwaba abizigirwa mu kwamamaza Ubutumwa bwiza, Imana  

   izoshingira intahe amajambo yacu ikoresheje ibimenyetso bitangaje. 

   a. Yarashingiye intahe ubutumwa bwavugwa n’abigishwa biwe  

    (Mrk. 16:20). 

   b. Yarashingiye intahe ubutumwa Paulo yigisha (Rom. 15:18-19). 

   c. Azoshingira intahe ubutumwa tuvuga. 

 C. Yamara, ntidukwiye kwibagira na rimwe, ko intumbero y’ibimenyetso   

  n’ibitangaza ari ugushingira intahe Ubutumwa bwiza no kuzana abantu                                  

  kuri Kristo. 

  1. Filipo i Samariya (Ivyak. 8:5). 

  2. Iyo Imana itumye haba ibitangaza, ntidukwiye na rimwe kwibagira  

   intumbero yavyo—kuzana abantu kuri Kristo. 

 

Kurangiza no guhamagara abaza imbere gusengerwa 

 1. Nimuze ubu nyene, mwiyemeze kwamamaza Kristo ku baremwe bose. 

 2. Nimuze mwuzuzwe ubushobozi na Mpwemu Yera. 

 

                 [ EC ] 

    4      Menyesha Amahanga 
 

Ubutumwa mu ryungane rimwe: Dutegrezwa kumenyesha amahanga ko Yesu 

ari Umukiza n’Umwami. 

Intumbero y’ubutumwa: Ni uguhamagarira abantu kwiyemeza kumenyesha 

amahanga ubutumwa bw’agakiza k’Imana. 

Igisomwa: Zaburi 96:1-13 

Intangamarara  

 1. Dawidi yanditse Zaburi ya 96 igihe yazana Isandugu y’Isezerano i  

  Yerusalemu (Gereranya na 1Ngo. 16:7, 23-33 na Zab. 96:1-13).  

 2. Ni indirimbo y’ukujana ubutumwa ishemagiza ubusegaba  

  bw’UHORAHO Yahweh kw’isi yose.  

 3. Muri iyi Zaburi, Imana iduhamagarira kumenyesha amahanga ibintu  

  bitatu: 

 

I. DUTEGEREZWA KUMENYESHA AMAHANGA KO IMANA ARI 

UMUKIZA 

 A. Dawidi ahamagarira ababa kw’isi yose gushemagiza UHORAHO  

  Yahweh (imir. ya 1-2). 

  1. Ivyo birabereye kuko amahanga yose ari ay’Imana.  

  2. Mu gukenguruka ubukuru bwayo, amahanga n’imiryango yose  

   y’abantu ikwiye “kuririmbira Imana indirimbo nsha (umur. wa 1).  

  3. Ivyo hariho umusi bizoranguka (Ivyah. 5:9-10). 

 B. Nk’abantu Imana yarungikanye ubutumwa bwiza, uguhimbaza kwacu  

  gukwiye gushingirwa intahe: 

  1. Ntidukwiye gusa guhimbaza ubwiza bw’Imana, ariko dukwiye  

   “kwamamaza ubwiza bwayo mu mahanga…” (Zab. 96:3). 

  2. Dutegerezwa “kwamamaza ubutumwa bwiza bw’agakiza kayo buri  

   musi” (umur. wa 2).  

 C. Yesu ni we butumwa twamamaza mu mahanga. 

  1. Dutegerezwa kwamamaza ko Yesu ari We Mukiza w’abantu bose. 

  2. Ni We yaduhaye agakiza yongera aranesha abansi b’ubugingo bwacu  

   (Ef. 1:19-23; Kol. 2:13-15). 

  3. Nka kumwe kw’intumwa, ntidukwiye kwigera duhagarika  

   kwamamaza ko Yesu ari Umukiza (“Ntidukwiye kureka kuvuga!”  

   (Ivyak. 4:20).  

   

II. DUTEGEREZWA KUMENYESHA AMAHANGA KO IMANA 

IHAMBAYE 

 A. Dukorera Imana ihambaye. 

  1. Muri Zaburi 96, Dawidi yaravuze ko Imana ihambaye (imir. ya 4-6). 

  2. Ni “iyihambaye ikwiye gushemezwa” (umur. wa  4).                     

   (Raba kandi  Kuv. 15:11.) 

  3. Dukorera Umukiza ahambaye: 

  a. Yesu ni “Umwami w’abami n’Uwuganza abaganza” (1Tim.  

 6:15). 

   b. Ni Umukiza w’isi! (Yoh. 4:44; 1Yoh. 4:14). 

 B. Dutegerezwa kwamamaza ubukuru bwayo mu nmahanga.  

 1.  Dawidi aratubwira ico dukwiye gukora: mwamamaze Uhoraho!  

 (umur. wa 3). 

 2. Aratubwira kandi impamvu dutegerezwa kubikora: Arahambaye! 

 3. Yesu ntabwo gusa ari “uwuhambaye akwiye gushemezwa,”  

    Akwiye kandi kwamamazwa cane (Mrk.15:15-16). 

 

III. DUTEGEREZWA KUMENYESHA AMAHANGA KO IMANA ARI 

IYERA 

 A. Dawidi ahamagarira amahanga “musenge Uhoraho mwubashe,  

  mushazishije ukwera” (umur. wa 9). 

  1. Ubu ni ubugira kabiri aduhamagarira gusenga. 

  2. Ivyo bihishura umutima w’ikimisiyoneri ugize iyi Zaburi―umusi  

   umwe imiryango yose y’abantu izosenga Umwami Imana (umur. wa  

   10). 

  B. Ni irihe “shikanwa” Uhoraho adusaba?  

  1. Adusaba ko tumwihebera wese (Mrk. 8:34-38).  

 2. Dutegerezwa kubaho imbere yiwe “dushazishije ukwera”  

(umur. wa  9). 

  3. Araza gutora “ishengero rifise ubwiza, ridafise ibirabagu canke  

 iminkanyari canke ikintu cose gisa gityo,” ishengero “ryera ridafise 

agasembwa” (Ef. 5:27). 

 C. Utegerezwa kwamamaza ukwera kwayo hagati y’amahanga. 

  1.  Dutegerezwa “kuvuga mu mahanga yuko Umwami aganje.”  

  2. Ikindi kandi, ugusenga gucika intahe (umur. wa 10).  

   a. Ubu “imiryango y’abantu” ihamagarirwa kumwamamaza mu  

    mahanga (umur. wa 7).  

   b. Ukwatura uku kwizera birabuza amahoro izindi mana zose,  

 abandi baganza n’abanyabubasha bose―hariho Umwami umwe 

rudende. 

 

Kurangiza no guhamagara abaza imbere gusengerwa 

 1. Kristo yadutegetse kwifatanya na We mu kwamamaza ukuganza  

  kw’Imana mu mahanga (Mat. 23:14; 28:19-20). 

 2.  Nimuze, mwiyemeze kugenda, nimutange, mwongere musenge kugira  

  amahanga ashobore kwumva agakiza k’Imana kabonerwa muri Yesu  

  Kristo.              [ SE ]  

    5      Vuga Ubutumwa Bwiza 
 

Ubutumwa mu ryungane rimwe: Dutegerezwa kuvuga Ubutumwa bwiza mu 

bwizigirwa no mu bushobozi bwa Mpwemu Yera. 

Intumbero y’ubutumwa: Nuko abizera biyemeza kuvuga ubutumwa bwiza 

buherekezwa n’ibimenyetso. 

Igisomwa: Mariko 16:15–20 

Intangamarara 

 1. Duhejeje gusoma  “Itegeko Rikuru” Yesu yaduhaye muri Mariko 16.  

 2. Ngaha, Yesu atubwira ngo “tuvuge ubutumwa bwiza,” ni ukuvuga,  

 dutegerezwa gushimika no kwemeza abantu mu kwamamaza ubutumwa bwa 

Kristo.  

 3. Muri iki gisomwa turashobora kuhigira ivyirwa bitatu bihambaye: 

 

I. YESU YADUTEGETSE KUVUGA 

 A. Yesu yadutegetse “Kugenda…tuvuge ubutumwa.” 

  1. Subire musome Mariko 16:15 

  2. Dutegerezwa kugenda ahantu hose—no ku bantu bose. 

  3. Dutegerezwa gushikiriza ubutumwa bwiza … 

   a. …yuko Yesu yarishe ikiguzi kubw’ivyaha vyacu kandi ubu aha  

    ubugingo budashira abamwizera bose.  

   b. Bategerezwa kwihana no kwizera ubutumwa bwiza (Mrk. 1:15). 

 B. Dutegerezwa kuvuga ubutumwa bwiza kuko kazoza kadashira k’abantu  

  kabangamiwe. 

  1. Yesu yavuze ati: “Uwizera akabatizwa azokizwa, ariko uwutizera  

   azotsindwa n’urubanza” (umur. wa 16). 

  2. Dutegerezwa kudafata minenegwe iki gikorwa gihambaye cane.  

 C. Kubw’ivyo, uwizera wese ategerezwa kuvuga ubutumwa bwiza.  

  1. Woba uzokwumvira itegeko rya Kristo ryo kwamamaza ubutumwa  

   bwiza? 

  2. Ariko Yesu ntiyadutegetse gusa kuvuga ubutumwa… 

 

II. YESU YADUHANYE ITEGEKO N’UBUSHOBOZI 

 A. Hamwe n’itegeko ryo kuvuga ubutumwa Yesu yadusezeraniye  

  n’ubushobozi.  

  1. Soma imir. ya 17-18: “Kandi ibimenyetso bizokwama biboneka ku  

   bizera…” 

  2. Iri sezerano ryahawe “abizera bose.” 

  3. Harimwo abungere, abamisiyoneri, abigisha b’Inyigisho za Bibiliya,  

   abanyeshengero n’urwaruka rwose rwizera.  

 B. Nitwagenda kandi tukizera, Kristo azoshingira intahe ijambo ryiwe  

  akoresheje ibimenyetso vy’ibitangaza biriherekeza. 

  1. Ariko twibuke, dutegerezwa kugenda “mw’Izina ryiwe,” ni ukuvuga,  

   mu bubasha bwiwe kubw’icubahiro ciwe.  

  2. Muri ivyo bimenyetso vy’ibitangaza harimwo…  

   a. Ukubohora abantu mu bubasha bw’Imana (“bazosenda  

    abadayimoni”) 

   b. Ukuvuga amajambo ava ku Mana (“bazovuga indimi nsha”) 

   c. Ugukiza indwara kuva ku Mana (“ku barwaye… bakire”)  

   d. Ukuzigamwa n’ Imana (“inzoka…ikintu cica…ntaco  

    kizobagira na gatoya”). 

 C. Ubu bushobozi bw’igitangaza bwo kuvuga ubutumwa bwiza tubuhabwa  

  iyo tubatijwe muri Mpwemu Yera. 

  1. Itegeko n’isezerano vya Yesu (Soma Ivyak. 1:4-5, 8) 

  2. Abigishwa bakiriye iryo sezerano kuri Pentekoti (2:4). 

  3. Baciye batangura kuvuga ubutumwa bwiza bwaherekezwa       

   n’ibitangaza. 

 

III. YESU YITEZE KO TWEMERA IJAMBO RY’IMANA 

 A. Bamaze kwakira itegeko, abigishwa baremeye ijambo rya Kristo  

  hanyuma barumvira iryo tegeko. 

  1. Amaze gutanga iryo tegeko, Yesu yaciye aduganwa mw’ijuru.  

  2. Abigishwa baciye bumvira ako kanya nyene. Baca “bavayo, bigisha  

   hose” (umur. wa 20).  

 B. Mu nyuma bahavuye babona ko batari bonyene.  

  1.  “Umwami Yesu akorana nabo, ijambo ryiwe arishingishiriza intahe  

   ibimenyetso birikurikira” (umur. wa 20).   

  2. Yesu, akoresheje Mpwemu wiwe, niho yari ari kumwe   nabo.  

  3. Havuyemwo umwimbu utangaje. 

 C. Uno musi, Yesu ashaka gukoresha umwe wese muri twebwe nk’uko nyene.  

  1. Ivyo Yesu arabitomora muri Yohana 14:12: “Uwunyizera ibikorwa  

 nkora na we azobikora: kandi azokora ibibiruta, kuko jewe ngiye kwa Data.”  

  2. Si ibibiruta mu gaciro, ariko ni ibibiruta mu bwinshi. 

 D.  None uno musi dukeneye iki kugira dukorere Imana muri ubwo buryo?  

  1.  Dutegerezwa kwizera ubutumwa. 

  2. Dutegerezwa kwambikwa ubushobozi na Mpwemu. 

  3. Dutegerezwa kugenda mw’Izina rya Yesu. 

  4. Dutegerezwa kuvuga ubutumwa bwiza twuzuye ubushizi bw’amanga, 

  5. Dutegerezwa kwitega ko Imana ishingira intahe ijambo ikoresheje  

   ibimenyetso vy’ibitangaza biriherekeza. 

 

Kurangiza no guhamagara abaza imbere gusengerwa 

 1. Nimuze ubu nyene mwiyemeze kuvuga ubutumwa bwiza. 

 2. Nimuze mwuzuzwe ubushobozi na Mpwemu Yera.    [ JF ]  

 6      Yesu, Akarorero mu Kwimbura Imishaha 
 

Ubutumwa mu ryungane rimwe: Yesu yaraduhaye akarorero dushobora  

 gukurikira mu kwimbura imishaha. 

Intumbero y’ubutumwa: Guhimiriza abantu kuba abimbuzi b’imishaha  

 nka Yesu. 

Igisomwa: Yohana 4:4-42 

Intangamarara 

 1. Yesu ni we yabaye umwimbuzi w’imishaha wambere kandi mukuru. 

 2. Mu nkuru y’Umugore kw’Iriba, Yesu yaduhaye akarorero dushobora  

  gukurikiza. 

 3. Nubone ibintu bitatu vy’ukuntu Yesu yizanyeko umutima w’urya  

  mukenyezi: 

    

I. RABA INGENE YESU YASHIKIRIJE UBUTUMWA BWIZA UWO 

MUGORE 

 A. Yesu yatanguye asaba utuntu dusanzwe uwo mugore.  

  1. Yamubwiye ati: “Umpe utwo kunywa.” (umur. wa 7).  

  2. Iyo yari imbarutso, ikiganiro cari gitanguye. 

 3. Uwo mugore vyaramutangaje, nkako Yesu yari umuyuda mugihe  

  uwo mugore yari umusamariyakazi (umur. wa 9). 

 4. Dutegerezwa kurondera uburyo bwo gutanguza ibiganiro n’abantu  

bazimiye. 

 B. Yesu yasangiye ubutumwa bwiza n’uwo mugore. 

  1. Yaramuhishuriye yuko ari We Mesiya (imir. ya 25-26). 

  2. Yamuhaye amazi y’ubugingo (imir. ya 13-14). 

  3. Nk’uko kwa Yesu, dutegerezwa gusangira ubutumwa bwiza  

   n’abazimiye. 

 

II. RABA INGENE UWO MUGORE YISHUYE YESU 

 A. Uwo mugore w’umusamariyakazi yari anyotewe, ariko ntiyari amazi asanzwe  

  gusa. 

  1. Yesu yamubwiye ivy’amazi y’impwemu (imir. ya 13-14).  

  2. Yasavye Yesu ngo amuhe amazi y’ubugingo (umur wa .15). 

 B. Yaripfuza kwemanga ko yari abayeho ubuzima bw’ivyaha. 

  1. Yesu yahishuye ubuzima bw’ivyaha bw’uwo mugore (imir. ya 16- 

   18). 

  2. Yaremanze icaha ciwe yongera arihana (imir. ya 17, 19). 

 C. Uwo mugore yarihanye yongera arizera Yesu (imir. ya 25-29). 

  1. Yaremeye ko ari umunyavyaha. 

  2. Yarizeye Kristo. 

 D.  Uwo mugore yaciye ashira abandi ubutumwa bwa Yesu  (imir. ya 28-30). 

  1. Abasamariya bo mu gisagara baciye bizera Yesu kubera intahe  

   ishinzwe n’uwo mugore (umur. wa 30). 

  2. Dutegerezwa kugira nk’uko kw’umusamariyakazi. 

 

III. RABA INGENE YESU YIGISHIJE ABIGISHWA BIWE 

 A. Yesu yabigishije ko bihambaye kwimbura imitima. 

  1. Gukora ivyo Data agomba no kwimbura imishaha nivyo vyari “ivyo  

   kurya” vyiwe―nivyo vyamuha ubuzima (imir. ya 31-34). 

  2. Uko ni ko bikwiye kumera no kuri twebwe uno musi. 

 3. Yesu yadutegetse kugenda guhindura amahanga yose abigishwa    

(Mat. 28:18-20). 

 4. Abantu bazimiye ntibashobora gukizwa hatagize uwugenda   

kubabwira ivya Yesu (Rom. 10:13-15).  

 B. Yesu yabigishije ko vyihutirwa kwimbura imishaha. 

  1. Iyimbura ni iry’ubu—si irizoba mu mezi ane ari imbere (umur. wa  

   35). 

  2. Dutegerezwa kwimbura imitima ubu nyene, imbere y’uko harenga  

   kubw’ibihe bidashira (Yoh. 9:4). 

 C. Yesu yabigishije ku mpêra y’ukwimbura imishaha. 

  1. Umwimbuzi w’imishaha “yegeraniriza ivyimburwa mu bugingo  

   budashira” (umur. wa 36). 

  2. Uwubiba n’uwimbura baranezeranwa (imir. ya 36-37). 

  3. Kandi ijuru rinezeranwa nabo (Luk. 15:10). 

 

Kurangiza no guhamagara abaza imbere gusengerwa: 

 1. Yesu ni akarorero kacu ko kuba abimbuzi b’imishaha; dutegerezwa  

  kugera ikirenge mu ciwe. 

 2. Nimuze ubu nyene mwiyemeze kuba abimbuzi b’imishaha. 

 

                 [ CK ] 

7      Ivya Ngombwa Bine vy’Iyimbura 
 

Ubutumwa mu ryungane rimwe: Nimba dushaka kwimbura mu buryo kirumara, 

dukwiye kwemerana ubushizi bw’amanga “ivya ngombwa bine vy’iyimbura.” 

Intumbero y’ubutumwa: Nuko abantu biyemeza kwamamaza Kristo mu 

mahanga mu bushobozi bwa Mpwemu Yera. 

Igisomwa: Luka 24:33-49  

Intangamarara 

 1. Hariho ibintu bihambaye... hariho ibintu bihambaye koko... kandi hariho   

  ibintu vya ngombwa rwose! 

 2. Yesu aravuga ku bintu bine vya ngombwa rwose kubw’iyimbura. 

 3. Raba iyo mvugo ku  murongo wa 46 (muri Bibiliya yitwa NKJV) "vyari  

  ngombwa…", “vyari bikwiye…” 

 4. Ijambo ry’Ikigiriki ryahinduwe ngo“ngombwa (edei) risigura “gikenewe  

  mu buryo bwumvikana” canke “ica ngombwa ntahara” (Vine). 

 5. Muri ubwo buryo Yesu arahishura ibintu bine vya ngombwa ntahara  

 mw’iyimbura—Ni ukuvuga, ibintu bine vya ngombwa kugira umuntu 

akizwe: 

 

I.  VYARI NGOMBWA RWOSE KO YESU APFIRA KU MUSARABA 

“Kristo akwiye kubabazwa…” (umur. wa 46). 

 A.  Ingingo mfatirwako y’ibihe bidashira: “Hatavuye amaraso…ntihaba  

  guharirwa ivyaha” (Heb. 9:22). 

 B. Ku musaraba Kristo yararishe ikiguzi kubw’abantu bose. 

  1. “Uhoraho amuremeka ukugabitanya kwacu twese” (Yes. 53:6). 

 C. Ata musaraba = Nta guharirwa = Nta yimbura.   

 

II. VYARI NGOMBWA RWOSE KO YESU AZUKA MU BAPFUYE 

“Kristo akwiye…kuzuka mu bapfuye…” (umur. wa 46) 

 A. Kristo yashimikiye igikorwa ciwe cose ku kuzuka. 

  1. Ikivyerekana: Abamunegura bamusavye bati “Twereke ikimenyetso”  

   Yaciye ababwira ivy’izuka ryiwe (Mat. 9:38-40). 

  2. Ivyo yavuga vyose yabishingira kw’Izuka ryiwe. 

 B. Raba ico Paulo avuga kw’izuka rya Kristo: 

  1. “Asangwa Kristo atazutse….ivyo twigisha ni ivy’ubusa, n’ukwizera  

 kwanyu ni ukw’ubusa. Natwe twoba tubonetse ko turi abashingira 

Imana intahe y’ikinyoma,… muracari mu vyaha vyanyu” (1Kor. 

15:14-17). 

  2. Dutegerezwa kwizera izuka mu bapfuye kugira dukizwe   

   (Rom. 10:9-10).   

 C. Ata zuka ririho: Nta guharirwa ivyaha, nta yimbura. 

III. VYARI NGOMBWA RWOSE KO UBUTUMWA BWIZA 

BWAMAMAZWA MU MAHANGA YOSE. “…ukwihana no guharirwa 

ivyaha bikwiye kuvugwa mw’izina ryiwe mu mahanga yose…” (imir. ya 46-

47).  

 A. Ica ngombwa cambere n’ica kabiri bigira ingaruka ku ca nombwa ca  

  gatatu. 

  1. Ugikura kimwe, umugambi w’Imana w’ugucungura ntuba  

   ukirangutse. 

  2. Vyari ngombwa rwose ko Yesu ababazwa, ariko ivyo ntivyari  

 bihagije… Yategerezwa kuzuka mu bapfuye. Ariko igitangaje, 

n’ivyo ntivyari bihagije… 

  3. Ni ngombwa kandi ko abantu bumva kandi bakizera urupfu n’izuka  

   ryiwe (Rom. 10:9-10). 

  4. Soma mwongere musigure Abaroma 10:13-14. 

 B. Twaratewe agateka ko kugira uruhara mu mugambi w’Imana  

  w’ugucungura:  

  1. Ni We wenyene yashobora kubabazwa ku musaraba, kandi Imana ni  

 Yo yonyene yashobora kumuzura mu bapfuye; yamara, igikorwa co 

kumwamamaza mu mahanga ni twebwe, Ishengero ryiwe, 

twagihawe. 

  2. Kristo yaraduhaye rero Itegeko: Mrk.16:15-6. 

 

IV. NI NGOMBWA RWOSE KO ISHENGERO RYAMBIKWA 

UBUSHOBOZI NA MPWEMU YERA NGO RIRANGURE IGIKORWA 

CARYO “…muri ivyabona… ariko mugume mu gisagara, kugeza aho 

muzokwambikirwa ubushobozi buvuye mw’ijuru” (imir. ya 48-49). 

 A. Kugira ishengero rirangure igikorwa co kuvuga ubutumwa bwiza mu  

  mahanga, ritegerezwa kwambikwa ubushobozi na Mpwemu.  

  1. Ico ni ica ngombwa kigira kane kubw’iyimbura. 

 B. Imbere y’uko Yesu aduga mw’ijuru, yasigaranye ishengero igikorwa,  

  itegeko, be n’isezerano. (Ivyak. 1:4-8) 

  1. Igikorwa: “Muzoba ivyabona vyo kunshingira intahe…” (umur. wa  

   8b) 

  2. Itegeko: “Murorere…Mpwemu Yera” (imir. wa 4-5) 

  3. Isezerano: “Muzohabwa ubushobozi…” (umur. wa 8a) 

 C. Dutegerezwa kwambikwa ubushobozi na Mpwemu. 

 

Kurangiza no guhamagara abaza imbere gusengerwa: 

 1. Dutegerezwa kwemera ibi “vya ngombwa bine vy’iyimbura.” 

 2. Nimuze ubu nyene mwambikwe ubushobozi na Mpwemu maze musubire  

  kwiyemeza igikorwa c’ukwimbura. 

 

                [ DRM ]  

8      Ubu Butumwa Bwiza Buzovugwa 
 

Ubutumwa mu ryungane rimwe: Igikorwa gikuru c’ishengero ni  

ukuvuga ubutumwa bwiza mu mahanga yose imbere y’uko Yesu agaruka. 

Intumbero y’ubutumwa: Nuko abantu bashobora kwiyemeza kujana  

 ubutumwa bwiza mu mahanga yose. 

Igisomwa: Matayo 24:3-14 (shimikira ku mur. wa 14) 

Intangamarara 

 1. Nimwitegereze neza ikibazo abigishwa babajije Yesu: 

  a. “Tubwire..ikimenyetso [rudende] kizoba iki c’ukuza kwawe  

   n’ic’umuhero w’isi?” (Mat. 24:3). 

  b. Yesu atangura inyishu yiwe mu kudondora ibintu bizoba biranga ico gihe.  

   1) Ivyo bintu si ngombwa ngo bibe ari vyo bimenyetso  

    vy’umuhero. 

   2) Mu kugira ico avuze ku nyishu  ya Yesu ku murongo wa 3,  

 Stanley Horton yanditse ati:“Kubw’ivyo,Yesu yarafashe umwanya 

wo kuburira abigishwa biwe ku bijanye n’ibisamaza vyoshobora 

kubakwegera kure y’igikorwa kimwe rudende gikomeye co gukwiza 

hose ubutumwa bwiza.” (Isezerano ry’Ukugaruka Kwiwe, rup.33, 

mu congereza.) 

 2. Amaherezo, mu mur. wa 14 Yesu aca yishura ikibazo cabo ati: “Ubu  

  butumwa bwiza bw’ubwami buzovyugwa mw’isi yose…” 

  a. George Eldon Ladd avuga ko kumbure uwo ari wo murongo  

   “rudende uhambaye mw’Ijambo ry’Imana.” 

  b. Ni urupfunguruzo rwo gutahura kahise. 

  c. Muri Mat. 24:14 Yesu aravuga ivyiyumviro bitatu  bihambaye   

   bijanye n’ubwami bw’Imana: 

 

I. UBUTUMWA BW’UBWAMI 

 A. Yesu atangura iryo sezerano ati:“Ubu butumwa bwiza bw’ubwami…” 

  1. Raba neza imvugo ngo, “Ubu butumwa bwiza…”   

  2. Ni ukuvuga bwa butumwa bwiza nyene We be n’abigishwa biwe bavuga. 

  3. Nta bundi butumwa bwiza buriho. (Soma Gal. 1:6-9.) 

 B. Ni ubuhe butumwa bwiza Yesu yariko aravuga yerekezako? 

  1. Ubutumwa bwiza bw’ubwami ni ubutumwa bw’uko Yesu yaje  

   gushimangira ubwami bw’Imana kw’isi. 

  2. Ni ubutumwa bw’urupfu n’izuka vya Yesu. 

   a. Soma 1Kor. 15:1-4; 1Kor. 2:1-2: “Yesu Kristo…We yabambwe” 

  3. Ubwo  butumwa bwiza bw’ubwami bugizwe no kugaragaza  

   ubushobozi n’ububasha vy’ubwami. 

   a. Mat. 12:28: "Mpwemu w’Imana niyaba ari We anshoboza  

    gusenda abadayimoni..." 

   b. Luk. 9:1-2 “Abaha ubushobozi…abatuma kubarira abantu…” 

   c. 1Kor. 2:4: Imvugo n’ukwigisha vyaserukamwo Mpwemu  

    n’ubushobozi. 

  4. Ubwo butumwa bwiza bw’ubwami buhamagarira abantu “kwihana no  

   kwizera ubutumwa bwiza” (Mrk. 1:5). 

 

II. IHANGIRO RY’UBWAMI 

 A. Muri Mat. 24:14 Yesu abandanya ati: “…buzovugwa mw’isi yose, ngo  

  bube ikimenyetso kibere icabona amahanga yose…” 

  1. Ihangiro ry’ishengero ni ukuvuga ubutumwa bwiza mw’isi yose. 

  2. Gereranya Mat. 24:14 na Mat. 28:18-20. 

 B. Muri Mat. 24:14 Yesu arahishura ubwaguke bw’iryo vugabutumwa: 

  1. Dutegerezwa kuja “mw’isi yose.” 

   a. “Isi” = mu Kigiriki: oikoumeme = ahaba abantu hose kw’isi. 

   b. Ivyak. 1:8 havuga ku “mpera y’isi.” 

  2. Dutegerezwa “gushinga intahe ku mahanga yose.” 

   a. “Amahanga” = mu Kigiriki ethne = amoko, imiryango y’abantu. 

   b. Ijambo ethne ritanga ijambo ry’icongereza  “ethnic” (cerekeye  

    ubwoko). 

 C. Yesu ar atwemeza ko tuzogira ukuroranirwa kudakekeranywa.  

 1. "Ubu butumwa bwiza...bu-zo-vugwa. Bizoshika! 

  2. Ikibazo rero si: “Mbega bizoranguka?” ahubwo ni: “Mbega  

   nzobigiramwo uruhara?” 

  3. Bibiliya iratwereka muri kazoza, mw’ijuru:  

   a.  Niho tubona abantu bava “mu miryango yose no mu ndimi zose  

    no mu moko yose no mu mahanga” (Ivyah. 5:9, raba kandi  

    Ivyah. 7:9). 

 

III. IGIHE C’AGAKURA C’UBWAMI  

 A. Yesu arangiza Mat. 24:14 avuga ati: “..maze umuhero uzoca uza.” 

  1. Umuhero uzoza ryari?  

  2. Igihe ubu butumwa bwiza buzoba bwavuzwe mw’isi yose nk’icabona  

   ku mahanga yose. 

  3. IVYAVUZWE: Stanley Horton, “Imana izokwironkera abantu  

 bacunguwe n’amaraso ya Yesu ‘ibakuye mu mahanga…yose…’ 

Gushika ibaronse, umuhero ntuzoza. Turakeneye rero, kutitwararika 

ibigiye gukurikirana, ariko twitwararike ugukwiza hose ubutumwa 

bwiza.” (Isezerano, rup.33, mu congereza) 

 B. Turashobora gufasha “kwihutisha” ukuza kw’Umwami mu kuvuga  

  ubutumwa bwiza mw’isi yose. (Soma 2Pet. 3:12.) 

Kurangiza no guhamagara abaza imbere gusengerwa 

 1. Nimuze ubu nyene mwiyegurire Kristo n’igikorwa ciwe.   [ DRM ] 

9      Ntituzoreka Kwamamaza 
 

Ubutumwa mu ryungane rimwe: Dukwiye gufata ingingo yo kwamamaza 

ubutumwa bwa Kristo mu bwizigirwa no mu bushobozi bwa Mpwemu Yera. 

Intumbero y’ubutumwa: Nuko abantu biyegurira Kristo n’ukwamamaza  

 ubutumwa bwiza. 

Ibisomwa: Ivyakozwe n’Intumwa 4:1-20 (raba imirongo ya 8 na 20) 

Intangamarara 

 1. Rimwe na rimwe, abungere barageragezwa kuvuga ubutumwa buzwi  

  cane, ariko bugaragara.  

  a. Ikivamwo, baca bareka ubutumwa bwiza bw’ukuri. 

  b. Uno musi turiga icigwa gihambaye kuri Petero na Yohana. 

 2. Vuga inkuru y’ifatwa n’ukwatura vya Petero na Yohana mu Vyakozwe  

 n’Intumwa 4. (Igihe bategekwa guhagarika kwigisha mw’izina rya Yesu, 

baciye buzura Mpwemu Yera, bishura bati: “Ntidushobora kureka kuvuga 

ivya Kristo!”) 

 3. Na twebwe turashobora kugira imyiyemezo nk’iyo ine: 

 

I. Umwiyemezo wa 1: “NTITUZOREKA KWAMAMAZA KRISTO KU 

BAZIMIYE” 

 A. Ikibabaje, menshi mu mashengero yitwa aya “Pentekoti” yarahevye  

 ubutumwa bwa Kristo abusubiriza “ubundi butumwa bwiza” (raba Gal. 

1:6-9). 

 B. Yamara, igihe intuma zategekwa kureka kwamamaza Kristo, bishuye  

  bati: “Ntidushobora kureka kuvuga ivya Kristo!” 

 C. Kristo ni We yari ubutumwa rudende bw’ishengero rivugwa mu gitabu  

  c’Ivyakozwe n’Intumwa. 

  1. Filipo yagiye i Samariya yigishayo ivya Kristo(Ivyak. 8:5). 

  2. Paulo yabwiye ubutumwa bwa Kristo uwarinda ibohero ry’i Filipi  

   (Ivyak. 16:30-31). 

  3. Petero: “Kandi nta wundi agakiza kabonerwamwo…” (Ivyak. 4:12). 

 D. Dutegerezwa kutigera tureka kwamamaza ubutumwa bwa Kristo. 

 

II. Umwiyemezo wa 2: “NTITUZOREKA KUVUGA MU BUSHOBOZI 

BWA MPWEMU YERA” 

 A. Intumwa n’abavugabutumwa bo mu gitabu c’Ivyakozwe n’Intumwa  

  bamamaza Kristo mu bushobozi bwa Mpwemu Yera. 

  1. Petero ku musi wa Pentekoti (Ivyak. 2:4, 14, 22-24). 

  2. Petero kandi (Ivyak. 4:8-12). 

 B. Natwe dutegerezwa kwamamaza Kristo mu bushobozi bwa Mpwemu. 

  1. Itegeko rya nyuma rya Yesu: Ivyak. 1:4-5: “Ntimuve i Yerusalemu,  

   ariko murorere isezerano rya Data…”  

  2. Isezerano rya nyuma rya Yesu: Ivyak. 1:8: “Muzohabwa ubushobozi…” 

 3. Saba Mpwemu Yera akuzeko yongere akwuzure muri kano kanya  

  nyene. 

 

III. Umwiyemezo wa 3: “NTITUZOREKA GUTERAGIRA 

AMASHENGERO NJANABUTUMWA YUZUYE UBUSHOBOZI BWA 

MPWEMU YERA” 

 A. Mu gitabu c’Ivyakozwe n’Itumwa, intumwa zarateragiye amashengero  

  njanabutumwa yuzuyemwo ubushobozi bwa Mpwemu Yera. 

  1. Ni ukuvuga, amashengero yashobora nayo guca ateragira ayandi  

 mashengero njanabutumwa yuzuyemwo ubushobozi bwa Mpwemu 

Yera. 

  2. Nk’ishengero ryo muri Antiyokiya (Ivyak. 11:19-21). 

  3. Ivyavuyemwo: amashengero yararwiriye mu Nganji y’Uburoma. 

 B. Natwe dutegerezwa guteragira amashengero njanabutumwa yuzuyemwo  

  Mpwemu Yera. 

  1. Ni ukuvuga, amashengero yujujwe ubushobozi na Mpwemu Yera… 

   a. …azoca vuba ateragira ayandi mashengero ameze nka yo. 

   b. …kandi agira uruhara mu kurungika abajana ubutumwa bwiza. 

  2 Amashengero nk’ayo ntashobora kuboneka hatabaye umugambi wo  

   kuyateragira, ufise intumbero kandi utunganijwe neza. 

 

IV. Umwiyemezo wa 4: “NTITUZOREKA GUTEGURA AMASHENGERO 

YACU KUBWO KUJANA UBUTUMWA” 

 A. Igihe intumwa zategura amashengero y’ikimisiyoneri yuzuyemwo  

 Mpwemu Yera, babikoze bafise intumbero yo gukwiza ubutumwa bwiza 

“i Yerusalemu, i Yudaya, gushika no ku mpera y’isi” (Ivyak. 1:8). 

  1. Ishengero ryose ry’ahantu kanaka ritegerezwa gutegurirwa kugira  

   uruhara mu gikorwa c’ijanabutumwa. 

  2. Uwizera wese akwiye kwigishwa ku bijanye n’uruhara ategerezwa  

   kugira mu gikorwa c’ijanabutumwa. 

 B. Twese dutegerezwa kugira uruhara mw’ijanabutumwa mu buryo butatu: 

  1. Twese dutegerezwa kuja ku bazimiye tugasangira nabo ubutumwa  

   bwiza. 

  2. Twese dutegerezwa gusengera igikorwa c’iyimbura mu gihugu cacu  

   no hanze yaco. 

  3. Twese dutegerezwa gutanga mu gikorwa co kujana ubutumwa  

   bwiza. 

 

Kurangiza no guhamagara abaza imbere gusengerwa 

 1. Nimuze mwiyegurire Kristo n’ukwamamaza ubutumwa bwiza bwiwe ku  

  bazimiye. 

 2. Nimuze mwambikwe na Mpwemu Yera ubushobozi  

  bwo kwamamaza ubutumwa bwiza.       [ DRM ] 

10     Kwamamaza Ubutumwa Bwiza bwa  

      Kristo Bimwe Binogangije 
 

Ubutumwa mu ryungane rimwe: Tubwirizwa “kwamamaza ubutumwa  

 bwiza bwuzuye bwa Kristo” ku bantu bose. 

Intumbero y’ubutumwa: Nuko abakristo biyemeza kuvuga ubutumwa  

 bwiza binogangije uhereye iwabo gushika mw’isi yose. 

Igisomwa: Abaroma 15:15-21 

Intangamarara  

 1. Mu murongo wa 19 Paulo atangaza ati: “Namamaje ubutumwa bwiza  

  bwa Kristo bimwe binogangije.”  

 2. Mbega none bisigura iki  “kwamamaza binogangije” ubutumwa bwiza?  

 3. Twisunze ico gisomwa, turiga ko tuba twamamaje ubutumwa bwiza  

  binogangije igihe gusa twakoze ibintu bitatu: 

  

 Ubwa mbere, tuba tubwamamaje bimwe binogangije igihe gusa… 

I. TWAVUZE DUTOMORA KANDI ATA GAKOSA UBUTUMWA BWA 

YESU KRISTO 

 A.  Nk’abantu tujana ubutumwa bwiza bw’Imana, inshingano yacu nkuru ni  

 ukwamamaza ubutumwa bw’urupfu rwa Kristo ku musaraba be n’izuka 

ryiwe ry’intsinzi avuye mu mva. 

  1. Paulo yaratahuye iryo banga riteye ubwoba. 

   a. Yabwiye Abaroma ati (umur. wa 19): “Namamaje bimwe  

    binogangije…” 

   b. Yabandanije ati (umur. wa 20): “Namanye imigabo yo kuvuga  

    ubutumwa bwiza…” 

  2. Yasiguye ubutumwa bwiza nk’ubutumwa bw’urupfu rwa Kristo,  

   uguhambwa be n’ukuzuka vyiwe. (Soma 1Kor. 15:1-4.) 

  3. Ni “ubushobozi bw’Imana buzana agakiza.” (Soma Rom. 1:16-17.) 

 B. Kwamamaza binogangije ubutumwa bwiza birimwo kandi guhamagarira  

  abantu kwizera no kwihana (Mrk. 1:15; Ivyak. 20:21). 

 C.  Dutegerezwa kwamamazanya ubushizi bw’amanga “ubutumwa bwiza  

  bwuzuye”: (1) Yesu arakiza ivyaha! (2) Yesu arakiza indwara! (3) Yesu 

arabatiza muri Mpwemu (4) Yera! Yesu agiye kugaruka! 

 

 Ubwa kabiri ,tuba  tubwamamaje bimwe binogangije igihe gusa… 

II. TWAGARAGAJE UBUSHOBOZI BW’UBUTUMWA BWIZA 
BICIYE KU “BIMENYETSO N’IBITANGAZA MU BUSHOBOZI BWA 

MPWEMU YERA ” 

 A.  Kwamamaza bimwe binogangije ubutumwa bwiza birimwo n’ibindi hirya  

  y’ukuvuga; birimwo kugaragaza ubushobozi bw’ubwami. (1Kor. 4:20.) 

  1. Paulo yabwiye Abaroma yuko yatumye abanyamahanga bumvira  

 “n’ubushobozi bw’ibimenyetso bikomeye, n’ibitangaza , 

n’ubushobozi bwa Mpwemu Yera” (imir. ya 18-19). 

  2. Ahandi hantu, yibukije ab’i Tesalonike ukuntu ubutumwa bwiza  

   bwaje kuri bo mu bushobozi. (Soma 1Tes. 1:5.) 

  3. Yaranavyibukije ab’i Korinto… (Soma 1Kor. 2:4.) 

  4. Natwe turashobora kwitega ko Imana ishingira intahe ubutumwa  

   bwiza twamamaza “mu bimenyetso bibukurikira” (Mrk. 16:15-20). 

 B. Akarorero ko mw’Isezerano Rishasha karimwo ukwamamaza no  

  kugaragaza ubushobozi bwa Mpwemu: 

  1. Yesu yarashizeho akarorero (Mat. 4:23). 

  2. Filipo yakurikije akarorero ka Yesu (Ivyak. 8:5-7). 

  3. Paulo yakoresheje ubwo buryo nyene i Lusitira (Ivyak. 14:7-10). 

 C. Nimba dukurikiza akarorero ko mw’Isezerano Rishasha, dusabwa gukora  

  ibintu bibiri: 

  1.  Dutegerezwa kwambikwa ubushobozi na Mpwemu Yera (Ivyak. 1:8).   

  2. Dutegerezwa gukorana ubushizi bw’amanga mu kwizera nka Paulo i  

   Lusitira (Ivyak. 14:9-10). 

 

Ubwa nyuma, tuba tubwamamaje ubutumwa bimwe binogangije igihe gusa… 

III. TWAJANYE UBUTUMWA BWIZA MU BIBANZA KRISTO 

ATAZWIMWO 

 A. Nimurabe ukuntu Paulo ahuza  “ukwamamaza ubutumwa bwiza  

 binogangije” n’ukuvuga ubutumwa bwiza “aho izina rya Kristo ritari 

bwamenyekane”: 

  1. “Ivyo vyatumye nshitsa Ubutumwa bwa Kristo, utanguriye i  

 Yerusalemu, ugakikuza, ugashika no muri Iluriko, namanye imigabo 

yo kuvuga ubutumwa bwiza, aho izina rya Kristo ritari 

bwamenyekane…” (imir. ya 19-20). 

  2. Aca asubiramwo amajambo ya Yesaya ati: “Abatiganiwe ivyiwe  

 bazobibona, kandi abataravyumva bazovyitegereza” (umur. wa 21; 

Yesaya 52:15). 

 B. Yesu atwitezeko “Kuja mu mahanga yose kuvuga ubutumwa bwiza ku  

  baremwe bose” (Mrk. 16:15). 

  1. Twese turasangiye uruhara rwo kwamamaza Kristo mu mahanga. 

  2. Bamwe bategerezwa kugenda, abandi bategerezwa kubarungika,  

   ariko bose bategerezwa kubigiramwo uruhara (Rom. 10:13-15). 

  3. Tuba “tutaramamaza ubutumwa bwiza bwa Kristo bimwe  

   binogangije” gushika dushingiye intahe Kristo ku batarigera  

   bamwumva. 

 

Kurangiza no guhamagara abaza imbere gusengerwa 

 1. Nimuze, mwiyemeze kuvuga ubutumwa bwiza binogangije. 

 2. Nimuze, mwambikwe ubushobozi na Mpwemu Yera.   [ DRM ] 

11     Ivyizigiro Rudende vy’Isi 
 

Ubutumwa mu ryungane rimwe : Dutegerezwa kwamamaza mw’isi  

 ubutumwa bw’ivyizigiro vyo muri Kristo mu bushobozi bwa Mpwemu Yera. 

Intumbero y’ubutumwa: Nuko abumva buzuzwa Mpwemu Yera kandi  

 bakiyemeza kwamamaza ubutumwa bw’umusaraba ku bantu bose. 

Ibisomwa: 1 Kor. 1:17-25 (Guma mwuguruye Bibiliya zanyu muri 1Kor. 1-2.) 

Intangamarara 

 1. Ubutumwa bw’ubushobozi bw’urupfu rwa Yesu be n’izuka ryiwe ni vyo  

  vyizigiro rudende vy’isi. 

 2. Uburyo rudende isi izomumenya ni ishengero ryambitswe ubushobozi na  

  Mpwemu Yera ryamamaza Kristo. 

 3. Mu 1Kor. 1-2 Paulo araburanira akongera akerekana ukwo kuri mu bushobozi.  

 

I. PAULO YEMEZA AVUGA KO UMUSARABA ARI WO VYIZIGIRO 

RUDENDE VY’ISI (1kor. 1:17-25) 

 A. Kuvuga ubutumwa bw’umusaraba bibonekera isi nk’aho ari ubupfu. 

  1. Ni  “ubupfu,” be n’“igitsitaza” (1Kor. 1:23). 

 B. Abantu ba kameremere bishinga kwiraba bo n’amikoro yabo kugira  

  batorere umuti ingorane zabo.  

  1. Kuva mu ntango, abantu baragerageje kurondera abarongozi  

   babereye, barapanga imigambi y’ivy’ubutunzi, ikibano n’indero. 

  2. Amaherezo, iyo migambi yose (mbere na myiza yayo kuruta iyindi)  

   yarananiwe. 

   a. Abantu batitwararika ivy’impwemu bagerageza kuvura  

    ibimenyetso biboneka bakirengagiza umuzi watumye haba  

    ingorane zabo. 

   b. Indwara nyakuri ni icaha, kandi umuti rudende w’icaha ni  

    Kristo. 

   c. Abantu ntibazigera bitorera umuti w’ingorane (1Kor. 1:20). 

 C. Ibiboneka kw’isi nk’ubupfu n’intege nke mu vy’ukuri ni ubwenge  

  bw’Imana n’ubushobozi butanga agakiza (imir. ya  24-25). 

  1. Dusubiza hamwe n’Imana biciye mu kwihana n’ukwizera Kristo. 

  2. Kristo ni We Vyizigiro Rudende isi ifise. 

 

II. PAULO ABANDANYA AVUGA KO DUTEGEREZWA KWAMAMAZA 

MU BWIZIGIRWA UBUTUMWA BW’IVYIZIGIRO MURI KRISTO  

 A. I Korinto, Paulo yashimikiye ku ntumbero yo kwamamaza ubutumwa  

  bwa Yesu Kristo yabambwe. (Soma 1Kor. 2:1-2.) 

  1. Yahisemwo kutagira ubundi butumwa yamamaza. 

  2. Yanditse ikete rya mbere ry’Ab’i Korinto kuko ishengero ryariko  

   riratakaza intumbero yaryo y’ukuvuga ubutumwa bwiza. 

  3. Ishengero ryari ryigabuye kandi bariko baragira intege nke mu  

   vy’impwemu kandi bakikwegerako. 

  4. Bariko baratakaza ubushobozi bwabo bwo kuba ivyabona bikomeye  

   vya Kristo. 

 B. Ishengero ry’i Korinto—nk’irindi shengero ryose—ryahamagariwe  

 guteza imbere igikorwa co kujana ubutumwa bwiza mu gushinga intahe 

mu bushobozi bwa Mpwemu Yera.   

  1. Ishengero ryose ry’ahantu kanaka rihamagarirwa kuba inguvu  

   y’ikimisiyoneri. 

  2. Paulo yanditse ikete ry’Ab’i Korinto ari muri Efeso mu rugendo rwiwe  

   rwa gatatu rw’ivugabutumwa. 

  3. Muri Efeso, yari yarashinzeyo ishengero rikomeye ry’ikimisiyoneri ryari  

   ryashitse muri Aziya ntoya yose mu myaka ibiri gusa (Ivyak. 19:10). 

  4. Paulo yashaka ko ishengero ry’i Korinto riba ishengero rimeze nk’uko.  

  5. Yari afise umwitwarariko w’ishengero ubwaryo, n’uw’ubushobozi  

   bwaryo bwo kurangura igikorwa Imana yabashinze. 

 C. Paulo nikwo kubinginga ngo bashire ku ruhande ubutandukane bwabo  

 ataco bumaze, maze bafatanirize hamwe bavuge ubutumwa bwiza (1Kor. 1:10).  

 

III. PAULO YARANGIJE YARANGIJE AVUGA KO KUGIRA 

TWAMAMAZE MU BURYO KIRUMARA UBUTUMWA 

BW’IVYIZIGIRO, DUTEGEREZWA KWISUNGA UBUSHOBOZI 

BWA MPWEMU YERA (1Kor. 2:3-5, 10-14) 

 A. Ubushobozi bwa Mpwemu Yera bwarashoboje Paulo gushikiriza  

  ubutumwa bwa Kristo mu bushobozi ku b’i Korinto. (1Kor. 2:3-5.) 

  B. Nk’uko kwa Paulo, turakeneye ubushobozi bwa Mpwemu Yera kugira  

  dushobore kwamamaza Kristo twisunze uko ivyacu bimeze. 

  1. Turakeneye Mpwemu kugira dutahure ubwo butumwa (1Kor. 2:10, 12).  

  2. Turakeneye Mpwemu kugira twigishe ubwo butumwa (umur. wa 13).  

  3. Turakeneye Mpwemu kugira tugaragaze ubwo butumwa (imir. ya 4-5). 

 C. Ishengero ry’i Korinto ryatanguranye ubushobozi bw’ikanguro rigaragaza  

  ubushobozi bwa Mpwemu Yera. 

  1. Ariko mu nyuma, batanguye kudendebukirwa batangura  

   kwitwararika ivyabo gusa.  

  2. Paulo aca akosora bimwe muri ivyo bisamaza muri 1Kor. 

 D. Muri Ivyak. 1:8 Yesu yaradondoye ubushobozi bukenewe kugira  

  twamamaze Kristo. 

  1. Dutegerezwa gusubira kwiyegurira gukoresha ubu buhinga bwo muri  

   Bibiliya. 

 

Kurangiza no guhamagara abaza imbere gusengerwa 

 1. Nimuze ubu nyene, musubire kwiyegurire misiyo y’Imana. 

 2. Nimuze, mwambikwe ubushobozi na Mpwemu wayo Yera  

  abafashe  kurangura ico gikorwa.        [ MRT ]  

    12     Itegeko Rikuru Igikorwa ca 1: “Senga!” 
     ~ Ibikorwa vy’Itegeko Rikuru ~ 

 

Ubutumwa mu ryungane rimwe: Kugira uruhara kirumara mw’Itegeko  

 Rikuru bisaba kurangura igikorwa c’ugusenga. 

Intumbero y’ubutumwa: Nuko abantu biyemeza gusengera igikorwa  

 c’iyimbura. 

Igisomwa: Matayo 9:35-38 

Intangamarara  

 1. Yesu yasigiye ishengero ryiwe “Itegeko Rikuru.” Yavuze ati:  

  “Nimugende…muhindure amahanga yose abigishwa” (Mat. 28:18-20). 

 2. Mu gisomwa cacu, Yesu yarihweje umurima w’ivyimburwa. (Soma imir.  

  ya 35-37.) 

  a. Abantu bari “bagowe batagira gitabara” 

  b. Yesu nikwo guca ategeka abigishwa biwe “Gusenga!” (umur. wa 38). 

 3. Muri ubu butumwa turabona uburyo butanu twosengera igikorwa c’iyimbura:  

 

I. SENGERA INGUVU Z’IYIMBURA (Mat. 9:35-38)  

 A. Yesu yarahaye abigishwa biwe ingingo bokwisunga mu gusenga:  

  1. Bategerezwa gusenga binginga “Nyen’ivyimburwa.” 

  2. Bategerezwa gusengera “abimbuzi ngo baje mu vyimburwa   vyiwe.” 

  3. Mu yandi majambo, bategerezwa gusengera Inguvu z’Iyimbura.  

 B. Gusarura ivyimburwa bisaba uburyo. 

  1. Bisaba uburyo bw’abantu—Niyo mpamvu, dutegerezwa gusenga. 

  2. Bisaba uburyo bw’amahera—Niyo mpamvu, dutegerezwa gusenga. 

 C. Inguvu z’Iyimbura zisaba kandi uguhagarara mu kibanza ciza. 

  1. Dutegerezwa gukorana na Mpwemu Yera mu kurungika abimbuzi  

   ahantu Agomba ko bagenda.  

  2. Kubw’ivyo dutegerezwa gusenga dusaba ubwenge n’uburongozi. 

 

II. SENGERA UMURIMA W’IVYIMBURA (Soma Yoh. 4:35-36.) 

 A. Yesu yabwiye abigishwa biwe “Kuraba imirima.”  

 1. Yabamenyesheje ko ivyimburwa vyari “vyinshi” (Mat. 9:37) kandi  

  “vyeze” (Yoh. 4:35)  

  2. Vyinshi ni ukuvuga “ubunini bwavyo”—Vyeze ni ukuvuga ko  

   “bigeze kwimbura.”  

 B. Kubera ivyimburwa vyeze, ibihe birihutirwa. 

  1. Dutegerezwa gusarura ivyimburwa hatararenga. 

 C. Dutegerezwa rero gusengera umurima w’ivyimburwa.  

 

III. SENGERA IVYIMBURWA VY’IYIMBURA (Soma  Ivyah. 5:9.) 

 A. Yohana yabonye muri kazoza aca abona ivyimburwa vyinshi vy’igikorwa  

  gikomeye c’Imana co kwimbura mu gihe ca nyuma.  

  1. Yabonye ishengero rinini ry’abantu “bava mu miryango yose no mu  

   ndimi zose no mu moko yose no mu mahanga yose” (Ivyah. 5:9).  

  2. Imana yasezeraniye Aburahamu yuko uruvyaro rwiwe rwonganye “n’inyen- 

   yeri zo kw’ijuru be n’umusenyi wo mw’isesero ry’ikiyaga” (Ita. 22:17).  

 B. Abashakashatsi bagereranya ko hari amoko y’abantu arenga 16.000  

  mw’isi yose.  

  1. Ubwoko bumwe bwose butegerezwa kuzoserukirwa mu bacunguwe.  

  2. Muri iki gihe imiryango y’amoko irenga 6.600 ntibarashikirwa.  

  3. Dutegerezwa kugira ico dukoze kugira n’abo batarashikirwa bashikirwe.  

 C. Dutegerezwa gusenga kugira ishengero ryitegurire gushikira iyo migwi  

  y’abantu itarashikirwa. 

   

IV. SENGA UHANGANA N’UMWANSI W’IYIMBURA (Soma Mat. 13:19; 

28; 2Kor. 4:4)  

 A. Umwansi w’iyimbura ni umurwanizi. (Soma Mat. 13:19, 28.) 

 B. Umwansi arwanya igikorwa c’iyimbura mu buryo butatu:  

  1. Araza “agasahura” ivyamwa vy’imbuto ibibwe (umur. wa 19).  

  2. Abiba urwamfu (abakora ikibi) mu ngano (Mat. 13:25). 

  3. Arahuma amaso y’abatizera (2Kor. 4:4). 

 C. Turwana indwano y’impwemu dukoresheje ibirwanisho vy’impwemu  

  (2Kor. 10:4). 

  1. Kimwe muri ivyo birwanisho ni ugusenga (Ef. 6:18). 

  

V. SENGERA UBUSHOBOZI BW’IYIMBURA (Soma Ivyak. 1:8.) 

 A. Dutegerezwa kugira ubushobozi bw’Imana kugira turangure igikorwa  

  c’Imana. 

  1. Yesu yaradusezeraniye ubushobozi bwo gushinga intahe (Ivyak. 1:8). 

  2. Turonka ubushobozi bwa Mpwemu Yera iyo tubatijwe muri  

   Mpwemu Yera (Ivyak. 2:4). 

  3. Igikorwa c’iyimbura mw’Isezerano Rishasha catanguye ku musi wa  

   Pentekoti (Ivyak. 2:41). 

 B. Kugira igikorwa c’ishengero c’ukujana ubutumwa bwiza kiranguke mu  

  buryo kirumara, gitegerezwa kwambikwa ubushobozi na Mpwemu Yera.  

 C. Ubushobozi bwa Mpwemu Yera bwakirwa biciye mu gusenga. 

  1. Yesu yavuze ati: “Nimusabe muzohabwa” (Luk. 11:9). 

  2. Ubushobozi bwa Mpwemu burazigamwa kandi biciye mu gusenga. 

 

Kurangiza no guhamagara abaza imbere gusengerwa 

  1. Gusengera igikorwa c’ukujana ubutumwa bwiza si ivyo gukora  

   umuntu ashatse. Ni igikorwa gitegerezwa!  

 2. Nimuze rero mwiyemeze gusengera igikorwa co kujana  

ubutumwa bwiza.            [ UA ]   

13     Itegeko Rikuru Igikorwa ca 2: “Genda!” 
 ~ Ibikorwa vy’Itegeko Rikuru ~ 

 

Ubutumwa mu ryungane rimwe: Dutegerezwa kugenda kwamamaza Kristo mu 

mahanga mu bushobozi bwa Mpwemu Yera. 

Intumbero y’ubutumwa: Nuko abantu biyegurira itegeko rya Kristo ryo kuja mu 

mahanga. 

Ibisomwa: Matayo 28:18-19; Matayo 21:28-31 

Intangamarara 

 1. Ivyo bisomwa vyompi bivuga ku ruhara rwacu nk’abigishwa ba Kristo  

  rwo kuja mu mahanga. 

 2. Igisomwa ca mbere kizwi nk’ “Itegeko Rikuru.” 

  a. Yesu aduha itegeko rirashe kandi ribwiriza ati: “Nimugende!” 

 3. Ica kabiri ni umugani w’abahungu babiri. (Vuga iyo nkuru) 

  a. Umuhungu wambere yavuze ko atagenda, mu nyuma aririmbura, aca  

   aragenda. 

  b. Umuhungu wa kabiri yavuze ko agenda—ariko ntiyagiye. 

  c. Umuhungu wa mbere ni we yakoze ico se agomba. 

  d. Icigwa: Ukwumvira biraruta ukwemera—ni ugushira mu ngiro. 

 4. Aho tugeza mu kwumvira ni ho tugeza mu gukora ico Imana igomba.  

 5. Ubu butumwa bwerekeye uko twumvira Itegeko Rikuru. 

  a. Ingingo zine zerekeye impamvu n’uburyo dutegerezwa kugenda: 

 

I. IMPAMVU DUTEGEREZWA KUGENDA (Mat. 28:19) 

 A. Dutegerezwa kugenda kuko Yesu yadutegetse kugenda. 

  1. Ni We Nyen’ivyimburwa afise “ububasha bwose mw’ijuru no  

   mw’isi” (umur. wa 18).  

 2. …kuko kugenda ari ikimenyetso c’ubwizigirwa n’urukundo tumufitiye.  

   a. Yesu ati: “Nimwankunda muzokwitondera ivyagezwe vyanje… \

   (Yoh. 14:15).  

   b.  Kwumvira Kristo ni iteka.  

  3. …kuko dutegerezwa kugirira impuhwe abazimiye (2Kor. 5:14).  

   a. Nka kurya nyene na Yesu yagiriye impuhwe abantu (Mat. 9:36).  

 B. Inyishu yacu ntikwiye kuba: “Turagiye,” hanyuma ntitugende. Itegerezwa  

  nyabuna kuba: “Ego, turagiye,” kandi tugaca tugenda vy’ukuri. 

 

II. AHO DUTEGEREZWA KUGENDA (Ivyak. 1:8) 

 A. Yesu yabanje kurungika abigishwa biwe ku “ntama zazimiye za Isirayeli”  

  gusa. (Mat. 10:5; 15:24).  

  1. Yamara, igihe “abiwe” banka kumwakira, ubutumwa bwiza bwaciye  

   bugenda kuri uwo wese “yizera Izina ryiwe” (Yoh. 1:11-12).  

 B. Yesu amaherezo yategetse ko ubutumwa bwiza bujanwa ku bantu bose,  

  umuntu, n’ahantu kw’isi (Mat. 28:19; Mrk. 16:15; Ivyak. 1:8). 

  1.  Bujanwe “mw’isi yose…ku mahanga yose” (Mat. 24:14). 

        2. Bujanwe hompi ku “banyabwenge be n’ibipfu” (Rom. 1:14). 

  3. Bujanwe ku “mpera y’isi” (Ivyak. 1:8).  

  4. Bujanwe ahantu hose “Izina rya Kristo ritaramenyekana” (Rom.  

   15:20).  

 C. Nimuze rero tuje mu bibanza vyose twamamaze ubutumwa bwiza! 

 

III. IGIHE DUTEGEREZWA KUGENDA (Yoh. 4:35) 

 A. Dutegerezwa kugenda ubu nyene! 

  1. Yesu avuga ati: “Nimurabe imirima, ireze igeze kwimbura” (umur. wa 35)  

  2.  Yariko aravuga ko igikorwa c’iyimbura cihutirwa.  

  3. Yesu ati: “Twebwe dukwiye gukora ibikorwa vy’uwantumye  

   hakibona; buhava bwira, ata wugishobora gukora”  (Yoh. 9:4).  

 B. Woba witeguye ubu nyene kugenda, gusenga, no kurungika? 

 

IV. UKO DUTEGEREZWA KUGENDA (Ivyak. 26:16) 

 A. Dutegerezwa kugenda nk’“abakozi n’ivyabona” (Ivyak. 26:16) 

 B Dutegerezwa kugira umutima w’umukozi (si uw’umukoresha). 

  1. Dutegerezwa gukora “nk’intama mu mabingira” (Mat. 10:16).  

  2. Dutegerezwa kugenda nk’abakozi, tuzera vyose ku kuhaba kwa  

   Kristo n’ubushobozi bwa Mpwemu Yera (Mat. 28:20; Ivyak. 1:8). 

 C. Intumbero yacu mu kugenda ni ugushingira intahe Kristo (Luk. 24:46-48).  

 

V. ICO DUTEGEREZWA KUGENDA TUJANYE (Mrk. 3:14; Ivyak. 1:8) 

 A. Ubwa mbere, dutegerezwa kugenda tujanye ubutumwa.  

  1. Yesu yaravuze ati: “…muzoba ivyabona vyo kunshingira intahe…”  

   (Ivyak. 1:8). 

  2. Turashingira intahe Kristo ubwiwe be n’ivya Kristo.  

 B. Ubwa kabiri, dutegerezwa kugenda tujanye ubushobozi bwa Mpwemu  

  Yera.  

  1. Yesu yavuze ati: “Muzohabwa ubushobozi Mpwemu Yera  

   niyabazako…” (Ivyak. 1:8).  

  2. Tudafise ubushobozi bwa Mpwemu Yera, tuzoca tunanirwa. 

  3. Ariko mu bushobozi bwa Mpwemu Yera tuzororanirwa ata  

   gukekeranya.  

 

Kurangiza no guhamagara abaza imbere gusengerwa 

 1. Nimuze ubu nyene, mwiyegurire igikorwa ca Kristo co kujana ubutumwa  

  bwiza. 

 2. Nimuze mwambikwe ubushobozi na Mpwemu Yera. 

                [ UA ] 

  14     Itegeko Rikuru Igikorwa ca 3: “Vuga!” 
~ Ibikorwa vy’Itegeko Rikuru ~ 

 

Ubutumwa mu ryungane: Dutegerezwa kuvuga ubutumwa bwiza mu bwizigirwa 

ahantu hose no ku bantu bose. 

Intumbero y’ubutumwa: Nuko abantu biyemeza kuvuga ubutumwa  

 bwiza ku bazimiye. 

Ibisomwa: 1 Ab’I Korinto 1:21; Matayo 24:14 

Intangamarara 

 1. Ni ibiki bitandukanya ubutumwa bwiza n’amajambo avugwa  

  n’abanyepolitike be n’abaremesha ibirori? 

  a. Ibiri mu butumwa n’intumbero y’uwubuvuga. 

  b. Ubutumwa bw’abanyepolitike n’abaremesha ibirori ni amasezerano  

   agaragara—kandi intumbero yabo ni ukwishira hejuru ubwabo. 

  c. Ubutumwa bw’umuvugabutumwa ni Kristo—kandi intumbero yiwe  

   ni ukugira abazimiye baronke agakiza.  

 2. Ubu butumwa buza gushimikira ku ruhara rwacu rwo kuvuga ubutumwa  

  bwiza ku bantu bose bari hose imbere y’uko Yesu agaruka. 

  a. Paulo yaravuze ati “Imana yahimbawe no gukirisha abayizera ubupfu  

   bw’ivyigishwa” (1Kor. 1:21). 

  b. Yesu yatangaje ati: “Ubu butumwa bwiza bw’ubwami buzovugwa  

 mw’isi yose, ngo bube ikimenyetso kibere icabona amahanga yose, 

maze umuhero uzoca uza” (Mat. 24:14). 

 3. Nimuze twihweze ibintu bitanu bikomeye ku ruhara rwacu rwo kuvuga  

  ubutumwa bwiza: 

 

I. ITEGEKO RYO KUVUGA (Soma Mariko 16:15-16.) 

 A. Ukwamamaza ubutumwa bwiza mu bushobozi bwa Mpwemu Yera ni  

  bwo buryo Imana yashizeho bwo kurangura rya Tegeko Rikuru. 

  1. Yesu ubwiwe yaravuze ubutumwa bwiza (Mrk. 1:14; Mat. 9:35). 

  2. Petero yaravuze ubutumwa bwiza A (Ivyak. 2:31-32, 36; 10:42). 

  3. Paulo yaravuze ubutumwa bwiza (1Kor. 2:2-4; Rom. 15:19). 

 B. Ubu ni igihe cacu co kuvuga ubutumwa bwiza. 

  1. Yesu yategetse abigishwa biwe kuvuga ubutumwa bwiza… (Mat. 10:7). 

  2. Paulo yategetse Timoteyo kuvuga ubutumwa bwiza… (Soma 2Tim. 4:2).  

  3. Ubu Yesu ni twebwe ategeka ngo tuvuge ubutumwa bwiza (Mrk. 16:15).  

 

II. UBUTUMWA DUTEGEREZWA KUVUGA (Soma Ivyak. 8:5) 

 A. Ubutumwa bwacu ku mahanga ni Kristo.  

  1. Ni We wenyene ashobora gukiza ivyaha (Ivyak. 4:12).  

 B. Filipo “umudiyakoni” yaratahura ukwo kuri guhambaye: 

  1. Yaramamaje Kristo ku basamariya (Ivyak. 8:5). 

  2. Mu nyuma yaciye yamamaza Kristo ku munyetiyopiya (umur. wa 35). 

 C. Dutegerezwa kutigera tugwa mw’ikosha ryo gusubiriza ubutumwa bwa  

  Kristo ari bwo bukiza ivyaha, ubundi “butumwa bwiza” bw’ikinyoma  

  (Gal. 1:7-9). 

.  

III. IGIHE DUTEGEREZWA KUVUGA (Soma Yohana 4:35) 

 A. Igihe co kuvuga ubutumwa bwiza ni ubu nyene. 

  1. Yesu atubwira ati: “Nimurabe imirima! Ireze kandi igeze kwimbura.”  

  2. Aratwihanikiriza ati: “Nimukore… hakibona, buhava bwira, ata  

   wugishobora gukora” (Yoh. 9:4).  

 B. Dutegerezwa kwihutira kugenda mu ndimiro gusarura intete (Mrk. 4:29). 

 

IV. ABO DUTEGEREZWA KUBWIRA (Soma Ivyak. 1:8)  

 A. Dutegerezwa kuvuga ubutumwa bwiza ku bantu bari hose. 

  1. Yesu yagendagenda hose avuga ubutumwa bwiza (Mat. 9:35). 

  2. Turi ivyabona vyo gushingira intahe Kristo “gushika ku mpera y’isi.” 

 B. Dutegerezwa kubwira ubutumwa bwiza “abaremwe bose” (Mrk. 16:15).  

  1. Paulo yumvise ategerezwa kuvuga ubutumwa bwiza ku bantu bose  

   (Rom. 1:14). 

  2. Dutegerezwa kutitunira ku bantu bamwe ngo dufate minenegwe  

   abasigaye.  

  3. Dutegerezwa kuja mu “ bihugu biri hirya” (2Kor. 10:16). 

 

V. UBUSHOBOZI BW’UBUTUMWA TUVUGA (Rom. 1:16) 

 A. Ubutumwa bwiza burifisemwo ubushobozi bw’ivyimburwa. 

  1. Ni “ubushobozi bw’Imana, buzanira uwizera wese agakiza…” (Rom.  

   1:16).  

 B. Ubutumwa bwiza butegerezwa kuvugwa mu bushobozi bwa Mpwemu  

  (Ivyak. 1:8). 

  1. Intumwa zavuga ubutumwa bwiza mu bushobozi bwa Mpwemu  

   (Ivyak. 4:8, 31, 33).  

  2. Ubutumwa bwiza bushingirwa intahe “n’ubushobozi bw’ibimenyetso  

   n’ibitangaza…vya Mpwemu Yera” (Rom. 15:19; Mrk. 16:20). 

 C. Nimuze tugende ahantu hose twamamaze ubutumwa bwiza bwa Kristo,  

  tuzi ko vy’ukuri ari “ubushobozi bw’Imana buzana agakiza.” 

 

Kurangiza no guhamagara abaza imbere gusengerwa 

1. Utegerezwa kurasa umwampi w’ikibiriti kugira uronke urubeya, kandi 

utegerezwa kwamamaza ubutumwa bwiza kugira uronke ivyimburwa. 

2. Nimuze ubu nyene, mwiyemeze kwamamaza Kristo ku bantu bose. 

 

                [ UA ] 

  15    Itegeko Rikuru Igikorwa ca 4: “Shinga Intahe!” 
 ~ Ibikorwa vy’Itegeko Rikuru ~ 

 

Ubutumwa mu ryungane rimwe: Dutegerezwa kwiyemeza kuba ivyabona vya 

Kristo vyambitswe ubushobozi na Mpwemu Yera. 

 Intumbero y’ubutumwa: Nuko abakristo batahura ico kuba ivyabona vya Kristo 

bisigura, hanyuma bace biyemeza kuba ivyabona vyiwe. 

Ibisomwa vya Bibiliya: Luka 24:46-48; Ivyak. 1:8 

Intangamarara 

 1. Icabona ca Kristo cambitswe ubushobozi na Mpwemu Yera ni ryo  

  shingiro ry’Itegeko Rikuru.  

 a. Yesu agira asubire mw’ijuru, yaciye ubwo nyene abwira abigishwa  

biwe ati: “Muri ivyabona vyo kuvuga ivyo,”—ni ukuvuga urupfu 

n’izuka Vyiwe (Luk. 24:46-48).  

  b. Muri ico gihe nyene, yababwiye ati: “Muzoba ivyabona vyo  

   kunshingira intahe...gushika ku mpera y’isi” (Ivyak. 1:8). 

 2. Muri buno butumwa, turasuzuma mw’Itegeko Rikuru igikorwa co kuba  

  ivyabona vya Kristo. 

 3. Turaca irya n’ino ibintu bine bijanye n’uruhara rwacu rw’ukuba ivyabona  

  vya Kristo uhereye aho tuba gushika no ku mpera y’isi: 

 

I. DUHAMAGARIRWA KUBA IVYABONA (Ivyak. 1:8) 

 A. Amajambo ya Yesu yanyuma ku bigishwa biwe yari: “Muzoba ivyabona  

  vyo kunshingira intahe…no gushitsa ku mpera y’isi” (Ivyak. 1:8-9). 

  1. Paulo yarashinze intahe kabiri kose yuko Imana yamuhamagariye  

   kuba “umukozi n’icabona…” (Ivyak. 22:15; 26:16).  

  2. Amajambo ngo “icabona” and “gushinga intahe” aboneka incuro 25 mu  

   gitabu c’Ivyakozwe n’Intumwa. 

 B. Icabona ni umuntu yabonye canke yumvise ikintu. 

  1. Nk’akarorero, icabona muri sentare. 

         2. “Twamamaza…ico twabonye kandi twumvise” (1Yoh. 1:3). 

  3. Kugira tube ivyabona vya Kristo, dutegerezwa kuba twarumvise  

   Ubuntu bwiwe bukiza ivyaha na Mpwemu wiwe atanga ubushobozi. 

 C. Dushingira intahe Kristo mu buryo butatu: 

  1. Dushingisha intahe amajambo yacu (gushinga intahe mu kwamamaza). 

  2. Dushingisha intahe uburyo tubayeho (intahe y’ubuzima). 

  3. Dushingisha intahe ibimenyetso n’ibitangaza (intahe igaragara).  

 

II. DUTEGEREZWA KWIYEGURIRA UGUSHINGA INTAHE (Ivyak. 

21:13) 

 A. Paulo yashinze intahe Yuko yari yiteguriye gupfa kubw’ubutumwa bwiza  

  (Ivytak. 21:13). 

 B. Natwe twahamagariwe gushingira intahe Kristo uko ibintu biba bimeze  

  kwose.   

  1. Yesu yaje gushingira intahe ukuri (Yoh. 3:11; 7:7)—Hanyuma  

   arabambwa azira ivyo yavuga n’ivyo yakora. 

  2. Sitefano yashingiye intahe Kristo afise ubushizi bw’amanga—Mu  

   nyuma baca bamwicisha nabi amabuye azira ugushinga intahe kwiwe  

   (Ivyak. 7:54-60). 

  3. Muri kahise kose, abantu ibihumbi baritanze nk’abamaratiri kugira  

   bashingire intahe Kristo. 

 C. Nka kumwe kwa Yesu, intumwa, be n’abakristo benshi bapfuye bahorwa  

  ijambo ry’Imana n’ugushingira intahe Kristo, dutegerezwa kwiyegurira  

  Kristo n’ubutumwa bwiza bwiwe. 

  1. Kristo yatujeje kuvuga “ubutumwa bw’umwuzuzo” (2Kor. 5:19)— 

   Dutegerezwa rero kwiyemeza kuvuga ubwo butumwa. 

  2. Mpwemu Yera azoduha ubushizi bw’amanga (Ivyak. 4:31-33). 

 

III. MPWEMU ADUSUNIKIRA GUSHINGA INTAHE (Ivyak. 2:14-36) 

 A. Mpwemu yasunikiye Petero kuvuga ubutumwa kuri Pentekoti. 

  1. Intumwa ntizashobora kureka gushinga intahe (Ivyak. 4:17-20) 

  2. Mpwemu yasunikiye Petero kugenda i Kayisariya (Ivyak. 11:12). 

 B. Dutegerezwa kwemerera Mpwemu Yera gukorera mu mitima yacu  

  adusunikira ku gushingira intahe Kristo.  

 

IV. MPWEMU AZOTURONGORERA GUSHINGA INTAHE (Ivyak. 8:29) 

 A. Mu gitabu c’Ivyakozwe n’Intumwa tubona Mpwemu Yera arongorera  

  abakristo gushinga intahe. 

  1. Yararongoreye Filipo ku nkone y’umunyetiyopiya (Ivyak. 8:27-30). 

  2. Yarongoreye Petero mu nzira ija kwa Koruneliyo (Ivyak. 10). 

  3. Yarongoye Paulo n’abo bari kumwe kuja i Bulaya (Ivyak. 16:6-10). 

 B. Natwe nitwuzura Mpwemu Yera kandi tugasenga, azoturongora. 

 C. Kugira wuzure Mpwemu Yera… 

  1. Saba mu kwizera (Luk. 11:9, 13). 

  2. Akira mu kwizera (Lk 11:10; Mk 11:24). 

  3. Vuga mu kwizera (Ivyak. 2:4) 

 

Kurangiza no guhamagara abaza imbere gusengerwa 

 1. Kristo yaduhamagaye twese ngo tumubere ivyabona vyo kumushingira  

  intahe kuva iwacu gushika ku mpera y’isi. 

 2. Nimuze ubu nyene, nimwiyemeze kuba ivyabona vyo kumushingira  

  intahe. 

 3. Nimuze mwuzure Mpwemu Yera. 

                [ UA ] 

16    Itegeko Rikuru Ntiryigera Rirangira 
 

Ubutumwa mu ryungane: Umwiyemezo wacu wo kurangura Itegeko  

 Rikuru rya Kristo ntukwiye kwigera uhagarara. 

Intumbero y’ubutumwa: Nuko abizera buzuzwa ubushobozi bwa  

 Mpwemu Yera hanyuma biyemeze kurangura Itegeko Rikuru rya Kristo. 

Igisomwa: Ivyakozwe n’Intumwa 1:8; 28:17-31.  

Intangamarara 

 1. Imbere yuko Yesu asubira mw’ijuru, yaciye aha itangazo rya nyuma  

  abigishwa biwe. (Ririmwo isezerano n’itegeko:) 

  a. Isezerano: “Muzohabwa ubushobozi… (Ivyak. 1:8a). 

  b. Itegeko: “…muzoba ivyabona vyo kunshingira intahe i Yerusalemu,  

   n’i Yudaya hose, n’i Samariya, no gushitsa ku mpera y’isi” (Ivyak. 1:8). 

  c. Ukwo ni kwo Yesu yatanze ubwa nyuma Itegeko Rikuru. 

  d. Igitabu c’Ivyakozwe n’Intumwa kiravuga ukuntu ishengero rya  

   mbere ryaranguye itegeko rikuru mu bushobozi bwa Mpwemu Yera. 

 2. Ivyakozwe n’Intumwa 9 haratwigisha ku kuntu Sauli (Paulo) yahindutse  

  (9:1-18). 

 a. Yesu yabwiye Paulo uruhara yategerezwa kugira mu kurangura  

  Itegeko Rikuru. (Soma: imir. ya 15-16)  

  b. Ivyakozwe n’Intumwa 13-28 haravuga ukuntu Paulo yumviye iryo  

   tegeko. 

 3. Ngaha mu gisomwa cacu turashika ku murongo wugara igitabu  

  c’Ivyakozwe n’Intumwa. 

  a. Hari haheze imyaka 25 kuva Paulo ahawe igikorwa. 

  b. Paulo yagumye yiyeguriye Itegeko Rikuru.  

  c. Kubera, kubwa Paulo, Itegeko Rikuru ntiryigeze rirangira.  

 4. Hariho ivyigwa bibiri bihambaye twokwigira ku gikorwa Paulo yakoreye i   

 Roma, ku bijanye n’umwiyemezo utarangira wo gushitsa Itegeko Rikuru: 

 

I. UMWIYEMEZO UTARANGIRA WA PAULO WO KURANGURA 

ITEGEKO RIKURU URABONEKERA KU KUNTU YIFASHE MU 

VYAMUSHIKIYE I ROMA (vv.11-29)  

 A. Ugushika i Roma kwa Paulo ryari iranguka ry’indoto yagize. 

  1. Yari yaripfuje cane kuvuga ubutumwa bwiza i Roma.  

   a.  Hari haheze imyaka cumi abandikiye…(Soma Rom. 1:11-12). 

   b. Muri iryo kete nyene yanditse ati: “Uhereye mu myaka myinshi  

    nipfuza kuza iwanyu” (Rom. 15:23). 

  2. Ubu rero, Paulo amaze gushika i Roma, igihe yamye yipfuza cari  

   gishitse. 

 B. Yamara, Paulo ntiyaje i Roma nk’uko yari yagambiriye.  

  1. Yashitse i Roma ari imbohe yambaye iminyororo. 

  2. Mu nzira ija i Roma, yari yagize amarushwa menshi. 

  3. Paulo yari yiteguriye kurinda ingorane zose yohuye nazo kugira  

   arangure umuhamagaro wiwe.  

 C. Atitaye ku mibabaro yagize muri kahise, Paulo yabandanije ashikira  

  abantu nyene bariko baramuhama. 

  1. Mu gikorwa ciwe abayuda bari bamurwanije. 

  2. Nubwo biri uko, Paulo ntiyigeze yibagira igikorwa ciwe yategetswe  

   gukora (Soma Ivyak. 9:15). 

  3. Muri iki gisomwa rero, tubona Paulo aguma ashikira abayuda.  

  4. Ku bwiwe, Itegeko Rikuru ntiryigeze rirangira.  

  5. Nk’uko kwa Paulo, umwiyemezo wacu wo kurangura Itegeko Rikuru  

   ukwiye kutigera urangira. 

 

II.  UMWIYEMEZO UTARANGIRA WA PAULO WO KURANGURA 

ITEGEKO RIKURU URABONEKERA MU GIKORWA YAKOZE I 

ROMA N’INYUMA YAHO (imir. ya 30-31) 

 A. Paulo yagumye i Roma mu kiringo c’imyaka ibiri arinzwe n’abasirikare. 

  1. Ntiyari ashoboye kuja aho ashatse ngo avuge ubutumwa uko avyipfuza. 

  2. Ariko yakoze ivyo ashoboye—kuko yari azi yuko yaba yidegemvya  

   canke aboshe, Itegeko Rikuru ntiryigera rirangira.  

  3. Yaciye rero aronka abashitsi aca ababwira ubutumwa bwiza (Film. 1:12-13). 

 B. Igihe yari aboshwe n’iminyororo i Roma, Paulo yaranditse  “Amakete  

  yiwe yo mw’Ibohero.”  

  1. Harimwo Abanyefeso, Ab’i Kolosayi, Ab’i Filipi, na Filemo.  

  2. Asubiriye gushirwa mw’ibohero kandi yaranditse ikete rya 1- 

   2Timoteyo n’iryo yandikiye Tito. 

  3 Mu binjana vyagiye birahaca, ayoo makete yarahinduye ubuzima  

   bw’amamiliyoni y’abantu. 

 C. Inyuma y’imyaka ibiri, Paulo yararekuwe. 

  1. Yaciye abandanya ingendo ziwe zo kujana ubutumwa bwiza. 

  2.  Yaragiye no muri Sipaniya (Esupanye) nk’uko yari yarateguye (Rom.  

   15:28).  

  3. Mu myaka nk’ine inyuma y’aho yarishwe azira ugushinga intahe  

   kwiwe i Roma.  

 D Turashobora kwigira ku karorero ka Paulo. 

  1. Nka kurya kwiwe, dutegerezwa kwuzura Mpwemu kandi  

   tukabandanya turangura Itegeko Rikuru uko ibintu vyoba vyifashe kwose. 

  2. Kuri twebwe, kurya kwa Paulo, Itegeko Rikuru ntirikwiye kwigera  

   rirangira.  

 

Kurangiza no guhamagara abaza imbere gusengerwa 

 1. Nimuze ubu nyene mwuzuzwe Mpwemu Yera. 

       2. Nimuze mwiyegurire gukora igikorwa co kurangura  

Itegeko Rikuru.           [ EKA ] 



 

54 

 

 17    Menya Ikibanza Cawe Mw’Itegeko Rikuru  
 

Ubutumwa mu ryungane rimwe: Kuko turi ingingo z’umubiri wa Kristo, turafise 

umwe wese uruhara rukomeye rwo gushitsa mw’Itegeko Rikuru.  

Intumbero y’ubutumwa: Nuko abizera batahura insiguro y’Itegeko Rikuru kandi 

biyemeze kurangura uruhara rwabo mu kurishira mu ngiro.  

Ibisomwa: Matayo 28:18-20; 1 Ab’I Korinto 12:12-14, 27-31  

Intangamarara 

 1.  Mu gisomwa cacu cambere, Yesu aratanga Itegeko ryiwe Rikuru.  

 2.  Ni igikorwa gitomoye ishengero ryajejwe—ico gihe be n’ubu.  

 3.  Kubera rero Yesu ategeka ko umubiri wiwe arin ryo shengero urangura  

 Itegeko Rikuru, urugingo rwose rw’Umubiri wiwe rutegerezwa gushitsa 

uruhara rwarwo muri iki gikorwa c’Imana.  

 4.  Reka turabe twitonze uko iki ciyumviro caguka:  

 

I.  YESU YARAHAYE ISHENGERO RYIWE ITEGEKO RIKURU 

 A.  Imbere yuko Yesu aduga mw’ijuru yarahaye abigishwa biwe Itegeko  

  Rikuru ryiwe (Mat. 28:19).  

  1.  Yabategetse “kugenda guhindura amahanga yose abigishwa” (umur.  

   wa 19).  

  2.  Yasezeranye ko azo ari kumwe nabo “gushika ku muhero w’isi”  

   (umur. wa 20).  

  3.  Iri tegeko ni ryo tegeko kumbure rihambaye cane Yesu yahaye  

   ishengero.  

   a.  Rijanye n’ukujana ubutumwa bwiza mu “mahanga yose.”  

 B.  Ariko nurabe neza, iri Tegeko ntiryahawe za ntumwa cumi n’imwe gusa,  

  ariko ni abigishwa bose ba Kristo.  

  1.  Yesu yabwiye abo cumi n’umwe ko bategerezwa kwigisha abigishwa  

   babo “kwitondera ivyo nabageze…” (umur. wa 20).  

  2.  Aho rero Yesu yari ahejeje kubategeka ati “nimugende muhindure  

   amahanga yose abigishwa” (umur. wa 19).  

  3.  Mu yandi majambo, Itegeko Rikuru riraba abigishwa bose gushika  

   “ku muhero w’isi,” ni ukuvuga, gushika iryo Tegeko rirangutse mu  

   buryo bwuzuye. (Raba Mat. 24:14.)  

 C.  Kubw’ivyo, Itegeko Rikuru rihabwa uwizera wese.  

  1.  Uwizera wese (ni ukuvuga, umwigishwa wese) harimwo wewe nanje.  

 

II. KUKO TWESE TURI INGINGO Z’UMUBIRI WA KRISTO, 

DUTEGEREZWA UMWE WESE KURANGURA URUHARA RWIWE 

MW’ITEGEKO RIKURU 

 A.  Twese twabatijwe mu mubiri umwe. (Soma 1Kor. 12:12-14.)  

  1.  Igihe twakizwa, Mpwemu Yera yaradushize mu mubiri wa Kristo— 

   ishengero.  

  2.  Kuko turi ingingo z’umubiri wa Kristo, dutegerezwa kubaho nk’uko  

   adutegeka.  

 B.  Bwa mutwe w’umubiri, Kristo arawutegeka ivyo gukora (Kol. 1:18).  

  1.  Ikigereranirizo: Nka kurya nyene umutwe ariwo utegeka umubiri  

   ivyo ukora.  

  2.  Muri ubwo buryo nyene, umubiri—ni ukuvuga, Ishengero— 

   utegerezwa gukora ico umutwe wawo, Kristo, uwubwiye gukora.  

 C.  Urugingo rwose rw’umubiri rurafise igikorwa bwite rujejwe kurangura  

  mw’Itegeko Rikuru.  

  1.  Twese ntidufise uruhara rumwe rwo kurangura.  

  2.  Yamara, dukora nk’ingingo z’umubiri (1Kor. 12:27-31).  

  3.  Niwibaze uti: “Nk’urugingo rw’umubiri wa Kristo, noba ndiko  

   ndarangura igikorwa canje?”  

 

III. DUTEGEREZWA UMWE WESE KUMENYA NO GUSHITSA 

URUHARA RWACU MU KURANGURA ITEGEKO RIKURU  

 A.  Kugira rirangure Itegeko Rikuru, ishengero rikeneye abantu  

  batandukanye bashitsa uruhara rutandukanye.  

  1.  Umwe wese ategerezwa kurangura igikorwa ajejwe.  

  2.  Urugingo rumwe ruramutse runaniwe, umubiri wose uca ubabarira  

   hamwe.  

 B.  Igikorwa ca misiyo gisaba amashengero atunganijwe neza azorungika  

  abamisiyoneri kandi akabashigikira mu bwizigirwa.  

  1.  Rikeneye kandi abantu b’abizigirwa bagomba kurungikwa  

   nk’abamisiyoneri ngo barongorwe na Mpwemu Yera. (Raba Ivyak.  

   13:1-4.)  

  2.  Rikeneye ingingo z’izizigirwa zizogenda, zizotanga, kandi zigasenga.  

  3.  Mu vy’ukuri, mu buryo kanaka, turashobora umwumwe gukora ivyo  

   vyavuzwe vyose.  

  4.  Ico dusabwa ni ukurondera gusa no kubona uwazimiye.  

 C.  Uruhara rwawe mw’ishengero mu kurangura Itegeko Rikuru ni uruhe?  

  1.  Woba uriko urashitsa urwo ruhara mu bwizigirwa?  

 

Kurangiza no guhamagara abaza imbere gusengerwa 

 1.  Niwigire imbere usabe Mpwemu Yera akwereke ikibanza cawe  

  mw’ishengero mu kurangura Itegeko Rikuru.  

 2.  Nuze wambikwe ubushobozi na Mpwemu Yera bwo gushitsa Itegeko Rikuru.  

 

                 [ NB ]  

18     Kubaho mw’Itegeko Rikuru 
 

Ubutumwa mu ryungane rimwe: Yesu yaduhamagariye kubaho twisunga  

 Itegeko Rikuru no kwigisha abandi kubikora. 

Intumbero y’ubutumwa: Guhamagarira abantu gushira mu ngiro Itegeko  

 Rikuru mu buzima bwabo no mu bw’abandi. 

Igisomwa: Matayo 28:18-20 

Intangamarara 

 1. Iyo umuntu yiyumviriye ku gikorwa c’ijanabutumwa, uyu ni umurongo  

  ukunze guca uza mu bwenge. Turyita Itegeko Rikuru.  

 2. Ayo ni amwe mu majambo ya nyuma Yesu yabwiye abigishwa biwe. 

 3. Yesu ntiyavuze ko dutegerezwa kuja guhindura abigishwa  be  

 n’abizera—canke abakristo. Oya, Yavuze ko dutegerezwa guhindura 

abantu abigishwa. 

 4. Uyu musi, tugomba kuvuga ku bijanye n’ukubaho mw’Itegeko Rikuru. 

 5. Uburyo butatu dutegerezwa kubaho mw’Itegeko Rikuru: 

 

I.  DUKWIYE KUBAHO NK’ABAHINDURA ABANTU ABIGISHWA 

 A. Yesu yaturungitse “guhindura abantu abigishwa” (umur. wa 19). 

  1. Mw’Isezerano Rishasha, ijambo umukristo riboneka incuro 3— 

   Abizera naryo riboneka incuro 7—mu gihe ijambo Umwigishwa   

   riboneka incuro 294. 

 B. Umwigishwa ni uwiga, yemera inyigisho za Kristo—si mu kwizera gusa,  

  ariko kandi mu buryo bwo kubaho.  

 C. Yesu ntashaka gusa kutubera Umukiza; Asaba kutubera Umwami wacu.  

  1. Yesu yipfuza ko tubaho nk’abahindura abantu abigishwa.  

  2. Ni ukuvuga, abigishwa barondera abandi bigishwa  (2Tim. 2:2).  

 D. Uno musi niwiyemeze kuba uwuhindura abantu abigishwa. 

 

II. DUTEGEREZWA KUBIGISHA KUBAHO MU KWUMVIRA 

 A.  Dutegerezwa “kubigisha kwitondera ivyo yategetse vyose” (umur. wa 19) 

       1.    Kubereka ko Imana ifitiye umugambi mwiza ubuzima bwabo.  

       2. Ukwo kwitondera ivyo yageze kuroroha iyo bamukunda kandi  

   bakamwizigira. 

 B. Dutegerezwa kubigisha kuba “abakora ijambo…” (Yak. 1:22).  

  1. Kumenya ijambo gusa ntibihagije. 

               a.  Abafarisayo bari bazi ijambo, ariko ntibabaho   baryisunga.  

  2. Kwizera ijambo gusa ntibihagije.  

   a. N’abadayimoni barizera (Yak. 2:19). 

  3.  Abigishwa basabwa “gukora ijambo.” 

   a. Ukwizera kutagira ibikorwa kuba gupfuye (Yak. 2:20, 26). 

   b.  Amahanga ategerezwa “kwizera kandi akumvira” Kristo (Rom.  

    16:26) 

   c. Kugira twame ivyamwa dutegerezwa “kuguma  muri  Kristo”  

    (Yoh. 15:3-7). 

 

III. DUTEGEREZWA KUBEREKA UKO BAKWIYE KUBAHO MU 

MIGENDERANIRE 

 A. Ku bigishwa bukuri, n’ukwumvira kwonyene ntiguhagije.  

  1. Itegeko Rikuru risaba gukunda Yesu kuruta ikindi kintu cose  

   (Mrk. 8:34).  

  2. Turamwumvira kuko tumukunda (Yoh. 14:15).  

  3. Wa Musore w’Umutunzi yarumvira mugabo ntiyakunda.  

   a. Ntiyashaka gutanga vyose (Mrk. 10:17-27).  

   b. Dutegerezwa gushaka gutanga vyose kugira dukorere    

    Yesu (Luk. 14:33). 

 B. Ivyo vyose bisaba ubushobozi n’ukuhaba kwa Mpwemu Yera mu buzima  

  bwacu. 

  1. Mw’Itegeko Rikuru, Yesu yasezeranye ati: “Ndi kumwe namwe  

   imisi yose” (Mat. 28:20). 

   a.  Iri ni isezerano rya Mpwemu Yera. 

  2. Yesu yari azi ko abigishwa badashobora kubaho mw’Itegeko Rikuru  

   batagira ubushobozi bwa Mpwemu. 

   a. Yesu yavuze ati: “Mutamfise ntaco mwobasha  gukora” (Yoh. \

   15:5). 

   b. Ni co gituma Yesu yabwiye abigishwa kurindira Mpwemu Yera  

   (Ivyak. 1:4-5, 8).  

  3. Abigishwa duhindura barakeneye ubushobozi bwa Mpwemu  

   kugira… 

   a. … baneshe ibigeragezo bongere babeho mu kwumvira (Gal. 5:16)  

   b. … babe ivyabona kirumara bahindure n’abandi abigishwa (Ivyak.  

    1:8). 

 

Kurangiza no guhamagara abaza imbere gusengerwa 

 1. Yesu yaduhamagariye kugenda guhindura abantu abigishwa, abigishwa  

  bazoca babaho mw’Itegeko Rikuru. 

 2. Nimuze ubu nyene mwuzure ubushobozi bwa Mpwemu kandi miyemeze  

  kuba abigishwa bahindura abandi abigishwa. 

 

                [ SC ] 

  



 

58 

 

 19     Nimugende Muhindure Abantu abigishwa 
 

Ubutumwa mu ryungane rimwe: Twese dutegerezwa kwumvira Itegeko rya 

Kristo ryo kugenda guhindura amahanga yose abigishwa. 

Intumbero y’ubutumwa: Nuko abizera biyemeza kugira uruhara mw’Itegeko rya 

Kristo ryo kugenda “guhindura amahanga yose abigishwa.” 

Igisomwa: Matayo 28:16-20 

Intangamarara 

 1. Mu gisomwa cacu Yesu aratanga “Itegeko Rikuru ryiwe.” 

  a.  Ico ni co kintu canyuma gikomeye yasavye abigishwa biwe.  

  b. Ukurangura iryo tegeko ni co gikorwa gikuru Ishengero rijejwe.  

  c. Ivyo bisaba ko urugingo rwose rwiyegurira ico gikorwa. 

2. Ico gisomwa kirishura ibibazo bitatu bihambaye ku bijanye n’Itegeko Rikuru:  

  

I. NI KUKI TUJA GUHINDURA ABANTU ABIGISHWA?  

 A. Tugenda kubera turi abigishwa ba Kristo, kandi nk’abigishwa biwe,  

  dutegerezwa gukurikira Umwigisha wacu. 

  1. Yesu yahaye abigishwa biwe Itegeko (ni ukuvuga, twebwe).  

  2. Yari umurovyi w’abantu (Luk. 19:19), kandi nk’abigishwa biwe,  

   dusabwa kubandanya igikorwa ciwe (Mrk. 1:17).  

  3. Turamutse tunaniwe, ntawuzotugira mu kibanza. 

 B. Tugenda kubera Uwuturungika afise ububasha bwose mw’ijuru no  

  mw’isi.  

  1. Soma Mat. 28:18 (Raba Mat. 11:27; Yoh. 3:35, 13:3, 17:2).  

 2. Ububasha bwa Kristo ni “ubw’ibiriho vyose,” mu yandi majambo  

  aganza vyose.  

  3. Kubw’ivyo, Arafise uburenganzira bwo kudutegeka aho tuja. 

 C. Nubwo biri uko, dutegerezwa kumenya imbere yo kugenda. 

  1. Dutegerezwa kumenya Umwami wacu imbere yo kumenya igikorwa  

   ciwe. 

  2. Dutegerezwa kumumenya imbere yo kumumenyekanisha. 

        3. Dutegerezwa kumenya ibimwerekeye imbere yo kumusigurira  

   abandi.  

  4. Dutegerezwa kumenya ubutumwa bwiwe imbere yo kubwamamaza  

   ku mahanga. 

 

II. NI GUTE TUJA GUHINDURA ABANTU ABIGISHWA?  

 (Twisunze igisomwa wacu, dutegerezwa kugenda mu buryo butatu:) 

 A. Dutegerezwa kugenda tuvuge ubutumwa bwiza (Mrk. 16:15, Lk 2:10).  

  1. Ubutumwa bwiza ni inkuru nziza kuko bukiza abantu uburake bugiye  

   kuza (Yoh. 3:36, 1Yoh. 5:11-12). 

  2. …kuko buduhindura ivyaremwe bishasha muri Kristo (2Kor. 5:17). 

  3. …kuko buha ivyizigiro abatabifise (Kol. 1:5). 

 B. Dutegerezwa kugenda kubabatiza mu mazi (umur. wa 19). 

  1. Umubatizo ni ikimenyetso c’uko twapfuye ku caha be n’uko ubu  

   tubayeho ubugingo bushasha muri Kristo (Rom. 6:4-5). 

  2. Vyongeye ni ikimenyetso c’uko twunze ubumwe na Kristo mu  

   gushitsa igikorwa ciwe (Mat. 3:15). 

 C. Dutegerezwa kugenda kubigisha kwumvira ijambo ry’Imana (umur. wa 20). 

  1. Yesu yashiriyeho ishengero ryiwe intumbero yo kuba ishengero  

   ryigisha. 

  2. Yadushiriyeho intumbero yo kurerera abigishwa “mu bintu vyose  

   yategetse” (umur. wa  20).  

  3. Vyongeye, dutegerezwa kubashoboza kwigisha abandi (2Tim. 2:2). 

 

III. NI HEHE TUJA GUHINDURA ABANTU ABIGISHWA? 

 A. Dutegerezwa “guhindura amahanga yose abigishwa” (v.19). 

  1.  Amajambo y’ikigiriki yahinduwe ngo “amahanga yose” ni ta ethne. 

  2. Ayo majambo asigura umuryango wose canke ubwoko bwose  

   bw’abantu (Luk. 24:47). 

  3. Nkuko bishikirizwa na Joshua Project, hariho imiryango yabantu  

   irenga 6.500 itarashikirwa mw’isi yose kugeza ubu. 

   a. Ni abazimiye barenga imiliyaridi 3. 

         b. Imigwi y’abantu irenga 850 ntibarashikirwa mu karere  ko mu  

    bumanuko bwa Afrika ya Sahara. 

  4. Dutegerezwa guhindura iyo miryango yose y’abantu abigishwa. 

 B. Dutegerezwa kujana ubutumwa bwiza gushika ku mpera y’isi. 

  1. Yesu yavuze yuko dutegerezwa kuba ivyabona vyo kumushingira  

 intahe i Yerusalemu, i Yudaya, i Samaria “no gushitsa ku mpera 

y’isi” (Ivyak. 1:8). 

 2. Ivyo bisigura ko dutegerezwa kugenda ahantu hose hatari icabona  

  cuzuye Mpwemu Yera cigisha ubutumwa bwiza. 

  3. Ariko imbere yo kugenda, dutegerezwa “kwakira ubushobozi  

   Mpwemu Yera [atujeko]” (Ivyak. 1:8). 

 

Kurangiza no guhamagara abaza imbere gusengerwa 

 1. Dutegerezwa kugenda, gusenga, kandi dutange mu bushobozi bwa  

  Mpwemu. 

 2. Nimuze mwiyemeze kwumvira Itegeko Rikuru rya Kristo.  

                [ PFM ] 

20     Ukurangura Itegeko Rikuru 
 

Ubutumwa mu ryungane rimwe: Imana iduhamagarira twese kurangura  

 uruhara rwacu mw’Itegeko Rikuru. 

Intumbero y’ubutumwa: Nuko abumva bashobora gutahura neza Itegeko  

 Rikuru n’uruhara rwabo mu kurishitsa. 

Igisomwa: Matayo 28:18-20 

Intangamarara 

 1. Iyo umuntu agomba kuvuga ikintu gihambaye, ategerezwa guhitamwo  

  amajambo abereye be n’igihe kibereye co kuvugiramwo.  

  a. Mu gisomwa cacu, Yesu yabikoze vyompi. 

  b.  Amajambo yiwe yarobanuwe neza, kandi yayavuze mu gihe  

   kibereye—inyuma gato yaho azukiye ava mu mva.  

 2. Muri ubu butumwa: ibintu bitatu dutegerezwa gutahura ku bijanye  

  n’Itegeko Rikuru Yesu yahaye ishengero: 

 

I. YARAVUZE KU BUBASHA (umur. wa 18)  

 A. Yesu yatanguye Itegeko ryiwe Rikuru mu kuvuga ati: “Jewe nahawe  

  ububasha bwose mw’ijuru no mw’isi.” 

  1. Aya ni amajambo avuga ivy’ukuganza. 

  2. Ijambo ry’Ikigiriki ryahinduwe ngo “ububasha” ni exousia, risigura  

   kuganza, gucungera, kugirako ububasha.  

  3. Umwami yazutse afise inganji mw’ijuru no mw’isi. 

 B. Iyo nganji ntizotangurana n’umuzo wiwe wa kabiri. 

  1. Yesu aramaze kuganza—araganje ubu nyene! (Yoh. 5:27; 17:2).  

  2. Twebwe nk’abakurikira Kristo dutegerezwa kuyoboka ububasha  

   bwiwe bw’ikirenga. 

 C. Ubwo bubasha nyene ni bwo rufatiro rw’ivyo Yesu aca abandanya avuga.  

  1. “Jewe nahawe ububasha bwose…nuko, nimugende…” 

  2. Kubera Yesu afise inganji yose mw’ijuru no mw’isi, Araduha  

   itegeko ryiwe abifitiye uburenganzira.  

  3. Hari uwavuze ati: “Iyo ubonye ijambo ngo nuko muri Bibiliya,  

   nubone imisi yose ico ribereyeho.” 

 

II. YARATANZE ITEGEKO (imir. ya 19-20) 

 A Yesu yaciye atubwira ico dutegerezwa gukora. (Soma imir. ya 19-20.) 

  1. Dutegerezwa “guhindura abigishwa amahanga yose…” 

  2. Utegerezwa “kubabatiza mw’izina rya Data n’iry’Umwana n’Irya  

   Mpwemu Yera.”  

  3. Dutegerezwa “kubigisha kwitondera ibintu vyose…” 

 B. Aya majambo ya Yesu tuyita “Itegeko Rikuru.” 

   1. Iki si “Iciyumviro Gikuru”—Ni itegeko ryatanzwe na Kristo  

 yazutse mu bapfuye—itegeko rirashe ryatanzwe n’uwufise 

“ububasha bwose mw’ijuru no mw’isi.” 

   2. Namba turi abigishwa ba Kristo b’ukuri, dutegerezwa  

    kumwumvira tutijijanya imitima (Yoh. 14:15, 21-24). 

 

III. KWUMVIRA BISABA UBUMWE 

 A. Ikibazo gihambaye dukwiye kwibaza ni “Abigishwa bagiye bate gushitsa  

  iryo Tegeko Rikuru?” 

  1. Babikoreye mu bumwe. 

  2. Mu yandi majambo, babikoreye hamwe. 

 B. Nta mwigishwa n’umwe mu bahagaze bumviriza amajambo ya Yesu yari  

  gushobora kwikorana wenyene ico  gikorwa.  

  1. Ico gikorwa cari (kandi n’ubu ni) igikomeye cane ku buryo  

   kitokorwa n’umuntu umwe. 

  2. Umwe wese mu bigishwa Icumi na Babiri yari afise uruhara  

   ategerezwa kurangura. 

  3. Hisunzwe kahise k’ishengero…  

   a. Yohana yagiye mu buraruko bushira uburengero hanyuma apfira  

    muri Efeso (Turukiya).  

   b. Petero yagiye mu burengero kandi birangira abambwe acuritse i  

    Roma.  

   c. Andereya yagiye mu buraruko i Sukoti (ubu ni muri Ukraine).  

   d. Toma yagiye mu Buperesi (Irani) no mu Buhindi.   

   e. Abandi bagiye mu bindi bibanza—umwumwe wese ashitsa  

    uruhara rwiwe.  

   f. Bafatanirije hamwe, bakoze ico ata n’umwe yari gushobora  

    gukora ari wenyene.  

  4. Amaherezo, baciriye inzira urunganwe rwakurikiye kugira  

   rubandanye ico gikorwa.  

 C. Ubu, Itegeko Rikuru ryaradushikiriye. 

  1. Umwe wese muri twebwe, nk’urugingo rw’umubiri wa Kristo,  

   arafise uruhara rwiwe ategerezwa gushitsa.  

  2. Ntidushobora kugenda mu mahanga yose turi umwumwe ukwiwe— 

 ariko twunze ubumwe turashobora kurangura ico gikorwa (Mat. 24:14). 

  3. Bamwe baragenda, bamwe baratanga, abandi barasenga, ariko umwe  

   wese aragira uruhara rwiwe. 

  4. Kandi dukoreye hamwe, tuzorangura neza ico gikorwa. 

  

Kurangiza no guhamagara abaza imbere gusengerwa 

 1. Nimuze ubu nyene, nimuyoboke ubusegaba bwa Kristo. 

 2. Nimuze, kandi mwiyemeze gushitsa uruhara rwanyu mu   

 kurangura Itegeko Rikuru.         [ CGS ] 

21    Ntimugende  Mutabufise 
~Itegeko Rikuru be n’ItegekoRya nyuma~ 

 

Ubutumwa mu ryungane rimwe: Kugira turangure Itegeko Rikuru rya Kristo, 

dutegerezwa kubanza kwumvira itegeko ryiwe rya nyuma. 

Intumbero y’ubutumwa: Nuko abizera bashobora kwambikwa ubushobozi na 

Mpwemu mu ntumbero yo kuba ivyabona bishingira intahe Kristo uhereye 

aho baba no mu mahanga. 

Ibisomwa: Matayo 28:18-20; Ivyakozwe n’Intumwa 1:4-9 

Intangamarara 

 1. Itangazo ryo kwamamaza ikarata ya viza ryarigeze gukoresha icivugo  

  kigira giti: “Ntimugende mutayifise!” 

 2. Uko ni ko vyovugwa no ku bijanye n’isano riri hagati yo kwambikwa  

  ubushobozi bwa Mpwemu n’ukwamamaza ubutumwa bwiza. 

 

I. MU BISOMWA VYACU BIBIRI KRISTO YAHAYE ISHENGERO 

RYIWE ITEGEKO RIKURU N’ITEGEKO RYA NYUMA 

 A. Mu gisomwa cambere atanga Itegeko Rikuru. 

  1. Ongera usome Matayo 28:18-20. 

  2. Iri Tegeko turarisanga kandi mu bundi butumwa bwiza butatu: 

   a. Soma Mrk. 16:15-16, Luk. 24:46-48, na Yoh. 20:21. 

  3. Ivyo bikorwa bine vyatanzwe mu misi 40 hagati y’izuka rya Yesu  

   n’iyurira mw’ijuru ryiwe. 

   a. Umwami Yesu yariko aratanga ubutumwa buhambaye cane. 

  b. Ikigereranirizo: Nka kurya umuntu aguma akomera  

   umusumari akoresheje inyundo. 

  4. Ukurangura Itegeko Rikuru ni ryo banga rikuru ishengero rijejwe. 

 B. Mu gisomwa ca kabiri, Yesu aratanga Itegeko ryiwe rya Nyuma. 

  1. Soma Ivyak. 1:4-6 (ushimike kw’ijambo “arabihanikiriza”). 

  2. Iri Tegeko Rya nyuma ryaciye rikurikirwa ubwo nyene n’  

   Isezerano Rya nyuma. (Soma umur. wa 8.) 

  3. Raba ibica biba! Yesu aca aduga mw’ijuru (umur. wa 9). 

 

II. RABA INGENE ITEGEKO RYA KRISTO N’ITEGEKO RYA NYUMA 

RYIWE BIFATANYE MU BURYO NTATANYWA 

 A. Yesu yahuje mu buryo ntatanywa ukwambikwa Ubushobozi na Mpwemu  

  be n’ukurangura Itegeko rikuru. 

 B. Igihe cose Yesu yatanga Itegeko ryiwe Rikuru, yaca asezerana  

  ubushobozi canke ukuhaba kwa Mpwemu: 

  1. Matayo yandika ati: “Nimugende, muhindure amahanga yose  

 abigishwa…” (Mat. 28:19). Hanyuma… “Umve, ndi kumwe namwe 

imisi yose… “(umur. wa 20). 

  2. Mariko yandika ati: “Mugende muje mu bihugu vyose, mubwire  

 abaremwe bose ubutumwa bwiza…” (Mrk. 16:15). Hanyuma… 

“Ibimenyetso bizokwama biboneka ku bizera…” (imir. ya 17-18). 

  3. Luka yandika ati: “Ukwihana n’uguharirwa ivyaha bikwiye  

 kuvugwa…mu mahanga yose…” (Luk. 24:47-48). Hanyuma… 

“Ngira mbarungikire ico Data yasezeranye…” (umur. wa 49). 

  4. Yohana avuga ati: “Nk’uko Data yantumye nanje niko mbatumye”  

 (Yoh. 20:21). Hanyuma… “Abahumekerako ati: Nimwakire 

Mpwemu Yera” (umur. wa 22). 

 B. Uku gufatana kw’ukwambikwa ubushobozi na Mpwemu be n’ukurangura  

  Itegeko Rikuru kuraboneka neza mu gitabu c’Ivyakozwe n’Intumwa 1:8: 

  1. Itegeko: “Muzoba ivyabona vyo kunshingira intahe i Yerusalemu...” 

  2. Kwambikwa ubushoobozi: “Muzohabwa ubushobozi Mpwemu Yera  

   niyabazako.” 

 

III. AYO MATEGEKO ABIRI NTASHOBORA GUTANDUKANYWA 

ADATEJE INGORANE ZIDATORERWA UMUTI 

 A. Gutandukanya ayo mategeko bitwononera cane uko dutahura tukongera  

  tukakira umubatizo wa Mpwemu Yera. 

  1. Uwo mubatizo umuntu aca awihererezako. 

         2. Aca arondera kubatizwa muri Mpwemu Yera kugira yironkere imigisha. 

 B. Kuyatandukanya kandi birasinzikaza ubushobozi bwo gushitsa Itegeko  

  Rikuru. 

  1. Tutambitswe ubushobozi na Mpwemu, dusigara twigeragereza  

   gukora mu nkomezi zacu bwite. Duca tunanirwa ata kabuza. 

 C. Ariko raba igica kiba iyo tuyashikije yompi: 

 1. Haca haba uguhinduka kwo mu buryo bw’impwemu. 

  2. Duca dushobozwa bidasanzwe kurangura Itegeko Rikuru. 

  3. Iyo ni yo nkuru y’igitabu c’Ivyakozwe n’Intumwa. 

 

IV. NONE TWOKWITABIRA GUTE UKWO KURI GUHAMBAYE 

KUBIRI? (Inyishu zine:) 

 A. Dutegerezwa gutahura ata makenga imigenderanire iri hagati  

  y’umubatizo wa Mpwemu Yera n’igikorwa c’ukujana ubutumwa bwiza. 

 B. Dutegerezwa gusubira gushimikira ubutumwa n’inyigisho vyacu kuri vyo. 

 C. Dutegerezwa gusuzuma ivugabutumwa dukora, uko duteragira  

 amashengero, be n’ubuhinga bwo kujana ubutumwa bwiza twisunze 

ukwo gutahura. 

 D. Dutegerezwa gusohoka mu bushobozi bwa Mpwemu Yera. 

 

Kurangiza no guhamagara abaza imbere gusengerwa 

 1. Nimuze ubu nyene mwiyemeze kurangura Itegeko Rikuru. 

 2. Nimuze, mwambikwe ubushobozi na Mpwemu Yera.   [ DRM ] 

22     Ugutahura Itegeko Rikuru 
 

Ubutumwa mu ryungane rimwe: Twese dutegerezwa gutahura no kugira  

 uruhara mu kurangura Itegeko Rikuru. 

Intumbero y’ubutumwa: Nuko abumviriza biyegurira Kristo mu buryo  

 bwuzuye bongere bashitse Itegeko Rikuru. 

Ibisomwa:  Matayo 28:18-20; Mariko 16:15-16; Luka 24:46-49; Yohana  

 20:21; Ivyakozwe n’Intumwa 1:8 

Intangamarara 

 1. Dukoresheje icirore kigagamisha turashobora kugumiza umuco mu  

  kibanza co hagati—mbere tukanacana umuriro.  

 2. Ivyo ni vyo Yesu ariko arakora mw’Itegeko Rikuru. 

 a. Mu myaka itatu yari yigishije abigishwa biwe ibijanye n’igikorwa co  

  kujana ubutumwa bwiza be n’uruhara rwabo muri co. 

  b. Ico gihe yari yiteguriye kubarungika mu mahanga.  

 3. Mu kubaha Itegeko Rikuru, Yesu yariko arashimikira ukwitegura kwabo  

  kwose ku kintu kimwe gihambaye. 

 4. Muri ubu butumwa turavuga ku kuri gutandatu guhambaye kujanye n’ico  

  gikorwa ca nyuma Yesu yajeje ishengero ryiwe: 

 

I. AKAMARO K’ITEGEKO RIKURU 

 A. Ni bwo butumwa bwa nyuma Yesu yahaye ishengero. 

  1. Yesu yari yarangije imisi yiwe mike yagomba kumara kw’isi. Ku  

 bw’ivyo yatoranije avyitondeye ubutumwa bwiwe bwa nyuma 

yabwiye abigishwa biwe. 

 B. Kugira ashimike ku kamaro kabwo, yabusubiyemwo incuro zitanu! 

  1. Mat. 28:18b-20; Mrk. 16:15-16; Luk. 24:46-49; Yoh. 20:21; Ivyak.  

   1:8 

  2. Dusubiramwo ibintu dushaka gushimikako, ivyo twiyumvira ko  

   bihambaye. 

 C. Yose hamwe, iyo mirongo igize Itegeko Rikuru. 

 

II. URUFATIRO RW’ITEGEKO RIKURU 

 A. Urufatiro rw’Itegeko Rikuru ni ububasha bwa Kristo. 

  1. Soma mwongere muganire kuri Mat. 28:18 

  2. Kristo yahawe ububasha bwose (Yoh. 5:27; 17:2). 

  3. Ni muri ubwo bubasha nyene adutegeka ati “Nimugende!” 

 B. Nta guhitamwo kundi dufise kiretse kwumvira.  

 

III. TUBUTUMWA BW’ITEGEKO RIKURU 

 A. Ubutumwa bw’Itegeko Rikuru ni ubutumwa bwiza bwa Kristo  

  (Mat. 16:15; Luk. 24:46-48; Ivyak. 1:8). 

 B. Ubutumwa bwiza ni inkuru nziza yuko Yesu akiza ivyaha, yuko Yesu  

  akiza indwara, Yesu yaragupfiriye (1Kor. 15:1-5). 

 C. Ubwo ni ubutumwa dutegerezwa kwamamaza mu mahanga (Mat. 24:14). 

 

IV. IGIKORWA C’ITEGEKO RIKURU 

 A. Igikorwa kibandanya c’Itegeko Rikuru ni ukurondera abigishwa  

  (Mat. 28:19-20). 

 B. Uburyo bubiri duhindura abantu abigishwa ni mu kubabatiza no mu  

  kubigisha. 

  1. Dutegerezwa kubatiza abakijijwe bose. 

   a. Umubatizo ugereranya ubuzima bushasha muri Kristo. 

   b. Ni icemeza ko umuntu yahindutse vy’ukuri. 

   c. Ukwinjiza mu mubiri no mu gikorwa vya Kristo. 

  2. Dutegerezwa kwigisha abo bose babatijwe. 

   a. Dutegerezwa guhindura abantu abigishwa, Atari abayoboke gusa. 

   b. Dutegerezwa kubarongorera ku kwumvira Kristo vyuzuye (Rom. 1:5). 

 

V. AHO ITEGEKO RIKURU RIGARUKIRA 

 A. Aho iri Tegeko ryatanzwe hose haratomora ko dutegerezwa kuvuga  

  ubutumwa bwiza no guhindura abantu bo mw’isi yose abigishwa. 

  1. Subira urabe Itegeko Rikuru rimwerimwe ingene rishimika kuri ico  

   kintu. 

  2. Umutima w’Imana witwararitse isi yose, n’iyacu niko ikwiye  

   kumera.  

 B. Ahantu hose hari imigwi y’abantu hatariko haravugwa ubutumwa bwiza,  

  aho abantu batariko barabatizwa, aho batariko barahindurwa abigishwa,  

  aho niho tugenda. 

 

VI. UBUSHOBOZI KUBW’ITEGEKO RIKURU 

 A. Imana yadusezeraniye ubushobozi bwayo kugira turangure igikorwa cayo 

  (Mrk. 16:17-18; Luk. 24:49; Ivyak. 1:8). 

 B. Dutegerezwa umwe wese kwambikwa ubushobozi kugira tugire uruhara  

  kirumara mu gushitsa Itegeko Rikuru (Ivyak.1:4-5; Ivyak. 1:8; Ef.5:18). 

 

Kurangiza no guhamagara abaza imbere gusengerwa 

 1. Twese twarategetswe na Kristo kujana ubutumwa bwiza mw’isi yose. 

 2. Mwoza ubu nyene mukuzuzwa Mpwemu Yera maze mwiyemeze  

  kurangura ivyo bikorwa bihambaye? 

                [ SH ] 

23     Kwumvira Itegeko Rikuru  
 

Ubutumwa mu ryungane rimwe: Dutegerezwa kwihana ukwanjanjwa kwacu 

maze tukiyemeza kurangura Itegeko Rikuru rya Kristo. 

Intumbero y’ubutumwa: Nuko abizera bihana hanyuma bakiyemeza kurangura 

Itegeko Rikuru rya Kristo 

Igisomwa: Matayo 28:18-20 

Intangamarara 

 1. Uyu musi, ndibukije ishengero ibijanye n’Itegeko Rikuru. 

 2. Ni ibwirizwa rya Kristo ryo kwuzuza isi yose ubutumwa bwiwe bwiza  

  kandi bw’ubwiza. 

 3. Ubu butumwa buraca irya n’ino ibibazo bine bijanye n’Itegeko Rikuru: 

 

I. ITEGEKO RIKURU RITANGAZWA 

 A. Yesu yavuze Itegeko ryiwe Rikuru n’imiburiburi incuro zitanu: 

  1. Matayo 28:18-20  

  2. Mariko 16:15-16  

  3. Luka 24:47 

  4. Yohana 20:21 

  5. Ivyakozwe n’Intumwa 1:8 

 B. Itegeko Rikuru ni co cagezwe c’umushinge Yesu yahaye ishengero. 

 

II. ITEGEKO RIKURU RITEBA KURANGUKA 

 A. Ikibabaje, imyaka 2000 inyuma y’aho Yesu arisohoreye, Itegeko Rikuru  

  riguma ari ibwirizwa ryiwe kw’ishengero ritarangurwa.  

 B. Birababaje kubera dufise ibikoresho vyose dukeneye: 

 1. Turafise ubuhinga bwa none, amashengero manini, abavugabutumwa  

  bakomeye, amahera, n’ubushobozi bwa Mpwemu Yera. 

  2. Turafise abapentekoti barenga imiliyoni 600 “Bujujwe Mpwemu  

   Yera” mw’isi yose uno musi. 

 C. Nubwo biri uko, ishirwa mu ngiro ry’Itegeko Rikuru rya Kristo  

  riracagenda ryikwega cane. 

 1. Ivyo ni kubera abantu bakeya cane ari bo bagerageza gushikira  

  abatarashikirwa.  

   a. Ibice 90% vy’abamisiyoneri bagenda mu bibanza “birimwo  

    abakristo”. 

   b. Hariho umumisiyoneri 1 gusa ku bisilamu imiliyoni 3. 

   c. Ibice 80% vy’abantu bo mw’isi ntibarigera batunga Bibiliya. 

   d. Hakoreshwa amahera makeya kugira hashikirwe  

    abatarashikirwa. 

  2. Ariko none: Ni kubera iki ibintu bimeze uko? Ni kuki Itegeko Rikuru  

   riguma riteba kurangurwa? Ni kubera… 

III. ITEGEKO RIKURU RITUMVIRWA 

 (Itegeko Rikuru ryatebejwe kurangurwa kubera imigera ine yonona iri 

mw’ishengero:)  

 A. Umugera wo kuvanga ivy’impwemu n’ivy’isi. 

  1. Turakunda ibintu vy’isi kuruta uko dukunda Kristo. 

  2. Dutegerezwa kwihana ukwo guheba ivy’impwemu tukivanga n’isi. 

 B. Umugera w’ubwikunzi. 

  1. Twiyumvira ku vyacu gusa. 

  2. Twitwararika abanywanyi b’amashengero yacu kuruta abazimiye. 

  3. Ese Imana yoturungikira ikanguro maze ikadukura mu kwikunda  

   kwacu. 

 C. Umugera wo gukumirana.  

 1. Twafashe ko igikorwa kanaka ari ic’igisata kanaka mw’ishengero—

mbere ikivyunyura, twarakumiriye ico gisata. 

  2. Yamara, ibikorwa vyo kujana ubutumwa bwiza ni vyo nyene bituma  

   ishengero ririho. 

  3. Dutegerezwa guha misiyo ikibanza gikuru mw’ishengero. 

 D. Umugera wo gukunda amaronko. 

  1. Turakunda ubutunzi kuruta uko dukunda imishaha yazimiye. 

  2. Abavugabutumwa bacu bavuga ibijanye n’ukuroranirwa mw’isi  

   kuruta uko bavuga ivy’imishaha be n’ukuri kw’ijuru n’umuriro  

   udahera. 

  3. Ukwiyegereraniriza ibintu kwatumye dukomantara ntitubone ko  

   iyimbura ryihutirwa. 

 

IV. ITEGEKO RIKURU RYUMVIRWA 

 (None dutegerezwa gukora iki ku bijanye n’ico kibazo?)  

 A. Dutegerezwa kwihana ukutitaho Itegeko Rikuru kwacu (Ivyah. 2:2-5).  

 B. Dutegerezwa kwumvira Itegeko Rikuru kandi “Tugende!”  

  1. Nka kumwe kwa Yesaya dutegerezwa gusemerera duti: “Mwami, ba  

   ari twebwe utuma” (Yes. 6: 8). 

 C. Dutegerezwa kurungika abiteguriye kugenda (Ivyak. 13:2-3). 

  1. Mu gutanga. 

  2. Mu kubasengera. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire Kristo n’Itegeko ryiwe Rikuru. 

 

                [ RSK ] 

24     Ibintu Bine Vy’Agaheta mw’Iyimbura 
 

Ubutumwa mu ryungane rimwe: Mw’Itegeko Rikuru ryiwe, Yesu  

 yaraduhaye amategeko yumvikana be n’isezerano rikomeye. 

Intumbero y’ubutumwa: Nuko abumva buzura Mpwemu Yera kandi  

 biyemeza gushitsa Itegeko Rikuru rya Kristo.  

Igisomwa: Matayo 28:18-20 

Intangamarara 

 1. Duhejeje gusoma “Itegeko Rikuru” rya Yesu. 

 2.  Murabona ko Yesu akoresha ingereka “-ose” incuro zine. 

 3. Ubu butumwa buvuga ku: “Ibintu bine vy’agaheta mw’iyimbura.” 

 

I. YESU YASAVYE “UBUBASHA BWOSE”  

 ― v.18 “Nahawe ububasha bwose mw’ijuru no kw’isi.” 

 A.  Data yahaye Yesu ububasha bw’agaheta. 

  1. Ijambo ry’Ikigiriki ryahinduwe ngo ububasha = exousia =  

   uburenganzira bwo gukoresha ubushobozi. 

  2. Soma: Yohana 5:27; 10:18 

  3. Yesu ni we  “Nyen’ivyimburwa” (Mat.9:38). 

 B. Ububasha bwa Yesu bumuha ubushobozi n’uburenganzira bwo gutegeka. 

  1.  Nimubone imvugo ngo “Nuko” ku murongo wa 19. 

  2. Itegeko Rikuru ni Ibwirizwa Rikuru. 

 C. Inyishu twoha ububasha bw’agakura ni ukwumvira tutabanje kwijijanya  

  imitima. 

 

II. YESU ATURUNGIKA “MU MAHANGA YOSE”  

 ― umur. wa 19 “Nimugende… amahanga yose abigishwa …” 

 A. Intumbero y’Itegeko Rikuru ni ukuvuga ubutumwa bwiza kw’isi yose. 

  1.  “Mugende muje mu bihugu vyose, mubwire abaremwe bose  

   ubutumwa bwiza…” (Mrk. 16:15). 

 2.  “Muzoba ivyabona vyo kunshingira intahe kugeza ku mpera y’isi”  

  (Ivyak. 1:8). 

 B. Yesu yavuze ko ico gikorwa kizorangurwa: 

  1. “Ubu butumwa bwiza bw’ubwami buzovugwa mw’isi yose, ngo bube  

 ikimenyetso kibere icabona amahanga yose, maze umuhero uzoca 

uza” (Mat. 24:14). 

  2. Umuhero uzoza ryari? Igihe ubutumwa bwiza buzoba bwavuzwe  

   mw’isi yose (isi mu Kigiriki: oikoumeme, isi itabamwo abantu) ngo  

 bibere icabona amahanga yose (amahanga mu Kigiriki: ethne, 

imiryango y’abantu). 

 C. Ikindi gikorwa cose gitegerezwa gufata ikibanza ca kabiri inyuma  

  y’igikorwa c’agakura co kwamamaza ubutumwa bwiza mu mahanga  

  yose. 

III. DUTEGEREZWA KWIGISHA “IVYO YATUGEZE VYOSE” 

 umur. wa 20 “mubigisha kwitondera ivyo nabageze vyose.” 

 A. Dutegerezwa “kubahindura abigishwa” kandi tukabigisha kwitondera  

  ivyo Kristo yadutegetse vyose. 

  1.  Ntidutegerezwa kuvuga ubutumwa bwiza gusa ariko kandi  

   “kubahindura abigishwa.” 

  2. Mu yandi majambo, Yesu atubwira ko dukwiye kubagirira nk’uko  

   yagiriye abigishwa biwe. 

 B. Ntituba turarangura Itegeko Rikuru gushika tubigishije kwumvira Itegeko  

  Rikuru. 

  1. Yesu yari ahejeje kubategeka “Kuja guhindura amahanga yose  

   abigishwa…” 

  2. Iri ni rimwe mu mategeko dutegerezwa kwigisha. 

 

IV. YESU ASEZERANA KUBANA NATWE “IMISI YOSE”  

 — umur. wa 20b “Ndi kumwe namwe imisi yose (ijambo ku rindi “imisi 

yose ibaho”), gushika ku muhero w’isi.” 

 A. Iyo dusohotse guhindura amahanga abigishwa, ntitugenda twenyene. 

  1. Yesu yasezeranye kujana natwe. (Ariko gute?) 

  2. Ajana natwe mu bushobozi no mu kuhaba kwa Mpwemu Yera. 

 3. Yesu (Yoh. 14:16) ati: “Nzosaba Data, nawe azobaha uwundi 

Mwitsa, ngo aze abane namwe ibihe bidashira…” 

 B. Itegeko Rikuru ryose ririmwo isezerano rya Mpwemu. 

 1. Mat.28:18-20: “Nimugende… Ndi kumwe namwe imisi yose…”  

  2. Mrk.16:15-16: “Nimugende…kandi ibi bimenyetso bizokwama  

   biboneka…” 

  3. Luk. 24:47-49: “Ivyabona vyanje…mugume mu gisagara kugeza  

   aho…” 

  4. Yoh. 20:21-22 “Ndabatumye…Nimwakire Mpwemu Yera…” 

  5. Ivyak. 1:8: “Muzoba ivyabona vyo kunshingira intahe…nimwakire  

   ubushobozi…”  

 C.  Iri sezerano ryamaho kugeza ku muhero w’isi. 

  1.  Ni iryacu uyu musi (Soma Ivyak. 2:38-39). 

  2. Ni iryacu turonka turisavye (Raba Luk. 11:9-13). 

 

Kurangiza no guhamagara abaza imbere gusengerwa 

 1. Nimuze, mwiyemeze gushitsa Itegeko Rikuru. 

 2. Nimuze mwuzure Mpwemu Yera uyu musi. 

                [ DRM ] 

25    “Abahawe Itegeko Rikuru” 
 ~ Ugusubira kwihweza Misiyo hisunzwe Itegeko Rikuru ~ 

 

Ubutumwa mu ryungane rimwe: Igihe kirashitse aho twongera kwiyegurira 

ubutumwa n’igikorwa vy’Itegeko Rikuru.  

Intumbero y’ubutumwa: Nuko abakristo basubira kwiyemeza gushira mu  

 ngiro Itegeko Rikuru rya Kristo. 

Igisomwa: Itegeko Rikuru ryanditswe incuro zitandatu muri:                       

 Matayo 24:14; Matayo 28:18-20; Mariko 16:15-16; Luka 24:46-49;  

 Yohana 20:21-22; Ivyakozwe n’Intumwa 1:4-8 

 Intangamarara 

 1. Mu myaka ya vuba iheze incabwenge mu vya misiyo bashimika ku  

  gikorwa c’Imana (missio Dei)—kandi ivyo ni vyiza. 

 2. Yamara, dutegerezwa kwiyubara kugira ubu buryo bwo gutahura misiyo  

 ntibudutandukanye n’inyigisho y’urufatiro ya Yesu kuri misiyo nk’uko 

yayihishuye mw’Itegeko ryiwe Rikuru.  

 3 Mw’Itegeko ryiwe Rikuru, Yesu ashimika ku bintu indwi vyo kumenya  

  ku bijanye n’igikorwa ciwe n’uburyo bwo kukirangura: 

 

I. UBUBASHA BWACU BWO GUKORA IGIKORWA CA MISIYO 

BUVA KURI KRISTO 

 A. Yesu: Mat. 28:18-19: “Ububasha bwose mw’ijuru no kw’isi…” 

 B. Uguhanahana gutomoye kw’Itegeko (Yoh. 20:21): 

  1. Kristo yahawe ububasha na Data. 

  2. Duhabwa ububasha na Kristo. 

 C. Dufise uburenganzira n’ibwirizwa vyompi vyo kuja mu mahanga. 

 

II. MISIYO IKORWA MU NTUMBERO YO GUKWIZA HOSE UBWAMI 

BW’IMANA 

 A. Yesu: Mat. 24:14: “Kandi ubu butumwa bwiza bw’ubwami buzovugwa…” 

  1. Ubutumwa bwa Yohana na Yesu (Mat. 3:1-2; 4:17; Ivyak. 1:3) 

  2. Ubutumwa bw’ishengero rya mbere mu gitabu c’Ivyakozwe  

   n’Intumwa (8:12; 19:8; 28:31). 

 B. Na twebwe dutegerezwa kumenyesha ko Yesu yaje kwimika  

  ubwami bwiwe mw’isi.  

 

III. MISIYO IBA KW’ISI YOSE 

 A. Yesu: “Mugende muje mu bihugu vyose mubwire…” (Mrk. 16:15-16). 

 B. Dutegerezwa kwamamaza ubutumwa bwiza…  

  1. …mu bibanza vyose (Mat. 24:14; Ivyak. 1:8) 

  2. …ku bantu bose (Mrk. 16:15 [KJV], Yoh. 3:16) 

  3. …ku moko yose (Mat. 24:14; 28:19; Luk. 24:47). 

 

IV. UBUTUMWA BWA MISIYO NI UBUTUMWA BWIZA 

 A. Yesu: “Nimugende…mwamamaze ubutumwa bwiza” (Mrk. 16:15). 

 B. Ubutumwa bwiza ni inkuru nziza ya Kristo. 

  1. Ku bijanye n’urupfu be n’izuka vyiwe (1Kor. 15:1-4). 

  2. Harimwo guhamagarira abantu kumwizera no kwihana (Mrk. 1:5;  

   Ivyak. 20:21). 

 C. Dutegerezwa kugenda ahantu hose maze tuvuge ubutumwa bwiza dushize  

  amanga. 

  1. Dutegerezwa kuba nka Paulo: “Ntavuze ubutumwa nobona ibara…”  

   (1Kor. 9:16). 

 

 V. UBURYO BUKORESHWA MU KURANGURA MISIYO 

BURAHISHUWE (Harimwo ubukurikira:) 

 A. Dutegerezwa kugenda kandi tukamamaza ubutumwa bwiza (Mrk. 16:15-16). 

 B. Dutegerezwa guhindura abigishwa abamaze kwizera (Mat. 28:19-20). 

  C. Dutegerezwa kwamamaza amajambo ya Kristo mu bushobozi bwa pwemu  

  Yera (Luk. 24:48-49; Ivyak. 1:8; Ivyak. 2:4). 

  

VI. KRISTO YARATANZE IBIKORESHO BIDASANZWE KUGIRA 

TURANGURE MISIYO  

 A. Kristo yasezeranye ukuhaba n’ubushobozi vyompi kugira adushoboze  

  kurangura igikorwa yatujeje (Mat. 28:20; Mrk. 16:17-18). 

 B. Ubwo bushobozi tuburonka iyo tubatijwe muri Mpwemu Yera 

  (Ivyak. 1:4-5, 8). 

  

VII. MISIYO IZOBANDANYA GUSHIKA YESU AGARUTSE 

 A. Ico gikorwa kizobandanya gushika ku muhero w’isi (Mat. 24:14a). 

 B. Kizoguma kibandanya kugeza dushikiriye umugwi wa nyuma w’abantu  

  (Mat. 24:14b) 

 C. Kizobandanya kugeza dushikiriye “uturere twa kure cane tw’isi” (Ivyak.  

  1:8). 

 D. Mu yandi majambo, dutegerezwa kubandanya kwamamaza ubutumwa  

  bwiza gushika Yesu agarutse (Ivyak. 1:9-11).  

 

Kurangiza no guhamagara abaza imbere gusengerwa 

 1. Twese dutegerezwa kwiyegurira kurangura igikorwa ca Kristo. 

 2. Nimuze ubu nyene mwiyemeze kurangura Itegeko Rikuru mu bushobozi  

  bwa Mpwemu Yera. 

                [ DRM ] 

26     Ivyiyumviro bujanye n’Itegeko Rikuru 
 

Ubutumwa mu ryungane rimwe: Twese dutegerezwa gutahura no  

 kugamburuka Itegeko Rikuru rya Kristo ryo kuja mu mahanga.  

Intumbero y’ubutumwa: Nuko abantu b’Imana biyemeza kugamburukira  

 Itegeko Rikuru. 

Igisomwa: Matayo 28:18-20 

Intangamarara 

 1. Duhejeje gusoma ’ “Itegeko Rikuru” rya Yesu nk’uko ryanditswe mu  

  butumwa bwiza bwanditswe na Matayo. 

 2. Izo ni “ingingo ngenderwako z’ishengero.” 

 3. Ryanditswe izindi ncuro zitanu mu butumwa bwiza no mu gitabu  

  c’Ivyakozwe n’Intumwa:  

  a. Soma ivyanditswe bikurikira: Mat. 24:14; Mrk. 16:15-16;  

   Luk. 24:46-49; Yoh. 20:21-22; Ivyak. 1:8. 

 4. Ubu butumwa: “Ivyiyumviro bijanye n’Itegeko Rikuru.” 

  

I. IVYIYUMVIRO BITANU KU BIJANYE N’ITEGEKO RIKURU  

 A.  Ni itegeko ry’ububasha. 

  1. Riva ku Munyabubasha ahambaye. (Soma Mat. 28:18.) 

        2. Dufise ihitamwo rimwe gusa—kwumvira n’umutima wose (Yoh.  

   14:16) 

 B. Ni itegeko ritomoye. (Soma Mrk. 16:15.) 

  1. Loren Triplett: “Ni ikihe gice co ‘Kugenda’ mudatahura?” 

  2. Riratomoye cane ku buryo bitagoye kuritahura. 

        3. Dutegerezwa “Kuja kuvuga ubutumwa,” “Kuja gushinga  intahe,”  

   “Kuja guhindura abantu abigishwa.” 

 C. Ni itegeko ry’ubuhanuzi. (Ni itegeko “ry’ubuhanuzi” mu buryo bubiri:) 

  1. Mu buryo bw’uko ryahumetswe n’Imana (2Pet. 1:20-21). 

  2. Mu buryo bw’uko rihishura uko ubutumwa bwiza buzotera imbere  

   mu bihe bizoza (Mat. 24:14). 

 D. Ni itegeko riguma risubirwamwo. 

  1. Yesu yarivuze incuro 6, nk’uko twabisomye aho hejuru. 

 2. Ni bwo butumwa bw’ishimikiro Yesu yashikirije mu misi 40 hagati  

  y’izuka ryiwe n’iduga mw’ijuru ryiwe. 

 E. Ni itegeko ryuzuye ubushobozi.  

  1. Uko tugenda…Yesu yasezeranye ukuhaba kwiwe (Mat. 28:20). 

  2. Uko tugenda…Yesu yasezeranye ubushobozi bwa Mpwemu Yera  

   (Ivyak. 1:8; Mrk. 16:16; Luk. 24:49; Yoh. 20:21). 

 

II. UKO DUTEGEREZWA KWISHURA ITEGEKO RIKURU 

 A. Dutegerezwa kuryumva. 

  1. Ni ukuvuga, dutegerezwa “kwitwararika” no “gutega amatwi”  

   amajambo ya Yesu (Mrk. 4:9). 

  2. Ikibabaje, abenshi bafata minenegwe itegeko rya Yesu ritomoye. 

  3.  “Barisinziririye mu gihe c’iyimbura” (Imig. 10:5). 

  4. Ivyo bitegerezwa guhagarara—ubu nyene (Yoh. 4:35). 

 B. Dutegerezwa kuritegera. 

  1. Dutegerezwa gufata akanya ko kumenya ico rivuga vy’ukuri. 

  2. Dutegerezwa gutahura ico bisigura gitangaje.  

 C. Dutegerezwa “kuryiyinjizamwo”. 

  1. Ni ukuvuga, dutegerezwa kurishira mu mutima. 

  2. Dutegerezwa kureka rikaba ingingo zigenga inyifato y’ubuzima  

   bwacu n’ivyiyumviro. 

 D.  Dutegerezwa gutanga vyose kugira turirangure. 

  1. Ubwa nyuma, Itegeko Rikuru ntiribereyeho guharirwako, canke  

   mbere gutahurwa; ahubwo ririho ngo ryumvirwe. 

  2. Uburyo butatu twese dutegerezwa kwumvira Itegeko Rikuru: 

   a. Twese dutegerezwa kugenda (bamwe mu mahanga; bamwe ku  

    babanyi; ariko bose bategerezwa kugenda). 

   b. Twese dutegerezwa gusenga (Mat. 9:35-38). 

   c. Twese dutegerezwa gutanga (Mrk. 12:17; Luk. 14:33). 

 

Kurangiza no guhamagara abaza imbere gusengerwa 

 1. Dutegerezwa umwe wese kugira Itegeko Rikuru iryiwe akarikunda. 

 2. Nimuze ubu nyene, nimwiyemeze gufasha mw’irangurwa ry’Itegeko  

  Rikuru rya Yesu. 

 3. Nimuze mwuzuzwe ubushobozi na Mpwemu Yera. 

               [ DRM ] 

27     Tuganzwa n’Umusaraba 
 

Ubutumwa mu ryungane rimwe: Dutegerezwa kwemerera umusaraba wa  

 Kristo uganze ubuzima bwacu  

Intumbero y’ubutumwa: Nuko abumviriza bayoboka rwose umusaraba wa 

Kristo n’igikorwa ciwe. 

Igisomwa: 1 Ab’i Korinto 1:18 

Intangamarara 

 1. Ubuzima bwa Paulo bwose bwari bwiganziwe n’umusaraba wa Kristo. 

  a. Harimwo n’igikorwa ciwe yakorera Imana n’inyigisho yiwe  

   y’Ivy’Imana. 

 2. Ukwo “kuganzwa n’umusaraba” kwigaragaje mu buryo butatu: 

 

I. PAULO YAGANZWA N’UMUSARABA 

 A. Yavuze ku bijanye n’umusaraba ati: “Sinkirate ikindi, Atari umusaraba  

 w’Umwami wacu Yesu Kristo, watumye isi imbera iyibambwe, nanje isi 

nkayibera uwubambwe” (Gal. 6:14). 

 B. Ibinyuranye na Paulo, abenshi muri twebwe usanga baganzwa no  

 kurondera ubushozi, amahera, ibiyayuramutwe, inzoga, ukwinezereza mu 

vy’igitsina, n’ubwibone bw’ubwenge bw’isi. 

 C. Nimba dushaka kwagura ubwami bw’Imana mw’isi mu buryo kirumara,  

  dutegerezwa kwemerera umusaraba uganze ubuzima bwacu (Rom. 6:6).  

  1. Dutegerezwa kubamba ubwikunzi n’umwete w’ivy’isi. 

  2. Dutegerezwa kubamba kameremere n’ivyo gahahamiye vy’ivyaha. 

  3. Dutegerezwa gupfana na Kristo buri musi (1 Kor. 15:31). 

 D. Ubutumwa bwiza burimwo ubushobozi bwo guhindura ubuzima bwacu  

  (Rom. 1:16). 

 

II. PAULO YARIKO INKOVU Y’UMUSARABA 

 A. Paulo yavuze ati: “Mfise ku mubiri inkovu za Yesu” (Gal. 6:17). 

.   1. Yashaka kuvuga ko yashizweko ikimenyetso na Yesu. 

   a. Ijambo ry’Ikigiriki risobanura “inkovu” ni stigmata. 

  b. Rishobora gusigura “umwotso” canke “kudomwa kw’ikidodo  

   hakoreshejwe umuriro.” 

  2.  Ubwa mbere Paulo “yashizweko ikimenyetso”   kw’ibarabara rija i  

   Damasiko. 

   a. Uwahama ishengero yaciye acika umugurano wa Kristo (Ivyak.  

    9:6; 26:19). 

  3 Ubuzima bwa Paulo n’inyifato yiwe vyaciye bishusha n’ivya Yesu. 

   a. Yaciye afata mpiri ubugombe bwiwe bw’ukugarariza  

    abugomororera Kristo.    

   b. Yaciye acika “umukozi w’ubutumwa bwiza” (Ef. 3:7; Kol.  

    1:23). 

 c. Yaciye yegurira imigabo yiwe n’imigambi ubutumwa bwiza  

  (Rom.15:20).  

 B. Izo “nkovu z’umusaraba” nyene zikwiye kugaragara mu buzima bwacu. 

 1. “Umuntu wese iyo ari muri Kristo, aba ari icaremwe gisha…” (2Kor.  

  5:17) 

  2. Yesu akwiye gukayangana mu vyo dukora vyose. 

 C. Umusaraba wa Kristo urafise ubushobozi bwo kuduhindura  

  (1Kor. 6:9-11). 

 1. Uko twahora turi (“abashakanyi, abasenga ibigirwamana, n’ibindi.  

  (imir. ya 9-10]), ubu si ko tukiri.  

  2.  Ubu“twarogejwe…twarejejwe…         

twaratsindanishirijwe…mw’izina rya Yesu Kristo na Mpwemu 

w’Imana” (umur. wa 11).  

  3. Nta caha kibi ku buryo Imana itoshobora kugiharira ikanaceza mu  

   bushobozi bw’umusaraba (Yes. 1:18). 

 

III. PAULO YASUNIKIRWA GUKORA N’UMUSARABA 

 A. Muri Efeso Paulo yaravuze icamusunikira gukora: “Simbabaye ubugingo  

 bwanje nk’aho ari ubw’igiciro, kugira ngo ndangize urugendo rwanje, 

n’igikorwa nahawe n’Umami Yesu, co gushingira intahe ubutumwa 

bwiza bw’ubuntu bw’Imana” (Ivyak. 20:24). 

 B. Umusaraba ni wo wari ugize ubuzima n’igikorwa vya Paulo vyose. 

 1. Wamusunikiye kuja “mu bihugu biri hirya” kuvuga ubutumwa bwiza  

  ku batari bwabwumve (2Kor. 10:16). 

  2. Watumye aguma avuga ubutumwa, no mw’ibohero nyene  

  (Ivyak. 28:30-31). 

  3. Ubuzima bwiwe yabweguriye kuvuga ubutumwa bwiza  

   bw’umusaraba. 

  4. Ikivyerekana: Abamisiyoneri bambere b’abapentekoti baje muri  

   Afrika batekeye ivyabo mu masandugu biteze gupfira Kristo. 

 C. Nka kurya kwa Paulo, twese twahawe igikorwa co gushikira abazimiye. 

  1. Kandi nka Paulo, dutegerezwa gusunikirwa gukora n’umusaraba  

   kugira turangure ico gikorwa. 

 

Kurangiza no guhamagara abaza imbere gusengerwa 

 1. Ni igiki kiganza ubuzima bwawe uyu musi? 

       2. Nimuze ubu nyene, mwiyegurire umusaraba wa Kristo n’igikorwa ciwe. 

 

                 [ GB ] 

28     Misiyo y’Imana—Misiyo yacu 
 

Ubutumwa mu ryungane rimwe: Nk’abantu batumwe n’Imana  

 dutegerezwa kwambikwa ubushobozi na Mpwemu w’Imana yadutumye 

kugira ngo dushitse igikorwa yadutumye.  

Intumbero y’ubutumwa: Guhamagarira abantu b’Imana gukora igikorwa  

 cuzuye ubushobozi bwa Mpwemu Yera. 

Igisomwa: Matayo 1:1; 28:18-20 

Intangamarara 

 1. Matayo28:18-20 hakunze kwitwa “Itegeko Rikuru.” 

 2. Ariko rero, ntidukwiye kwibagira ko igitabu cose ca Matayo (ndetse na  

  Bibiliya yose uko yakabaye) kivuga kuri misiyo y’Imana. 

 3. Buno butumwa: Igikorwa c’Imana gikwiye kuba igikorwa cacu. 

   

I. IMANA NI IMANA YA MISIYO (imir. ya 18-19) 

 A. Imvugo nyamukuru zibiri zo muri  Mat. 28:18-19 zirerekana misiyo  

  y’Imana: 

  1. Ubwa mbere Yesu yavuze kuvyo“ububasha bwose mw’ijuru no mw’isi.”  

  a. Yariko yerekeza ku bwami bw’Imana no kuri We ubwiwe  

   nk’Umwami wabwo. 

  2. Ubwa kabiri yaravuze ati: “Nimugende…muhindure amahanga yose  

   abigishwa…” 

   a. Ijambo ry’Ikigiriki ngo “amahanga” ni ethne (amoko canke  

    imiryango y’abantu). 

   b. Dutegerezwa gukora kugira tuzane abantu bo mu miryango yose  

    y’abantu mu bwami nk’abakurikira Kristo We Mwami. 

  3. Yesu ntariko arazana iciyumviro gishasha—ahubwo gusa ariko  

 arashimika ku ciyumviro gihambaye cane muri misiyo y’Imana, 

misiyo yahishuwe muri Bibiliya. 

 B. Ibikorwa vy’Imana vya misiyo bihishurwa mu masezerano 2 y’urufatiro  

  ari mw’Isezerano rya Kera: 

  1. Imana yasezeraniye Aburahamu iti: “Mu ruvyaro rwawe (canke  

   urubuto) ni ho amahanga yose azoherwa umugisha” (Ita. 22:18). 

   a. Ubwo ni ubuhanuzi bujanye na Yesu. (Soma Gal. 3:8, 16)  

  2. Imana yasezeraniye Dawidi iti: “Nzohagurutsa uruvyaro rwawe  

 ruzogukurikira…kandi nzoshimangira intebe y’ubwami bwiwe ibihe 

bidashira.” 

   a. N’ubwo nyene bwari ubuhanuzi bwerekeye Yesu (Luk. 1:32).  

 C. Matayo yaratahuye ayo masezerano 2 ajanye na misiyo y’Imana. 

 1. Ni kwo gutangura ubutumwa bwiza yandika ati: “Igitabu kidondora  

ukuvuka kwa Yesu Kristo umwana wa Dawidi, umwana wa 

Aburahamu” (Mat. 1:1) 

 2. Kubw’ivyo, Matayo yanditse kuri misiyo y’Imana yo guhezagira  

  amahanga yose mu gushimangira ubwami bwayo biciye muri Yesu 

nka We Mwami wabwo.  

  3. Ubwami bw’ijuru (canke Imana) ni yo nyigisho nkuru ivugwa muri  

   Matayo. (Nk’akarorero: Mat. 4:17, 23; 24:14) 

 D. Ukwo kuri kwo muri Matayo gushimangirwa na Bibiliya yose. 

  1. Imana ni Imana ya misiyo kandi Bibiliya ni igitabu ca misiyo. 

  2. Tutamenye uku kuri gukomeye, tuba tunaniwe kumenya no gutahura  

   neza Imana. 

   a. Kandi ntitwoshobora gutahura Bibiliya,  

   b. Kandi ntitwotahura intumbero y’ubuzima rukristo.  

  3. Woshobora kubaza uti: “Ivyo vyose binyerekeye gute?” 

 

II. DUTEGEREZWA KUBA ABAMISIYONERI B’IMANA (19-20a) 

 A. Mw’Itegeko ryiwe Rikuru, Yesu yadutegetse nk’abantu batumwe  

  n’Imana. (Ati: “Nuko, nimugende…”) 

  1. Ijambo “Nuko” rirafise insiguro ikomeye. 

   a. Umuntu umwe yavuze ati: “Iyo ubonye ijambo nuko, ukwiye  

    kumenya impamvu  bimeze uko.” 

  2. Nuko… kuko Yesu ari Umwami, kandi afise ububasha bwose  

 mw’ijuru no mw’isi, dutegerezwa kwumvira itegeko ryiwe  rivuga 

ngo “Nimugende!” 

  3. Nuko… kuko Imana ari Imana irungika abantu, twebwe nk’abatumwe  

   n’Imana, dutegerezwa kwitegurira misiyo yayo. 

 B. Dutegerezwa gutahura ibintu bibiri ku ruhara rwacu muri misiyo y’Imana: 

  1 Ica mbere, dutegerezwa gutahura ko, uwizera wese n’ishengero ryose  

   twahamagariwe kugira uruhara muri misiyo y’Imana. 

   a. Ahantu hose ubutumwa bwiza bushika, bukwiye kandi kuvaho. 

  b. Kuba umwigishwa wa Kristo bisigura ko twiyegurira Kristo na  

   misiyo yiwe. (Raba Mat. 28:20a; Mrk. 8:34-35.) 

  2. Ica kabiri, Yesu yasezeranye ubushobozi bwo kurangura ico gikorwa: 

  a. Yarasezeranye ati: “Vy’ukuri ndi kumwe namwe imii yose…” (20). 

   b. Iryo ni isezerano rya Mpwemu Yera. (Raba Yoh. 14:16-18.) 

 C. Imana ituma abantu bayo irungika Mpwemu wayo kugira yuzuze  

  ubushobozi abo yatumye maze bashitse igikorwa cabo ca misiyo. 

  1.  Turi abapentekoti mu ntumbero yo kurangura misiyo  y’Imana mu  

   bushobozi bw’Imana (Ivyak. 1:8). 

  2. Duhabwa ubwo bushobozi iyo tubatijwe muri Mpwemu Yera nk’uko  

   vyabaye ku bigishwa kuri Pentekoti (Ivyak. 2:1-4). 

  3. Urashobora guhabwa Mpwemu uyu musi―niwaramuka… 

   a. Usavye mu kwizera (Luk. 11:9, 13). 

   b. Wakiriye mu kwizera (Luk. 11:10; Mrk. 11:24). 

   c. Uvuze mu kwizera (Ivyak. 2:4). 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire misiyo y’Imana. 

 2. Nimuze muhabwe Mpwemu wa misiyo w’Imana.    [ MRT ] 

29     Ubu ni igihe ki?  
 

Umutumwa mu ryungane rimwe: Harageze igihe co kwuzuzwa Mpwemu Yera 

no kugira uruhara mu gikorwa c’Imana co kwimbura imishaha. 

Intumbero y’ubutumwa: Kubona abizera buzuye Mpwemu Yera kandi 

bakiyemeza kuzana kuri Kristo abazimiye. 

Igisomwa: Abaroma 13:11-14  

Intangamarara 

 1. Hoba hariho uwuzi igihe tugezemwo? Ni igihe c’iyimbura! 

 2. Mu gisomwa cacu, Paulo yandikiye abakristo b’i  Roma abibutsako  

 “igihe kigeze co gukanguka bakava mw’itiro; kuko ubu agakiza kacu 

katwegereye kurusha igihe twizera” (umur. wa 11). 

 3. Nk’uko kwo mu gihe ca Paulo, igihe ni gito ubu; Yesu araza vuba;  

  dutegerezwa gushwabura ivyimburwa hakiri ku murango. 

 4. Twisunze uku kuri, hariho ibintu bitatu dutegerezwa kumenya ku bijanye  

  n’igihe c’iyimbura:  

 

I. IGIHE KIRAGEZE TWIHANE UBUJUJU TWAGIZE KU BIJANYE 

N’IYIMBURA 

 A. Umwanditsi w’igitabu c’Imigani aradondora ingeso ibabaje y’abakristo  

  benshi muri iki gihe: 

  1. Ni abanebwe mu gihe c’iyimbura (Imig.24:30-34). 

  2. Barasinziriye mu gihe bategerezwa kuba bariko barakora (Imig. 6:9- 

   11; Imig. 10:4-5). 

  3. Nimba uwu murongo udondora uko tumeze, dutegerezwa kwihana. 

 B. Turamutse twase kwihana… 

  1. …ivyimburwa bica biguma mu mirima bidashwabuwe     

        (Yer. 8:20). 

  2. …amasengesho yacu ntaheza ngo yishurwe (Zab. 66:18). 

 3. …gutyo tukaba ducitse igice c’ingorane aho kuba      umuti wayo. 

 C. Yesu yaratangaje urubanza ku bakuru b’idini bo mu gihe ciwe batihana  

  (Mat. 23:13-39). 

  1. Muri ubwo buryo nyene, azoducira urubanza nitutahindura inzira  

   zacu ngo dukurikire inzira ziwe. 

  2. Inzira y’Imana ni inzira y’iyimbura (Luk.19:10). 

  3. Itegeka ko abantu bose bari hose bihana (Ivyak. 17:30). 

 

II. IGIHE KIRAGEZE KO TUREKA KWIYUMVIRA KO ABANDI 

BAZODUKORERA IGIKORWA TWAJEJWE 

 A. Uruhara rwacu rutegerezwa kuboneka mu gikorwa c’Umwami  

  c’iyimbura. 

  1. Ikintu Yesu yasenga asaba gusa ni ikijanye n’iyimbura (Luk.10:2). 

  2. Igihe ni gito, kandi benshi bari mu kaga ko kuja mu muriro udahera  

   (Rom. 13:11-12; Yoh. 4:35). 

 B. Twese twarahawe igikorwa mw’iyimbura, igikorwa umwe wese  

  ategerezwa kurangura mu bwizigirwa (1Kor. 4:2).  

 

III. IGIHE KIRAGEZE NGO TWAMBIKWE UBUSHOBOZI 

KUBW’IYIMBURA 

 A. Yesu yarihanikirije abigishwa biwe ngo ntibaje kwimbura gushika  

  baronse ibikoresho bikwiriye (Luk. 24:49; Ivyak. 1:4). 

 B. Ubwo bushobozi buva kuri Mpwemu Yera (Ivyak. 1:8). 

  1. Uwizera wese ategerezwa kwuzuzwa ubushobozi na Mpemu Yera  

   (Ivyak. 1:4-5). 

  2. Vyongeye, dutegerezwa kuguma twuzuye Mpwemu Yera (Ef. 5:18). 

 C. Igitabu c’Ivyakozwe n’Intumwa kiratwereka ukuntu Imana yambitse  

 ubushobozi abantu basanzwe na Mpwemu Yera, be n’ukuntu babandanije 

bagashikira abandi.  

  1. Petero yari umuntu asanzwe w’umurovyi, ariko igihe yuzuzwa  

   ubushobozi, yacitse umuvugabutumwa yuzuye akomeye (Ivyak. 2). 

  2. Ananiya yari umwigishwa asanzwe; yamara, kuko yari yuzuye  

 Mpwemu Yera, Imana yaramukoresheje gusengana na Paulo kugira 

uno nawe aronke Mpwemu Yera (Ivyak. 9:10-18). 

 D. Dushobora gute kwuzuzwa Mpwemu Yera uyu musi? 

  1. Dutegerezwa gusaba mu kwizera (Luk. 11:9, 13). 

  2. Dutegerezwa kwakira mu kwizera (Luk. 11:10; Mrk.11:24). 

  3. Dutegerezwa kuvuga mu kwizera (Ivyak. 2:4). 

 

Kurangiza no guhamagara abaza imbere gusengerwa 

 1. Ni igihe ki?  

  a. Ni igihe co gukanguka tukaraba imirima. 

  b. Ni igihe co kwiyegurira Umwami n’igikorwa c’iyimbura. 

  c. Ni igihe co kwambikwa ubushobozi na Mpwemu Yera. 

 2. Nimuze ubu nyene mwiyegurire igikorwa c’Imana c’iyimbura. 

 

                 [ JB ] 

   30     Kugura Ishamvu Bisa Nk’aho Bitumvikana 
 

Ubutumwa mu ryungane rimwe: Imana iriko iduhamagarira “kugura  

 ishamvu,” ni ukuvuga, gutera imbere mu gikorwa cayo—nubwo womengo 

ntibitahuritse mu bwenge. 

Intumbero y’ubutumwa: Nuko abantu b’Imana bumvira ijwi ry’Imana  

 maze babandanye igikorwa c’Imana, naho womengo ntibitahuritse. 

Igisomwa: Yeremiya 32:1-9; 17-21 

Intangamarara 

 1. Imana yasavye Yeremiya gukora ikintu casa n’ikitumvikana—kugura  

  ishamvu hafi y’i Yerusalemu. 

 2. Ntivyumvikana kuko Yerusalemu yari yimirije gusangangurwa. 

  a. Yeremiya ubwiwe yari yaravugishijwe ku gutemba kwaho (Soma  

   umur. wa 3). 

 b. Ingabo za Babuloni zari zisugereje ico gisagara, kandi cagira  

  gisamburwe abantu baco na bo batwarwe mu bunyagano (imir. ya 2,  

  4-5).  

  c. Yamara, itegeko ry’Imana kuri Yeremiya ni: “Niwigurire ishamvu!”  

   (imir. ya 6-7).  

 3. Imana yari gushobora gute guha Yeremiya itegeko ritumvikana nk’iryo? 

  a. Kuko Imana yari ifise imigambi irengeye ugutahura kw’umwana  

   w’umuntu.  

 b. Muri ubwo buryo, mu buryo Imana ibona ibintu, kugura ishamvu mu  

  gisagara kibangamiwe n’agatikizo vyaranga ubwenge n’ubutwari.  

  c. Yeremiya yarumvise Imana—kubw’ivyo yarashoboye kugenda  

   adakekeranya. 

 4. No muri iki gihe Nyen’ivyimburwa aracarungika abakozi biwe  “kugura  

  amashamvu y’ivyimburwa” mu buryo buboneka nk’ubutumvikana.  

  a. Aturungika mu bibanza tutigeze kujamwo ubwa mbere. 

  b. Ashaka tugerageze ibintu tutari bwigere tugerageza. 

  c. Aturungika gushikira abantu twahora duca kure. 

 5. Amaze kwumvira Imana akagura iyo ndimiro, Yeremiya aca azirikana ku  

 nyishu yiwe (imir. ya 17–24). Yaciye ashika ku ciyumviro ko yari 

yafashe ingingo iranga ubukerebutsi—yisunze ibintu bitatu yatahuye ku 

vyerekeye Imana: 

  a. Ubushobozi bw’Imana buhambaye: (umur. wa 17): “Ewe Mwami   

 Uhoraho! Erega ni wewe waremye ijuru n’isi,  ubiremesha 

ubushobozi bwawe buhambaye…” 

 b. Umugambi w’Imana uhambaye: (umur. wa 19): “Uri umujanama  

  ahambaye, uri umunyenkomezi mu bikorwa.” 

  c. Ibitangaza bihambaye Imana ikora: (umur. wa 20): “Ni wewe  

   washizeho ibimenyetso n’ibitangaza…gushitsa no kuri uyu musi…” 

 6. Mu kwiyumvira ku bijanye no “kugura amashamvu mashasha,” reka  

  turabe ukuntu izi kamere zitatu z’Imana zituremesha ko tuzororanirwa: 

 Turashobora “kugura amashamvu mashasha” twizigiye kuko… 

I. DUKORERA IMANA Y’UBUSHOBOZI BUHAMBAYE (Soma umur. wa 

17) 

 A. Yeremiya yarashobora kugura iyo shamvu yizigiye kuko yari azi ko  

  Imana ifise ubushobozi bwo gushitsa ivyo igomba. 

  1. “Ewe Mwami Uhoraho… nta kintu na kimwe kikunanira…” (umur.  

   wa 17). 

 B. Nk’uko kwa Yeremiya, turashobora kwizigira ubushobozi buhambaye  

  bw’Imana… 

  1. …mu gushikira abazimiye. 

  2. …mu guteragira amashengero mashasha. 

  3. …mu kurungika abamisiyoneri. 

 C. Vyongeye dukwiye kurondera ubushobozi bwa Mpwemu Yera kugira  

 budushoboze bwongere buturongore mu gushira mu ngiro igikorwa 

c’Imana (Ivyak. 1:8). 

 

 Turashobora “kugura amashamvu mashasha” twizigiye iyo… 

II. DUFATANYE N’IMIGAMBI IHAMBAYE Y’IMANA 

 A. Yeremiya yarongorwa na Mpwemu Yera; ni co gituma yatahura  

  imigambi y’Imana ku bisirayeli. (Soma umur. wa 19.) 

  1. Umur. wa 19: “Uri umujanama ahambaye…) 

      B. Natwe dutegerezwa gutahura umugambi Imana ifitiye amahanga. 

  1. Imigambi y’Imana tuyisanga mw’ijambo ryayo. 

  2. Umugambi wayo ni uwo gucungura no kwihamagarira ihanga mu  

   ndimi zose, mu moko yose no mu mahanga yose agize isi (Ivyah.  

   5:9). 

 C. Nk’uko kwa Yeremiya, dutegerezwa kuronderana umwete imigambi  

  y’Imana—naho yoba iboneka nk’aho itumvikana. 

 

 Turashobora “kugura amashamvu” twizigiye iyo… 

III. TURIZEYE IBITANGAZA BIHAMBAYE IMANA IKORA 

 A. Yeremiya yakoranye ukwizera azi ko Imana yari yarasezeranye, yari  

  yiteguriye gukora ibitangaza. (Soma imir. ya 20-21.)  

  1. Raba umur. wa 20: “Ni wewe washizeho ibimenyetso  

   n’ibitangaza…” 

 B. Mu kugenda “kugura amashamvu mashasha,” dutegerezwa kwizigira  

  Imana, twizeye yuko ico yasezeranye izogishitsa. 

 C. Dutegerezwa gusohoka mu kwizera—n’igihe womengo ntivyumvikana. 

  1. Ibikorwa vy’Imana bihambaye “birabandanya gushitsa n’uyu musi…  

  mu mahanga yose” (umur. wa 21). 

 

Kurangiza no guhamagara abaza imbere gusengerwa 

 1. Imana iriko iraduhamagarira “kugura amashamvu mashasha.” 

 2. Nimuze rero mwiyemeze uyu musi. 

                [ DC ]  

31     Imvo zidusunikira Gukora 
 

Ubutumwa mu ryungane rimwe: Nka Paulo, dutegerezwa gusunikirwa gukorera 

Imana mu masengesho, ugutanga ingabire, n’ukwamamaza ubutumwa bwiza. 

Intumbero y’ubutumwa: Nuko abumva batahura imvo z’ukuri za misiyo kandi 

biyegurire gukora igikorwa c’Imana. 

Igisomwa: Abaroma 1:9-17 

Intangamarara 

 1. Ni imvo izihe zikwiye gukoresha umuntu kugira abe umukozi w’Imana  

  mwiza muri iki gihe?  

 2. Mu gisomwa cacu, Paulo yavuze ku mvo (inguvu y’imbere muri we)  

 yamukoresha: “Imana nkorera mu mutima wanje mvuga ubutumwa bwiza 

bw’Umwana wayo” (umur. wa 9). 

3. Ico gisomwa kibandanya gihishura imvo zakoresha Paulo—n’ukuntu izo 

mvo zodufasha kurangura igikorwa c’Imana mu buryo kirumara mu gihe 

ca none. 

 4. Reka turabire hamwe akamaro k’Amasengesho, uguhanahana ingabire,  

 be n’Ukwamamaza ubutumwa bwiza mu gikorwa c’Imana dukora mu 

gihe ca none. 

 

I. PAULO YASUNIKIRWA GUKORA N’AMASENGESHO 

 A. Amasengesho ni ryo ryari isoko ry’igikorwa Paulo yakorera Imana.  

 1. Raba imir. ya 9-10: “Imisi yose ndabibuka mu masengesho yanje.” 

  2. Paulo yari abayeho vy’ukuri mu masengesho (Tes. 5:17).  

  3. Amasengesho ni yo yamusunikiye kuja kub’i Roma.  

 B. Icipfuzo c’ukuri co kugenda kiva mu gusenga.  

  1. Icipfuzo kivuye ahandi atari mu gusenga kiba ari ikiraka canke akazi  

   gusa. 

  2. Ariko, iyo umutima w’umuntu ufatanijwe hagati y’Imana n’abantu  

   mw’isengesho, ukugenda kwabo kuzoba gusunitswe n’Imana. 

  3. Paulo yashinze intahe ati: “Nsaba ngo noneho bishobotse Imana  

   yemere  kungendesha amahoro no kunzana i wanyu” (umur. wa 10). 

 4. Icipfuzo c’ukuri c’ukugenda gitangurira kw’isengesho ribikunze. 

 C. Dutegerezwa kwiyegurira kugira umwete wo gusengera abazimiye. 

 

II. PAULO YASUNIKIRWA NO GUSANGIRA INGABIRE 

 A. Imvo nyamukuru yatuma Paulo agira ingendo z’ivugabutumwa kwari  

  ugusangira ingabire n’abandi.  

 1. Paulo yabwiye abakristo b’i Roma ati: “Nipfuza kubabona, kugira  

  ngo mbahe ingabire y’impwemu ibaremeshe…” (umur. wa 11). 

  2. Paulo yashaka gusangira n’abandi ico yari yarahawe n’Imana. 

 B. Icipfuzo ca Paulo co kuba uwutanga ingabire camusunikiye kugenda. 

  1. Nimwumvirize amajambo yiwe arimwo igikundiro: “Nipfuza  

   kubabona…” (umur. wa 11). 

  2. Tahura imvo yiwe “…kugira ngo mbahe…”  

 C. Paulo yashaka gutanga icari gikenewe kuruta: 

  1. “Nipfuza kubabona kugira ngo mbahe ingabire y’impwemu,  

   ibaremeshe” (umur. wa  11) 

  2. Icipfuzo nyamukuru ca Paulo ntikwari ugutanga amazu, canke  

   amatunga, canke intonde, canke ubuhinga, ariko ikintu c’impwemu. 

  3. Abakristo bagira uruhara mu gikorwa no mu ntambara y’impwemu,  

 kandi bakeneye kuremeshwa—Ingabire y’impwemu ni yo yonyene 

yobibashoboza!  

 D. Icipfuzo c’agakura ca Paulo: “ngo mbone imbuto muri mwebwe namwe”  

  (umur. wa 13). 

  1. Uguhabwa ingabira y’impwemu ni kwo kwonyene kuzovamwo  

   imbuto (ivyimburwa) zo mu buryo bw’impwemu. 

  2. Ntidushobora gutanga ico tudafise. 

  

III. PAULO YASUNIKIRWA NO KWAMAMAZA (imir. ya 14-16) 

 A. Ukwamamaza ubutumwa bwiza bwa Kristo ni yo yari intumbero  

  nyamukuru y’ubuzima bwa Paulo. (Raba Ivyak. 9:15; 1Kor. 9:16-17.) 

 B. Iyi ntumbero iteye iteka irapfunyapfunyirizwa mu mvugo zitatu za Paulo  

  zivuga ngo “Ndi…”: 

  1. “Ndi n’umwenda ku bagiriki n’abatari abagiriki badebagura…”  

 (umur. 14). (Paulo ntiyasunikirwa ubwa mbere n’ivyo akeneye canke 

akaryo, ahubwo urukundo rw’Imana [Raba 2Kor. 5:14].) 

 2. “Niteguriye kubabwira ubutumwa bwiza…” (umur. wa 15).  

  (Ukwimbura bisaba abahinga n’abakozi—ariko ikirushirije bisaba  

  abavugabutumwa basizwe amavuta.) 

 3. “Sinterwa isoni n’ubutumwa bwiza…” (umur. wa 16). (Paulo yari  

afise ukwizera kw’agakura yuko ubutumwa bwa Kristo ari 

“ubushobozi bw’Imana, buzanira uwizera wese agakiza.”) 

 C. Natwe dutegerezwa gusangira na Paulo ico cizere afitiye ubutumwa  

 bwiza—n’umwete be n’ukwiyegurira kwamamaza ubutumwa bwiza bwa 

Kristo ku bantu bose. 

 

Kurangiza no guhamagara abaza imbere gusengerwa 

 1. Nimuze ubu nyene mwiyemeze gukora misiyo y’Imana. 

 2. Saba Imana ibuzuze Mpwemu wayo yongere ibahe imvo zibereye zo  

  kuyikorera. 

 

                [ DC ] 

32     Amabuye Atatu y’Urufatiro 
 

Ubutumwa mu ryungane rimwe: Kubera abantu bose baremwe  

 mw’ishusho y’Imana, abantu bose barafise agaciro, ubushobozi, n’akamaro. 

Intumbero y’ubutumwa: Nuko abantu biyemeza gushikira abantu bose  

 babashiriye ubutumwa bwiza. 

Igisomwa: Itanguriro 1:26-27 

Intangamarara 

 1. Igisomwa cacu kivuga ku kuremwa kw’umuntu. 

  a. Adamu na Eva baremwe mw’ishusho y’Imana. 

  b. Ivyo bikunze kwitwa imagio Dei. 

 2. Uko ni ko bimeze ku muntu wese ariho canke yabayeho. 

  a. Umuntu wese yaremwe mw’ishusho y’Imana. 

  b. Nubwo abantu baguye, baracagumanye ishusho y’Imana. 

 3. Uku kwizera ni kwo kuduha uburyo tubona abantu badukikije. 

  a. Be n’ukuntu tubona igikorwa c’Imana mw’isi. 

 4. Buno butumwa: Amabuye atatu y’urufatiro rwa misiyo ishingiye ku kuba  

  abanu bose baremwe n’Imana: 

 

 Ibuye ry’Urufatiro #1: 

I. ABANTU BOSE BARAFISE AGACIRO 

 A. Kubera abantu bose baremwe mw’ishusho y’Imana, abantu bose barafise  

  agaciro katagira ingero. 

  1. Umuntu wese Imana imufitiye urukundo rudashira. 

  2. Nta n’umwe akuwemwo. 

  3. Uku kuri kwerekeye abantu bo mu moko n’imiryango yose; abatunzi  

   n’abakene; abagabo n’abagore; abakiri bato n’abashaje. 

 B. Dutegerezwa kubona abantu nk’uko Imana ibabona. 

  1. Dutegerezwa kubaha agaciro nk’uko Imana ikabaha. 

  2. Dutegerezwa kubakunda nk’uko Imana ibakunda.  

  3. Dutegerezwa kwipfuza kubitangira nk’uko Kristo yabitangiye (Yoh.  

   3:16). 

   

 Ibuye ry’Urufatiro #2: 

II. ABANTU BOSE BARAFISE UBUSHOBOZI 

 A. Abantu bose ntibafise agaciro gusa, barafise kandi ubushobozi. 

  1. Ni ukuvuga ko bafise ubushobozi bwo “kwemera” ubutumwa bwiza. 

  2. Ni kubera baremwe mw’ishusho y’Imana. 

  3. Mu bafise ubwo bushobozi bwo “kwemera” harimwo… 

   a. … abantu bo mu mazu mato no mu biro vya Leta. 

   b. … ababa mu gisagara n’ababa mu mitumba. 

   c.  … ababa muri kino kibanza n’ababa kw’isi yose. 

 B.  Ukwizera kwacu ko abantu bose bafise ubushobozi bwo kwakira  

  ubutumwa bwiza bagakizwa kudusunikira kuja gukorera Imana. 

 1 Kuko twizera ko abantu bashobora guhinduka, duca tubashira  

  ubutumwa bwiza.   

  2. Rero duterwa intege zo kugenda, gutanga no gusenga. 

  3. Kandi iyo ibintu bikomeye, bituma tugumako. 

  

 Ibuye ry’Urufatiro #3: 

III. ABANTU BOSE BARAFISE AKAMARO 

 A. Abantu bose ntibafise agaciro be n’ubushobozi gusa, abantu barafise  

  kandi akamaro. 

  1. Kuko twaremwe mw’ishusho y’Imana, twese dushaka ko ubuzima  

   bwacu buba ubuhambaye. 

  2. Dushaka ko ubuzima bwacu bugira ico bushimwako.  

 B. Akamaro kacu ntikaboneka mu kwiha agaciro ubwacu ariko mu guha  

  agaciro Kristo n’igikorwa ciwe. 

  1. Kabonerwa mw’ishusho y’Imana twaremwemwo. 

  2. Kabonekera mu kuntu tugira uruhara mu gikorwa c’Imana. 

 C. Ntidushobora gusa kugira akamaro muri Kristo, turashobora guha abandi 

nabo akamaro. 

  1. Nabo barashobora kubona akamaro kabo muri Kristo. 

  2. Uku kuri gutuma dushaka gushikira isi. 

 

Kurangiza no guhamagara abaza imbere gusengerwa 

 1. Umuntu wese arafise agaciro, ubushobozi, n’akamaro. 

 2. Kubw’ivyo dutegerezwa kubwira ubutumwa bwiza abantu bose. 

 3. Nimuze mwiyemeze gukora igikorwa c’Imana. 

    

                [ JLE ] 

33     Ni Igihe c’Iyimbura:  

Nimuze Tubigiremwo Uruhara 
 

Ubutumwa mu ryungane rimwe: Iki ni igihe co kugira uruhara mu  

 gikorwa c’ukwimbura imishaha kw’isi yose. 

Intumbero y’ubutumwa Nuko abakristo biyemeza gushikira abazimiye  

 kubwa Kristo. 

Ibisomwa: Matayo 9:35-38; Yohana 4:34-38 

Intangamarara 

 1. Imana iri mu gikorwa co kwimburira imishaha mu bwami bwayo.  

 2. Iriko irondera abakozi bokwifatanya nayo mw’iyimbura.  

 3. Kugira tugire uruhara ruboneka muri iryo yimbura ryayo dukeneye ibintu  

  bitatu: 

  

I. TURAKENEYE IYEREKWA RY’IYIMBURA 

 (Imvo zitatu dusanga muri Yoh. 4:34-38:)  

 A. Turakeneye kugira iyerekwa kuko Imana yaduhaye igikorwa co  

  guheraheza.  

  1. Yesu yashingiye intahe umugore w’umunyasamariyakazi. 

  2. Yabwiye abigishwa biwe ati: “Indya zanje ni ni ugukora ico  

   uwantumye agomba, no guheraheza igikorwa ciwe (umur. wa  34). 

  3. Twebwe, natwe, dutegerezwa guheraheza igikorwa co kwamamaza  

   ubutumwa bwiza gushika ku mpera y’isi. 

 B. Turakeneye iyerekwa kuko rizotuma tubona ko igikorwa c’iyimbura  

  cihutirwa. 

  1. Yesu yavuze ko imirima “yeze kandi igeze kwimbura” (umur. wa  

   35). 

  2. Abantu bariteguriye kwumviriza ubutumwa bwiza—dukira gusa  

   kububabwira. 

  3. Igikorwa c’iyimbura kirihutirwa; dutegerezwa kugenda ubu nyene. 

 C. Turakeneye iyerekwa kuko rizodusunikira mu mirima y’ivyimburwa. 

 1. Yesu yabwiye abigishwa biwe ati: “Ndabatumye kwimbura” (umur.  

  wa 38). 

  2. Ntibihagije kubona ibikenewe, dutegerezwa kugira ico dukoze kandi  

   tukagenda mu mirima y’ivyimburwa. 

 

II. TURAKENEYE IMPUHWE MW’IYIMBURA 

 (Imvo zitatu dusanga muri Mat. 9:35-38:) 

 A. Turakeneye kugira impuhwe kuko abantu bazimiye. 

 1. Yesu yabonye “bagowe basabagiye nk’intama zitagira umwungere”  

  imbere y’ibitero vy’umurwanizi (umur. wa 36). 

  2. Bari bakeneye kumenya Yesu, We Mwungere Mwiza (Yoh. 10:14- 

   15). 

 B. Turakeneye kugira impuhwe kuko “ivyimburwa ni vyinshi ariko abakozi  

  ni bake” (umur. wa 37). 

  1. Amamiliyoni y’abantu kw’isi barakeneye kwumva ubutumwa bwiza. 

  2. Imana iriko irarondera abakozi bobashira ubutumwa bwiza. 

 C. Turakeneye kugira impuhwe kuko bizotuma tugira ico dukoze 

 (umur. wa 38). 

  1. Igihe Yesu yabona ivyo abantu bakeneye, yarabumviye akagongwe.  

  2. Ni kwo guca abwira abigishwa biwe ngo basengere abimbuzi (umur.  

   wa 38). 

  3. Dutegerezwa kwemerera Mpwemu Yera atuvyurire kugirira  

   impuhwe abazimiye (Rom. 5:5). 

  

III. TURAKENEYE ABAKOZI MW’IYIMBURA 

  (Soma: Mat. 9:37-38) 

 A. Turakeneye abakozi kuko igikorwa kirakomeye gisumvya inguvu  

  abakozi. 

  1. “Ivyimburwa ni vyinshi ariko abimbuzi nibo bake” (umur. wa 37). 

  2. Yesu ahamagarira uwizera wese kuba umukozi mu mirima. 

  3. Abakristo bambere baragize uruhara mu gikorwa co kwimbura  

   imishaha (Ivyak. 5:42).  

  4. Paulo yavuze ubutumwa “imbere y’ishengero no ku nzu ku nzu”  

   (Ivyak. 20:20). 

 B. Twebwe nk’abakozi twoshobora gute kugira uruhara mw’iyimbura?  

  (Uburyo bune ngirakamaro:) 

  1. Turashobora kwambikwa ubushobozi kubw’iyimbura (Ivyak. 1:8). 

  2. Turashobora gusenga kubw’iyimbura (Mat. 9:38). 

  3. Turashobora kugenda mu murima w’ivyimburwa (Mrk. 16:15). 

  4. Turashobora gutanga kubw’iyimbura. 

  5. Turashobora gushinga intahe ku giti cacu. 

   a. Yohana yeretse  Andereya Yesu (Yoh. 1:35-37), maze Andereya  

    aca azana mwene wabo Petero kuri Yesu (imir. ya 40-42).  

   b. Kristo yatumiye Filipo, maze Filipo nawe aca azana Natanayeli  

    (imir. ya 45-49) 

   

Kurangiza no guhamagara abaza imbere gusengerwa 

 1. Imana yaduhamagariye kwifatanya nayo mu gikorwa co kwimbura  

  imishaha. 

 2. Nimuze ubu nyene mwiyegurire igikorwa c’iyimbura. 

                [ PFM ] 

34     Harageze kwimbura 
 

Ubutumwa mu ryungane rimwe: Ubu ni co gihe; dutegerezwa umwe  

 wese gushitsa uruhara rwacu mu kwimbura no mu kuzigama  

 ivyimburwa. 

Intumbero y’ubutumwa: Nuko abizera biyegurira rwose igikorwa ca  

 misiyo. 

Igisomwa: Yohana 4:27-42  

Intangamarara 

 1. Abenshi biyumvira iyimbura muri kazoza gusa. 

 2. Iyo ngendo izomugaza ishengero. 

 3. Uyu musi, dutegerezwa kurazwa ishinga n’uko vyihutirwa gukora  

  igikorwa c’iyimbura.  

 4. Ntidushobora kuvuga ngo “hasigaye amezi ane.”  

 5. Igihe c’ukwimbura ni iki nyene! 

 6. Buno butumwa buravuga ku bibazo bitatu bihambaye ku bijanye  

  n’iyimbura: 

  

I. IBIMENYETSO VY’IYIMBURA 

 A. Kristo yigishirije kw’iriba ry’i Sukara—kandi umugore umwe  

  yarakijijwe.  

  1. Mu nyuma uwo mugore yaciye agenda kubwira abandi ivya Yesu  

   (imir. ya 28-29). 

  2. Baciye baza kwiyumviririza Yesu ubwabo (umur. wa 30; Ivyak.  

   8:39). 

 B. Ariko hariho ingorane, abo bari baje kwumviriza Yesu bari abasamariya  

  bakengerwa. 

  1. Baboneka nka bo bantu banyuma kuruta abandi bumvirije Yesu. 

  2. Ariko barashwiruwe n’intahe yashinzwe n’uwo mugore. 

  3. Benshi baciye bizera Kristo.  

 C. Na twebwe dutegerezwa kugira ubugombe bwo kubwira ubutumwa bwiza  

  abantu bakumîrwa.  

  1. Nitwabigira, nabo bazokwizera. 

 

II. IBIKENEWE MW’IYIMBURA 

 (Hari ibintu bitanu bikenewe kugira duheraheze iyimbura:) 

 A. Ubwa mbere, mw’iyimbura harakenewe abakozi (Mat. 9:37-38; Luk.  

  10:2)  

 B. Ubwa kabiri, mw’iyimbura harakenewe ibikoresho birushirije gukariha,  

  harimwo… 

  1. Ijambo ry’Imana 

  2. Ugusenga 

 C. Ubwa gatatu, mw’iyimbura harakenewe ababoha imiganda benshi. 

  1. Ababoha imiganda ni abazovugana n’abantu.  

  2. Ni abantu  “bazobabohera” mu bumwe n’abantu b’Imana. 

 D. Ubwa kane, mw’iyimbura harakenewe abegeranya imiganda. 

  1. Abegeranya imiganda ni abazohindura abahindutse bakabagira  

   abigishwa. 

  2. Abahindutse bategerezwa kwinjizwa mu bubiko. 

 E. Ubwa gatanu, mw’iyimbura harakenewe cane abazana ibihe  

  vy’impemburo. 

  1. Abazana ibihe vy’impemburo ni abatera intege abizeye. 

  2. Umuntu wese arakeneye guterwa intege. 

 

III. UTWAGA TUBANGAMIYE IYIMBURA 

 (Utwaga dutatu tubangamiye igikorwa co kwimbura:) 

 A. Akaga 1: Ivyimburwa bimwebimwe birashobora kwononekara.  

  1. Umwansi ariko arakora ibishoboka vyose ngo yonone ivyimburwa. 

 B. Akaga 2: Ivyimburwa bimwebimwe birashobora gutakara. 

  1. Ivyimburwa vyoshobora kuborera mu kibanza vyamereyemwo. 

 C. Akaga 3: Uwundi muntu yoshobora kwegeranya ivyimburwa.  

  1. Amadini y’ikinyoma, intumwa za Satani, bariko barakora igikorwa  

   cabo—begeranya ivyimburwa vyabo. 

  2. Urupfu, wa  “ mwimbuzi mubi,” ruriko ruregeranya ivyimburwa  

   vyarwo mu gacerere imisi yose. Ku musi ku musi, igice  

   c’ivyimburwa kiriko kiratwarwa n’imva. 

  3. Dutegerezwa kwegeranya ivyimburwa imbere y’ivyo vyose. 

 

Kurangiza no guhamagara abaza imbere gusengerwa:  

 1. Ikintu rudende gihagaze hagati yacu n’ivyimburwa, ni ingene twitaba  

  umuhamagaro wa Nyen’ivyimburwa. 

 2. Twese dutegerezwa umwumwe kugira uruhara mw’iyimbura imbere  

  y’uko harengerana kubw’ibihe bidashira. 

 3. Nimuze ubu nyene mwiyegurire igikorwa c’iyimbura. 

          

                [ DG ] 

35    Ico Imana Yipfuza ku Mahanga 
 

Ubutumwa mu ryungane rimwe: Imana yipfuza ko abantu bo mu mahanga yose 

bayimenya bakayikorera. 

Intumbero y’ubutumwa: Nuko abizera biyemeza gukorana n’Imana kugira 

bashitse icipfuzo cayo co gusubiza hamwe n’amahanga. 

Igisomwa: Ivyakozwe n’Intumwa 17:22-27 

Intangamarara 

 1. Imana yoba vy’ukuri ifitiye umugambi amahanga?  

  a. Yoba iriko irakora kugira irangure uwo mugambi?  

  b. Twebwe nk’abantu bayo twoba dufise uruhara mu kurangura uwo  

   mugambi wayo?  

  c. Igisomwa cacu c’uno musi kirimwo inyishu z’ivyo bibazo. 

 2. Paulo ari muri Atenayi mu rugendo rwiwe rwa kabiri rw’ivugabutumwa.  

  a. Arabuzwa amahoro no kuba ico gisagara gisenga ibigirwamana.  

  b. Amaherezo, araronka akaryo ko kuvuga.  

 3. Abantu bumviriza Paulo, abanyatenayi, bashobora kugereranywa  

  n’abantu benshi kw’isi yo muri kino gihe (umur. ya 22-23). 

  a. Bari “abanyedini bakabije.” 

  b. Bari abatazi Imana y’ukuri kandi nzima. 

  c. Bari bakeneye umuntu yobabwira ukuri ku vyerekeye Imana. 

 4. Mu mirongo ya 24-28 Paulo atangaza ko Imana ari Imana y’amahanga  

  iriko irakora igikorwa co kurondera no gucungura amahanga. 

 5.  Muri kino gisomwa turiga ibintu bitatu ku bijanye n’icipfuzo c’Imana ku  

  mahanga be n’ukuntu twokwitabira ico cipfuzo: 

 

I.  IMANA IFITIYE AMAHANGA ICIPFUZO KIMWE CUZUYEMWO 

URUKUNDO 

 A. Icipfuzo c’Imana ku mahanga nuko abantu bose bari hose kw’isi  

  bayimenya bakayikorera (imir. ya 26-27). 

  1. “Ivyo Imana yabigize kugira barondere Imana…” (umur. wa 26). 

  2. Isanzwe iri hafi yacu twese: “Naho itari kure y’umuntu n’umwe…”  

   (umur. wa 27). 

 B. Ico cipfuzo c’Imana gishingiye ku migenderanire yayo n’abantu. 

  1. Ni Umuremyi n’Umuzigamyi w’abantu bose. 

   a. Imana “yaremye isi n’ibirimwo vyose” (umur. wa 24). 

   b. “Ni yo iha bose ubugingo no guhumeka…” (umur. wa 25). 

   c. “Muri yo ni ho tubeshejejweho, tugenda, turi n’ubugingo…”  

    (umur. wa 28).  

  2.  Yaremye abantu bose kugira ibakunde nabo bayikunde.  

  3. Igikurikira: Ikintu ca kabiri twiga muri iki gisomwa ni... 

 

II. MU BWENGE N’URUKUNDO RWAYO IFITIYE ABANTU BOSE, 

IMANA IRITAHO IVYO ABANTU BAKENEYE 

 A. Imana mu busegaba bwayo irarongora ikongera igatumbereza ibikorwa  

  vy’abana b’abantu. 

  1. “Kandi yaremye amahanga yose y’abantu…yashinze ibihe  

   vy’imyaka ko bikuranwa uko yageze, icira abantu imbibe z’aho  

   baba” (umur. wa 26).  

  2. Muri iri ryungane, twigamwo ukuri kubiri guhambaye ku bijanye  

   n’ingene Imana ikorana n’amahanga: 

 B. Ubwa mbere, mu bwenge bwayo buhambaye Imana yaremye ubwoko  

  bumwe gusa bw’abantu. 

   1. “Yaremye amahanga yose iy’abantu ibakuye mu muntu umwe  

    (impinduro ya KJV ivuga ngo “mu maraso” amwe)” (umur. wa  

    26). 

   2. Hariho ubwoko bumwe gusa bw’abantu—ubwoko muntu. 

 C. Ubwa kabiri, mu kurangura umugambi wayo wo gucungura, Imana  

 yashize amoko yose y’abantu bo kw’isi mu kibanza kibereye kandi ku 

gihe kibereye kugira bashobore gushikirwa neza n’ukuri. 

  1. “Yashinze ibihe vy’imyaka ko bikuranwa uko yageze, icira abantu  

 imbibe z’aho baba. Kugirango barondere Imana, ngo namba kumbure 

bakabakavye boyibona…” (imir. ya 26-27). 

 2. Uburyo abantu bimuka kw’isi ya none bwashinzwe n’Imana. Iriko  

  irategurira amahanga kwakira ubutumwa bwiza. (Mat. 24:14). 

  3. Mu kurangiza, kuvyo twize…  

 

III. TURASHOBORA KUBONA UBURYO BUTATU DUKWIYE 

KWITABIRA KUNO KURI GUHAMBAYE 

 A. Ntidukwiye gukengera canke ngo turabe nabi umuntu n’umwe canke  

  abantu na bamwe kw’isi. 

  1. Kuko twese turi ubwoko bumwe—ubwoko muntu. 

  2. Kuko abantu bose bafise ishusho y’Imana—imagio Dei. 

  3. Kuko dutegerezwa kubakunda kandi tukabaha agaciro nk’uko Imana  

   ibigira. 

 B. Dutegerezwa gusangira n’Imana icipfuzo cayo co kubona amahanga yose  

  amenye Imana akanayikorera. 

 C.  Dutegerezwa gufatanya igikorwa n’Imana n’umwete mu mugambi wayo  

  wo gucungura abantu bose. 

 

Kurangiza no guhamagara abaza imbere gusengerwa: 
 1. Nimuze mwiyegurire igikorwa c’Imana mu mahanga. 

 

                [ DRM ] 

36    Dukabure Kandi Urukundo Dufitiye 

Abazimiye 
 

Ubutumwa mu ryungane rimwe: Dutegerezwa umwe wese gukabura  

 urukundo dufitiye abazimiye hanyuma tubashikire n’ubutumwa bwa Kristo. 

Intumbero y’ubutumwa: Gutera intege abantu ngo bashikire abazimiye  

 babazane kuri Kristo.  

Igisomwa: Abaroma 9:1-4a  

Intangamarara 

 1. Muri Abaroma 12:2 Bibiliya iratugabisha iti: “Ntimushushanywe  

  n’ivy’iki gihe.” Ariko rero, twese biradushikira!  

 2. Bumwe mu buryo twishushanya n’ivy’isi ni mu nyifato tugira ku bantu  

  badukikije.  

  a. Turatakaza ukumenya ko bazimiye. 

  b. Ikivamwo, duca dutakaza umwete wacu wo kuvuga ubutumwa  

   bwiza.  

  c.  Uno musi, turavuga kuri iki kibazo gihambaye. 

 3. Mu gisomwa cacu turasoma urukundo rwa Paulo ku bazimiye:  

  a.  “Ndavuga ukuri muri Kristo...simbesha!” 

  b.  “Ijwi ryo mu mutima wanje ribwiririkanya nanje muri Mpwemu  

   Yera.”  

  c. “Mfise intuntu nyinshi n’umubabaro udahengeshanya mu mutima.” 

  d.  “Noshimye kuvumwa no kuba igicibwa kuri Kristo…” 

 4.  Twosubira gute gukabura urukundo dufitiye abazimiye?  

 

I.  DUTEGEREZWA GUTAHURA IBINTU BITATU 

 A.  Dutegerezwa gutahura ubuzimire bukomeye bw’abantu batagira Kristo.  

  1.  Imico kama imenyerewe iracokora uku kwizera.  

  2.  Ariko  Paulo yaratahura yuko abantu bazimiye bikomeye. 

   a. Soma kandi Usigure: Rom. 1:18-20  

   b. Natwe dutegerezwa gutahura ko, hirya yo kugiriranira  

 imigenderanire y’agakiza na Yesu Kristo, umuntu wese kw’isi 

yazimiye kubw’ibihe bidashira atagira gitabara.  

  3.  Yesu yavuze yerekeza ku bantu ko “bazimiye” (Mat. 18:11-14).  

  4.  Kuzimira bisigura…  

   a.  …kubaho ata ntumbero mu buzima (Mat. 9:36-38).  

   b.  …kubaho udafise Imana n’ivyizigiro mw’isi ya none no mu  

    yigiye kuza (Ef. 2:12).  

   c.  …kwitega ko muri kazoza uzobaho ibihe bidashira utandukanye  

    n’Imana mu muriro udahera (Mrk. 9:48).  

  5. Nk’uko kwa Paulo, ukwo gutahura gutegerezwa kudusunikira ku  

   kuvuga ubutumwa bwiza ku bazimiye aho bari hose. 

 B.  Dutegerezwa gutahura no kwizera ko Kristo ari We Mukiza rudende.  

  Imico kama yoshobora kutwemeza ko hariho inzira nyinshi zishikana ku  

  Mana.  

  1.  Ariko rero, Bibiliya yigisha ko Kristo ari We wenyene nzira:  

   a.  Petero: “Kuko ata rindi zina…” (Ivyak. 4:12). 

   b.  Paulo: “Hariho…umuhuza umwe…” (1Tim. 2:5). 

   c.  Yesu: “Nta wushika kuri Data ntamujanye…” (Yoh. 14:6). 

 C.  Dutegerezwa gutahura  ko bikenewe rwose ko umuntu ku giti ciwe ahura  

  na Kristo akamuhindurira ubuzima.  

  1.  Kugira abantu bakizwe, bategerezwa kwumva no kwizera ubutumwa  

   bwiza.  

  2.  Paulo yarabitahuye: “Kuko ubutumwa bwiza butantera isoni…”  

   (Rom.1:15-16)  

  3.  Dutegerezwa kwamamaza ubutumwa bwiza ku bazimiye (Rom.  

   10:13-15).  

  4. Igica gikurikira: Ntidutegerezwa gusa kwizera ivyo bintu ariko  

   dutegerezwa kugira ico dukoze. 

 

II. DUTEGEREZWA KUGIRA IBINTU BITATU 

 A.  Dutegerezwa kwihana ukutamenya Imana kwacu, igikorwa cayo, n’abo  

  yaremye mw’ishusho yayo bwite (Ivyak. 3:19).  

 B. Dutegerezwa kwemera Mpwemu Yera afate imitima yacu adushiremwo  

  ukwumva ko hari ico dutegerezwa gukora ku bazimiye.  

  1.  Ukwo ni ko Paulo yiyumva: “Ndi n’umwenda...” (Rom.1:14);  

   “Ntavuze ubutumwa nobona ibara” (1Kor. 9:16).  

  2.  Mbega nawe ukwo ni ko wiyumva?  

 C.  Dutegerezwa kwuzuzwa ubushobozi bwa Mpwemu Yera kandi tukaguma  

  twuzuzwa.  

  1.  Mpwemu Yera ni We wenyene ashobora gukora ico gikorwa  

   twavuze.  

  2.  Yamara, dutegerezwa kwuzura ugutahura neza impamvu Imana  

   itwuzuza Mpwemu wayo (Ivyak. 1:8).  

  3.  Hanyuma, dutegerezwa kwitabira uburongozi bwa Mpwemu  

   bw’imbere muri twebwe bwo kugenda kubwira abazimiye ivya  

   Kristo.  

 

Kurangiza no guhamagara abaza imbere gusengerwa 

 1. Nimuze ubu nyene, mwuzuzwe Mpwemu Yera. 

 2. Hanyuma mwiyemeze gushikira abazimiye.  

               [ DRM ] 

37     Gukorana n’Imana Muri Misiyo yayo 
 

Ubutumwa mu ryungane rimwe: Turashobora gukorana na Kristo mu kurangura 

misiyo y’Imana mw’isi. 

Intumbero y’ubutumwa: Nuko abakristo botahura uruhara rwabo n’uruhara rwa 

Kristo mu kurangura umugambi w’Imana, kandi bakiyemeza gushitsa uruhara 

rwabo. 

Igisomwa: Luka 5:17-25  

Intangamarara 

 1. Uwukurikira Kristo wese arafise uruhara ruhambaye ategerezwa  

  kurangura mu mugambi w’Imana.  

 2. Umugambi Imana ifise nuko abantu bazanwa mu bwami bwayo “abo mu  

  miryango yose no mu ndimi zose no mu moko yose no mu mahanga  

  yose” (Ivyah. 5:9). 

 3. Kristo aduhamagarira gukorana na We mu kurangura umugambi  

  w’Imana. 

 4. Mu nkuru duhejeje gusoma, hari ikintu twiga ku ruhara rwa Kristo no ku  

  rwacu mu guteza imbere umugambi w’Imana. 

 

I. INKURU YACU ITWEREKA URUHARA RWA KRISTO 

MW’IRANGURWA RYA MISIYO Y’IMANA 

 A. Mu nkuru iri mu gisoma cacu, Yesu yarakijije umuntu w’ikimuga  

  yongera amuharira ivyaha vyiwe (Luk. 5:20, 24-25).  

  1. Kristo yashizeho uburyo abantu bose bokirizwamwo ivyaha. 

  2. Yapfuye ku musaraba kubw’ivyaha vy’abantu bose (Yoh. 3:15-16). 

  3. Vy’ukuri, ni We Mukiza w’isi (Yoh. 4:42).  

 B. Mu nkuru yacu, Yesu yahaye umuntu w’ikimuga “agakiza kuzuye.” 

  1. Yaramuhariye ivyaha vyiwe (umur. wa 20)—Agakiza. 

  2. Yarakijije umubiri wiwe (umur. wa 24)—Ugukira. 

  3. Yazanye umunezero mu buzima bwiwe (umur. wa 25)—Umugisha. 

 C. Kugira wakire agakiza kuzuye ka Kristo uyu musi, gira uku:    

  1. Ingo kuri Yesu, Umukiza (Yoh. 7:37). 

  2. Ihane ivyaha vyawe umusabe n’imbabazi (Ivyak. 17:30). 

  3. Niwizere ko ari We gusa atanga agakiza (Ivyak. 16:31). 

  4. Mukurikire (Mat. 16:24). 

 

II. INKURU YACU ITWEREKA KANDI URUHARA RWACU 

MW’IRANGUKA RYA MISIYO Y’IMANA 

 (Inkuru yacu itwigisha ibintu bibiri ku bijanye n’uruhara rwacu mu mugambi 

w’Imana:) 

 A. Ubwa mbere, uruhara rwacu ni ukuzana abazimiye kuri Yesu. 

  1. Abigishwa bari bazi ko baramutse bazanye uwo muntu w’ikimuga  

 kwa Yesu, Yari afise ubushobozi bwo gutuma asubira gutambuka 

(imir. ya 18-19).  

  2. Igikorwa cacu ni ukuzana abantu kuri Yesu. 

   a. Ntidushobora kubakiza ivyaha—Imana yonyene ni Yo  

    ibishoboye. 

   b. Ariko turashobora kubazana ku Mukiza. 

  3. Dutegerezwa gufasha abantu kuza kuri Yesu kuko… 

   a. …bararwaye kandi bafise intege nke ntibashobora kwifasha. 

   b. …barazimiye kandi ni impumyi, ntibashobora kwitorera inzira. 

   4. Yesu wenyene ni We yobaronsa ivyo bakeneye (Zab. 103:3). 

 B. Ubwa kabiri, uruhara rwacu ni ukunesha intambamyi zose zibuza abantu  

  kuza kuri Yesu. 

  1. Ishengero ryarazibiye inzira abigishwa bacamwo bazanye ico kimuga  

   kwa Yesu. 

   a. Yamara, abantu ntibaciye batana n’akabando.  

   b. Baciye burira hejuru ku nzu, baratobora ibisakazo, hanyuma  

    bamanura uwo muntu aho Yesu yari. 

  2. Natwe dutegerezwa kugira uko nyene.  

   a. Dutegerezwa gukura mu nzira intambamyi yose ibuza abantu  

    gushikira Yesu. 

   b. Harimwo intambamyi z’idini, iz’ubwoko, n’intambamyi  

    z’ivyiyumviro bitari vyo. 

  3. Intambamyi ikomeye hagati y’abantu na Kristo: Benshi mw’isi  

   ntibarumva na rimwe ivya Yesu. 

   a. Dutegerezwa kugenda tubabwire ivya Yesu (Mrk. 16:15). 

   b. Dutegerezwa kubikora uhereye “i Yerusalemu, n’i Yudaya hose  

    n’i Samariya, no gushitsa ku mpera y’isi” (Ivyak. 1:8). 

 C. Kristo yasezeranye ko azoduha ubushobozi bwo kurangura uruhara rwacu  

  mu mugambi w’Imana. 

  1. Yesu yigisha mu bushobozi bwa Mpwemu (Luk. 5:17). 

  2. Natwe yadusezeraniye ubwo bushobozi nyene. (Soma Ivyak. 1:8.) 

  3. Duhabwa ubwo bushobozi iyo tubatijwe muri Mpwemu Yera  

   nk’abigishwa kuri Pentekoti. (Soma Ivyak. 2:1-4.) 

  

Kurangiza no guhamagara abaza imbere gusengerwa 

 1. Nimuze mwakire Kristo nk’Umukiza. 

 2. Nimuze mwiyemeze kuzana abandi kuri Yesu. 

 3. Nimuze mwuzuzwe Mpwemu Yera. 

                [ EG ] 

38     Umugore “Ataco Amaze” 
 

Ubutumwa mu ryungane rimwe: Nta n’umwe ataco amaze mu maso ya Yesu; 

dutegerezwa kujana ubutumwa bwiza ku bantu bose. 

Intumbero y’ubutumwa: Nuko abantu b’Imana biyemeza gukunda no gushikira 

ba bandi bafatwa nk’aho boba “ataco bamaze.” 

Igisomwa: Yohana 4:4-10  

Intangamarara 

 1. Mu nkuru y’uno musi, Yesu aregera akaganiriza umunyasa-mariyakazi  

  “ataco amaze” . (Igana iyo nkuru muri make). 

  a. Yohana ntavuga n’izina ry’uwo mugore.  

  b. Mu vyiyumviro vya benshi, yari umuntu ataco amaze.  

  2. Isi yuzuye abantu bameze uko “umengo ntaco bamaze,” bakengerwa  

  n’abandi. 

 3. Yamara, mu nkuru yacu turigira kuri Yesu yuko ata muntu n’umwe  

  dukwiye kubona nk’uwutaco amaze. 

 

I. BANZA URABE UMUGORE “ATACO AMAZE”  

 A. Umugore yari kw’iriba ni umugore yari afise ibibazo. 

  1. Yari afise ibibazo vy’ubwoko: We yari umunyasamariyakazi ,  

   ubwoko ataco bumaze, kuko yegukira umuryango wakengerwa.  

  2. Yari afise ibibazo vyo mu kibano: Yari yarahukanye kandi bishoboka  

   ko ata n’umwana yari afise. Ku bw’ivyo nta gaciro yagira mu kibano,  

   ntiyemerwa.  

  3. Yari afise ibibazo bijanye n’inyifato runtu: Yari yubatse incuro 5  

   kandi ico gihe akaba yabana n’umugabo atari uwiwe.  

 B. Ariko kandi, yari umugore ariko ararondera. 

  1. Yariko ararondera intumbero y’ubuzima, ugutekanirwa, urukundo.  

   a.  Yari amaze guhebwa n’abagabo 5 kandi uwo yariko nawe ntiyari  

    amwitayeho bihagije ku buryo yomwita umugabo wiwe.  

   b. Yari nk’umutetsi wiwe asanzwe, amuvomera amazi, agakinisho  

    kiwe.  

  2. Yamara, i bwina mu mutima wiwe yariko ararondera kugiriranira  

   imigenderanire n’Imana.  

 C. Maze Yesu ni kwo guca ashika.  

 

II. RABA UKUNTU YESU YAFASHE UMUGORE “ATACO AMAZE” 

 A. Urabona ko igikorwa cose Yesu yakora cari ico gucungura. 

  1. Yaronderanye umwete uwo mugore “ataco amaze”.  

  2. Ivyo tubimenyeshwa n’uko Yohana avuga ko “yumvise akwiye guca  

   i Samariya” (Yoh. 4:4). 

   a. Iyo siyo nzira yari bari bamenyereye gucamwo bava i  

    Yerusalemu baja i Galilaya. Hari kure y’inzira imenyerewe,  

    yanoze. 

 



  

99 

 

   b. Nta muyuda mwiza yari kwihumanya mu guca i Samariya. 

   c. Ntiyaciyeyo kuko ari ho hari inzira, ahubwo vyabaye ngombwa  

    kubwa misiyo—ngombwa kubw’ubwami.  

 B. Ibikorwa vyiwe kandi vyarimwo akaga.  

  1. Kwifatanya n’uyu mugore mu buryo ubu canke buriya kari akaga ko  

   mu kibano—kwegera umugore yaguye ubwavyo vyari biteye akaga. 

  2. Hanyuma, kunywera amazi ku gikombe ciwe kwari ukwihumanya!  

  3.  Yesu yahisemwo kwishira muri ako kaga kose kugira amushikire.  

 C. Ubwa nyuma, ibikorwa vyiwe vyari ivy’impuhwe. 

  1.  Mu kumuraba “yarengeye amakosa yiwe maze abona ivyo      

  akeneye.” 

  2.  Yamuhaye imbabazi, ubugingo budashira, amazi y’ubugingo.  

3.  Urugendo, utwaga, n’ikiyago vyaragaragaje umutima uhezagirika 

w’Umukiza—imbere ya Yesu nta n’umwe ataco amaze. 

 

III. NATWE, NK’UKO KWA YESU, DUKWIYE KUBONA KO ATA 

MUNTU N’UMWE ATACO AMAZE 

 A. Yesu arasohoka inzira yahora acamwo kugira ashikire abo isi yahariye  

  ivomo.  

  1. Aronderana umwete mwinshi abazimiye (Luk. 3:10).  

  2. Iyo ni yo nsiguro y’ubutumwa bwiza—Imana irondera abantu  

   b’abanyavyaha ngo ibakize.  

  3. Yesu araturondera kuko imbere yiwe, bose bafise agaciro k’ibihe  

   bidashira—nta n’umwe ataco amaze (Yoh. 3:16). 

 B. Dutegerezwa kugira umutima wa Yesu. 

  1.  Yesu yaduhamagariye gukunda abo isi ifata ko ataco bamaze (Flp.  

   2:5-8).  

  2.  Yahamagariye umwe wese muri twebwe gusenga, gutanga no  

   kubashira ubutumwa bwiza.  

 

Kurangiza no guhamagara abaza imbere gusengerwa 

 1. Woba uzokwemerera Mpwemu Yera agakorera mu mutima wawe ku  

  buryo ubona ko abantu bose bahambaye? 

 2. Woba wokwiyemeza kubashikira n’urukundo rwa Kristo? Ngwino  

  ubu nyene! 

                [ SP ] 

39     Imana Irondera Abantu 
 

Ubutumwa mu ryungane rimwe: Dutegerezwa kwifatanya n’Imana mu gikorwa 

cayo co kurondera abazimiye no guhezagira amahanga. 

Intumbero y’ubutumwa: Nuko abantu b’Imana biyegurira Imana n’igikorwa 

cayo. 

Igisomwa: Itanguriro 3:6-9, 15 

Intangamarara 

 1. Mu gisomwa cacu Imana irahamagara Adamu na Eva, ibabaza iti:  

  “Muri hehe?” 

 2. Imana ibabaza ico kibazo atari kubwayo, ariko kubwabo. 

 3. Yashaka babone ukugwa kwabo be n’uko imigenderanire bafitaniye nayo  

  yatosekaye.  

 4. N’uno musi Imana iriko irarondera abantu bazimiye, irondera kwunga  

  ubumwe bwasambutse hagati yayo n’abo ikunda. 

  

I. IKIBAZO IMANA YABAJIJE ADAMU NA EVA 

 A. Imana ibaza umugabo n’umugore baguye iti: “Muri hehe?”  

 B. Yari yabaremye ari beza batunganye… 

 C. …ariko, icaha kimaze kwinjira, ingorane zaciye zitangura (Itanguriro  

  3:1-7). 

  1. Adamu na Eva baragize isoni baca barinyegeza Imana (umur. wa 8). 

  2. Yamara, Imana yarabakurikiranye, ibahamagara iti: “Muri hehe?”  

   (umur. wa 9).  

 

II. INSIGURO Y’IKIBAZO C’IMANA MURI MISIYO 

 A. Inkuru ya Adamu na Eva yerekana ingorane y’abantu. 

  1. Abantu baraguye, buzuye ukumaramara, kandi binyegeza Imana.  

  2. Itwereka kandi kamere y’urukundo y’Imana yo kurondera abayo.  

  3. Turiruka tukinyegeza; iradukunda, iraturondera, iratwigarukanako,  

   iratwambika, kandi iraduhembura.  

 B. Impamvu imwe ituma Imana idukunda nuko yaturemye. 

  1. Twaremwe mw’ishusho y’Imana ( imago Dei). 

  2. Kandi kuko abantu bose baremwe mw’ishusho yayo…  

   a. …abantu bose barafise agaciro.  

   b. …abantu bose barafise ico babazwa kuri Yo. 

   c. …abantu bose barashobora kwakira ubutumwa bwiza. 

   d. …abantu bose barashobora kwamamaza ubutumwa bwiza. 

 C. Ariko, kubera abantu bose bari mu mero yo kugwa, twese turakeneye  

  cane Umucunguzi—Umukiza. 

 D. Ikibazo c’Imana kandi gishiraho ishimikiro rya Bibiliya yose. 

  1. Cugurura iciyumviro c’ikizwi nka missio Dei. 

  2. Missio Dei (canke misiyo y’Imana) ni co ciyumviro nyamukuru  

   Bibiliya yose ihagazeko. 

III. UGUTAHURA MISIYO Y’IMANA 

 A. None misiyo y’Imana ni iki ? 

  1. Misiyo y’Imana ni igikorwa kidahagarara c’Umuremyi co  

   guhamagara abaremwe ngo bamugarukeko yongere ahezagire  

   amahanga yose.  

  2. Ni Imana iriko irarondera abaremwe bazimiye. 

  3. Muri misiyo turakunze kugira impengamiro yo gushimika ku  

   bitwerekeye, ariko mu vy’ukuri misiyo yerekeye Imana. 

 B. Birafasha iyo dutandukanije hagati ya misiyo mu rudende na misiyo mu  

  bwinshi. 

  1. Misiyo mu rudende ahakuru ntiyerekeza ku bikorwa vyacu, ariko ku  

   bikorwa vy’Imana.  

  2. Misiyo mu bwinshi ni inyishu yacu yo kwumvira—no kugira uruhara  

   tubikunze—muri misiyo y’Imana. 

 C. Itanguriro 3:15 herekana ukuntu Imana itorera umuti icaha cacu  

  n’ubugarariji. 

  1. Hagaragaza misiyo y’Imana mu bikorwa.  

  2. Akenshi hakunze kwitwa protoevangelium, canke “ubutumwa bwiza  

   bwa mbere.”  

  3. Raba ico Imana yakoze muri uwo murongo: 

   a. Isezerana ugucungurwa biciye mu “ruvyaro” ruzoza.  

   b. Ni isezerano rya Yesu, We “ruvyaro rw’umugore” (Ita. 3:15),  

    We “ruvyaro rwa Aburahamu” (Ita. 26:4). 

   c. Ni isezerano ry’ukuza kwa Kristo, urupfu rwiwe, izuka ryiwe, be  

    n’intnzi yiwe y’agaheta ku caha na Satani. 

 D. Ivyo bidufasha gutahura ko ubutumwa bwiza ahakuru atari twebwe turiko  

  turarondera Imana; ahubwo Imana ni Yo iriko iraturondera. 

  1. Imana iri mu mugambi wayo udahagarara irondera gucungura  

 umugabo nwese, umugore wese, umuhungu, n’umukobwa bari kw’isi 

kugira ibigarukaneko. 

  2. Ubu Imana iduhamagarira kwifatanya nayo mu gikorwa cayo co  

   kurondera abazimiye no guhezagira amahanga. 

  3. Dutegerezwa kwifatanya nayo mu guhamagara abazimiye duti:  

   “Muri hehe?” 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire misiyo y’Imana. 

 2. Nimuze mwuzuzwe ubushobozi bwa Mpwemu Yera. 

                 [ SP ] 

40     Uko Umutima w’Imana Utera   

      Kubw’Abazimiye 
 

Ubutumwa mu ryungane rimwe: Dutegerezwa gusangira n’Imana uburyo 

umutima wayo utera kubw’abazimiye, kandi dutegerezwa gukora twisunze 

ukwo kwizera. 

Intumbero y’ubutumwa: Nuko abantu biyemeza gufatanya n’Imana muri misiyo 

yayo yo gushikira abazimiye. 

Igisomwa: Matayo 9:35-38 

Intangamarara 

 1. Gukora misiyo y’Imana bihambaye ku rugero uruhe? Bihambaye  ku  

  rugero ki kuri wewe? 

  a. Ibikorwa vya misiyo vyari bihambaye ku Mana  ku buryo yarungitse  

   Umwana wayo gupfa ku musaraba kubw’abantu bose (Yoh. 3:16). 

  b. Misiyo ni yo yatumye Yesu ashinga ishengero—kugira yagure  

   misiyo yiwe kw’isi. 

  c. Misiyo ni bwo buryo bufadika Imana yagaragaje urukundo rwayo  

   n’ukuntu umutima wayo utera kugira abantu bose bakizwe. 

 2. Ubu, biciye muri misiyo, Imana iduhamagarira kwifatanya nayo mu  

  mugambi wayo wo gucungura abazimiye.  

  a. Yesu yariko ararangura uruhara rwiwe rwa misiyo y’Imana igihe  

   yaza kw’isi, arapfa ku musaraba yongera arazuka. 

 b. Yabwiye Imana Data ati: “Nagushimagije mw’isi, nonosoye  

  igikorwa wampaye gukora” (Yoh. 17:4). 

  c. Ubu yaraduhamagaye ngo tugire uruhara muri ico gikorwa. 

 3. Mu gisomwa cacu turiga ivyigwa bitatu bihambaye ku bijanye na misiyo:  

 

I.  TURIGA IBIJANYE N’IMPUHWE Z’UMWUNGERE 

 A. Mu gisomwa cacu, Yesu yabonye abantu bari “bagowe basabagiye  

  nk’intama zitagira umwungere” (umur. wa 36). 

 1. Ntabona abantu nk’uwugira rusansuma—ahubwo umwe wese  

  amurabisha amaso y’ikigongwe, nk’umwungere w’umwizigirwa. 

  2. Ni We “mwungere mwiza…yigura intama ziwe” (Yoh. 10:11). 

 B. Yesu yaravuze inkuru igaragaza uko umutima wiwe utera ku bijanye  

  n’abazimiye… 

  1. Igana inkuru y’intama yazimiye (Luk. 15:3-7). 

 2. Uwo mwungere yari arajwe ishinga n’intama imwe yazimiye kuruta  

  99 zari mu ruhongore zitekaniwe. 

 C. Dutegerezwa kuba nk’Umwungere Mwiza. 

 1. Biroroshe kwitaho abo tuzi, bameze nkatwe—Biragoye cane  

kwitwararika abatameze nkatwe, bari kure yacu cane, kandi b’imico 

n’ubwoko bitandukanye n’ubwacu. 

  2. Ariko rero, dutegerezwa kuba nka Yesu maze tukitaho abantu bose— 

   n’abo tudatahura.  

II. TURIGA KU BIJANYE N’UMWITWARARIKO AFITIYE 

IVYIMBURWA 

 A. Mu gisomwa cacu, ikigereranyo kirahinduka kikava ku ntama zitagira  

  umwungere kikaba ivyimburwa vyeze bitagira umwimbuzi (umur. wa  37). 

  1. Ivyimburwa ntivyari vyimbuwe: “Ivyimburwa ni vyinshi…” 

  2. Ntivyari vyimbuwe kubera nta bakozi bakwitye bariho: “Abimbuzi  

   ni bo bake.” 

 B. Yesu yashaka ko abigishwa biwe bifatanya na we mu gikorwa yari  

  yamaze gutangura gukora. (Soma Mat. 4:23.) 

  1. Misiyo yiwe yabwirizwa kuba misiyo yabo. 

  2. Yababwiye ati: “Nimunkurikire… nzobagira abaroba abantu” (Mat.  

   4:19). 

  3. Mu nyuma yabategetse ati: “Nimugende…” (Soma Mrk. 16:15). 

 4. Bategerezwa kugenda ahantu hose, bagatanga ikiguzi cose vyasaba,  

  bagashikira umuntu wese. 

 C. Iyo misiyo nyene ni yo yacu natwe ubu! 

  1. Soma Mat. 24:14: “Ubu butumwa bwiza bw’ubwami…” 

  2. Yadusezeraniye ubushobozi kugira duheraheze ico gikorwa (Ivyak. 1:8). 

 

III. TURIGA KU KAMO ATERA ABANDI BAKOZI 

 A. Ubu naho (mu gisomwa cacu) Yesu asaba ko haba abakozi biyongereye. 

 1. Avuga ati: “Nuko nimwinginge (nimusenge, nimusabe)  

  Nyen’ivyimburwa arungike abimbuzi mu vyimburwa vyiwe” (umur.  

  wa 38). 

  2. Ijambo ku rindi: “Nimwinginge Nyen’ivyimburwa ariko arimbura  

   arungike abandi bakozi kugira ivyimburwa ntivyononekare.” 

  3. No ngaha, aduhamagarira kwifatanya na We mu gikorwa ciwe. 

  4. Ni co gituma dutegerezwa kurungika abamisiyoneri ku bantu  

   n’ibibanza bitarashikirwa muri Afrika n’ahandi.  

 B. Ivyo turabigira n’imiburiburi kubw’imvo zitatu: 

 1. Kuko Yesu yadutegetse “kuvuga ubutumwa bwiza” no “guhindura  

  amahanga yose abigishwa” (Mrk. 16:15; Mat. 28:19). 

  2. Kuko hategerezwa kugira abagenda abandi bagategerezwa  

  kubarungika imbere y’uko abantu bumva hanyuma bagakizwa 

(Rom. 10:13-15). 

 3. Kuko yasezeranye kutwuzuza ubushobozi kugira ico gikorwa kiranguke  

  (Luka 24:49; Ivyak. 1:8). 

 

Kurangiza no guhamagara abaza imbere gusengerwa 

 1.  Iki ni co gihe Imana ishaka dukorere hamwe mu gusarura ivyimburwa  

  vy’isi bitarimburwa vy’abazimiye. 

 2. Nimuze ubu nyene mwiyemeze gukora misiyo y’Imana.      

                [ GC ]  

41     Misiyo, Umutima w’Imana 
 

Ubutumwa mu ryungane rimwe: Ibikorwa vya misiyo ni vyo biri mu mutima 

w’Imana. 

Intumbero y’ubutumwa: Nuko abantu bagira umutima nk’uw’Imana mu vya 

misiyo. 

Ibisomwa: Matayo 28:18-20; Ivyakozwe n’Intumwa 1:8 

Intangamarara 

 1. Misiyo si umugambi w’abantu; si iciyumviro co mu bihe vya none canke  

 icubuwe. Ntiyatanguriye mu mutima w’umuntu, canke mbere mu mutima 

w’intumwa zikuru z’Umwami wacu. Isoko ry’ibikorwa vya misiyo ni 

Imana ubwayo.  

 2. Umutima w’Imana wa misiyo ni ihishurwa rihebuje ry’akameremere kayo  

  n’uburyo buhebuje igaragazamwo urukundo rwayo. 

  a. Ijambo “Misiyo” rivuye mw’ijambo ry’Ikilatini missio, “kurungika”  

  b. Imana yarungitse Umwana wayo gukiza isi (Yoh. 3:16-17). 

 3. Ubu Imana yashize ico gikorwa co kurungika mu minwe yacu— 

  dutegerezwa kukirangura.  

  a. Yesu: “Muzoba ivyabona vyo kunshingira intahe…” (Ivyak. 1:8) 

  b. Yesu: “Nimugende muhindure amahanga yose abigishwa…”  

   (Mat.28:19). 

 4. Umutima w’Imana mu vyo kurungika ushobora kuboneka mu buryo bune: 

 

 Umutima mukuru wa misiyo w’Imana ushobora kubonekera mu… 

I.  MU “MATEGEKO” YAHAYE ABANTU BIWE 

 A. Yahaye “amategeko” ba sogokuru bo mw’Isezerano rya Kera: 

  1. Yahamagaye Aburahamu kugira binyuze mu ruvyaro rwiwe  

   “amahanga yose yo mw’isi ahabwe umugisha.” (Soma Ita. 12:3;  

   26:4; raba kandi. Gal. 3:16.) 

  2. Yahamagaye Isirayeli ngo ribe “ubwami n’ubwoko bw’abaherezi”  

   (Kuv. 19:6).  

   a. Isirayeli yategerezwa guhishura Imana Yehova ku banyamahanga. 

 B. Yarahishuriye abami n’abavugishwa nayo umugambi wayo: 

  1. Yagiranye isezerano na Dawidi (2Sam. 7:11-13). 

   a. Yuko yoshimangiye intebe ya cami ya Dawidi ibihe bidashira. 

   b. Vyarangukiye muri Yesu, Umwana wa Dawidi (Mat. 1:1; Lk 1:32) 

  2. Yahumekeye abavugishwa nayo kuvugana n’abanyamahanga. 

 

 Umutima mukuru wa misiyo w’Imana ushobora kubonekera … 

II.  MU MWITWARARIKO W’URUKUNDO IFITIYE 

ABANYAMAHANGA 

 A. Mw’Isezerano rya Kera, Imana yarashikiriye abapagani—kandi  

  barayikoreye. 

  1. Yetiro, sebukwe wa Mose, umumidiyani (Kuv. 18:8-12). 

  2. Rusi, umugore w’umunyamowabukazi (Rus. 1:16-17). 

  3. Rahabu, umumaraya w’i Yeriko (Yos. 6:25; Heb. 11:31). 

  4. Namani, umugabisha w’ingabo za Siriya (2Abam. 5:15). 

 B. Abami n’abavugishwa n’Imana bo mw’Isezerano rya Kera barashinze  

  intahe ku banyamahanga. 

  1. Yosefu yabwiye abanyegiputa ivy’Imana Yehova. 

  2. Dawidi yarashinze intahe ku bafilisitiya. 

  3. Yona yaravuze ubutumwa ku b’i Ashuri (Yona 3:4-5). 

  

 Umutima mukuru wa misiyo w’Imana ushobora kubonekera… 

III. MU BUZIMA N’IGIKORWA VYA YESU 

 A. Ni We Mesiya yasezeraniwe abantu bose. 

  1. Hariho abagore bane b’abanyamahanga bavugwa mu mamuko yiwe  

   (Mat. 1:3-6): (a) Tamari umugore w’umunyakananikazi, (b) Rahabu  

 na we nyene w’umunyakananikazi (c) Rusi umunyamowabukazi, be 

na (d) Batisheba umuhitikazi. 

 B. Ubutumwa bwiza ni inkuru nziza yuko Yesu yaje, arapfa ku musaraba  

 kubw’ivyaha vy’abantu bose, aba aciriye inzira abantu bose gusubira 

kugiriranira ubumwe n’Imana (1Kor..15:1-4).  

  1. Yesu ni “Umukiza w’isi” (Yoh. 4:42; 1Yoh. 4:14).  

  2. Biciye mu kumwizera,umuntu uwo ari we wese, ava mu bwoko  

 ubwo ari bwo bwose, no mu kibanza ico ari co cose arashobora 

gusubiza hamwe n’Imana (Rom. 3:21-26). 

 

Umutima mukuru wa misiyo w’Imana ushobora kubonekera… 

IV. MURI MISIYO Y’ISHENGERO RYO MW’ISEZERANO RISHASHA 

 A. Yesu yategetse ishengero ryiwe kumubera icabona co kumushingira  

  intahe “ku mahanga yose” no “gushitsa ku mpera y’isi.” 

  1. Soma Mat. 28:18-20. 

 2. Sigura Ivyak. 1:8. 

 B. Misiyo izoranguka: 

 1. Ubutumwa bwiza “buzovugwa mw’isi yose ngo bube ikimenyetso  

  kibere icabona amahanga yose, maze umuhero uzoca uza” (Mat. 24:14).  

  2. Ivyo bizoba n’ubwo hoba amarushwa, intambara, uruhamo, ibiza  

   vy’isi, canke ikindi kintu cose (Mat. 24:4-12). 

 C. Yesu yasezeraniye Ishengero ryiwe ubushobozi bwo kurangura igikorwa  

  yarijeje.  

  1. “Ariko muzohabwa ubushobozi Mpwemu Yera niyabazako; muzoba  

 ivyabona vyo kunshingira intahe uhereye i Yerusalemu, n’i Yudaya 

hose n’i Samariya, no gushitsa ku mpera y’isi” (Ivyak. 1:8). 

 

Kurangiza no guhamagara abaza imbere gusengerwa 

 1. Nimuze muhuze umutima wanyu n’umutima w’Imana wa misiyo. 

 2. Nimuze mwuzuzwe ubushobozi na Mpwemu Yera. 

                 [ WS ]  

   42  Ukuri Kune Guhambaye Kujanye n’Iyimbura 
 

Intumbero y’ubutumwa: Nk’abantu batumwe n’Imana, dutegerezwa kwiyegurira 

rwose igikorwa c’iyimbura c’Imana co mu misi ya nyuma. 

Intumbero u’ubutumwa: Nuko abakristo biyemeza gushikira abazimiye aho 

babaye no kw’isi yose. 

Igisomwa: Matayo 28:18-20 

Intangamarara 

 1. Duhejeje gusoma “Itegeko Rikuru rya Yesu.”  

 a. Kurangura iryo tegeko ni vyo ishengero ritegerezwa guha ikibanza ca  

  mbere. 

 2. Intumbero ya Kristo ntiyigeze iba ko ivugabutumwa (kwimbura  

  imishaha) ribera mu nyubakwa z’ishengero. 

  a. Ni nka kurya nyene igikorwa c’umurimyi yimbura atagikorera  

  imbere mu kigega. 

  b. Ivugabutumwa nyakuri ryo mw’Isezerano Rishasha ribera hanze  

   y’urusengero aho abantu bari. 

 3. Buno butumwa: Ukuri Kune Guhambaye ku Bijanye n’Iyimbura: 

 

I.  DUFISE INKURU IHAMBAYE KURUTA IZINDI YIGEZE 

KUVUGWA 

 A.  Ata makenga, inkuru ya Yesu ni yo nkuru ihambaye kuruta izindi yigeze  

  kuvugwa. 

  1. Umwanditsi w’ikete ry’Abaheburayo mu kwerekeza ku butumwa  

   bwiza avuga ko ari ubutumwa bw’ “agakiza gahambaye” (Heb. 2:3)  

   k’Imana. 

  2. Abamamaza ibidandazwa barakunze gusohora ibidandazwa bibi  

   babihayagiza ko ari vyiza utoraba. 

  3. Ariko, inkuru ya Yesu ni yo nkuru ihambaye kuruta izindi yigeze  

   kuvugwa. 

  4. Ni inkuru y’urukundo rudasanzwe Imana yakunze abantu (Yoh. 3:16). 

 B. Dutegerezwa gutangaza iyo nkuru ihambaye ku mahanga. 

 

II.  DUFISE ITEGEKO RIKURU RIVA KURI KRISTO 

 A. Yesu yasigiye ishengero ryiwe “Itegeko Rikuru.” 

  1. Soma mwongere mugire ico muvuze kuri Mat. 28:18-20. 

  2.  “Ishengero Rikuru” vy’ukuri ni “Ishengero ry’Itegeko Rikuru.” 

   a. Ni ukuvuga, ishengero rifise abakristo biyeguriye kubwira  

    abandi bose ubutumwa bwa Yesu. 

 B. Yesu yarasezeranye ubushobozi bwa Mpwemu Yera bufasha mu  

  kurangura Itegeko Rikuru. (Soma Ivyak. 1:8.) 

  1. Ishengero rya mbere ryaragize ubwo bushobozi buhambaye. 

  2. Baciye bagenda mu bibanza vyose kuvuga ubutumwa bwiza kandi  

   bararoranirwa cane. 

   a. Vyabaye bwo bwa mbere ku musi wa Pentekoti (Ivyak. 2:1-4; ca  

    usoma imir. ya 40-41, 47). 

   b. Vyarasubiye kuba i Yerusalemu (Ivyak. 4:31-33). 

  3. Na twebwe uyu musi dutegerezwa kwakira ubwo bushobozi nyene. 

 

III. DUFISE ISHENGERO RYINSHI RIRINDIRIYE KWUMVA 

UBUTUMWA BWIZA 

 A. Yohana yaravuze kuri iryo shengero rinini mu gitabu c’Ivyahishuriwe  

  Yohana 7:9. 

 1. Yararavye muri kazoza aca abona “ishengero rinini” mw’ijuru— 

  abacunguwe mu mahanga yose. 

  2. Ubu rero dushimikira ku kwimbura iryo shengero rinini. 

   a. Igikorwa cacu ni ukwimbura amahanga atarashikirwa imbere  

    y’uko Yesu agaruka (Mat. 24:14). 

  b. Baba ku nzu twegeranye be no “ku mpera y’isi.” 

 B. Igihe Yesu yabona amasinzi, yaciye asaba abigishwa gusengera  

 igikorwa c’iyimbura. 

  1. Soma mwongere mugire ico muvuze kuri Mat. 9:35-36 na Yoh. 4:35. 

  2. Dutegerezwa kuja “mu nzira zagutse no mu mihora” kandi  

   tukabagobera ngo binjire (Luk. 14:23). 

  3. Dutegerezwa kurungika abamisiyoneri mu mahanga (Rom. 10:13-15). 

 

IV. TURAKENEYE CANE ABAKOZI MW’IYIMBURA 

 A. Yesu yaravuze kuri iyo nkenero ihambaye. (Subira musome Mat. 9:37-38.) 

  1.  Ku bijanye n’ivyimburwa yarerekanye umwitwarariko: “Ivyimburwa  

   ni vyinshi…” 

  2. Yarabonye ibikenewe ati: “…ariko abakozi ni bake.” 

  3. Yaciye atanga itegeko: Nimusenge musabe abakozi! 

 B. Imana iriko irahamagara abakozi baja mw’iyimbura. 

  1. Ivyo ashira imbere ni vyo natwe dutegerezwa gushira imbere. 

  2. Dutegerezwa kubona ivyo Yeremiya yabonye (Yer. 8:20)—Kandi  

   dutegerezwa kuririra abantu nk’uko yabaririye (Yer. 9:1). 

  3. Kandi, dukwiye kuba nk’umunyasamariya w’imbabazi yahagaritse  

   ivyo yariko arakora kugira yiteho umuntu yariko arapfa (Luk. 10:33). 

  4. “Nk’uko Data yantumye, niko nanje mbatumye” (Yoh. 20:21.) 

 C. Twese dutegerezwa gusenga, gutanga no kugenda. 

  1. Twese dutegerezwa gusengera—abazimiye, n’abamisiyoneri. 

  2. Twese dutegerezwa gutanga—kubw’ivugabutumwa na misiyo. 

  3. Twese dutegerezwa kugenda—bamwe ku babanyi, abandi mu  

   mahanga ya kure. 

 

Kurangiza no guhamagara abaza imbere gusengerwa 

1. Dutegerezwa kutananirwa kuri iyi saha ihambaye kandi bikenewe ko dukora. 

2. Nimuze ubu nyene mwiyemeze gukora mw’iyimbura ry’Imana ry’imisi ya 

nyuma. 

                [ GC ]  

43     Twiyeguriye Gushikira Isi 
 

Ubutumwa mu ryungane rimwe: Kristo ariko araduhamagarira kuvuga  

 ubutumwa bwiza “mu bindi bisagara,” ni ukuvuga ibibanza vy’isi 

bitarashikirwa. 

Intumbero y’ubutumwa: Nuko abantu biyemeza kuja ku bantu  

 batarashikirwa n’ibibanza bitarashikirwa vy’isi. 

Igisomwa: Luka 4:40-44 

Intangamarara 

 1. Yesu yavuze ati: “Nkwiye kuvuga ubutumwa bwiza bw’ubwami  

  bw’Imana no mu bindi bisagara, kuko ari co natumwe” (umur. wa 43). 

  a. Yariko arerekana inyifato yiwe ku bijanye n’igikorwa ciwe. 

  b. Yariko aravuga impamvu yatumwe be n’ico yatumwe gukora. 

 2. Abigishwa ba Yesu bagize iyo nyifato nyene mu gikorwa c’Imana. 

  a. Barumviye itegeko ryiwe ngo: “Nk’uko Data yantumye nanje niko  

   mbatumye” (Yoh. 20:21). 

 3. Babayeho bisunga akarorero ka Yesu—Baratekeye amasaho yabo baca  

  bagenda ahantu hose bavuga ubutumwa bwiza. (Nk’akarorero…) 

  a.  Filipo yagiye i Samariya yigishayo ubutumwa bwa Kristo (Ivyak. 8:2). 

  b. Petero yagiye mu karere k’i Yudaya ko mu burengero (Ivyak. 9:32-43). 

  c. Paulo yagiye i Kupuro, muri Aziya Ntoya, i Bulaya, i Roma, be no  

   mu“bihugu biri hirya” (Ivyak. 13-28; 2Kor. 10:16). 

 4. Buno butumwa: Imvo zitatu zidutuma, nka Yesu n’abigishwa ba mbere,  

 dutegerezwa kugenda “mu bindi bisagara” be n’ibibanza kuvuga 

ubutumwa bwiza: 

 

 Dutegerezwa kuja mu “bindi bisagara”… 

I. KUKO ABATARIGERA BUMVA BAZIMIYE 

 A. Dutegerezwa gusubira ku mashimikiro y’ubutumwa bwiza. (Harimwo…) 

  1. Abadafise Kristo barazimiye kubw’ibihe bidashira (Yoh. 3:18, 36). 

  2. Kristo ni We nzira rudende ijana mu bugingo budashira (Yoh.  

  14:6; Ivyak. 4:12). 

  3. Abantu bategerezwa kuvuka ubwa kabiri kugira bakizwe (Yoh. 3:3). 

  4.  Turamutse tutababwiye, bazoguma bazimiye (Rom. 10:14). 

 B. Dutegerezwa kwirinda inyigisho yinjiye mu mashengero yacu ivuga ngo  

  abantu bose amaherezo bazokizwa n’aho batobwirwa ubutumwa bwiza  

  (icitwa universalisme). 

 C. Ubumenyi bw’ukuri dufise bukwiye kudusunikira gukora. 

  1. Bukwiye kudusunikira ku gusenga. 

   a. Tudasenze, igikorwa c’Imana kizohabonera. 

   b. Dusenze, ubushobozi bw’abadayimoni buzoneshwa—amahanga  

    azokwumva—abantu bazokizwa. 

  2. Ubwo bumenyi bukiye kudusunikira ku gutanga no kugenda. 

 tegerezwa kugenda mu “bindi bisagara”… 

II. KUKO ARI IGIKORWA TWAJEJWE NA DATABUJA 

 A. Umugabisha wacu Mukuru yarategetse: “Mugende muje mu bihugu  

  vyose, mubwire abaremwe bose ubutumwa bwiza” (Mrk. 16:15). 

  1. Itegeko rya Databuja ni ntaharirizwa. 

  2. Iryo tegeko rirumvikana cane ku buryo ritotahurwa nabi. 

 B. Dutegerezwa kugenda, n’ubwo vyoba bidusaba ikiguzi—canke  

  ukwitanga. 

  1. Mw’isi yose, abakristo bariko baricwa bahorwa gushingira intahe  

   Kristo. 

  2. Mbega natwe, nka kumwe kwa Paulo, twoba twipfuza gupfira  

   ubutumwa bwiza? (Ivyak. 20:24). 

 C. Itegeko rya Yesu rigumaho—nka kurya nyene n’ubushobozi bwiwe  

  bugumaho. 

  1. Afise “ububasha bwose mw’ijuru no kw’isi” (Mat. 28:18). 

  2. Uko tugenda mw’izina ryiwe, tujana ububasha bwiwe:  

   a. Mrk. 16:16: “Bazosenda abadayimoni mw’izina ryanje…”  

   b. Yoh. 14:14: “Nimwagira ico musaba mw’izina ryanje…” 

  3. Nimuze tugende n’ubushizi bw’amanga “mu bindi bisagara”— 

   gushika ku mpera y’isi. 

 

 Dutegerezwa kugenda mu “bindi bisagara”… 

III. KUKO, NKA KUMWE KWA YESU, TUBAYEHO KUBW’IYO MVO 

 A. Raba neza amajambo ya Yesu: “Kuko ari co natumwe” (Luk. 4:43). 

  1. Mu yandi majambo, Yesu yatumwe “kurondera no gukiza”  

   abazimiye mu bibanza vyose vyo mw’isi (Luk. 19:10). 

  2. Natwe nico twatumwe gukora (Mrk. 16:15; Ivyak. 1:8). 

 B. Dutegerezwa kuja mu mahanga kuko “twahamagawe mu bwami mu gihe  

  gisa n’iki” (Est. 4:14) 

  1. Afrika ifise kazoza gakomeye ko kujana ubutumwa bwiza mu  

   mahanga yose.  

  2. Iki ni igihe ca Afrika (Zab. 68:31). 

  3. Imana iriko irasuka Mpwemu wayo ku Mashengero y’Imana yo muri  

 Afrika mu ntumbero ikomeye yo kujana hose ubutumwa bwiza 

(Ivyak. 1:8; 2:17-18, 21). 

 C. Dutegerezwa kwakira Mpwemu Yera hanyuma dusohoke mu bushobozi  

  bwa gipentekoti. 

  1. Ikanguro riri ngaha—kandi ririko rirakura.  

  2. Ni ikanguro rya misiyo ya gipentekoti! 

 3. Ntidukwiye gutakaza isaha yacu yo kugendererwa! (Luk. 19:45). 

  

Kurangiza no guhamagara abaza imbere gusengerwa 

 1. Nimuze hanyuma mwiyemeze kuja “mu bindi bisagara.” 

 2. Nimuze mwuzure Mpwemu Yera.         [ LT ] 

44     Ubutunzi bw’Ubwami 
 

Ubutumwa mu ryungane rimwe: Turafise ubutunzi bw’ubwami  

 bukomeye muri Kristo, kandi dutegerezwa kumumenyesha abantu bose. 

Intumbero y’ubutumwa: Nuko abantu biyemeza gusangira ubutumwa  

 bwiza n’abazimiye, aho babaye no kw’isi yose. 

Igisomwa:  Matayo 13:44  

Intangamarara 

 1. Iyumvire umugabo w’umunyafrika ariko araca mu murima. Aciye abona  

 ikintu. Yubuye akabweta gatoya k’ibingorongoro vy’agaciro. Yamara 

arazi ko nyen’uwo murima ari we nyen’ikintu cose kiri muri wo. Ni kwo 

guca yiyumvira ati: “Ntegerezwa kugura uno murima, ariko none 

nobishikako gute?” Aca afata ingingo yo kudandaza ivyo afise vyose 

kugira agure uwo murima. Aca yibwira ati:“Maze ubutunzi buri muri uyu 

murima nabwo buca buba ubwanje.” 

 2. Ukwubura ubutunzi bukomeye bihindura ibintu vyose.   

  a. Muri uyu mugani, Yesu yigisha yuko ukwubura inzahabu, ni  

 ukuvuga , agakiza kabonerwa muri Kristo, bizohindura uburyo 

tubayeho be n’ico dukoresha ubuzima bwacu. 

  b. Inzahabu ica iba ico duharanira mu buzima. 

 3. Muri iyi nkuru, turiga ku “butunzi bw’ubwami” butangaje:  

 

I. UMUNEZERO WO KWUBURA UBUTUNZI 

  A. Umunezero uhambaye cane muri buno buzima ni umunezero wo kwubura  

  Yesu. 

  1. Ni bwo butunzi buhambaye kurusha ubundi bwose.  

  2. Iyo tumubonye, ibindi bintu vyose bica bitakaza agaciro. 

  3. Paulo yadondoye agakiza abonerwa muri Kristo “Nk’ingabire nziza  

   itovugwa y’Imana!” (2Kor. 9:15). 

 B. Iyo rero tumwubuye, tuba twiteguriye kugurisha vyose kugira tumuronke. 

  1. Duca tumera nka Petero yashinze intahe ati: “[Mwami] twarahevye  

   vyose turagukurikira!” (Luk. 18:28). 

  2. Woba ugomba kugurisha ivyo ufise vyose ngo ukurikire Yesu uyu  

   musi? 

 C. Yamara ukuri kurushirije kuba uguhambaye ni uko Kristo yadutoye. 

  1. Akarorero: Yesu ameze nk’Umwungere yarondeye intama yazimiye  

   hanyuma arayitora (Luk. 15:4-6). 

  2.  Iyo ivyo bibaye, mw’ijuru haba umunezero! (umur. wa 7). 

  3. Urashobora kubona Yesu uyu musi niwaza kuri We, niwihane ivyaha  

   vyawe, hanyuma umukurikire. 

 

II. UMUNEZERO WO GUSANGIRA UBUTUNZI 

 A. Umunezero wo kwubura ubutunzi ujana n’uwo kubusangira n’abandi. 

  1. Yesu yigishije ati: “Gutanga kuzana umugisha, kuruta guhabwa”  

   (Ivyak. 20:35). 

  2. Ivyo bijanye n’ubutunzi budashobora kuvugwa bw’agakiza. 

 B. Ntidukwiye gutakaza ingingo mfatirwako y’ikimisiyoneri ngaha… 

  1. …Twuzuye amashimwe kuko twubuye ubutunzi, dushaka  

   kubusangiza abandi.   

  2. Yesu yabwiye abigishwa biwe ati:“Mubiherewe ubusa, mubitangire  

   ubundi” (Mat. 10: 8). 

  3. Akarorero: Vuga inkuru y’abanyamibembe bane (2Abam. 7:3-9).  

   Muri iyi nkuru twiga ivyigwa bitatu bikomeye: 

   a. Muri Kristo, twarateguriwe inzimano idasanzwe.   

   b. Ariko rero, abandi bariko bicwa n’inzara mu kubura ibifungurwa  

    vy’impwemu.  

   c. Dutegerezwa gusangira nabo ivyo twaronse. 

  4. Umunezero w’ugutanga ukwiye kurengera amajambo mu kubwira  

   abandi ubutumwa bwiza: 

   a. Nta na kimwe twiganzira ariko turi ababwiriza b’ibintu vyose. 

   b. Dutegerezwa rero kugomba gusangira umwanya wacu, ingabire  

    zacu be n’ubutunzi bwacu n’abafise ivyo bakeneye. 

 C. Mu vyo dusangira nabo harimwo ubutunzi bwacu bw’amahera. 

  1.  Bibiliya yigisha ko hariho ihuriro ry’ishimikiro hagati y’ukwizera  

   kwacu n’ubutunzi bwacu bw’amahera.  

  2. Imana ibona ko vyompi bihambaye.   

   a. Soma Matayo 6:19-21 ushimitse ku mvugo ngo “kuko aho  

    ubutunzi bwawe buri, ariho umutima wawe uzoba.” 

   b. Paulo nawe yarigishije iyo ngingo mfatirwako nyene. (Soma  

    2Kor. 9:6-7.)   

 3. Dutegerezwa kwipfuza gutanga vyose kugira n’abandi baronke  

  ubutunzi bw’agakiza kabonerwa muri Kristo. 

 

Kurangiza no guhamagara abaza imbere gusengerwa 

 1. Jim Elliott, uwapfuye igihe yariko aragerageza gushikira abahindi b’aba  

 Auca muri Ecuador yanditse mu gakaye kiwe ati: “Umuntu atanga ivyo 

adashobora kugumya kugira aronke ivyo adashobora gutakaza, si ikijuju.” 

 2. Nimuze mwegurire ubuzima bwanyu n’amatunga yanyu ugushikira  

  abazimiye. 

                 [ JS ] 

45    Iyimbura Rihabwa Ikibanza Ca mbere 
 

Ubutuma mu ryungane rimwe: Nka kurya kwa Yesu, dutegerezwa guha 

ikibanza ca mbere igikorwa co kwimbura imishaha y’abazimiye. 

Intumbero y’ubutumwa: Nuko abantu biyemeza kugira uruhara mw’iyimbura. 

Igisomwa:  Yohana 4:27-35 

Intangamarara 

 1. Inkuru y’Umugore kw’Iriba itwigisha ibijanye na Yesu be na misiyo  

  yiwe. (Biganire iyo nkuru: Yoh. 4:3-35.) 

 2. Abigishwa bari bitwararitse ibibazo vy’isi (ivyokurya kubw’inda zabo);  

 Yesu yari arajwe ishinga n’ibibazo vy’ibihe bidashira (gukora ivyo Data 

wa twese agomba).  

  a. Baramwinginze ngo afungure (umur. wa 31). 

  b. Yesu yaranse aca avuga ati: “Indya zanje ni ugukora ico uwantumye  

   agomba, no guheraheza igikorwa ciwe” (umur. wa 34).  

  c. Yesu yariko arigisha abigishwa biwe ibijanye n’iyimbura.   

 3. Muri iki gisomwa turiga “ingingo mfatirwako z’iyimbura” zitatu  

  zihambaye: 

 

I. IKIBANZA CA MBERE C’IYIMBURA (Soma umur. wa 34) 

 A. Ikintu Yesu yaha ikibanza ca mbere cararuta ic’abigishwa biwe: 

  1. Abigishwa bibohera ku vy’ubu bugingo, ivyo bakenye mu  

 mubiri―uburyo bwo kwuzuza inda zabo. Yesu we yashimikira ku 

bikenewe ibihe bidashira―uburyo bwo kwuzuza imitima igaragara. 

  2. Yesu: “Indya zanje ni ugukora ico uwantumye agomba” (umur. wa  

   34)  

  3. Indya zirahambaye, ariko ikiruta vyose ni imishaha yamaho  

   y’abantu. 

 B. Nk’uko kwa Yesu, dutegerezwa gushimikira ku bihambaye vy’ibihe  

  bidashira. 

  1. Dutegerezwa guha ikibanza ca mbere umwanya, ingabire n’ubutunzi  

   vyacu, mu gushimikira ubuzima bwacu ku kwimbura imishaha. 

  2. Jim Elliott yapfuye nk’umumisiyoneri azira gushinga intahe.  

   Yarasenze ati: “Mwami mbohora ububasha bw’ukuboko kugumya.” 

  3. Wokwifatanya nanje tugasenga nk’uko nyene? 

 

II. IYIMBURA RIRIHUTIRWA (Soma umur. wa 35) 

 A. Yesu yaribukije abigishwa biwe ibijanye n’iyimbura. 

  1. Yesu yashaka ko abigishwa babona neza: “Ehe ndababwire:  

   Nimwunamure amaso yanyu murabe imirima, ireze igeze  

   kwimbura.”  

  2. Igihe c’iyimbura ni igihe cihutirwa. 

 B. Ukwo “kuba iyimbura ryihutirwa” kujanye n’ibintu bitatu:  

   1. Umwanya: Yesu yabwiye abigishwa biwe ati: “Mwebwe muravuga  

   ngo ‘Hasigaye amezi ane iyimbura rikagera.’”  

   a. Abigishwa bari babayeho nkaho iyimbura ryatevye.   

   b. Yesu rero yakoresheje uwo mugani kugira ahishure ko bafata  

    ibisanzwe iyimbura.  

   c. Yesu yariko aravuga ati: “Iki ni co gihe!” (umur. wa 36). 

  2. Ukuri: Yesu yarasangiye ukuri na wa umugore  

   w’umunyasamariyakazi (imir. ya 21-24). 

   a. Abantu bakwiye kwumva ukuri (Yoh. 8:32). 

   b. Yesu: “Kandi nta wundi agakiza kabonerwamwo, kuko ata rindi  

    zina musi y’ijuru ryahawe abantu dukwiye gukirizwamwo”  

    (Ivyak. 4:11).  

   c. Dutegerezwa kumenyesha ukuri kwa Yesu abantu bose (Yoh.  

    4:16). 

  3 Igikorwa: Yesu yaravuze ku bijanye n’igikorwa c’iyimbura (imir. ya  

   34, 38). 

   a. Dutegerezwa guharanira gushikira abanyafrika bariko  

    barababara (be n’ibindi bibanza) twuzuye impuhwe za Kristo. 

   b. Ukuzimira kw’umuntu gukwiye gutuma dukora mu kubasengera  

    no kubakorera igikorwa mvarukundo. 

 C. Yesu ni We karorero k’ukuntu dutegerezwa kwitabira akamo kihuta  

  k’iyimbura. Yaravuze ati: 

  1. “Twebwe dukwiye gukora ibikorwa vy’uwantumye hakibona;  

   buhava bwira, ata wugishobora gukora” (Yoh. 9:4). 

  2. Yesu yabayeho, arakunda yongera arakora cane kuruta uwundi wese. 

  3. Nk’uko kwiwe, dukwiye gukora mu murima w’ivyimburwa   

   tutaruha. 

 

III. UMUNEZERO W’IYIMBURA (umur. wa 36) 

 A. Yesu yarahimbarirwa gukora igikorwa c’iyimbura (umur. wa 34).  

  1. “Indya zanje (ikimpimbara) ni ugukora ubugombe” bwa Data  

   (umur. wa 34). 

 B. Vyongeye yarasezeranye impera ku bakora mw’iyimbura (umur. wa 36). 

  1. Urabona ko umubivyi n’umwimbuzi “bonezererwa hamwe.” 

  2. Ukwumva dushize akanyota mu buryo bwuzuye biva ku gukora ivyo  

   Imana igomba. 

 C. Iyo dukoze mw’iyimbura, tuba twifatanije n’abatwitangiye imbere mu  

  kubiba imbuto z’ubutumwa bwiza muri Afrika no mu mahanga.   

  1. Barabivye imbuto, ubu turiko turimbura ivyimburwa. 

  2. Umusi uri izina tuzonezererwa hamwe mw’ijuru (Zab. 126:6). 

 

Kurangiza no guhamagara abaza imbere gusengerwa  

 1. Akamo k’iyimbura kavuga ngo “Iki ni co gihe co kwimbura!”  

 2. Nimuze, kandi mwiyemeze gukora mu gikorwa c’Imana co kwimbura 

imishaha mu misi yanyuma. 

                 [ JS ] 

46     Ikibazo ca Pentekoti 
 

Ubutumwa mu ryungane rimwe: Kugira tugire uruhara rushitse mu  

 gikorwa c’Imana, dutegerezwa gushobora kwishura twese duti “Ego!” ku 

“Kibazo ca Pentekoti.” 

Intumbero y’ubutumwa: Nuko abizera bokwambikwa ubushobozi na  

 Mpwemu w’Imana kugira bagire uruhara mu buryo kirumara mu  

 gikorwa c’Imana. 

Igisomwa: Ivyakozwe n’Intumwa 19:1-10 

Intangamarara 

 1.   Mu gisomwa cacu, Paulo abaza ikibazo  gituma umuntu  yibaza  

 ati: “Mbega mwarahawe Mpwemu Yera igihe mwizera?” (umur. wa 2). 

 2. Iki ni ikibazo umwigishwa wese ategerezwa kwibaza uyu musi. 

 3. Ariko birahambaye ko dutahura igituma Paulo yabajije ico kibazo  

  abigishwa bo muri Efeso. 

 4. Dutegerezwa umwe wese kwibaza ico  “Kibazo ca Pentekoti” kubw’imvo  

  zine zihambaye:  

 

I. KUKO MPWEMU YERA ADUHA UBUSHOBOZI BWO GUKORA 

IGIKORWA C’IMANA MU BURYO KIRUMARA  

 A. Igihe Paulo yinjira muri Efeso, ategerezwa kuba yaributse isezerano rya  

  Yesu ry’ubushobozi. (Soma Ivyak. 1:8.) 

  1. Yesu yasezeranye ubushobozi bwo gushinga intahe i Yerusalemu, i  

   Yudaya, i Samariya, be no “ku mpera y’isi.” 

  2. Mu gitabu c’Ivyakozwe n’Intumwa, Efeso yari igice “c’impera  

   y’isi.” 

 B. Paulo rero yarinjiye muri Efeso afise intumbero—gushikira ico gisagara  

  kinini—na Aziya Ntoya yose—abashiriye ubutumwa bwiza. (Soma umur.  

  wa 10). 

  1. Yababajije ico kibazo kuko yashaka kumenya nimba abo bigishwa 12  

   bari biteguriye kumufasha kurangura iyo ntumbero. 

 2. Kugira babigire, bari bakeneye kwambikwa ubushobozi na Mpwemu  

  Yera. 

 C. Muri iki gihe, ubushobozi bwa Pentekoti budushoboza gukora igikorwa  

  c’Imana mu buryo kirumara: 

 1.  Butuma dushinga intahe mu bushobozi (Ivyak. 1:8; 4:31, 33). 

  2. Budufasha gusenga mu bushobozi (Rom. 8:26-27). 

  3.  Budushoboza kubaho twejejwe (Rom. 8:1-5). 

 

II. KUKO ISEZERANO RY’UBUSHOBOZI BWA MPWEMU ARI 

IRY’UMUNTU WESE UKO ANGANA KWOSE GUSHIKA YESU 

AGARUTSE 

 A. Petero yarabitomoye mu butumwa yavuze ku musi wa Pentekoti. 

  1. Soma Ivyak. 2:38-39. 

  2. Iryo sezerano ni iryo“abari kure— bose, abazohamagarwa bose  

   n’Umami Imana yacu.” (umur. wa 39). 

 B. Ivyo bisigura ko iryo sezerano ari iry’umuntu wese muri twebwe uyu  

  musi. 

  1. Nimba warakijijwe, urakeneye ubushobozi bw’Imana  

   bwasezeranywe.  

  2. Ikibazo Paulo yabajije abigishwa 12 kirakwerekeye nawe: “Mbega  

   warahawe Mpwemu Yera igihe wizera?”  

 

III. KUKO ICO KIBAZO CEREKEYE ISHENGERO UNO MUSI 

 A. Nk’uko vyari bimeze kw’ishengero rivugwa mu gitabu c’Ivyakozwe  

  n’Intumwa, uno musi ishengero rirakeneye ubushobozi bwa Mpwemu  

  Yera kugira tube ivyabona kirumara dushinge intahe ku badukikije.  

  1. Yesu yari akeneye ubushobozi bwa Mpwemu (Luk. 4:18; Ivyak.  

   10:38). 

  2. Intumwa zari zikeneye ubushobozi bwa Mpwemu (Ivyak. 2:33). 

  3. Turakeneye ubushobozi bwa Mpwemu (Ivyak. 1:8). 

 B. Dutegerezwa rero gushimika ku kwambikwa ubushobozi na Mpwemu  

  muri iki gihe.  

  1. Ivyo ni vyo Paulo yariko aragira muri Efeso.  

  2. Turamutse tunaniwe no kubikora, amashengero yacu azoca  

   agoyagoya kandi abure ubushobozi, “afise ishusho yo kwubaha  

   Imana, ariko ahakana ubushobozi bwakwo” (2Tim. 3:5).  

 

IV. KUKO INGABIRE YA MPWEMU YERA IFISE UBUSHOBOZI BWO 

GUHINDURA UBUZIMA BW’UMUNTU IBIHE VYOSE 

 A. Izohindura ivyo ushira imbere y’ibindi mu buzima. 

  1. Ikirangamisi c’Imana (ibikorwa najnabutumwa) kizoca kiba icawe. 

  2. Uzoca ushira imbere ukuvuga ivy’ubwami bw’Imana.  

 B. Uzoca utangura gukora ibintu utari bwigere ukora: 

  1. Uzoca usangiza abandi ukwizera kwawe (Ivyak. 4:20).  

  2. Uzoca utangura gukora ibikorwa Yesu yakoze (Yoh. 14:12-18). 

  3. Uzoca ugira uruhara mu bikorwa njanabutumwa vy’ishengero. 

 C. Kugira uhabwe Mpwemu Yera uyu musi, gira ibi bikurikira: 

  1. Saba mu kwizera (Luk. 11:9, 13). 

 2. Niwakire mu kwizera (Luk. 11:10; Mrk. 11:24). 

  3. Nuvuge mu kwizera (Ivyak. 2:4). 

 

Kurangiza no guhamagara abaza gusengerwa 

 1. Ndasubiye kubabaza: “Mbega mwarahawe Mpwemu Yera igihe  

  mwizera? Mwoba mwipfuza kumuhabwa uno musi?” 

 2. Nimuze ubu nyene mwambikwe ubushobozi nk’ivyabona vya Kristo. 

 

                [ LB ] 

47     Misiyo Irongowe na Mpwemu 
 

Ubutumwa mu ryungane rimwe: Dutegerezwa kwifatanya maze twemerere 

Imana iduhe ubushobozi yongere iturongorere mu gikorwa cayo co kujana 

ubutumwa bwiza. 

Intumbero y’ubutumwa: Nuko abantu biyemeza imbere y’Imana no hagati yabo 

kwagura igikorwa c’Imana co gukwiza hose ubutumwa bwiza mu bushobozi 

bwa Mpwemu. 

Igisomwa:  Ivyakozwe n’Intumwa 10:9-48; 11:1-18 

Intangamarara  

 1. Ikintu gishasha cigaragaza mu kinjana ca 21 ni uko amashengero arungika  

  ariko araba amashengero yakira kandi amashengero yakira ariko araba  

  amashengero arungika. 

 2. Ubu ibikorwa njanabutumwa “biva mu mahanga yose bija mu mahanga  

  yose.”  

 3. Twisunze igikorwa ca Petero mu nzu kwa Koruneliyo, vyoba vyiza  

  dushitse ku myiyemezo y’ijanabutumwa 5 ikomeye:  

 

I. REKA MWPEMU ABE ARI WE ATORERA UMUTI IBIBAZO 

BIBANGAMIYE IGIKORWA NJANABUTUMWA C’IMANA  
 (Ivyak. 10:9-16).  

 A. Kuri  Pentekoti Imana yakoresheje Petero kudondora ishengero  

 nk’umuhari w’ugukwiza hose ubutumwa bwiza wo mu misi y’iherezo, 

wuzuye ubushobozi bwa Mpwemu Yera (Ivyak. 2:17-18). 

 B. Yamara mu nkuru yacu, Petero yari agifise ingorane yo kwinubana,  

  Imana yategerezwa gutorera umuti. 

  1. Izo ngorane zo kwinubana zashobora kubangamira ukuja imbere  

   kw’ibikorwa vyo gukwiza hose ubutumwa bwiza.  

  2. Imana yareretse Petero ko ata muntu n’umwe ikengera.  

 C. Muri iki gihe, Imana iriko irakorana n’ishengero ryo kw’isi yose mu  

  gusubira gusuzuma “ivyiyumviro vyo kwinubana mw’ijanabutumwa.” 

  1. Amashengero “akomeye” yo ku rwego rw’igihugu n’ay’ahantu  

 kanaka ntakwiye kwiyumvira ko uruhara rwayo muri misiyo 

ruhambaye kuruta urwa bene Data muri Kristo bato kuri bo, 

“bakomeye bukebuke”. 

 2. Ahubwo, dutegerezwa nyabuna gusenyera ku mugozi umwe  

  nk’abakorana bangana, tuzi ko umwe wese afise ikintu c’agaciro co  

  guterera.  

 

II. ISHENGERO NTIRIREKE KUGENDA NK’UKO MPWEMU 

ABITEGEKA (Ivyak. 10:17-23; 11:1-14)  

 A. I Yopa, Mpwemu w’Imana yateye intege Petero zo kudakekeranya ariko  

  ajane n’abantu bamwe b’i Kayisariya kuko Imana ari Yo yabarungitse.   

  1. Na twebwe dutegerezwa kubandanya gukurikira uburongozi bukuru  

  bwa Mpwemu Yera.  

  2. Ntidukwiye kwemera ko intunganyo z’amadini yacu zirusha  

   ububasha ijwi rya Mpwemu Yera. 

 B. Dutegerezwa kwama twugurukiye uburongozi bwa Mpwemu Yera.  

   

III. ISHENGERO NTIRIHAGARIKE KUVUGA UBUTUMWA BWA YESU 

KRISTO NO KUGUMA ARI WE DUSHIMIKIRAKO MU TWIGORO 

TWACU TWOSE TWA MISIYO (Ivyak. 10:36-43).  

 A. Muri iki gihe, usanga hashimikwa cane ku bindi bintu vyose kuruta kuri  

  Yesu Kristo We yabambwe.  

  1. Turageragezwa kureka ishingiro ry’ubutumwa bwiza.  

  2. Ntidukwiye kwemerera amashengero yacu kuba amashirahamwe  

   y’abagiraneza ananirwa no kwamamaza ubutumwa bwa Kristo. 

 B. Dutegerezwa na ntaryo “kuguma dushira imbere ibikwiye kuja imbere.”  

  1. Dutegerezwa kwama dufise ihangiro ryamaho.  

  2. Ubutumwa bw’umusaraba butegerezwa kuba  ishingiro ry’ivyo  

   dukora vyose. 

 

IV. ISHENGERO NIRIMENYE IMPAMVU MPWEMU YERA ARIKO 

ARASUKWA (Ivyak. 10:44-48; 11:15-16)  

 A. Mu nzu kwa Koruneliyo, Imana yaratangaje abantu bose mu gusuka  

 Mpwemu wayo mu gihe Petero yariko aravuga ubutumwa bwiza (Ivyak. 

10:44-46). 

  1. Nka kumwe kw’abayuda kuri Pentekoti, abo banyamahanga bari  

   bakeneye ubushobozi bw’Imana kugira bashikane ubutumwa bwiza  

   “ku mpera y’isi” (Ivyak. 1:8). 

  2. Ikibanza cose ubutumwa bwiza bujemwo, butegerezwa no kugenda  

   bukivuyemwo. 

 B. Na twebwe dukwiye gushimikira ku kwambikwa ubushobozi bwa  

  Mpwemu Yera.  

 

V. UBWA NYUMA, ISHENGERO NIRIMENYE KO INTUMBERO 

NYAMUKURU ARI ICUBAHIRO C’IMANA, ATARI IC’UMUNTU 

 A. Igihe abakurambere b’i Yerusalemu bumva ivyabaye kuri Petero, baciye  

  “bahimbaza Imana” bati…” (11:18; Raba Ivyah. 5:9-10). 

 B. Natwe dutegerezwa kurondera icubahiro c’Imana mu twigoro twacu  

   twose. 

  1. Tutitayeho uwo biharurwako, ariko kugira gusa biheshe icubahiro  

   Imana. 

  2. Ishengero ryose, tutitayeho ko ari rinini canke rito, rirafise intererano  

   ihambaye mu guhesha Imana icubahiro. 

 

Kurangiza no guhamagara abaza imbere gusengerwa 

 1. Nimuze twese twiyegurire Imana n’igikorwa cayo co gukwiza hose  

  ubutumwa bwiza. 

 2. Nimuze twambikwe ubushobozi na Mpwemu Yera.    [ LC ]  

48     Ico Imana ikugombako 
 

Ubutumwa mu ryungane rimwe: Imana ishaka ko abana bayo bose  

 babatizwa muri Mpwemu Yera maze bayishingire intahe. 

Intumbero y’ubutumwa: Nuko abantu b’Imana batahura iteka ryabo  

 n’uruhara rwabo rwo kwambikwa ubushobozi na Mpwemu Yera. 

Igisomwa: Matayo 8:2-3 

Intangamarara 

1. Sebibondo wese aba afise icipfuzo mvarukundo afitiye abana  biwe— 

  Yipfuriza umwe wese ibintu birushirije kuba vyiza. 

 2. Mu gisomwa cacu, Yesu agaragaza ico Imana igomba ku bana bayo: 

  a. Umunyamibembe yabwiye yesu ati: “Mugenzi, ukunze, woshobora  

   kumpumanura.”  

  b. Yesu yaciye yishura ati: “Ndakunze…humanuka!” 

  c. Imana iragomba kugirira ivyiza abana bayo. 

 3. Buno butumwa: “Ico Imana ikugombako” 

 4. Kugira dutahure ubugombe bw’Imana, dutegerezwa kumenya   

 ibintu bitatu: 

 

I. DUTEGEREZWA KUMENYA KO IMANA ARI IMANA NZIZA 

 A. Ni Data wa twese wo mw’ijuru yuzuye urukundo (Luk. 11:2). 

  1. Yipfuriza abana bayo ibirushirije kuba vyiza. 

 2. Ntishaka ko abana bayo babaho nk’impfuvyi. 

   a. Yesu: “Sinzobasiga nk’impfuvyi…” (Yoh. 14:18)  

   b.  “Data…azobaha uwundi Mwitsa…” (umur. wa  16). 

  3. Ishaka kuduha “ingabire nziza” (Mat. 7:11). 

 B. Imana ntiyitayeho abana bayo gusa—Yitayeho abantu bose. 

  1. Ituma “izuba ryayo ryakira ababi n’abeza” (Mat. 5:45). 

  2. Imana “ntigomba ko hagira abahona, ariko igomba ko bose  

  bihana” (2Pet. 3:9). 

 

II. DUTEGEREZWA KUMENYA KO IMANA ISHAKA KO ABANA 

BAYO BOSE BUZUZWA MPWEMU YERA 

 A. Kwuzuzwa Mpwemu Yera kuzokuviramwo ivyiza. 

  1. Mpwemu Yera azokubera umugenzi aruta abandi n’umurongozi  

   wawe. 

  2. Azogufasha gutera imbere mu rugendo rwawe rukristo. 

  3. Ariko rero, kugira turongorwe na Mpwemu Yera, dutegerezwa  

   kubatizwa muri Mpwemu Yera.  

 B. Vyongeye, niwuzuzwa Mpwemu Yera bizoviramwo ivyiza kandi  

  abazimiye. 

  1. Uzokwambikwa ubushobozi nk’icabona ca Kristo (Ivyak. 1:8). 

 2. Imana igomba ko abana bayo bose baba ivyabona birongorwa na  

  Mpwemu Yera. 

  3. Duhabwa ubushobozi iyo tubatijwe muri Mpwemu Yera (Ivyak. 1:4- 

   5; 2:1-4). 

  4. Biciye muri Mpwemu Yera turashobora kwuzura ubushobozi ku  

   bwacu no kubw’abazimiye badukikije. 

 

III. DUTEGEREZWA KUMENYA KO YESU ASHITSA UBUGOMBE 

BWA SE 

 A. Ni We ashitsa isezerano rya Data rya Mpwemu Yera. 

  1. Ni We yasezeranye Mpwemu Yera: “Ngira mbarungikire ico Data  

   yasezeranye…” (Luk. 24:49) 

  2. Yarasavye Data ngo arungike Mpwemu: “Nanje nzosaba Data, nawe  

   azobarungikira uwundi Mwitsa” (Yoh. 14:16). 

  3. Yadutegetse kwambikwa ubushobozi na Mpwemu: “Arabihanikiriza  

   ngo ntibave i Yerusalemu, ati Ariko murorere isezerano rya Data…”  

   (Ivyak. 1:4-5). 

 4. Yarasutse Mpwemu kuri Pentekoti: “…ashikirijwe na Se isezerano  

  ari ryo Mpwemu Yera, none asutse ico muriko murabona kandi 

mwumva” (Ivyak. 2:32-33). 

  5. Ivyo vyose mu kubigira, Yesu yariko ararangura ubugombe bwa  

   Data. 

 B. Ubu rero, Imana yiteze ko tuyisaba Mpwemu (Soma Luk. 11:9-10, 13). 

  1. Dutegerezwa gusaba mu kwizera: “Nimusabe muzohabwa…” (umur.  

   wa 9) 

  2. Dutegerezwa kwakira mu kwizera: “Uwusaba wese arahabwa”  

   (umur. wa 10). Raba kandi Mrk. 11:24: “mwizere yuko mugihawe” 

 3. Dutegerezwa kuvuga mu kwizera: “Bose buzuzwa Mpwemu Yera,  

  batangura kuvuga mu zindi ndimi uko Mpwemu abahaye kuzivuga”  

  (Ivyak. 2:4). 

 

Kurangiza no guhamagara abaza imbere gusengerwa 

 1. Data wa twese wo mw’ijuru atwipfuriza umwe wese ibirushirije kuba  

  vyiza. 

 2. Kandi ashaka tube ivyabona vyuzuye ubushobozi kugira tumushingire  

  intahe. 

 3. Nimuze rero mubatizwe muri Mpwemu Yera.  

 

                [ JTG ] 

49     Twambitswe Ubushobozi ngo Tuvuge 
 

Ubutumwa mu ryungane rimwe: Iyo Imana itwujuje Mpwemu Yera, iba yiteze 

ko tuvugishwa na Mpwemu. 

Intumbero y’ubutumwa: Nuko abizera buzuzwa ubushobozi na Mpwemu 

n’ikimenyetso co kuvuga mu ndimi biherekejwe n’ugushinga intahe mu 

bushobozi bwa Mpwemu. 

Ibisomwa: Ivyakozwe n’Intumwa 1:8; 2:1-4 

Intangamarara 

 1. Igisomwa cacu ca mbere ni isezerano rya nyuma Yesu yahaye ishengero  

  ryiwe; ica kabiri ni iranguka rya mbere ry’iryo sezerano ku Musi wa  

  Pentekoti. 

  a.  (1:8) “Muzohabwa ubushobozi…muzoba ivyabona vyo kunshingira  

   intahe” 

  b. (2:4) “Bose buzuzwa Mpwemu Yera…batangura kuvuga…”  

 2. Imana iraduha ubushobozi biciye kuri Mpwemu wayo kugira dushobore  

  kuvugishwa na Mpwemu. 

 3. Buno butumwa: Ivyiyumviro bitatu bihambaye ku bijanye n’uburyo be  

  n’impamvu Mpwemu aza ku bizera akanabuzura: 

 

I. IYO MPWEMU YERA AJE, YUZURA ABARIKO 

BARAMURONDERA 

 A. Ivyo ni vyo vyabaye kuri Pentekoti. 

  1. Yesu yarasezeranye Mpwemu (Luk. 24:46-49; Ivyak. 1:4-8). 

  2. Abigishwa barumviye baca batangura gusaba ngo bahabwe Mpwemu  

   (Luk. 24:53; Ivyak. 1:14). 

  3. Ku musi wa Pentekoti, Imana yarasutse Mpwemu kuri bo (Ivyak.  

   2:1-4). 

 B. Ivyo ni vyo vyagumye biba mu gitabu c’Ivyakozwe n’Intumwa. 

  1. Igihe abigishwa biyegurira igikorwa co gukwiza hose ubutumwa  

   bwiza bongera bugururira imitima yabo Mpwemu w’Imana, yaciye  

   aza kuri bo yongera arabuzuza (Ivyak. 5:32). 

  2. Kuri Pentekoti (2:4), i Kayisariya (10:44-46); muri Efeso (19:1-6) 

 C. Imana ishaka kugira ukwo nyene uno musi. 

  1. Ishaka gusuka no kwuzuza Mpwemu wayo umwe wese muri  

   twebwe. 

  2. Yesu yarabwiye abigishwa biwe uburyo bwo kwakira Mpwemu: 

   a. Gusaba mu kwizera (Luk. 11:9-13). 

   b. Kwakira mu kwizera (Luk. 11:10; Mrk. 11:24). 

 

II. IYO IMANA ITWUJUJE MPWEMU YERA, YITEGA KO 

TUVUGISHWA NA MPWEMU 

 A. Ivyo ni vyo vyabaye ku Musi wa Pentekoti (Ivyak. 2:4). 

 B. Ivyo nyene ni vyo vyagumye biba mu gitabu c’Ivyakozwe n’Intumwa  

 canditswe na Luka; igihe abantu baba bujujwe Mpwemu Yera, baca 

batangura kuvugishwa na Mpwemu. 

  1. Elisabeti (Luk. 1:41-42); Zakariya (Luk. 1:67)  

  2. Yesu (Luk. 4:14-15; 18-19; 12:12-11) 

  3. Petero (4:8); ishengero ry’i Yerusalemu (4:31); Sauli (9:17-20); mu  

   nzu kwa Koruneliyo (Ivyak. 10:44-46); Paulo (13:9); abigishwa bo  

   muri Efeso (19:6)  

 C. Ivyo nyene ni vyo bikwiye kuba uno musi. 

  1. Iyo Imana iduhaye Mpwemu, yitega ko tuvugishwa na Mpwemu. 

  2. Iyo ni yo mvo yambere ituma itwuzuza Mpwemu wayo—kugira  

   dushobore kwamamaza Kristo ku bazimiye (Ivyak. 1:8). 

  3. Uteye intambwe ukaza imbere… 

   a. Witege ko Mpwemu aza kuri wewe… 

   b. Witege ko Mpwemu akwuzuza… 

   c. Witege kuvuga nkuko Mpwemu aguha kuvuga… 

   d. Witege guhabwa ubushobozi bw’Imana bwo gushinga intahe… 

 

III. IYO TUVUGISHIJWE NA MPWEMU, TURASHOBOZWA KUVUGA 

AMAJAMBO AHUMETSWE N’IMANA. 

 A. Ku Musi wa Pentekoti, “batangura kuvuga mu zindi ndimi, uko Mpwemu  

  abahaye kuzivuga” (Ivyak. 2:4)  

 B. Iyo mvugo ishobojwe na Mpwemu yabaye mu ndimi zitamenyekana no  

  mu ndimi zari zimenyerewe. 

  1. Ubwa mbere, Mpwemu yabashoboje kuvuga mu ndimi  

   zitamenyekana (2:4). 

  2. Mu nyuma, Mpwemu yarashoboje Petero kuvuga mu rurimi rwari  

   rumenyerewe maze yamamazanya ubushobozi ubutumwa bwiza  

   (2:14ff). 

 3. Ivyo vyompi vyari iranguka ry’isezerano rya Yesu ryo muri Ivyak.  

  1:8. 

 C. Twoshobora kwitega ko ivyo nyene biba uno musi. 

  1. Niwuzuzwa Mpwemu Yera, uca uvuga mu zindi ndimi uko Mpwemu  

   aguhaye kuzivuga. 

  2. Mu nyuma, uzoca usohoka uje kubwira abandi ubutumwa bwiza uko  

   Mpwemu aguhaye kubuvuga. 

 

Kurangiza no guhamagara abaza imbere gusengerwa 

 1. Nimuze, mwiyemeze kuba ivyabona vya Kristo vyuzuye ubushobozi bwa  

  Mpwemu Yera. 

 2. Nimuze mwuzuzwe Mpwemu Yera. 

                [ EML ] 

50    Ibimenyetso vy’Ijanabutumwa  

    vya Pentekoti 
Ubutumwa mu ryungane rimwe: Ikimenyetso kimwe cose co muri bitatu vya 

Pentekoti gifitaniye isano rikomeye n’ugukwiza hose ubutumwa bwiza. 

Intumbero y’ubutumwa: Nuko abizera buzuzwa Mpwemu, bagatahura neza 

intumbero yo gukwiza hose ubutumwa bwiza y’ivyo bimenyetso.  

Ibisomwa: Ivyakozwe n’Intumwa 1:8; 2:1-4 

Intangamarara 

 1. Dondora isukwa rya Mpwemu kuri Pentekoti mu gushimika ku  

  bimenyetso bitatu vya Pentekoti: umuyaga, umuriro, indimi. 

 2. Birahambaye ko dutahura ko ivyabaye kuri Pentekoti ari iranguka rirashe  

  ry’amajambo ya Yesu yo muri Ivyak. 1:8. 

  a. Bitegerezwa rero gusobanurwa hisunzwe Ivyak. 1:8. 

  b. Ivyo bimenyetso rero bifise insiguro ikomeye mu vyo gukwiza hose  

   ubutumwa bwiza. 

 3. Nimuze twihweze ivyo bimenyetso bitatu vya Pentekoti n’ico bihuriyeko  

  n’ibikorwa vy’ijanabutumwa: 

 

I. MPWEMU YABAJEKO “NK’UMUYAGA W’INKOMEZI”  
 (Umur. wa 2) 

 A. Raba ingene Luka adondora ico kimenyetso “nk’igihinda kivuye  

  mw’ijuru.” 

  1. “Ijuru” ni ukuvuga inkomoko yaco—kiva ku Mana. 

  2. Umukiza yari yaduze mw’ijuru yarasutse Mpwemu Yera   

   (Ivyak. 2:32-33). 

 B. Luka abandanya adondora ico kimenyetso “nk’uguhuhuta kw’umuyaga  

  w’inkomezi.” 

 1. Ijambo ry’Ikigiriki ryahinduwe ngo w’inkomezi ijambo ku rindi  

  risigura ubushobozi bukomeye butwara ibintu. (Nka kurya 

kw’igihuhusi.) 

  2. Ijambo giturumbuka ryerekeza ku vyihutirwa, ukutihangana, no  

   kugenda umaramaje. (Nk’umuntu yihuta aja mu nama.) 

  3. Iyi mvugo yerekana ko Mpwemu amaramaje mu kurangura mw’isi  

   igikorwa c’Imana.  

  4. Yesu: “Umuyaga uhuhuta aho ugomba…” (Yoh. 3:8). 

 C. Raba ivyo igihinda c’umuyaga cakoze kuri Pentekoti. 

  1. “Gikwira hose mu nzu bicayemwoye.” 

 2. Mpwemu yaraje, atari gusa kugira yuzure inzu, ariko kandi kugira  

  yuzure abigishwa bose ba Kristo kandi abasunikire kuja ku mpera  

   y’isi. 

  3. Umuyaga wa Mpwemu “uraduhuhutirako” mu bushobozi  

   n’intumbero. 

 

II. MPWEMU YABAJEKO “NK’INDIMI Z’UMURIRO”  



  

125 

 

  (Soma umur. wa 3) 

 A. Raba ingene Luka adondora umuriro wa Pentekoti: 

  1. Ubwa mbere, ikirimi nk’ic’umuriro cabagiyeko bose.  

 2. Mu nyuma, ico kirimi cigabanijemwo “ibirimi 120 nk’ivy’umuriro”  

  “bibajako umwumwe.” 

 B. Indimi z’umuriro kuri Pentekoti zifise insiguro z’ijanabutumwa. 

  1. Urabona ko Luka atazerekezako nk’aho ari “imbeya z’umuriro”  

   ahubwo ni “indimi z’umuriro.” 

   a. Ivyo vyerekana ko Mpwemu Yera yari yaje kudomeka  indimi  

    z’abigishwa akoresheje ubutumwa bwa Kristo. 

  2. Urabona ingene ibirimi “vyaje bibajako” umwumwe. 

   a. Bitwibutsa amajambo ya Yesu muri Ivyak. 1:8: “Muzohabwa  

    ubushobozi Mpwemu Yera niyabazako…” 

  3. Urabona kandi ko ivyo birimi vyaje bibajako “umwumwe” 

  a. Bose barambitswe ubushobozi kugira babe ivyabona vyo  

   gushingira intahe Kristo. 

 

III. ABIGISHWA BACIYE “BATANGURA KUVUGA IZINDI NDIMI UKO 

MPWEMU ABAHAYE KUZIVUGA.” (Soma umur . wa 4) 

 A. Luka avuga ati: “batangura kuvuga izindi ndimi uko Mpwemu abahaye  

  kuzivuga.” (Tubonamwo ibintu bine:) 

  1. Bitandukanye n’ibimenyetso bibiri vya mbere, ukuvugishwa na  

 Mpwemu kwabo kwaje hanyuma nk’icavuye mu kwuzuzwa 

Mpwemu kwabo. 

  2. Ukuvuga mu ndimi kwabo kwashobojwe na Mpwemu Yera (4). 

  3. Baravuze mu ndimi z’abanyamahanga (imir. ya 5-11). 

  4. Bariko “baravuga ibitangaza vy’Imana” (umur. wa 11). 

 B. Isano bifitaniye n’ijanabutumwa: Ukuvuga mu zindi ndimi kwabo  

 bitwigisha ku bijanye n’insiguro be n’intumbero y’ukubatizwa muri 

Mpwemu Yera: 

 1. Umubatizo wo muri Mpwemu Yera ni igikorwa c’ubushobozi, Imana 

ikorera abizera bose (imir. ya  2, 4). 

  2. Intumbero yawo ni ukwambika ubushobozi abizera kugira bashingire  

   intahe Kristo (Ivyak. 1:8). 

 3. Igihe ubatijwe (wambitswe ubushobozi na) Mpwemu Yera, uzoca  

  uvugishwa na Mpwemu:  

   a. Ubwa mbere mu zindi ndimi (v.4; raba kandi 10:44-46; 19:6). 

   b. Mu nyuma, uzoca uvugishwa na Mpwemu mu rurimi  

    rumenyerewe mu kwamamaza Kristo ku bazimiye.  

  c. Ivyo nivyo Petero yagize kuri Pentekoti (imir. ya  4, 14) 

 

Kurangiza no guhamagara abaza imbere gusengerwa 

1. Kubatizwa muri Mpwemu Yera bifise intumbero yo kujana ubutumwa bwiza. 

2. Nimuze maze Mpwemu abambike ubushobozi bwo gushingira  

 intahe Kristo.                  [ DRM ]  

51     Kwisunga Mpwemu muri Misiyo 
 

Ubutumwa mu ryungane rimwe: Kugira turangure igikorwa  

 c’ivugabutumwa kw’isi, dutegerezwa kwisunga Mpwemu Yera. 

Intumbero y’ubutumwa: Nuko abantu biyemeza gukorera hamwe mu  

 bushobozi bwa Mpwemu kugira bashikire amahanga kubwa Kristo. 

Igisomwa: Ivyahishuriwe Yohana 3:17-18 

Intangamarara 

 1. Hariho akaga ko “kwiyizera” mu bikorwa vy’ijanabutumwa. 

  a. …mu kwisunga cane imigambi n’ubuhinga vy’abantu.  

  b. …mu kwisunga ihayanishwa, ubushakashatsi, ubuhinga bwa none,  

   ubumenyi bw’ikibano, n’ukwegeranya uburyo guhanitse kugira ico  

   gikorwa kirangurwe. 

  c. Dutegerezwa kwirinda kugendera mu nzira y’ishengero ²ry’i  

   Lawodikiya. (Soma Ivyah. 3:17–18.) 

 2. Turakeneye Mpwemu Yera mu bikorwa vy’ijanabutumwa, kuruta ibindi  

  bihe.  

 3. Dutegerezwa rero kunagura ukwisunga Mpwemu Yera n’ubushobozi  

  bwiwe kugira turangure igikorwa co gukwiza hose ubutumwa bwiza.  

 4. Mu kugumiza ivyo ku muzirikanyi, nimuze twihweze ivyiyumviro bitatu  

  twokwisunga mu kujana ubutumwa mu mahanga: 

  

I. DUTEGEREZWA KURONDERA KUNAGURA UKWISUNGA 

MPWEMU YERA 

 A. Abenshi muri twebwe baratwawe n’urufatangane rw’ivy’ubu buzima… 

  1. …rero ntitukimenya ko Mpwemu Yera ariho ari. 

  2 Paulo araduhanura ati: “Ntimukazimye Mpwemu” (1Tes. 5:19).  

 B. Hariho uburyo bwinshi dushobora kuzimya umuriro wa Mpwemu: 

  1. …mu kunanirwa kubona ukuhaba kwiwe. 

  2. …mu kumwirengagiza igihe atugobereye kugenda kuvuga ijambo.  

  3. …mu kwibandaniriza imigambi yacu imbere yo kwumva ijwi ryiwe. 

 C. Dutegerezwa kwihana ubwikunzi n’ukwikwegerako vyacu. 

  1. Dutegerezwa kwugururira ijwi rya Mpwemu amatwi yacu (Soma  

   Yes. 30:21)  

  2. Dutegerezwa kwemera ivyo agomba bikaba ari vyo natwe tugomba. 

  3. Dutegerezwa kwizigira ibikorwa n’uburongozi vya Mpwemu Yera.  

  4. Dutegerezwa kwisunga imigambi yiwe n’ivyo ashira imbere.  

 D. Ukwambikwa ubushobozi na Mpwemu Yera gukwiye kuba ryo shingiro  

  ry’akaronda k’ibikorwa vya misiyo vyacu vya gipentekoti.  

  1. Ukwisunga Mpwemu Yera ni kwo kutugira ico turi. 

  2. Dutegerezwa kurondera ukunagura ukwisunga Mpwemu Yera. 

 

II. DUTEGEREZWA GUTSIMBATAZA INAGURWA RYO GUFASHA-

NYA MU GIKORWA C’ISHENGERO RYA GIPENTEKOTI 

 A. Kurangura igikorwa ca pentekoti co kujana ubutumwa bwiza bisaba kandi  

   ugukenerana mu bikorwa.  

  1. Mu yandi majambo, dutegerezwa kwiga gukorana n’abandi bantu  

   duhuje intumbero yo kuvuga ubutumwa bwiza kw’isi yose. 

  2. Paulo yaratahura akamaro ko gukorera hamwe mw’ivugabutumwa. 

   a. Nk’akarorero, yarakoranye na Apolo (1Kor. 3:6). 

   b. Yarakoranye kandi na Tito (2Kor. 8:23). 

   c. Yarongeye arakorana n’ishengero ry’i Filipi (Flp. 1:3-6). 

 B. Ikiruta vyose, dutegerezwa kwiga gukorana na Mpwemu Yera. 

  1. Mpwemu Yera ni We aha ubushobozi ukundi gukorana kwose. 

  2. Ni We ahamagara, aha ubushobozi akongera akarongora igikorwa.  

  3. Ukuguma hasukwa Mpwemu mu myaka ya mbere y’Umuhari wa  

   Gipentekoti kwashizeho igihuhusi c’utwigoro tw’ivugabutumwa  

   havuyemwo abizera imiliyoni 600 b’abapentekoti kw’isi yose. 

 C. Ugukorana kw’igipentekoti kurubaka amasezerano y’Imana:  

  1. Nk’akarorero… (Soma Yoweli 2:28-29). 

  2. Isezerano rya Kristo rya nyuma yahaye ishengero (Soma Ivyak. 1:8.)  

  3. Dutegerezwa kubandanya gushimika ku mubatizo wa Mpwemu  

   nk’uburyo bwo kwambikwa ubushobozi bw’igikorwa  

   c’ivugabutumwa (Ivyak. 2:1-4). 

  4. Kugira duhe inguvu utwigoro twacu two kwagura ubwami bw’Imana  

   mu gushikira abantu batarashikirwa mw’isi, dutegerezwa kuyoboka  

   ubuhinga n’ubushobozi vya Mpwemu. 

 

III. DUTEGEREZWA KUBOHOKA UGUSAMAZWA N’IVY’IKI GIHE 

CACU 

 A. Igisamaza ni ikintu kitunezereza canke kiduteramisha ku buryo tudasubira  

  kwiyumvira igikorwa twariko turakora. 

 B. Hari ibintu vyinshi vyosamaza igikorwa co gushikira abazimiye mu  

  bushobozi bwa Mpwemu Yera. (Harimwo ibi bikurikira:) 

  1. Satani (2Kor. 11:14–15)  

  2. Gucira imanza abandi (Mat. 7:3-5)  

  3. Uruhendo rw’isi (1Yoh. 2:16-17; 2Tim. 4:10) 

  4. Ukudaharira (Mat. 6:14-15) 

  5. Ibikorwa vya kameremere (Gal. 5:19-21) 

 

Kurangiza no guhamagara abaza imbere gusengerwa 

 1. Igikorwa c’ukuvuga ubutumwa mw’isi yose ni kinini ku buryo umuntu  

  atogikora wenyene; turakeneraniye rero kandi turakeneye na Mpwemu  

  Yera ko akidufasha. 

 2. Nimuze mwiyemeze gukora igikorwa c’ivugabutumwa muri kumwe  

  n’abandi. 

 3. Nimuze mwuzuzwe Mpwemu Yera. 

                [ GM ] 

52     Muzoba Ivyabona Vyanje 
 

Ubutumwa mu ryungane rimwe: Twarahamagawe umwe wese kugira tube 

ivyabona vya Kristo vyuzuye ubushobozi. 

Intumbero y’ubutumwa: Nuko abizera babatizwa muri Mpwemu Yera maze 

babe ivyabona vya Kristo bishitse. 

Igisomwa: Ivyakozwe n’Intumwa 1:8 

Intangamarara 

 1. Igisomwa cacu kirahishura umuhamagaro wa mbere w’umukristo, ni  

  ukuvuga kuba icabona ca Kristo.  

 2. Ukuri gutatu guhambaye ku kuba ivyabona vya Kristo: 

 

I. UWAKURIKIYE KRISTO WESE YATEGETSWE KUBA ICABONA 

CA KRISTO 

 A. Yesu yahamagaye umwe wese muri twebwe ngo tube ivyabona vyiwe  

  (Ivyak. 1:8).  

  1. Kuba “ivyabona vyiwe” bisigura ibintu bibiri: 

   a. Dushinga intahe kubwa Kristo.  

    1) Ni ukuvuga, kw’Izina ryiwe…nk’abakozi biwe.  

    2) Ni We aturungika kumushingira intahe. 

   b. Dushinga intahe yerekeye Kristo. 

    1) Ni We tuvuga iyo dushinga intahe (Ivyak. 8:5). 

 B. Ugushinga intahe mu bushobozi bwa Mpwemu ni iciyumviro kiboneka  

  cane mu gitabu c’Ivyakozwe n’Intumwa.  

  1. Abakristo bitwa “ivyabona” incuro cumi (uturorero: 1:8, 22; 2:32;  

   3:15; 5:32; 10:39, 41; 13:31; 22:15; 26:16). 

  2. Inyito ngo “umukristo” (Ivyak. 11:26) isigura ijambo ku rindi  

   “uwahamagariwe gushingira intahe Kristo.” 

 C. Yesu arahishura ubwaguke bw’aho tugeza ugushinga intahe kwacu  

   (Ivyak. 1:8b): 

  1. “I Yerusalemu” (ni ukuvuga aho tubaye) 

  2. “I Samariya” (ni ukuvuga kuri ba bantu “bakengerwa” no ku migwi  

   y’abantu canke amoko y’abantu badukikije,  binubwa bagafatwa  

   minenegwe) 

  3. “Ku mpera y’isi” (raba Mrk. 16:15; Mat. 28:19-20)  

 

II. ISHIMIKIRO RY’UGUSHINGA INTAHE KWACU NI URUPFU 

N’IZUKA VYA KRISTO. 

 A. Abenshi muri iki gihe barazazanirwa n’ubutumwa bakwiye kuvuga. 

  1. Bariko bavuga ubutumwa ku bintu vyinshi ataco bivuze. 

  2. Bamwebamwe mbere bariko bigisha ubutumwa bwiza bw’ikinyoma  

   (Gal. 1:6-9). 

 B. Mw’itegeko ryiwe, Kristo yaravuze atomora ivyo dukwiye gushingira  

  intahe (Soma Luk. 24:46-48). 

  1. Tubwirizwa kuvuga ubutumwa bwiza (Mrk. 16:15). 

  2. Ubutumwa bwiza ni ubuvuga urupfu rwa Kristo be n’izuka ryiwe  

   (1Kor. 15:1-6). 

 C. Abigishwa biwe ba mbere ntibakekeranya kuco bategerezwa kwigisha;  

  bamamaza Kristo: 

  1. Intumwa (Ivyak. 2:32; 3:15; 4:33); Filipo (Ivyak. 8:4) 

  2. Ubwo butumwa bwakurikirwa no guhamagarira abantu kwizera no  

   kwihana (Ivyak. 2:38-39; Ivyak. 20:21). 

  3. Paulo yari yaramaramaje mu kwamamaza Kristo (1Kor. 2:2-5). 

 D. Dutegerezwa kutananirwa kuvuga ubwo butumwa buhambaye kuruta  

  ubundi bwose. 

  1. Ni bwo butumwa rudende buzotegurira abantu kuja mw’ijuru (Ivyak.  

   4:8-12). 

  2. Nimba utarihana ivyaha vyawe ngo wizere Kristo wenyene kugira  

   uronke agakiza, ca ubikora ubu nyene! 

 

III. IMANA YARADUSEZERANIYE UBUSHOBOZI KUGIRA 

TUYISHINGIRE INTAHE 

 A. Yaradusezeraniye ubushobozi bwa Mpwemu Yera. 

  1. “Muzohabwa ubushobozi Mpwemu Yera niyabazako, muzoba  

   ivyabona vyo kunshingira intahe” (Ivyak. 1:8). 

  2. Imana izoha Mpwemu wayo ku buntu umuntu wese azokwumvira  

   itegeko ryayo ryo kuyishingira intahe (Ivyak. 5:32).    

   a. (Uwu murongo urabona ko werekeza ku kwumvira itegeko ryo  

    gushingira intahe Kristo.—imir. ya 27-32.)  

 B. Ubwo bushobozi bwo gushinga intahe buboneka biciye mu co Yohana  

  Umubatizi na Yesu badondoye nk’umubatizo wa Mpwemu Yera (Luk.  

  3:16; Ivyak. 1:4-5, 8). 

 C. Urashobora guhabwa ubushobozi bwo gushinga intahe uyu musi (Ivyak.  

  2:38-39). 

 

Kurangiza no guhamagara abaza imbere gusengerwa 

 1. Nimuze mwiyegurire gushingira intahe Kristo. 

 2. Nimuze muhabwe ubushobozi bwa Mpwemu: 

  a. Nimusabe mu kwizera (Luk. 11:9, 13). 

  b. Nimwakire mu kwizera (Luk. 11:10; Mrk. 11:24). 

  c. Nimuvuge mu kwizera (Ivyak. 2:4). 

  d. Nimushinge intahe mu kwizera (Ivyak. 4:31). 

 

                [ DRM ]  

53     Mpwemu aravuga ngo “Nimugende!” 
 

Ubutumwa mu ryungane rimwe: Dutegerezwa kwakira imfashanyo ya Mpwemu 

Yera igihe dusohoka kuvuga ubutumwa bwiza. 

Intumbero y’ubutumwa: Nuko abizera buzuzwa Mpwemu Yera kandi 

bakamwisunga igihe bagiye gushingira intahe Kristo.  

Igisomwa:  Ivyak. 11:12-14 

Intangamarara 

 1. Mpwemu Yera yararongoye Petero mu kuja ku nzu kwa Koruneliyo. 

 2. Uyu musi, Mpwemu adutegeka kugenda kuvuga ubutumwa bwiza. 

 3. Inkuru nziza nuko Mpwemu Yera azojana natwe kandi akadufasha. 

 

I. UBURYO CUMI MPWEMU ADUFASHA MU GIKORWA 

C’IVUGABUTUMWA 

 A. Mpwemu aratugobera ngo “Tugende!” 

  1. Mpwemu yagobereye Petero kugenda ku banyamahanga (Ivyak.  

   11:12). 

  2. Aracagobera abantu b’Imana kugenda ku bazimiye.    

 B. Mpwemu aratubwira ahantu tugenda. 

  1. Mpwemu yarabwiye Petero aho aja (Ivyak. 10:19-20). 

  2. Mpwemu yarabwiye Paulo aho aja (Ivyak. 16:6-8). 

  3. Azoturongorera aho tuja kuvuga ubutumwa bwiza. 

 C. Mpwemu aratubwira igihe co kugenda. 

  1. Mpwemu yarabwiye Paulo na Barunaba igihe co kugenda (Ivyak.  

   13:1-4). 

  2. Mpwemu azotubwira hageze igihe co gutangura igikorwa gishasha. 

 D. Mpwemu araduha intege zo kugenda.  

  1. Mpwemu yarujuje abigishwa ubushizi bw’amanga kugira bavuge  

   ubutumwa bwiza (Ivyak. 4:31). 

  2. Mpwemu azoduha ubushizi bw’amanga turi mu kaga.  

 E. Mpwemu aratwuzuza  umunezero iyo tugiye.  

  1. Yarujuje umunezero abigishwa muri Antiyokiya n’i Pisidiya (13:52). 

  2. Turakomezwa n’umunezero wa Mpwemu (Neh. 8:10). 

 F. Mpwemu aratubwira ivyo tuvuga iyo dushitse aho yaturungitse. 

  1. Ubutumwa tuvuga ni “ubutumwa bw’agakiza” (Ivyak. 11:13-14).  

  2. Umwami azoduha amajambo abereye kuvugwa (Luk.12:11-12). 

 G. Mpwemu arasiga amavuta ubutumwa.  

  1. Mpwemu yarasize amavuta Yesu kugira avuge ubutumwa (Luk.  

   4:18-19). 

  2. Mpwemu yarasize amavuta amajambo ya Sitefano (Ivyak. 6:10). 

 H. Mpwemu aravuga aciye muri twebwe. 

  1. Mpwemu yaravugira mu bakristo ba mbere biciye mu ndimi no mu  

   majambo y’ubuhanuzi (Ivyak. 2:4, 18; 4:8; 10:46; 19:6). 

  2. Mpwemu arashaka kutuvugiramwo uyu musi.  

 I. Mpwemu aratuburira ku kaga igihe turi mu gikorwa c’ivugabutumwa.  

  1. Yaraburiye ishengero ku bijanye n’inzara yagira itere (Ivyak. 11:28). 

  2. Yaraburiye Paulo ku kaga kagira kabe (20:23; raba kandi 21:4, 11). 

 

II. UBURYO BUNE DUSHOBORA KUGIRA IYACU IMFASHANYO YA 

MPWEMU MU GUKWIZA UBUTUMWA HOSE 

 A. Turashobora kwuzuzwa no kuza turongera kwuzuzwa Mpwemu Yera. 

  1. Yesu yadutegetse kuguma twuzuzwa Mpwemu (Luk. 24:49; Ivyak.  

   1:4-5) 

  2. Iyo twujujwe turonka ubushobozi bwo gushinga intahe (Ivyak. 1:8). 

  3. Urashobora kwuzuzwa no kuguma wuzuzwa uyu musi (Luk. 11:9-13). 

 B. Turashobora kugendana buri musi n’ukuhaba kwa Mpwemu be  

  n’ubushobozi bwiwe. 

  1. Ntibihagije kwuzuzwa Mpwemu rimwe gusa—dutegerezwa kwiga  

   uburyo bwo kuguma twuzuye Mpwemu kandi tukama tugendera  

   muri Mpwemu buri musi (Gal. 5:25). 

  2. Abigishwa ba mbere baguma buzuye Mpwemu Yera (6:3; 7:55;  

   11:24). 

  3. Natwe dutegerezwa kwama twuzuye Mpwemu umwanya wose.  

 C. Turashobora kwiyegurira ubuzima bw’amasengesho. 

  1. Yesu be n’Intumwa baguma buzuye Mpwemu kubera babaho  

   ubuzima bw’amasengesho. 

  2. Yesu yari umuntu w’umusenzi (Luk. 5:16; 6:12; 11:1). 

  3. Abigishwa ba mbere bari abantu b’abasenzi (Ivyak. 1:14; 6:4; 10:9). 

  4. Nimba dushaka kuguma twuzuye Mpwemu, dutegerezwa  

   kwiyegurira kubaho ubuzima bw’amasengesho. 

 D. Turashobora kuguma twumva kandi twumvira ijwi rya Mpwemu. 

  1. Dutegerezwa kugumiza imitima yacu yugururiye ijwi rya Mpwemu. 

  2. Petero yarumvirije ijwi rya Mpwemu (Ivyak. 10:19-20) 

  3. Muri Antiyokiya ishengero ryarumvirije ijwi rya Mpwemu (13:1-4) 

  4. Iyo twumvise ijwi ryiwe, dutegerezwa guca twumvira tudatebaganye. 

 

Kurangiza no guhamagara abaza imbere gusengerwa: 

 1. Nimuze ubu nyene mwiyegurire igikorwa ca Kristo co kuvuga ubutumwa  

  bwiza mwongere mwambikwe ubushobozi na Mpwemu. 

 2. Kugira mwuzuzwe ubushobozi na Mpwemu:  

  a. Nimusabe mu kwizera (Luka 11:9).  

  b. Nimwakire mu kwizera (Luka 11:10; Mariko 10:24).  

 3. Nimuvuge mu kwizera (Ivyak. 2:4). 

                [ DRM ] 

54     Gumiza Umuriro Waka 
 

Ubutumwa mu ryungane rimwe: Nimba dushaka kugira uruhara kirumara mu 

gikorwa c’Imana co kuvuga ubutumwa, dutegerezwa kugumiza umuriro wa 

Mpwemu waka mu mitima yacu. 

Intumbero y’ubutumwa: Ni ugutera intege abizera kugira bame buzuzwa 

Mpwemu buri musi kugira bitegurire kugira uruhara mu gikorwa c’Imana. 

Ibisomwa: Abalewi 6:12-13 na 2 Timoteyo 1:6-7 

Intangamarara 

 1. Imana yaraduhaye igikorwa co kurangura (Mrk. 16:15; Ivyak. 1:8). 

 2. Yamara, kugira tukirangure, dutegerezwa kugumiza urubeya rwa  

  Mpwemu rwaka mu mitima yacu. 

 3. Ryaba Isezerano rya Kera n’Isezerano Rishasha, yompi aratwigisha ukwo  

  kuri: 

  a. Muri  Lew. 6:12-23 Mose ategeka abaherezi ati: “Umuriro wo ku  

   gicaniro uze wame waka, ntuzime.” 

  b. Muri 2Tim. 1:6 Paulo abwira Timoteyo ati “Ni co gituma nkwibutsa  

   gufurura ingabire iri muri wewe ngo yake.” 

 4. Nimuze twihweze tuvyitondeye aya mabwirizwa ya Bibiliya yo  

  “kugumiza umuriro waka.” 

 

I. IVYO TUBONA MW’ISEZERANO RYA KERA  

 A. Ivyo twigira Kw’Ihema ry’Ibonaniro ryo mu Bugaragwa. 

  1. Igihe ihema ryegurirwa Imana, umuriro waje uvuye ku Mana  

   uca uratongora ikimazi gituriwe (Lew. 9:24, Kuv. 40:35). 

  2. Raba ibintu bine kuri uyu muriro wavuye ku Mana: 

   a. Wari uw’impwemu (urungitswe n’Imana) (Lew. 9:24). 

   b. Wari umuriro utongora (Lew. 9:24).  

   c. Harimwo ikimazi (Lew. 9:18).  

   d. Wari ukeneye kugumizwa waka misi yose (Lew. 6:8-13). 

  3. Nimba dushaka gushikira abazimiye kubwa Kristo, natwe  

   dutegerezwa kugumiza umuriro waka mu mitima yacu. 

   a. Dutegerezwa kuraba Imana nka Yo soko ry’umuriro. 

   b. Dutegerezwa kwihereza Imana nk’ibimazi bizima. 

   c. Dutegerezwa kwemera umuriro utongore ivyaha n’ubwikunzi  

    vyacu. 

   d. Dutegerezwa kuzigama umuriro wa Mpwemu mu buzima  

    bwacu. 

  4. Umuriro wagumye waka mu myaka 485 gushika igihe Salomo  

   yubaka Urusengero. 

 B. Ivyigwa dukura ku Rusengero rwa Salomo (2Ngom. 7:1-2). 

  1. Igihe Urusengero rwa Salomo rwezwa, umuriro waratibutse uva  

   mw’ijuru utongora ikimazi maze ubwiza bw’Imana bwuzura muri ico  

   kibanza (2Ngom. 7:1-2). 

  2. No ngaha twiga ivyigwa nyene twigiye kw’Ihema ryo mu  

   bugaragwa: Wari umuriro urungitswe n’Imana, wari umuriro  

   utongora, warimwo ikimazi, kandi wategerezwa  kuzigamwa. 

  3. Urusengero rwarabandanije kubaho mu kiringo cababa imyaka 374  

   (960-586 B.K). 

 

II. IVYO TUBONA MW’ISEZERANO RISHASHA 

 A. Ivyigwa dukura ku Musi wa Pentekoti (Ivyak. 2:1-4): 

  1. Indimi z’umuriro zabagiyeko umwumwe (umur. wa 3). 

  2. Bose batanguye kuvuga mu zindi ndimi (umur. wa 4). 

  3. Raba ibintu bitatu bijanye n’umuriro wa Pentekoti: 

   a. Uwo muriro wari uvuye mw’ijuru, ni ukuvuga, ku Mana (umur.  

    wa 2). 

   b. Wari ugamije kubambika ubushobozi bwo gushinga intahe  

    (Ivyak. 1:8). 

   c. Waguma utangwa kandi (Ivyak. 4:8, 31; 10:46; 19:6).  

 B. Ivyigwa twigira kuri Paulo (ivyo yigishije Timoteyo) 

  1. Timoteyo yari umumisiyoneri akiri muto bafatanya na Paulo.  

 2. Paulo yamutegetse gufurura ingabire ya Mpwemu Yera yari mu  

  uzima bwiwe (2Tim. 1:6-7). 

  3. Turacakeneye gufurura ingabire ya Mpwemu iri mu buzima bwacu. 

   a. Dutegerezwa umwe wese kwiyegurira igikorwa c’Imana. 

   b. Dutegerezwa umwe wese kwuzuzwa Mpwemu Yera (Ef. 5:18). 

   c. Dutegerezwa umwe wese kuzigama urugendo rwujujwe Mpwemu  

    (Gal. 5:25). 

 C. Twoshobora gute kuguma twakije urubeya rwa Mpwemu mu buzima  

  bwacu?  

  1. Ishengero rya mbere rifatwa nk’icitegererezo (Ivyak. 2:42-47).  

  a. Bama imisi yose bihereza Imana, bagakoreranira, bagasenga  

   bakongera bagahurira hamwe (imir. ya 42, 44). 

   b. Bagumije amaso yabo ku gikorwa c’Imana (Ivyak. 1:8; 4:20). 

   c.  Baguma baza baruzuzwa Mpwemu Yera (2:4; 4:8, 31). 

  2. Raba ingene Imana yitabiriye amasengesho yabo: 

   a. Yaciye ibarungikira Mpwemu Yera (Ivyak. 4:31, 33). 

   b. Yaciye ibagira ivyabona vyuzuye ubushobozi (Ivyak. 1:8). 

   c. Yabakoresheje ibimenyetso n’ibitangaza (Ivyak. 2:43) 

   d. Ishengero ryarakuze ryongera rirasagamba (umur. wa 47). 

 

Kurangiza no guhamagara abaza imbere gusengerwa 

 1. Nimuze mwiyegurire igikorwa c’Imana. 

 2. Nimuze mwuzure Mpwemu Yera. 

 3. Nimuze mwiyemeza kuzigama umuriro wa Mpwemu mu buzima  

  bwanyu. 

                [ JN ] 

55     Tugoberwa na Mpwemu Kwamamaza   

    Ubutumwa Bwiza 
 

Ubutumwa mu ryungane rimwe: Tugoberwa n’urukundo rwa Kristo be na 

Mpwemu w’Imana kwagura ubwami bw’Imana kw’isi. 

Intumbero y’Ubutumwa: Nuko abantu biyegurira kwagura ubwami bw’Imana 

mu bushobozi bwa Mpwemu Yera. 

Igisomwa: Ivyakozwe n’Intumwa 20:17-25 

Intangamarara 

 1. Mu gisomwa cacu, Paulo amenyesha ko “yagoberewe na Mpwemu”  

 kurangiza igikorwa co “gushingira intahe ubutumwa bwiza bw’ubuntu 

bw’Imana.” 

 2. Mu buzima bwiwe bwose, Paulo yari yaremeye Mpwemu arakorera muri  

 we mu bushobozi, amushoboza kwamamaza ubutumwa bwiza mu buryo 

kirumara ku bantu bose (Rom. 15:18-19). 

 3. Iki gisomwa kitwereka uburyo butatu dutegerezwa, nk’uko kwa Paulo,  

 kwemera Mpwemu Yera agakorera mu buzima bwacu atugobera 

kwamamaza ubutumwa bwiza:  

 

I. MPWEMU ATUGOBERA KWAMAMAZAUBUTUMWA BWIZA MU 

KUDUSHIRAMWO URUKUNDO RWA KRISTO (Ivyak. 20:19-20) 

 A. Kubera urukundo rwa Kristo yari yariboneye, Paulo yasunikirwa  

  kwamamaza ubutumwa bwiza (1Tim. 1:15-16). 

  1. Umusaraba waramwemeza urukundo rwa Kristo (Rom. 5:8). 

  2. Ntiyigeze yibagira ingene Kristo yahinduye ubuzima bwiwe (Ivyak.  

   26:19). 

  3. Mpwemu Yera yarongereje urukundo rw’Imana mu mutima wiwe  

   (Rom. 5:5). 

  4. Ni kwo guca yamamaza ubutumwa bwiza yuzuye ugushima be  

   n’urukundo kubwa Kristo no kubw’abantu (Ac 20:19-20).  

  5. Natwe dutegerezwa kugira uko nyene uyu musi. 

 B. Kubera urukundo rwa Kristo, Paulo yarihanganye no mu bigeragezo  

  bikomeye (Ivyak. 20:19). 

  1. Urukundo rwa Kristo rwaramugobereye (2Kor. 5:14). 

  2. Urukundo rwa Kristo rwaramuzigamye. 

  3. Kubw’ivyo, ntiyigeze acika intege mu bikomeye. 

  4.  Natwe, nka Paulo, dutegerezwa kuguma twuzuye Mpwemu Yera  

   kandi dufise ku muzirikanyi urukundo rwa Kristo (Rom. 5:5).  

 

II. MPWEMU ATUGOBERA KWAMAMAZA UBUTUMWA BWIZA MU 

KUDUTERA INTEGE ZO KURANGURA IGIKORWA C’IMANA 

(Ivyak. 20:24-25) 

 A. Umugambi w’Imana ni uwo gucungura amahanga no gushimangira  

  ubwami bwa Kristo kw’isi. 

  1. Ivyo ni vyo vyizigiro vy’isi yose (Ivyah. 21:3-5). 

  2. Ni co gituma ubutumwa bwiza butegerezwa kwamamazwa mu  

   mahanga yose (Mat. 24:14). 

 B. Mpwemu yarahimirije Paulo mu bushobozi bwinshi kurangura uwo  

  mugambi w’Imana. 

  1. Yesu yahaye Paulo igikorwa co gushingira intahe ubutumwa bwiza  

   (umur. wa 24). 

  2. Intumbero yiwe nyamukuru kwari ukubona ubwami bw’Imana  

   bushimangirwa (umur. wa 25). 

  3. Yaripfuza mbere no gutanga ubuzima bwiwe (Ivyak. 20:24). 

   a. Nk’uko na Yesu yatanze ubuzima bwiwe. 

   b. Ubwami bw’Imana burabereye gutangirwa ibintu vyose, mbere  

   n’ubuzima bwacu iyo bibaye ngombwa. 

  4. Nk’uko kwa Paulo, dutegerezwa kwemerera Mpwemu Yera gukorera  

 mu buzima bwacu gushika twiyeguriye rwose kwamamaza 

ubutumwa bwiza ku bantu bose (Mat. 13:44-45, Mrk. 8:34-35). 

  5. Mu nyuma, dutegerezwa kwamamaza ubutumwa bwiza mu  

 bwizigirwa—kandi dutegerezwa kugumiza umutima kuri iyo 

ntumbero (Mat. 6:33). 

 

III. MPWEMU ATUGOBERA KWAMAMAZA UBUTUMWA BWIZA MU 

KUTWUZUZA UKUHABA N’UBUSHOBOZI VYIWE (Soma Ivyak. 

20:22; Ac 1:8) 

 A Paulo yaragobererwa na Mpwemu kubera yari yuzuye Mpwemu Yera. 

  1. Yaciye ahabwa Mpwemu igihe yahinduka (Ivyak. 9:17). 

  2. Yaciye ubwo nyene atangura kwamamaza ubutumwa bwiza (9:20). 

  3. Mu gikorwa ciwe cose, Paulo yaguma yuzuye Mpwemu Yera kandi  

   yiyeguriye kwamamaza Kristo (Rom. 15:17-20). 

  4. Yari yahaye ikibanza ca mbere uguhimiriza abandi kugira uko nyene. 

  5. Nk’akarorero, abigishwa cumi na babiri bo muri Efeso (Ivyak. 19:1-6). 

 B. Nk’uko kwa Paulo, dutegerezwa kwambikwa ubushobozi na Mpwemu  

 Yera kugira twamamaze mu buryo kirumara ubutumwa bwiza bwa Kristo 

(Ivyak. 1:8). 

  1. Yesu yategetse intumwa ziwe kudatangura igikorwa gushika bamaze  

   kubatizwa muri Mpwemu Yera (Ivyak. 1:4-5) 

  2. Uyu musi, umwe wese muri twebwe arashobora guhabwa Mpwemu  

 Yera maze akambikwa ubushobozi kandi agaterwa intege zo 

kwamamaza ubutumwa bwiza.  

 

Kurangiza no guhamagara abaza imbere gusengerwa 

 1. Nimuze mwiyegurire igikorwa c’Imana. 

 2. Nimuze mwuzuzwe ubushobozi bwa Mpwemu Yera. 

                [ MRT ] 

56     Ubushobozi Bwawe bwo Gushinga Intahe  
 

Ubutumwa mu ryungane rimwe: Kugira dushike ku ntumbero Imana  

 yadutoranirije yo gushingira intahe Kristo, dutegerezwa kwambikwa 

ubushobozi na Mpwemu Yera. 

Intumbero y’Ubutumwa: Nuko abizera buzuzwa Mpwemu Yera maze  

 bakiyemeza kurangura intumbero y’Imana ku buzima bwabo. 

Igisomwa: Luka 24:45-49 

Intangamarara 

 1. Igisomwa cacu kivuga Itegeko Rikuru nkuko rishikirizwa na Luka. 

 2. Uyu musi, ndababaza ibibazo bine hisunzwe iki gisomwa. 

 

I.  NI IYIHE NTUMBERO YATUMYE KRISTO ADUKIZA 

AKANADUHA BUNO BUZIMA? 

 A. Raba Yesu ashimika ku bintu bine muri Luka 24:45-49: 

  1. Ubutumwa bwiza (umur. wa 46) “Kristo akwiye kubabazwa no  

   kuzuka mu bapfuye.” 

  2. Amahanga (umur. wa 47) “mu mahanga yose, uhereye i Yerusalemu.” 

  3. Ivyabona (umur. wa 48) “Namwe muri ivyabona vyo kuvuga ivyo.” 

  4. Kwambikwa ubushobozi (umur. wa 49) “mugume mu gisagara,  

   kugeza aho…” 

  5. (Tubona ivyo bintu bine vy’ishimikiro no muri Ivyak. 1:4-8) 

 B. Intumbero yatumye Imana idukiza ikaduha n’ubuzima…  

  1. …nuko dushobora kuba ivyabona, twamamaze ubutumwa bwayo ku  

   bantu bose ahantu hose mu bushobozi bwa Mpwemu Yera.  

  2. Mu yandi majambo,  duhamagarirwa gukoresha urunani rwuzuye  

 ubushobozi bwa Mpwemu kugira tuyoborere abantu bose bari hose 

ku kugiranira imigenderanire na Kristo. 

 

II.  NI AKAHE KAGA DUHANGANA NAKO MU BIJANYE 

N’INTUMBERO YACU NKURU TWAHAWE N’IMANA? 

 A. Akaga dushobora guhangana nako ni uko twonanirwa no kuba  

  icabona…canke ni uko intahe yacu yonanirwa no kuvamwo ivyamwa  

  vyiza. 

  1. Twahamagawe ngo duhindure isi mu gushikana abazimiye ku  

   kwihana no kugira ubugingo bushasha muri Kristo (2Kor. 5:17-20).  

  2. Woshobora kuvuga uti: “Ico gikorwa kiragoye cane.  Sinoshobora  

   kugikora.”  

 B. N’ubwo biri uko, dutegerezwa kumenya ko ukunanirwa kwa mbere  

  kwobaho ari ukunanirwa kwambikwa ubushobozi bwa Mpwemu Yera. 

 

III. NI GUTE UMUBATIZO WA MPWEMU YERA UDUFASHA 

 GUSHINGA INTAHE? 

 A. Igitabu c’Ivyakozwe n’Intumwa kiguma kitwereka ivyamwa bibiri  

  bikurikira kubatizwa muri Mpwemu Yera: 

  1. Baravuze mu zindi ndimi—bikurikiwe ubwo nyene  n’ugushinga  

   intahe mu bushobozi. 

 2. Mu Vyanditswe Vyeranda vyose, igihe Mpwemu Yera yaba atanze  

  ubushobozi hama havamwo  na ntaryo ukuvuga amajambo mu 

bushobozi bwa Mpwemu Yera. 

   a. Nk’akarorero, Mose, Sauli, Dawidi, yesaya, Yeremiya, Yesu,  

    Petero, Paulo, Sitefano, Filipo (n’abandi benshi). 

 B. Igihe ubatijwe na Mpwemu Yera, ukwiye kwitega kuvugishwa na  

  Mpwemu mu buryo bubiri: 

  1. Ubwa mbere, uzohabwa ubushobozi bwo kuvugishwa na Mpwemu  

   mu rurimi rushasha (Ivyak. 2:1-4; 10:44-46; 19:7). 
   a. Ico ni ikimenyetso c’uko Mpwemu w’Imana ari kuri wewe.  

   b. Vyongeye, ni ikimenyetso c’uko Imana yakwambitse  

    ubushobozi bwo kuvuga ubutumwa bwa Kristo ku mahanga. 

  2. Mu nyuma, uzokwambikwa ubushobozi bwo kuvuga ivya Yesu mu  

   rurimi canke indimi usanzwe uzi (Ivyak. 2:14-18; 4:31). 

 C. Bamaze kwuzuzwa, abigishwa ba Yesu barambitswe ubushobozi  

  na Mpwemu Yera. 

  1. Bari mw’isi (begerewe bihagije aho babonwa, bakumvikana,  

 bagashimwa, bagacokorwa, kandi bakabazwa ibibazo), yamara 

ntibari ab’isi (kuko baboneka batandukanye n’abandi, bafise 

amerekero atandukanye, bashingira intahe kamere itangaje ya Kristo, 

bahamagarira abantu kwizera, kwihana, no kwambikwa ubushobozi 

na Mpwemu Yera).  

 D. Imana ishaka kutugirira uko nyene uyu musi—ishaka kutwambika  

  ubushobozi bwo kwamamaza izina rya Yesu “kugeza ku mpera y’isi”  

  (Ivyak. 1:8). 

  

IV. NI GUTE NOKWUZUZWA MPWEMU YERA UYU MUSI? 

 (Kugira uhabwe Mpwemu Yera uyu musi, kora ibi bintu bitatu:) 

 A.  Niwizere ko iryo sezerano ari iry’abana b’Imana bose—na wewe  

 urimwo! 

  1. Ivyo usabwa gusa: Kuba ukijijwe…kubigirira inzara. 

 B. Niwakire iyo ngabire ya Mpwemu mu kwizera (Mrk. 11:24). 

  1. Kristo atangira ubuntu, kubw’ivyo, niwegere mu kwizera kandi  

  uyakire. 

 C. Nuhitemwo kuvuga mu kwizera. 

  1. Nuhitemwo kwemerera impwemu yawe ko ivugana n’Imana muri  

   wewe. 

   2. Nuhitemwo kuvuga amajambo Mpwemu aguha. 

  

Kurangiza no guhamagara abaza imbere gusengerwa 

 1. Nimuze ubu nyene, mwiyemeze kuba ivyabona vyo      

  gushingira intahe Kristo. 

 2. Nimuze mwambikwe ubushobozi na Mpwemu Yera.   [ PY ]  

57     Ibirenge Vyiza 
 

Ubutumwa mu ryungane rimwe: Twese twarahamagariwe kujana ubutumwa 

bw’agakiza ku bazimiye kandi badafise ivyizigiro. 

Intumbero y’Ubutumwa: Ni ugutera intege abakristo ngo bagire uruhara mu 

gushikira abazimiye aho baba no mu bibanza bitarashikwamwo n’ubutumwa 

bwiza. 

Igisomwa: Abaroma 10:14-15 

Intangamarara 

 1. Agakiza kabonerwa mu kwizera ni ishimikiro ry’inyigisho ndoramana ya  

  Paulo. 

 2. Muri iki gisomwa, Paulo arigisha inyigisho y’agakiza kabonerwa mu  

 kwizera mu gutondeka ingingo ziyigize. Agakiza kabonerwa mu kwizera 

gasaba… 

  a. … ubutumwa butomoye: Nta gakiza kabaho ata butumwa bwiza. 

  b. … umuvugabutumwa: Ubwo butumwa butegerezwa     

  kwamamazwa n’ababaho mu kwisunga ukwo kwizera. 

  c. … ugushikirizwa kwabwo: Ubwo butumwa butegerezwa kuvugwa  

   mu bubasha bw’Imana no mu bushobozi bwa Mpwemu Yera. 

  d. … ukwakirwa kwabwo: Ubwo butumwa butegerezwa gutahurwa. 

  e. … ukwizera: Ubwo butumwa butegerezwa kwizerwa kandi hakagira  

   igikozwe bwisunzwe. 

  f. … izina : Izina rya Yesu, We rudende ariwe agakiza  

   kabonekeramwo, ritegerezwa kwambazwa mu kwizera. 

 3. Ikizovamwo ni ugucungurwa—ni ukuvuga, agakiza gakura mu vyaha no  

  mumarushwa maze umuntu akaronka amahoro n’umunezero. 

 4. Mu gisomwa cacu, Paulo avuga ibibazo bitatu bihambaye bijanye n’ako  

  gakiza kabonerwa mu kwizera: 

 

I. PAULO ARAHISHURA UKO ABANTU BOSE KW’ISI BAMEREWE—

BARAZIMIYE 

 A. Ukuzimira ni yo ngorane ibabaje kurusha izindi ihanze abantu. 

  1. Iyo ni yo ngorane y’abantu yonyene ibabuza kwinjira mw’ijuru.  

  2. Muri kahise hose, ubuzimire bw’umuntu bwamye buteza ingorane  

   nyinshi kandi  zibabaje zo mu buzima, hariwo ubukene,  

   n’akarenganyo. 

   a. Ariko rero, ikibabaje kuruta ibindi ni ukubaho ubuzima budahera  

    mu muriro udahera batandukanijwe n’Imana n’ivyiza vyose. 

  3.  Mw’isi y’uno musi, abantu bariko barababara mu buryo  

   butandukanye, ariko izo ngorane bafise ntizizobabuza kwinjira  

   mw’ijuru. 

   a. Abantu amamiliyoni bashonje bazopfa hanyuma baje mw’ijuru. 

   b. Abantu amamiliyoni barwaye bazopfa—hanyuma baje mw’ijuru. 

   c. Abantu bugarijwe n’ubukene bazopfa—hanyuma baje mw’ijuru. 

   d. Ariko nta n’umwe mu bazimiye azokwigera yinjira mw’ijuru. 

 B. Akarenganyo kabi kurusha ubundi ni ukuzimira utagira ihitamwo. 

  1. Bamwe bazoba bahisemwo kudakurikira Yesu. 

  2. Yamara, abandi bazoba batigeze banaronka iryo hitamwo. 

  3. Twahamagariwe gukuraho ako karenganyo. 

 

II. PAULO ARAMAMAZA UMUTI UMWE RUDENDE KU BUZIMIRE—

UBUTUMWA BWIZA 

 A. Ubutumwa bwiza ni ubutumwa bw’agakiza kabonerwa muri Yesu gusa. 

 B. Ubwo butumwa butegerezwa kwamamazwa mw’isi yose (Mat. 24:14).  

  1. Abantu bataronse ubumenyi, ntibashobora gukizwa (Ivyak. 4:12). 

  2. Kubw’ivyo, bose bategerezwa kubwirwa (Mk.16:15-16). 

 C. Kugira ubutumwa bwiza buvugwe, hategerezwa kurungikwa  

  abamisiyoneri. 

  1. Imana ubwayo ni Yo ihamagara ikongera ikarungika (Ivyak.13:2, 4).  

  2. Yamara, ishengero ritegerezwa na ryo nyene kurungika (Ivyak. 13:3;  

   Rom. 10:15). 

 D. Ukwamamaza ubutumwa bwiza ni kwo kugaragariza isi ubutungane  

  bukuru.  

  1. Butanga agakiza kubw’ubugingo budashira. 

  2. Vyongeye buraronsa ikibano “ukwisununura biciye ku gucungurwa”.  

 

III. PAULO ADONDORA ABAJA KUVUGA UBUTUMWA BWIZA—

“IBIRENGE VYIZA” 

 A. Paulo asubiramwo amajambo y’umuvugishwa Yesaya (Yes. 52:7). 

  1. Abantu babona ibirenge bisa nabi, vyuzuyeko umukungugu nk’aho  

 bibishe kubona; Imana yoyo ibona ko ari vyiza—iyo ari ibirenge 

vy’abajana ubutumwa bwayo. 

  2. Ishusho yavyo ni uwuje gutangaza yihuta ku mugwi w’imbohe. Aza  

 abazaniye inkuru nziza avuye mu kibanza c’intambara ati: 

“Ukubohorwa kwashitse!” Ni ubutumwa bw’umunezero mwinshi. 

 B. Ukuhaba kw’uwuzanye ubutumwa bw’ivyizigiro mu buryo bw’umubiri  

  mu kibanza ata vyizigiro biriho ni ikintu gikomeye. 

  1. Bigereranya ukubohorwa be n’umuco maze bigakuraho umwiza. 

  2. Bizana ivyizigiro n’umunezero.  

  3. Turi intumwa z’Imana zizana ivyizigiro n’ubugingo mw’isi iriko  

   irapfa. 

 

Kurangiza no guhamagara abaza imbere gusengerwa 

 1. Imana yaduhamagariye kuyishikanira ubutumwa ku bazimiye. 

 2. Nimuze ubu nyene, mwiyegurire ico gikorwa co gushikana ubutumwa  

  bwiza. 

                [ GB ] 

58     Yesu Ariko Arahamagara 
 

Ubutumwa mu ryungane rimwe: Uko Yesu yahamagaye abigishwa biwe  

 ba mbere ngo bamufashe igikorwa, ni ko natwe ariko araduhamagara  

 uyu musi ngo dukore ivyo nyene. 

Intumbero y’Ubutumwa: Nuko abantu bashobora kwiyemeza kwifatanya na 

Kristo mu gikorwa ciwe co gushikira abatarashikirwa n’ubutumwa bwiza. 

Igisomwa: Mariko 3:13-15 

Intangamarara 

 1. Iyo twiyumviriye ku muhamagaro w’Imana, akenshi duca twiyumvira  

  gusa abungere, abamisiyoneri, n’abandi bakozi b’Imana. 

 2. Ariko Kristo We, ahamagara umwe wese muri twebwe ngo yifatanye  

  nawe mu gikorwa ciwe co gucungura amahanga. 

 3. Mu gisomwa cacu c’uno musi, turiga ivyigwa bitatu bijanye  

  n’umuhamagaro w’Imana be n’ukuntu tuwitabira: 

 

I.  YESU ARADUHAMAGARA NGO TUZE KURI WE 

 A. Mu gisomwa cacu, Yesu yahamagaye abigishwa biwe baza kuri we.  

  1. Umur wa .13 “Yesu aduga umusozi muremure, ahamagara abo  

   agomba, baza kuri we.” 

  2. Urabona ko yabahamagaye abakura mw’isinzi ry’abandi  benshi. 

  3. Kugira bifatanye nawe, bategerezwa kuva aho bari bari maze   

  baduge umusozi guhurira nawe kw’isonga ryawo. 

 B. Uyu musi, Yesu araduhamagara ngo tumwegere.  

  1. Raba neza imvugo ngo :“bo kubana na we” (umur. wa 14).  

 2. Imbere y’uko Yesu aturungika, aduhamagara ngo tuze kuri   

  we, tugiriranire na we imigenderanire yimbitse ubwacu. 

  3.  Uko tumwegera, niko atwuzuza Ijambo ryiwe, Mpwemu wiwe,  

   n’Iyerekwa ryiwe kubw’isi yazimiye. 

  4.  Aho ni ho ibango ryose ritegerezwa gutangurira… 

  5. Kugira duhindure abandi, dutegerezwa kubanza kwemerera Imana  

   kuduhindura.  

 C. Kubana na Yesu biduha ukubona ubuzima mu buryo bushasha. 

  1. Tuzoca dutangura kubona amahanga nk’uko ayabona—  

   nk’ayazimiye mu buryo ata vyizigiro, kandi akeneye Umukiza. 

  2. Tubabonye, tuzoririra abazimiye turi kumwe na we.  

  3. Tuzokwikorera umusaraba wacu tunezerewe maze     

  tumukurikire. 

  

II. YESU ARADUHAMAGARA NGO TWIFATANYE NA WE MU 

GIKORWA CIWE 

 A. Yesu yahaye bamwe kuba “intumwa” (umur. wa 14). 

  1.  Intumwa bisigura ijambo ku rindi “umuntu yatumwe.” 

  2. “Ibango ry’intumwa” rero ni ukurungikwa ku bantu batarigera  

   bumva ubutumwa bwiza bwa Kristo. 

 B. Uyu musi, Yesu ariko arahamagarira abamukurikiye kwifatanya na we  

  mu gikorwa c’intumwa. 

  1. Woba witeguriye guhebera Kristo ubuzima bwawe bwose?  

  2. Woba witeguye kuva aho uri ukaja aho agutuma?  

 C.  Yesu aduhamagara kugira adutume. 

  1. “Nuko atoranya aba cumi na babiri…ngo abatume” (umur. wa 14). 

  2. Yaduhezagiye kugira natwe duhezagire amahanga. 

   a. Yashize Mpwemu wiwe hagati muri twebwe. 

   b.  Yaduhaye akaruhuko n’ukuroranirwa. 

  3 Ivyo bintu yabikoze kugira dushobore kumenyekanisha izina ryiwe  

   mu mahanga.  

 

III. YESU ARATWAMBIKA UBUSHOBOZI NGO TURANGURE  

 IGIKORWA CIWE 

A. Raba ngo Yesu “atoranya aba cumi na babiri ngo abatume…  

  kugira ububasha bwo gusenda abadayimoni” (umur. wa 15). 

  1. Yesu ntiyabarungitse mu nkomezi zabo bwite. 

  2. Kandi natwe ntazoturungika mu nkomezi zacu bwite. 

  3. Yesu: “Jewe nahawe ububasha bwose mw’ijuru no mw’isi. Nuko  

   nimugende…” (Mat. 28:18-20).  

 B. Tudafise ubushobozi n’ububasha vyiwe tuzonanirwa; ariko, mu  

 bushobozi bwa Mpwemu be no mu bubasha bw’izina rya Kristo, igikorwa 

kizoranguka (Mrk.. 3:15; Mat. 12:28; Ivyak. 1:8). 

 C. Ubu rero dutegerezwa kugenda kurwana urugamba twambaye  

  ibirwanisho vyose kandi twiyeguye rwose. 

  1. Dutegerezwa kwiyegurira Kristo n’igikorwa ciwe. 

  2. Dutegerezwa “kwambara ibirwanisho vyose Imana itanga” (Ef. 6:11- 

   13). 

 3. Dutegerezwa kwitegurira gukoresha ububasha Imana iduha “ku 

bushobozi bwose bw’umwansi” (Luk. 10:19). 

  4. Dutegerezwa kugira ubwacu ubushobozi bwa Mpwemu Yera kugira  

   tube ivyabona vyiwe (Ivyak. 1:8).  

 

Kurangiza no guhamagara abaza imbere gusengerwa 

 1. Uyu musi, Yesu ariko arahamagara. Mbega uritaba? 

 2. Nimuze rero mwitabe umuhamagaro wa Yesu. 

               [ BD ] 

 59    Umuhamagaro Mukuru wa Kristo wo  

      Kuba Abaroba Abantu 
 

Ubutumwa mu ryungane rimwe: Kristo ahamagarira abakristo bose  

 umuhamagaro mukuru wiwe wo kuba “abaroba abantu.” 

Intumbero y’ubutumwa: Nuko abumviriza biyegurira kuzana abazimiye kuri 

Kristo aho babaye no kw’isi yose. 

Igisomwa: Ab’i Filipi 3:14; Matayo 4:18 

Intangamarara 

 1. Mu gisomwa cacu ca mbere (Flp. 3:14), Paulo yaravuze ibijanye  

  “n’umuhamagaro mukuru” yahawe na Kristo. 

 2. Mu gisomwa cacu ca kabiri (Mat. 4:18), Yesu yasiguye uwo muhamagaro  

  mukuru nko gucika “abaroba abantu.” 

  a. Mu yandi majambo, dutegerezwa kuba abantu bazokwiyegurira  

   umuhamagaro wo kuzana abantu kuri Kristo. 

 3. Buno butumwa: Imvo zine zituma umuhamagaro wa Kristo wo kuba  

  abarovyi b’ababantu ari “umuhamagaro mukuru”:  

 

I. NI “UMUHAMAGARO MUKURU” KUKO URENGEYE 

IMIHAMAGARO TWIHITIRAMWO NK’ABANTU 

 A. Nta muhamagaro mukuru uriho usumba uwo kuzana abantu kuri Kristo. 

  1. Iyo ni yo mpamvu Yesu yahamagaye abigishwa biwe bagasiga  

   insenga zabo. 

  2. Iyo niyo mpamvu basize insenga zabo n’umutima ukunze  

   baramukurikira.  

 B. Uyu musi, Imana yahamagaye bamwe ngo basige “insenga” zabo  

  (imyuga yabo bahora bakora) maze biyegurire kuroba abantu igihe cose. 

  1. Abandi ibahamagarira kuguma bakora imyuga yabo; ariko, na bo  

 bategerezwa kutongera kureka ngo umwuga wabo ube ari wo 

wiganzira ubuzima bwabo. 

  2. Ico baharanira gikuru mu buzima bwabo gitegerezwa kuba ukuba  

   “abaroba abantu.” 

 C. Mu buryo ubu canke buriya, gukurikira Kristo mu gikorwa ciwe co  

 gucungura abazimiye bitegerezwa gucika umuhamagaro mukuru kuruta 

iyindi w’ubuzima bwacu (Mat. 16:24). 

 

II. NI “UMUHAMAGARO MUKURU” KUKO URENGEYE 

UKWIHEBERA UMURYANGO WACU 

 A.  Yakobo na Yohana ntibasize insenga zabo gusa (umwuga wabo) kugira  

  babe abaroba abantu, barasize kandi se wabo (umuryango wabo). 

 B. Na twebwe dutegerezwa kwipfuza kugira uko nyene. 

  1.  Kristo yadutegetse ati: “Mugende muje mu bihugu vyose, mubwire  

   abaremwe bose ubutumwa bwiza” (Mrk. 16:15). 

  2. Ikindi gihe yavuze ati:  “Umuntu niyaza kuri jewe, ntiyanke se na  

   nyina…” (Luk. 14:26-27). 

  3. Ukwihebera uwo muhamagaro mukuru ni vyo bituma abagabo  

 n’abagore bariko basiga vyose bakaja mu mahanga kuvuga 

ubutumwa bwa Kristo. 

 C. Kristo yasezeranye guha impera abazokwumvira (Mrk. 10:29). 

 

III. NI “UMUHAMAGARO MUKURU” KUKO URENGEYE IVYIPFUZO 

VYACU BWITE 

 A. Ugukurikira umuhamagaro mukuru wo gushikira abazimiye vyatumye  

  Paulo aramiriza gushika kw’iherezo. (Soma Flp. 3:12-14.) 

  1. Yarahevye ivyo yipfuza gushikako bwite kugira akurikire ivya Kristo  

   (Flp. 3:4-8) 

 B.  Natwe dutegerezwa guheba “ivyo duharanira vyacu bito” maze dukurikire  

  Kristo. 

  1. Ivyavuzwe: François Xavier, umumisiyoneri w’umujezwite muri  

 Aziya yanditse yishura abanyabulaya abinginga ati: “Nimubwire 

abanyeshure bahebe imigambi yabo mito baharanira baze mu 

buseruko kuvuga ubutumwa bwiza bwa Kristo.” 

  2. Natwe dutegerezwa kwipfuza guheba imigambi yacu mito  

   twaharanira tukaba abaroba abantu aho dusanzwe tuba no kw’isi  

   yose. 

 

IV. NI “UMUHAMAGARO MUKURU” KUKO URENGEYE 

UBUSHOBOZI BWACU 

 A. Hari igihe Yesu yeretse abigishwa biwe ukuntu ukuroba abantu bishobora  

  gukorwa gusa mu bushobozi bw’Imana bw’ibitangaza. 

  1. Vuga inkuru y’igitangaza co kuroba ifi (Luk. 5:4-10). 

  2. Yesu yaciye abasezeranira ati: “Ntaco utinya, kuva ubu uzoroba  

   abantu” (umur. wa 10). 

  3. Yamara, ntibobikoze mu bushobozi bwabo bwite, ariko mu  

   bushobozi bw’Imana—bumvira itegeko rya Kristo. 

  B. Yesu yaradusezeraniye ubushobozi bw’Imana bwo kuroba abantu. 

  1. Isezerano rya nyuma rya Yesu (Ivyak. 1:8): “Ariko muzohabwa  

   ubushobozi…” 

  2. Turahabwa ubushobozi bwo gushingira intahe Kristo igihe tubatijwe  

 muri Mpwemu Yera nka kumwe kw’abigishwa ku Musi wa Pentekoti 

(Ivyak. 2:1-4). 

 

Kurangiza no guhamagara abaza imbere gusengerwa 

 1. Nimuze ubu nyene mwiyemeze kuba “abaroba abantu.” 

 2. Nimuze ubu nyene mwambikwe ubushobozi na Mpwemu Yera. 

 

                [ JDE ]   

60     Umukiza Arungika 
 

Ubutumwa mu ryungane rimwe: Kristo yazutse atwambika ubushobozi  

 hanyuma aturungika kurangura igikorwa ciwe mw’isi. 

Intumbero y’Ubutumwa: Nuko abizera buzuzwa Mpwemu hanyuma  

 biyemeze gukora igikorwa c’Imana. 

Igisomwa: Yohana 20:19-23 

Intangamarara 

 1. Ico gisomwa ni co Yohana atubwiramwo “Itegeko Rikuru rya Kristo.”  

 2. Mw’ijoro Yesu yazutse yariyeretse abigishwa biwe bari binyegeje mu  

  gutinya abayuda. 

 3. Ababwira amahoro (imir. ya 19-20).  

  a. Yariko arabaha amahoro adasanzwe, shalom y’Imana. 

  b. Bazokenera ayo mahoro kugira barangure igikorwa cabo. 

 4. Mu nyuma Yesu aca arungika abigishwa biwe (imir. ya 21-23). 

  a. Nk’uko Data yamutumye, na We yariko arabatuma. 

  b. Uyu musi Kristo ariko araduhamagara yongera adutuma.  

 5. Muri iki gisomwa turiga ko Kristo aturungika mw’isi mu buryo butatu: 

 

I. KRISTO ATURUNGIKA MU BUSHOBOZI BW’IZUKA (imir. ya 19-21) 

 A. Yesu yabonekeye abigishwa biwe mw’ijoro ry’izuka ryiwe. 

  1. Ni we kuri kw’ubutumwa bwiza bwahishuwe…ni muzima!  

  2. Ni We “nzira nshasha kandi iri n’ubugingo” (Heb. 10:20).  

 B. Urupfu n’izuka vya Kristo ni wo mutima w’ubutumwa bwiza tuvuga  

  (Rom. 10:9; 1Kor. 1:1, 3-4).  

  1. Soma 1Kor. 15:13-19 

 C. Iyo dusohotse kuvuga ubutumwa bwiza, tugende mu bushobozi bw’izuka  

  rya Kristo.   

 

II. KRISTO ATURUNGIKA MU BUSHOBOZI BWA MPWEMU  
 (imir. ya 21-22) 

  A. Yesu amaze guha abigishwa biwe amahoro yiwe, yaciye abarungika:  

  1. “Nk’uko Data yantumye , ni ko nanje ndabatumye” (umur. wa 21). 

  2. Mu nyuma yaciye abaha ubushobozi: “Abahumekerako  [mwo] ati:  

   ‘Nimwakire Mpwemu Yera’” (umur. wa 22). 

 B. Na twebwe twararungitswe na Kristo kubwira ubutumwa bwiza  

  abaremwe bose (Mrk. 16:15-16; Mat. 28:18-20). 

  1. Dutegerezwa kwumvira itegeko rya Kristo. 

  2. Vyongeye, yaradusezeraniye ubushobozi bwiwe (Ivyak.1:8). 

 C. Mpwemu Yera adufasha mu buryo bwinshi: 

  1. Arakangura imitima yacu kugira tubone ibikorwa vyo kujana  

   ubutumwa bwiza mu mahanga yose. 

  2. Adushiramwo kugirira impuhwe abariko barahona. 

  3. Atuma twipfuza kwumvira itegeko rya Kristo. 

  4. Arasambura inzitizi zose z’ikibano n’iz’ubwoko kugira atume  

   dukunda abantu bose nk’uko na Kristo abakunda (Rom.5:5). 

  5. Arugururira imiryango yugaye ubutumwa bwiza kugira bushike hose. 

  6. Arubaka ukwizera kwacu kugira twamamaze ubutumwa bwiza mu  

   bushobozi. 

 D. Mpwemu Yera kandi aratwambika ubushobozi mu buryo bukurikira: 

  1. Arambika ubushobozi amajambo yacu kugira agire ububasha  

   bukomeye. 

  2. Arashingishiriza intahe amajambo yacu akoresheje ukwigaragaza  

   kw’ibitangaza. 

 

III. KRISTO ATURUNGIKA MU BUSHOBOZI BW’AGAKIZA   
 (imir. ya 22-23) 

 A. Imana ni Yo yonyene ishobora guharira abantu ivyaha! 

  1. Yesu arafise ububasha bwo guharira ivyaha (Mrk. 2:5). 

 B. Ariko rero, turashobora kugira uruhara mu gikorwa c’Imana c’uguharira  

  ivyaha. 

  1. “Kandi abo muzoharira ivyaha bose, bazoba babihariwe” (umur.  

   wa 23). 

  2.  Nimurabe ukuntu amajambo “ivyaha” hamwe na “bazoba” ari mu  

   bwinshi—bisigura ivyaha vy’abantu atari ivy’aha vy’umuntu umwe. 

  3. Yesu arungika ishengero ryiwe mu bushobozi bwa Mpwemu wiwe  

   kumenyesha “ukwihana n’uguharirwa ivyaha…mw’izina ryiwe mu  

   mahanga yose” (Luk. 24:46-47). 

 C. Dutegerezwa kubwira amahanga yuko “Yesu akiza ivyaha!” 

  1. Ivyimburwa bireze, bigeze kwimbura (Yoh. 4:35).  

  2. Nimuze duhaguruke tugende!  

  3. Ukuhaba kwiwe kuri kumwe natwe kandi ubushobozi bwiwe  

   buzodufasha. 

 

Kurangiza no guhamagara abaza imbere gusengerwa 

 1. Kristo aturungika mu Bushobozi Bwiwe: Ubushobozi bw’Izuka,  

  Ubushobozi bwa Mpwemu no mu Bushobozi bw’Agakiza. 

 2. Nimuze rero mwiyemeze kuja ku bazimiye mu bushobozi bw’Imana. 

   

                [ SE ] 

61    Twahezagiwe ngo Twumvire 
 

Ubutumwa mu ryungane rimwe: Imana irahezagira ikongera igahamagara 

abantu bayo ngo bagire uruhara mu gikorwa cayo co guhezagira amahanga 

biciye muri Yesu, We ruvyaro rwa Aburahamu. 

Intumbero y’Ubutumwa: Nuko abumviriza biyegurira kwuzuza icerekezo Imana 

ifitiye ubuzima bwabo. 

Ibisomwa: Itanguriro 12:1-4, 17:7 

Intangamarara 

 1. Iyo Imana ivuganye n’umuntu kiba ari igihe gitangaje.  

  a. Igihe cose ivuze, iba ifise intumbero. 

  b. Ifise umugambi ishaka guhishura. 

 2. Mu gisomwa cacu, Imana yavuganye na Aburahamu maze igirana na we  

  isezerano rizwi nk’ “Isezerano rya Aburahamu.” 

 3. Muri buno butumwa turarimbura iryo sezerano. 

  a. Turarimbura canecane ukuntu iryo sezerano ririmwo ugutegerezwa  

   kwumvira. 

  b. Nka kumwe kwa Aburahamu, turiga yuko “twahezagiwe ngo  

   twumvire.” 

 

I. TWAHEZAGIWE NGO TWUMVIRE 

 A. Imana yasezeraniye Aburahamu ko izomuha umugisha—Vyongeye  

  yamusavye kuyumvira. 

  1. Yabwiye Aburahamu iti: “Nzoguha umugisha” (incuro 4). (imir. ya  

   2-3) 

  2. Yarongeye iramubwira iti: “Va mu gihugu canyu…” (umur. wa 1). 

  3. Aburahamu yarumviye maze “aragenda, nk’uko Uhoraho amubariye”  

   (umur. wa 4). 

  4.  Yahisemwo “kwizigira no kwumvira” Imana kugira imurongore  

   intambwe ku yindi mu rugendo. 

 B. N’uno musi, Imana iraha umugisha abantu bayo kugira bayumvire  

  bongere bakore ivyo igomba. 

  1. Soma mwongere musigure Zaburi 67:1-7. “Imana iduhe  

   umugisha…kugira agakiza kawe kamenyekane mu mahanga yose.” 

  2. Iyo Aburahamu ataza kwumvira Imana, Isezerano rya Aburahamu  

 ntiryari kuranguka. (Soma Ita. 22:18 canecane ku mvugo ngo “kuko 

wanyumviye.”) 

  3. Imana irahimbarwa iyo dukoze ico idusa vye gukora; irababara  

   iyo tutabikoze. 

  4 Ikivyerekana: Imana yarahimbawe na Dawidi (Ivyak. 13:22). 

 C. Iyo twumviye umuntu, tuba tumwubashe; iyo tutumviye, tuba  

  tumusuzuguye. 

  1. Aburahamu yarubashe Imana mu kuyumvira maze “aragenda.” 

  2. Intumwa zarubashe Kristo mu kuja mu mahanga. 

  3. Na twebwe dutegerezwa kwubaha Kristo mu kwumvira Itegeko  

  Rikuru (Mrk. 16:15-16) be n’Itegeko Rya Nyuma (Luk. 24:49). 

 

II. TWAHEZAGIWE DUFISE ICEREKEZO 

 A. Aburahamu yarahezagiwe kandi n’icerekezo cashizweho n’Imana. 

  1. Ni we Imana yari yashizeho ngo biciye kuri we irungike Umwana  

   wayo kugira atange agakiza ku muryango wose w’abantu.  

  2. Mu “ruvyaro” rwa Aburahamu―ni ukuvuga, Yesu (Gal. 3:16)  

   ―”amahanga yose azohabwa umugisha” (Ita. 22:18). 

 B. Umwe wese muri twebwe yarashiriweho n’Imana icerekezo. 

  1. Imana ni yo yaremye umwe wese muri twebwe, kandi yahaye umwe  

   wese igikorwa yisangije co kurangura kw’isi.  

 2. Dutegerezwa kutigera twibagira, yamara, yuko ivyerekezo vyacu  

  bwite bifatanye n’icerekezo gikuru c’Imana ifitiye amahanga, ni 

ukuvuga, yuko “imiryango yose yo mwisi izohabwa umugisha” (Ita. 

12:3). 

 C. Dutegerezwa umwe wese kwiyegurira gushitsa icerekezo c’Imana  

  kubw’ubuzima bwacu. 

  1. Aburahamu yarashitse ku mugambi Imana yari yarateguye  

   kubw’ubuzima bwiwe. 

   a. Ivyo vyarongeye kwemezwa n’Imana mw’Itanguriro 17:1-7. 

   b. Abaheburayo 11 havuga ku kuroranirwa kwa Aburahamu.  

    (Soma imir. ya 8-12.) 

  2. Nk’abakomoka kuri Aburahamu mu buryo bw’impwemu, natwe  

   dutegerezwa kwiyegurira gushitsa intumbero y’ubuzima bwacu. 

 

III. TWAHEZAGIWE DUFISE IVYO DUSABWA 

 A. Umugisha wa Aburahamu wari ufatanye n’ivyo ajejwe gukora.  

  1. Yategerezwa “kuja mu gihugu” Imana yomweretse (Ita. 12:1). 

  2. Yategerezwa gusangira ukwizera Imana kwiwe n’iyindi miryango  

   y’abantu.  

 B. Na twebwe nk’abana b’impwemu ba Aburahamu, twarahawe igikorwa co  

  kwizigira Imana no kuyumvira.  

  1. Paulo yandikiye Ab’i Galatiya ati: “[Kristo] yaducunguye kugira ngo  

 umugisha wa Aburahamu ushike ku banyamahanga, bawuheshejwe 

na Kristo Yesu” (Gal. 3:14). 

 C. Uyu musi, uri “Aburahamu” w’Imana, wahamagaranywe inshingano yo  

 guhezagira imiryango yose n’amoko yose y’abantu ukoresheje ubutumwa 

bwiza bwa Kristo. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire Kristo n’intumbero yiwe afitiye ubuzima  

  bwanyu. 

                [ JF ] 

62    Abatumwe na Kristo 
 

Ubutumwa mu ryungane rimwe: Twebwe nk’“abatumwe” na Kristo, 

dutegerezwa kwiyegurira kurangura igikorwa ciwe mu nzira yiwe. 

Intumbero y’Ubutumwa: Nuko abizera biyemeza “kugenda” mu bushobozi bwa 

Mpwemu budufasha kurangura igikorwa ca Kristo co gucungura abazimiye. 

Igisomwa: Yohana 20:19-21 

Intangamarara 

 1. Mw’ijoro ry’izuka ryiwe, Yesu yarabonekeye abigishwa biwe. 

  a. Bari binyegeje “kubwo gutinya Abayuda” (Yoh. 20:19). 

  b. Yesu yababwiye ati: “Amahoro abe muri mwebwe!” 

 2. Yaciye abaha itegeko, ati “Nk’uko Data yantumye, niko nanje  

  ndabatumye” (umur. wa 21). Avuze ivyo… 

 3. “Abahumekerako ati:’Nimwakire Mpwemu Yera” (umur. wa 22). 

 4. Turaza gushimika kuri iri jambo rito “gutumwa” ku mur. wa 21. 

  a. “Gutumwa” vyumvikanisha icerekezo ciharije be n’intumbero.  

  b. Nk’uko Yesu yari  “Uwatumwe na Data,” natwe turi “abatumwe na  

   Kristo.” 

 5. Buno butumwa burashimika ku kuntu Kristo adutuma. Ariko ubwa  

  mbere… 

 

I. DATA YATUMYE GUTE YESU? 

 A. Yesu yatumwe n’Imana Data.  

  1. “Nk’uko Data yantumye…” (v.21).  

  2. Kuko yari yatumwe na Data… 

   a. …Yesu yaserukira Se wiwe (Yoh. 6:57). 

   b. …Yesu yari yariyeguriye gukurikiza amabwirizwa ya Data  

    (Heb. 10:7).  

   c. …Yesu yagendera agakorera mu bubasha n’ubushobozi vya  

    Data (Yoh. 8:28). 

  3. Yesu yashinze intahe ati: “N’ukuri n’ukuri ndababwire: ntaco  

 Umwana ashobora kwigenera, atabonye Se agikora, kuko ivyo Se 

akora vyose n’Umwana aca abikora kuno” (Yoh. 5:19) (Raba kandi, 

Yoh. 8:42; 12:49; 14:31.) 

   a. I Getsemane: “Ntibibe nk’uko jewe ngomba, yamara bibe uko  

    wewe ugomba...” (Luk. 22:42). 

 B. Data yatumye Yesu n’intumbero itomoye. 

  1. Yuko Imana yoshoboye kwiyegereza abantu mu kubihishurira  

   nk’umwana w’umuntu (Yoh. 1:10, 14).  

  2. Mu mugambi w’Imana kuri Yesu harimwo urupfu rwiwe ku  

 musaraba rwaronkesheje agakiza abamwizigira bose (Yoh. 3:16; 

1Yoh. 4:14). 

II. YESU YATUMYE GUTE ABIGISHWA? 

 A. Imana yatumye Yesu gutanga agakiza kubw’amahanga; Yesu yatumye  

  abigishwa biwe kwamamaza agakiza mu mahanga. 

  1. Yesu ni We wenyene yashobora gutanga agakiza (Ivyak. 4:12). 

  2. Ariko rero, yatumye abigishwa biwe kwamamaza ubutumwa bwiza  

   bujanye n’ako gakiza:  

   a. “Nk’uko Data yantumye, niko nanje ndabatumye” (umur. wa  

    21). 

   b. “Nuko nimugende…muvuge ubutumwa bwiza” (Mrk. 16:15). 

 B. Abigishwa batumwe na Yesu bongera bahabwa ubushobozi n’ububasha  

  bwo gukora nk’uko yakoze: 

  1. Yesu yabatumye kurangura ico gikorwa nyene yari afise—agakiza ku  

   bazimiye i muhira no kugeza ku mpera y’isi. 

  2. Yesu yabatumye kwamamaza bwa butumwa nyene yamamaje— 

   ubutumwa bwiza bw’agakiza. 

  3. Yesu yabatumye bafise bwa bubasha nyene n’ubushobozi—ububasha  

   bw’Izina ryiwe n’ubushobozi bwa Mpwemu Yera. 

 C. Abigishwa baciye bagenda bavuga ubutumwa bwiza bwaherekezwa  

  n’ibimenyetso n’ibitangaza (Mrk. 16:20; Ivyak. 4:33). 

 

III. IMANA IDUTUMA GUTE UYU MUSI? 

 A. Yesu aradutuma nk’uko Data yamutumye—be na kumwe yatuma  

  abigishwa biwe.  

  1. Turiho ngo tumumenyeshe abantu bose, ahantu hose—imiryango  

   yacu, abagenzi, ababanyi, ibisagara, imitumba, kugeza no ku mpera  

   y’isi.  

  2. Dutegerezwa kwumvira maze tukagenda ubwo nyene mu gikorwa. 

 B. Dusabwa gukoresha uburyo nyene yakoresheje be n’abigishwa biwe: 

  1. Dusabwa kwamamaza ubutumwa bwiza mu bushobozi bwa  

   Mpwemu Yera. 

  2. Dutegerezwa kwizigira ko Imana izoshingira intahe ijambo ryayo mu  

   kurikurikiza ibimenyetso n’ibitangaza. 

  3. Dutegerezwa guteragira amashengero yo gukwiza hose ubutumwa  

   bwiza yuzuye Mpwemu Yera. 

 

Kurangiza no guhamagara abasengerwa 

 1. Woba wemera ko ugutumwa kwawe ari iteka Imana yaguteye? 

 2. Wokwiyegurira Kristo n’igikorwa ciwe? 

 3. Woba uzogenda, utange, kandi urungike kugira bose bashobore kumenya  

  Kristo?  

 4. Nimuze ubu nyene, mwiyegurire Kristo n’igikorwa ciwe. 

                [ JF ] 

63     Imana Ihamagara 
 

Ubutumwa mu ryungane rimwe: Imana iracahamagara abantu bayo ngo  

 bagire uruhara mu gikorwa cayo. 

Intumbero y’Ubutumwa: Nuko abantu b’Imana biyegurira kwumviriza  

 no kwumvira umuhamagaro w’Imana wo kuja mu mahanga. 

Igisomwa: Kuvayo 3:4-10  

Intangamarara 

 1. Igisomwa dusomye kivuga inkuru y’Imana ihamagara Mose ngo aje  

  kubohora ihanga rya Isirayeli abakure mu buja bwa Egiputa. (Vuga iyo  

  nkuru.) 

 2. Muri iyi nkuru, turashobora kubona ivyiyumviro bihambaye bijanye na  

 kamere y’Imana yo gutuma abasavyi bayo be n’uburyo iduhamagara ngo 

twifatanye na Yo mu gikorwa cayo co gucungura. 

 3. Nimurabe amungane atanu y’ukwitwararika Imana ivuga                                

  (imir. ya 7, 8, 10). 

  a. “Ni ukuri nabonye amarushwa abantu banje barimwo…” (umur. wa 7). 

  b. “Numvise gutaka kwabo…” (umur. wa 7). 

  c. “Kuko nzi imibabaro yabo… (umur. wa 7). 

  d. “Kandi manukanywe no kubarokora…” (umur. wa 8). 

  e. “Nuko ngwino ndagutume…” (muri Egiputa kubarokora) (umur. wa 10). 

 4. Ayo mungane atanu araduha ugutahura guhambaye muri kamere  

  y’Imana—be n’uburyo n’impamvu iduhamagara uyu musi: 

 

I. UGUTAHURA KWA 1: IMANA IRABONA—SI IMPUMYI  

 ― “Ni ukuri nabonye amarushwa abantu banje bari muri  

  Egiputa…“Nabonye agahahazo Abanyegiputa babahahaza” (imir. ya 7-9). 

 A. Imana yarabonye imibabaro y’abantu bayo muri Egiputa (imir. ya 7, 9).  

  1. Yarabitegereje maze ibona bakeneye ugutabarwa.  

  2. Ikivyerekana: Igihe kimwe, Yesu yabonye abigishwa biwe 

bariko birwanira kugira barokoke—ni kwo guca agenda kubatabara 

(Mrk. 6:48-50). 

 B. Imana iracabona n’uyu musi. 

  1. Soma 2Ngom. 16:9: “Kandi inyonga z’Uhoraho zinyuranganya  

   mw’isi yose hirya no hino…” 

  2. Imana irabona amahanga akeneye gushikirwa kubwa Kristo. 

  3. Iduhamagarira gukora nk’uko nyene (Yoh. 4:35). 

  

II. UGUTAHURA KWA 2: IMANA IRUMVA—SI IGIPFAMATWI 

 ― “Numvise gutaka kwabo, baborogeshwa n’ababakoresha  

  babahindagiza” (umur. wa 7) 

 A. Dutegerezwa kutigera twibagira ko Imana yumviriza yitwararitse  

  amasengesho y’abantu bayo. 

 1. Mu gisomwa cacu, Imana yarumvise ugutaka kw’abisirayeli bari mu  

  buja. 

  2. Dawidi yaranezerewe muri uku kuri: “Ku mugoroba, mu gitondo no  

 mu mashoka…nzokwama niganyira, ncura umuniho: Na We 

azokwumva ijwi ryanje” (Zab. 55:17). 

 B. Na twebwe dutegerezwa kwumva ugutaka kw’abantu bazimiye mw’isi. 

  1. Bariko baratakamba ngo: “Jabuka uze…udutabare” (Ivyak. 16:9). 

  2. Ikintu ca nyuma Yesu yasenze asaba: (Mat. 9:37-38). 

 

III. UGUTAHURA KWA 3: IMANA IRITWARARITSE—SI   

 IYITABINEZWE 

 ― “Kuko nzi imibabaro yabo…” (umur. wa 7) 

 A. Imana ntiyumva gusa igihe abantu bayitakambiye, yiteguriye no kwishura  

  amasengesho yabo. 

  1. Yaritwararitse imibabaro y’abisirayeli. 

  2. Ntawitwararitse imibabaro y’abantu nk’Imana. 

  3. Iritwararitse umwe wese mu mamiriyaridi y’abantu bazimiye kw’isi. 

 B. Na twebwe dutegerezwa kwitwararika abantu bazimiye n’abari mu  

  mibabaro.  

  1. Dutegerezwa kumera nka Yesu (Mat. 9:36). 

  2. Mpwemu Yera azodufasha kwitwararika (Rom. 5:5). 

 

IV. UGUTAHURA KWA 4: IMANA IRAZA—NTIRI KURE 

 A. Mu nkuru yacu, Imana yaritwararitse bihagije ku buryo yimanukiye. 

  1. Yaraje kuri Mose mu gisaka caka umuriro (umur. wa 4). 

  2. Umwana w’Imana yaramanutse kurokora abana b’abantu (Luk. 19:10). 

  3. Paulo yavuze ati: “Naho itari kure y’umuntu n’umwe muri  

   twebwe…” (Ivyak. 17:27). 

 B. Uyu musi, dutegerezwa gukurikira akarorero ka Kristo. 

  1. Dutegerezwa gukora ibirenze ukwitwararika—dutegerezwa  

   “kugenda” (umur. wa 10). 

  2. “Nk’uko Data yantumye, ni ko nanje ndabatumye” (Yoh. 20:22). 

  3. Kandi: “Mugende muje mu bihugu vyose, mwamamaze…” (Mk 16:15). 

 

V. UGUTAHURA KWA 5: IMANA IRAHAMAGARA—SI IKIRAGI 

 ― “Nuko ngwino ndagutume…” (umur. wa 10). 

 A. Imana yarahamagaye yongera iratuma (umur. wa 10). 

  1. Muri Bibiliya yose, Imana yarahamagara abakozi ikabatuma. 

  2. Yesu arahamagara kandi aratuma ishengero ryiwe (Yoh. 15:16). 

 B. Uyu musi, Imana iraduhamagara kandi iradutuma… 

  1. …mu kibano cacu …mu mahanga. 

  2. Mbega uriteguye “kwitaba” umuhamagaro w’Imana? 

 

Kurangiza no guhamagara abaza imbere gusengerwa 

1. Nimuze ubu nyene, kandi mwiyegurire Imana n’igikorwa cayo. 

                [ JM ]  

64     Twatoranirijwe Igikorwa 
 

Ubutumwa mu ryungane rimwe: Nka kumwe kwa Paulo, Imana  

 yaratoranije umwe wese kugira uruhara mu gikorwa co gucungura amahanga. 

Intumbero y’Ubutumwa: Nuko abumviriza buzura Mpwemu Yera  

 hanyuma biyegurire igikorwa c’Imana. 

Igisomwa: Ivyakozwe n’Intumwa 22:12-21 (cane cane imir. ya 14-15)  

Intangamarara 

 1. Ico Paulo yaharanira mu buzima bwiwe kwari ukubwira amahanga ivya  

  Yesu.  

 2. Vuga inkuru y’ingene  Paulo yafashwe n’ubutumwa yashikirije mu rugo  

  rw’urusengero rw’i Yerusalemu (Ivyak. 21:27-22:21). 

 3. Muri ubwo butumwa, Paulo aravuga ibijanye n’umuhamagaro wiwe  

  n’intumbero y’ubuzima yahawe n’Imana (imir. ya 14-15).  

 4. Muri iyo ntahe ya Paulo, turiga ivyigwa 3 bihambaye bijanye  

  n’ijanabutumwa:  

 

I. NK’UKO YAGIRIYE PAULO, IMANA YARATORANIJE  UMWE 

WESE MURI TWEBWE NGO AMENYE IVYO  IGOMBA 

 A. Paulo yaravuganye n’isinzi yongera arabasigurira uburyo Imana yari  

  yamuhishuriye ubugombe bwayo (imir. ya 14-15).  

 1. Yaravuze ukuntu Ananiya yari yamubwiye ati: “Imana ya ba  

  sogokuruza yagutoranirije kumenya ivyo igomba…” (umur. wa 14). 

  2. Yesu yabwiye Paulo nk’uko nyene (Ivyak. 26:15): “Kuko igitumye  

   nkwiyereka, ari ukugira ngo ndagutoranye nkugire umukozi wanje  

   n’icabona …” 

  3. Paulo yaramenye ko Imana yari yamutoranije, kandi yaramenye  

   n’impamvu. 

   a. Yesu yaramwiyeretse hanyuma amutegeka ati: “Genda, kuko  

    nzogutuma kure ku banyamahanga ” (22:21). 

  4. Ubwo bumenyi bwahaye ubuzima bwiwe icerekezo n’intumbero. 

 B. Imana ishaka kukugirira uko nyene. 

  1. Ishaka kukwereka ivyo igomba ku buzima bwawe. 

  2. Yarakweretse ubugombe bwayo mw’ijambo ryayo—nuko ugira  

   uruhara rwuzuye mu gikorwa ca Kristo (Mat. 28:18-20). 

  3. Izoguhishurira ivyo igomba vyihariye kubw’ubuzima bwawe biciye  

   muri Mpwemu wayo. 

 C. Womenya gute ivyo Imana igomba ku buzima bwawe? 

  1. Niwiyegurire Imana n’igikorwa cayo (Ivyak. 9:6). 

  2. Nuce usenga, wumvirize, hanyuma wumvire ijwi rya Mpwemu Yera  

   (Ivyak. 5:32). 

 D.  Ntibihagije kumenya ivyo Imana igomba, dutegerezwa gukora ivyo  

  Imana igomba. 

  1. Yesu yabwiye Paulo ati “Genda, kuko nzogutuma kure ku  

   banyamahanga…” 

  2. Yakobo 1:22 “Ntiwiyumviririze gusa… Kora ico rivuga.”  

 

II. NK’UKO YAGIRIYE PAULO, IMANA YARADUTORANIJE NGO 

TUBE IVYABONA VYA KRISTO 

 A. Paulo arashinga intahe y’ukuntu Ananiya yamubwiye ati: “Uzomubera  

  [Kristo] icabona ku bantu bose ku vyo wabonye kandi wumvise” (Ivyak.  

  22:15). 

  1. Nka Paulo, duhamagarirwa kubera Kristo “umukozi n’icabona”  

   (Ivyak. 26:16). 

  2. Kristo araturungika twese: “Muzoba ivyabona vyo kunshingira  

   intahe…gushitsa ku mpera y’isi (Ivyak. 1:8). 

 B. Ariko rero, imbere yuko tuba ivyabona kirumara, dutegerezwa kubanza  

  kwambikwa ubushobozi na Mpwemu Yera.” (SOMA: Ivyak. 1:4-5) 

  1. Ivyo vyarabaye kuri Pentekoti (Ivyak. 2:1-4, 14; 41). 

  2. Ivyo nyene ni vyo vyabaye kuri Paulo igihe Ananiya yamurambikako  

   ibiganza: 

   a. Yaciye yuzura Mpwemu (Ivyak. 9:17-18) 

   b. Ubwo nyene yaciye atangura kwamamaza Kristo (umur. wa 20). 

 C. Urashobora kwuzura Mpwemu Yera uyu musi; gira uku: 

  1. Nusabe mu kwizera (Luk. 11:9, 13). 

  2. Niwakire mu kwizera (Luk. 11:10; Mrk. 11:24). 

  2. Nuvuge mu kwizera (Ivyak. 2:4). 

 

III. NK’UKO YAGIRIYE PAULO, IMANA YATORANIJE UMWE WESE 

MURI TWEBWE NGO TUNYARUKE MU GIKORWA CAYO 

 A. Paulo aravuga ingene mw’iyerekwa, Yesu yamutegetse kugenda anyaruka  

 ati: “Mera nk’uwurota, ndamubona ambwira ati: ‘Tebuka! Uve i 

Yerusalemu vuba’…’” (Ivyak. 22:18). 

  1. Paulo yasabwa kwumvira vuba maze “Akagenda!” 

 B. Na twebwe dutegerezwa kwumvira vuba tugende mu mahanga (Mrk.  

  16:15). 

  1. Yesu ati: “Ntimuvuge ngo hasigaye amezi ane…” (Yoh. 4:35). 

  2. Yesu araza; uyu si umwanya wo kwihweza ariko ni uwo kugenda  

   (Ivyak. 1:9-11). 

 

Kurangiza no guhamagara abaza imbere gusengerwa 

 1. Imana yahamagaye umwe wese muri twebwe ngo agire uruhara mu  

  gikorwa cayo co gucungura amahanga. 

 2. Nimuze ubu nyene mwiyegurire igikorwa c’Imana. 

 3. Nimuze mwambikwe ubushobozi bwa Mpwemu kugira ugire  uruhara  

  muri ico gikorwa.            

                [ EG ] 

65     Ugushira Amazinda Rwose Mu Bikorwa 
 

Ubutumwa mu ryungane rimwe: Nk’intumwa za Kristo, dutegerezwa  

 kumarwa amazinda rwose ku bijanye no kwamamaza ubutumwa bwiza, 

ukwambika ubushobozi na Mpwemu Yera be n’ukugaruka kwa Kristo. 

Intumbero y’Ubutumwa: Ni uguhamagarira abantu b’Imana kwuzura  

 Mpwemu no kwiyegurira igikorwa ca Kristo. 

Igisomwa: 1 Ab’i Tesalonike 1:5-7  

Intangamarara 

 1. Mu gisomwa cacu, Paulo yibutsa ab’i Tesalonike ukuntu  yababwiye  

  ubutumwa bwiza. 

 2. Uburyo butanu: (1) “mu majambo”… (2) “mu bushobozi”… (3) “na  

 Mpwemu Yera”… (4) “mu kumara amazinda rwose”… be no (5) mu 

kubaho ubuzima bwo kwubaha Imana (“Murazi ubugene twari tumeze 

hagati muri mwebwe kubwanyu”). 

 3. Ubu butumwa burashimika ku kuntu Paulo yavuze ubutumwa bwiza i  

  Tesalonike mu “gushira amazinda rwose.” 

 4. Uko tugenda kubwira abazimiye ubutumwa bwiza, nka Paulo,  

  dutegerezwa kandi gukora “dushize amazinda rwose.” 

 5. Dutegerezwa gushira amazinda rwose ku bintu bitatu: 

 

I.  DUTEGEREZWA GUSHIRA AMAZINDA RWOSE KU RUHARA 

RWACU NYAMUKURU NK’ABIGISHWA BA YESU 

 A. Nk’abigishwa ba Kristo, uruhara rwacu rukuru ni ukwifatanya  na We mu  

  gikorwa ciwe co gucungura amahanga. 

  1. Ikibabaje, abakristo benshi ntibazi igituma Kristo yarabahamagaye  

   mu bwami bwiwe. 

  2. Ico gikorwa yakivuze muri Mat. 28:18-20 (Soma). 

 B. Turiho kugira turangure Itegeko Rikuru rya Kristo. 

  1. Yesu yaratweretse ico twokora: “Nimunkurikire, nzobagira abaroba  

   abantu” (Mrk. 1:17). 

  2. Paulo yaratahura neza urwo ruhara rwiwe. 

   a. Yaratanze akarorero k’ukungene ubutumwa bwiza bwokizwa  

    hose  (1Tes. 1:5). 

   b. Ab’i Tesalonike barakurikije ako karorero. (Soma vv.6-8.) 

  3. Nka kumwe kwa Yesu na Paulo, dutegerezwa kwiyegurira kubwira  

   ubutumwa bwiza abazimiye, aho tuba no kw’isi yose. 

 

II. DUTEGEREZWA GUSHIRA AMAZINDA RWOSE KU BURYO 

BWAGENYWE N’IMANA BWO KURANGURA IGIKORWA 

 A. Dutegerezwa gutahura, nka Paulo n’abakristo b’i Tesalonike, yuko ari  

  ngombwa rwose kwuzura Mpwemu Yera. 

  1. Paulo yabwiye ab’i Tesalonike ati: “Kuko ubutumwa bwacu  

 butabashitseko mu majambo yonyene ariko bwarimwo n’ubushobozi 

na Mpwemu Year” (umur. wa 5).  

  2. Ni kwo guca abibutsa ati: “…mwakiriye ijambo ry’Imana  

   munezerejwe na Mpwemu Yera” (umur. wa 6). 

 B. Yesu yari yategetse abamukurikira kubatizwa muri Mpwemu Yera— 

  gutyo babe bambitswe ubushobozi na We. 

  1. Ubwa mbere yatanze itegeko. (Soma Ivyak. 1:4-5.) 

  2. Hanyuma, yatanze isezerano. (Soma Ivyak. 1:8.) 

 C. Dutegerezwa kugira ugushira amazinda rwose nk’ukwa Yesu na Paulo  

 yuko ari ngombwa ko uwukurikira Kristo wese yambikwa ubushobozi na 

Mpwemu Yera. 

 

III. DUTEGEREZWA GUSHIRA AMAZINDA RWOSE KU BIJANYE 

N’IGIHE GITO DUFISE CO GUSHIRA MU NGIRO IGIKORWA 

CACU C’UKUJANA UBUTUMWA BWIZA 

 A. Paulo yavuze ko ab’i Tesalonike bagize “ibikorwa…n’ukwihangana kuva  

  ku kwizigira.” 

  1. Mu yandi majambo, barakoze bongera barihangana kuko bari bafise  

   ivyizigiro vy’uko Yesu agiye kugaruka vuba. 

  2. Gato muri 1 Ab’i Tesalonike, Paulo yaciye avuga ashize amazinda ku  

   kugaruka vuba kwa Kristo (1Tes. 4:15-17). 

  3. We be na bo bagobererwa kuvuga ubutumwa bwiza kuri bose imbere  

   y’uko Yesu agaruka. 

             4. Nk’akarorero, mu rubanza rwiwe i Kayisariya, Paulo yabwiye Felisi  

   ibijanye “n’urubanza rugiye kuza” (Ivyak. 24:25). 

 B. Dutegerezwa gusangira ugushira amazinda rwose na Paulo yuko Yesu  

 agiye kuza vuba be n’uko abantu bategerezwa kuburirwa ngo “bahunge 

ishavu rizoza” (Luk. 3:7). 

  1. Ukwo kwizera kwarasunikiye Abapentekoti ba mbere kuja mu  

   mahanga no gutangaza bati: “Nimwitegure, Yesu araza vuba!” 

  2. Uyu musi, dutegerezwa kugira uko nyene. 

 

Kurangiza no guhamagara abaza imbere gusengerwa 

 1. Twebwe, nk’intumwa za Kristo, dutegerezwa gushira amazinda rwose ku  

 bijanye n‘ukwamamaza ubutumwa bwiza, ukwambikwa ubushobozi na 

Mpwemu Yera, be n’ukugaruka vuba kwa Kristo. 

 2. Nimuze rero, maze mwiyegurire igikorwa ca Kristo. 

 3. Nimuze, mwuzure Mpwemu Yera. 

               [ DRM ] 

 66    Imana Iriko Irahamagara!  

         Uriko Urumviriza? 
 

Ubutumwa mu ryungane rimwe: Imana ihamagara abantu bayo ngo  

 bifatanye nayo mu kurangura igikorwa cayo. 

Intumbero y’Ubutumwa: Nuko abantu bashobora gutahura no kwitaba  

 umuhamagaro w’Imana. 

Ibisomwa: Yohana 15:16; Ivyakozwe n’Intumwa 13:1-4 

Intangamarara 

 1. Ngaha dufise ibisomwa bibiri bivuga ku muhamagaro w’Imana. 

  a. Yesu arasigurira abigishwa biwe umuhamagaro (Jn.15:16). 

  b. Isezerano Rishasha rishira mu ngiro umuhamagaro (Ivyak. 13:1-4). 

 2. Turasuzuma muri buno butumwa ivyo bisomwa vyompi bijanye  

  n’umuhamagaro w’Imana. 

 3. Mu gutegura ishengero kubw’iyimbura, turakeneye kuvuga ubutumwa no  

  kwigisha kenshi ku muhamagaro w’Imana. 

  a. Abantu bategerezwa gutahura umuhamagaro w’Imana. 

  b. Kandi bategerezwa guhabwa akaryo ko kwitaba umuhamagaro wayo. 

 4. Buno butumwa burishura ibibazo bitandatu ku bijanye  

  n’umuhamagaro w’Imana: 

 

I. UMUHAMAGARO W’IMANA NI IKI? 

 A. Indangurakintu: Umuhamagaro w’Imana ni ukurobanurwa no  

  guhamagarwa n’Imana kw’abantu ngo bayizeko bakorere no mu migambi  

  yayo. 

 B. Umuhamagaro w’Imana urimwo… 

  1. Kutoranywa n’Imana (Yoh.15:16). 

  2. Ukugenwa n’Imana (Yoh..15:16). 

  3. Imana iravuga (Ivyak. 13:2). 

  4. Gushirwa ku ruhande n’Imana (kurobanurwa) (Ivyak. 13:2). 

  5. Kurungikwa n’Imana (Yoh. 15:16; Ivyak. 13:4). 

  6. Kwambikwa ubushobozi n’Imana (Ivyak. 1:8) 

 

II. IMANA IHAMAGARA NDE? 

 A. Imana iduhamagara twese! 

  1. Ihamagara abanyavyaha ngo bihane (Luk. 5:31). 

  2. Ihamagara abizera ngo bacike abigishwa bongere bayikorere (  

   “kwama ivyamwa”). 

 B. Yamara, hariho umuhamagaro wihariye w’Imana. 

  1. Bamwe “batoranywa” kubw’igikorwa kidasanzwe (Ivyak. 13:2;  

   Rom.1:1). 

  2. Nka kumwe nyene Yesu yatoranya intumwa ziwe (Mrk. 3:13-15). 

  3. Iratoranya abungere, abavugabutumwa, abamisiyoneri, abateragira  

   amashengero, abasenzi, n’ibindi bikorwa vyihariye. 

 

III. NI KUBERA IKI IMANA IHAMAGARA? 

 A. Kugira twifatanye na Yo mu kurangura igikorwa cayo. 

 B. Icipfuzo cayo nuko ata n’umwe yopfa rubi (Yoh. 3:16; 2Pet. 3:9). 

 

IV. IMANA IHAMAGARA GUTE? 

 A. Iduhamagara biciye mw’Ijambo ryayo. 

  1. Ivugana natwe biciye mw’Ijambo ry’Imana—Bibiliya. 

  2. Iravugana natwe biciye mu “Mategeko yayo Makuru” (Mat. 28:19;  

   Mrk. 16:15; Luk. 24:47; Yoh. 20:21; Ivyak. 1:8) 

 B. Iduhamagara biciye kuri Mpwemu wayo. 

  1. Iravugana n’abafise imitima yakira (Heb. 4:7). 

  2. Iraduha ibikorwa bitomoye. 

  3. Mu nyuma ica itwambika ubushobozi kubw’igikorwa  (Ivyak. 1:8). 

  4. Dutegerezwa kwuzura no kuguma twuzuye Mpwemu Yera. 

 

V. IMANA IHAMAGARA RYARI? 

 A. Imana ihamagara igihe ifise igikorwa ishaka ko gikorwa. 

  1. Mose—ngo arokore abantu b’Imana (Kuv. 3:1-10). 

  2. Samweli—kuzana ikanguro mu gihugu (1Sam. 3:10-15). 

  3. Yesaya—gutangaza urubanza rw’Imana (Yes. 6:1-13). 

  4. Abigishwa ba Yesu—gukora mu bwami bw’Imana. 

 B. Imana iriko irahamagara ubu nyene! 

  1. Muri iyi Myaka Cumi ya Pentekoti (2010-2020) no kubandanya. 

  2. Yesu ariko araza―amahanga ararindiriye (Mat. 24:14). 

 

VI. DUTEGEREZWA KWITABA GUTE UMUHAMAGARO W’IMANA? 

 A. Nka Samweli, dutegerezwa kwugururira Imana imitima yacu: “Uhoraho,  

  nuvuge, kuko umusavyi wawe nteze amatwi” (1Sam. 3:9).  

 B. Nka Yesaya, dutegerezwa kwihereza Imana: “Ndi hano, ba ari jewe  

  utuma” (Yes.6:8). 

 C. Nk’abigishwa kuri Pentekoti, dutegerezwa kwambikwa ubushobozi na  

  Mpwemu Yera (Luk.24:49: Ivyak.1:8: 2:4). 

 

Kurangiza no guhamagara abaza imbere gusengerwa 

 1. Imana iriko irahamagara uyu musi. Ni nde yitaba ijwi ryayo? 

 2. Nimuze ubu nyene mwuzure Mpwemu Yera. 

               [ DRM ] 

67     Umuhamagaro w’Imana 
 

Ubutumwa mu ryungane rimwe: Imana iraduhamagara ngo tuje mu  

 mahanga Kuvuga Ubutumwa Bwiza. 

Intumbero y’Ubutumwa: Nuko abantu b’Imana biyemeza kwumvira  

 Itegeko Rikuru rya Kristo. 

Igisomwa: 1 Samweli 3:1-11 

Intangamarara 

 1. Ikibabaje, abantu barenga igice c’ababa mw’isi ntibarigera baronka  

  akaryo ko kwitabira ubutumwa bwiza. 

  a. Imana ihamagarira ishengero ryayo gushikira aba bantu b’agaciro. 

 2. Inkuru y’uguhamagarwa kwa Samweli irerekana neza ukuntu Imana  

  ihamagara abantu bayo ngo baje mu gikorwa cayo. 

 3. Ibikorwa vy’ijanabutumwa ntibishigikirwa n’icubahiro, n’amashure,  

  canke imigambi y’abantu; bishigikirwa n’umuhamagaro w’Imana. 

  a. Umuhamagaro utuma abantu basiga amazu yabo, abagenzi, n’uturyo  

   bari bafise. 

  b. Ndasenga ngo Imana ihamagare abizera uyu musi—kandi bitabe  

   umuhamagaro wayo maze baje mu mahanga. 

 4. Uwo muhamagaro w’Imana ushobora gusigurwa mu buryo butatu: 

 

I. NI UMUHAMAGARO WO KWUMVIRA 

 A. Umuhamagaro wo mu bikorwa njanabutumwa si impuhwe gusa tugirira  

  abantu bariko barababara mw’isi (n’ubwo n’ivyo ari vyiza koko). 

  1. Si icipfuzo co kuja gutembera mu bibanza bishasha ngo tubone ibintu  

   bishasha. 

 B. Umuhamagaro w’Imana ni ukwumvira gusanzwe itegeko rya Yesu. 

  1. Yesu yatanze itegeko ritomoye ati: “Mugende muje mu bihugu  

   vyose, mubwire abaremwe bose ubutumwa bwiza” (Mrk. 16:15). 

  2. Yesu yategetse mu buryo butomoye—dutegerezwa kwumvira  

   bisanzwe. 

 3. Ukwo kwumvira ni ryo shingiro ry’imigambi yose y’ibikorwa vya  

  misiyo. 

 C. Ikibabaje, mw’ishengero harimwo inzitizi.  

  1. Abantu baratinya Imana, ko izobasaba amahera yabo, ubuzima  

   bwabo, umwanya wabo, abana babo.  

 D. Ariko umviriza ico Bibiliya ivuga: 

  1. Yoh. 14:15: “Nimwankunda, muzokwitondera ivyagezwe vyanje.” 

  2. 1Yoh. 5:3: “Kuko ugukunda Imana ari uku, ni uko twitondera  

   ivyagezwe vyayo.” 

  3. Ivyak. 5:29: “Igikwiye ni ukwumvira Imana kuyirutisha abantu!” 

  4. Dutegerezwa kugomba gutanga vyose tubikuye ku mutima ngo  

   dushitse itegeko ryayo. 

 

II. NI UMUHAMAGARO W’AKARYO 

 A. Ni umuhamagaro wo kugendera mu nzugi zuguruye. 

  1. Kol. 4:3: “Mudusengere, kugira ngo Imana itwugururire urugi rwo  

   kuvuga ijambo ryayo, tuvuge ibanga rya Kristo…” 

  2. Ivyah. 3:7: “Uwugurura ntihagire uwugara.” 

  3. Ef. 5:16: “…mukoresha neza akaryo muronse…” 

 B. Uturyo two kurangura Itegeko Rikuru turaboneka ahantu hose. 

  1. Yesu: “Nimwunamure amaso yanyu murabe imirima ireze igeze  

   kwimburwa!” (Yoh. 4:35). 

  2. Raba irya n’ino aho uherereye maze ubone uturyo tukwegereye: 

   a. Abagenzi n’ababanyi batarakizwa. 

   b. Imiryango n’imitumba itarashikirwa n’ubutumwa bwiza. 

  3. Kubitiza amaso kure ubone amoko n’amahanga bitarashikirwa  

  n’ubutumwa bwiza. 

 C. Uyu vy’ukuri ni umusi w’urugi rwuguruye. 

  1. Inzugi zuguruye zisaba ko tugira ico dukoze—dutegerezwa kugenda  

   ubu nyene. 

  2. Igikorwa kirimwo bibiri. 

   a. Turafise abakozi benshi uyu musi kurusha uko vyahora. 

   b. Ubu turafise ubuhinga bwa none. 

  3. Imig. 10:5: “Uwigonera mw’iyimbura ni umwana w’agatetereza.” 

 

III. NI UMUHAMAGARO WA PENTEKOTI 

 A. Kuba umupentekoti bisobanura kuba umumisiyoneri. 

  1. Kuva mu ntango, Umuhari w’Igipentekoti wamye ari umuhari  

   w’ugukwiza hose ubutumwa bwiza. 

  2. Abamisiyoneri barasohotse kuva kw’ibarabara rya Azusa Street  

   bakwiragira mu mahanga. 

  3. Uko nikwo kuri n’uno musi, kuko Mpwemu aracagendagenda. 

 B. Ukuri “kw’ivugabutumwa twisangije” ni ubushobozi bwa pentekoti bwo  

  kugenda gushika ku mpera y’isi. 

  1. Ico ni ikigaragaza vy’ukuri ko Mpwemu ari hagati muri twebwe  

   (Ivyak. 1:8). 

  2. Imana yavuze iti: “Mu misi y’iherezo, nzosuka Mpwemu wanje ku  

   bari n’umubiri bose” (Ivyak. 2:17) 

  3. Yesu nawe yavuze ati: “Muzoba ivyabona vyo kunshingira  

   intahe…kugeza ku mpera y’isi” (Ivyak. 1:8). 

  4. Ayo masezerano abiri arafatanye mu buryo ntatanywa. 

 C. Yesu yasezeranye ati: “Nimwagenda, nzobaha ibimenyetso biherekeza.”  

  (Soma Mrk. 16:15-16.) 

 

Kurangiza no guhamagara abaza imbere gusengerwa 

1. Imana iriko iraduhamagara ngo twambikwe ubushobozi bwo kwumvira. 

2. Nimuze ubu nyene, muvuge muti: “Sabwe!” ku muhamagaro  

w’Imana wo gushikira amahanga.        [ LT ] 

68    Twahamagariwe Gukorera Ubwami 
 

Ubutumwa mu ryungane rimwe: Imana yahaye umwe wese muri twebwe 

ubuzima, kandi yiteze ko dukoresha ubwo buzima mu kwagura ubwami 

bwayo mw’isi. 

Intumbero y’Ubutumwa: Nuko abantu b’Imana biyegurira kwagura ubwami 

bw’Imana mu bushobozi bwa Mpwemu Yera. 

Igisomwa: Luka 19:11-27 

Intangamarara 

 1. Yesu yatanguye igikorwa ciwe avuga ati: “Nimwihane, kuko ubwami  

  bw’Imana buri hafi” (Mat. 3:2). 

  a. Iri tangazo ni ryo ryari umutwe-shimikiro w’igikorwa ciwe cose. 

  b. Umwami yaje kuzanira ubwami bw’Imana abantu. 

 2. Igisomwa cacu ni umwe mu “Migani y’Ubwami” ya Yesu (umur. wa 11). 

  a. (M.N: Imina imwe ingana n’umushahara w’amezi atatu.) 

 3. Uwo mugani uratwigisha ibibazo 3 bihambaye vy’ubwami: 

 

I. UKURI KW’UBWAMI MURI IKI GIHE 

 A. Yesu yavuze uyu mugani kugira ahubure ivyiyumviro bitari vyo  

  vy’abayuda. 

  1. “Abantu biyumvira yuko ubwami bw’Imana bugira buboneke uwo  

   mwanya…” (umur. wa 11). 

  2. Ariko rero, Yesu yashimye kurindiriza iranguka rya nyuma  

   ry’ugushika kw’ubwami:   

   a. Raba umur. wa 12: “…umuganwa yagiye mu gihugu ca kure  

    kwimikwayo”  

  3. Ariko arigisha ko hazoca igihe hagati yo kwimikwa (ukuza kwa Yesu  

   kwa mbere) be n’umwuzuzo wabwo (ukugaruka ubwa kabiri kwa  

   Yesu). 

 B. Iciyumviro nyamukuru ca Yesu ni uko muri ico gihe c’incahagati,  

  dutegerezwa gukora igikorwa c’Imana co kwubaka ubwami bwiwe. 

  1. Ukwo ni kwo kuri kw’ubwami bw’Imana muri iki gihe. 

  2. Ubwami bw’Imana buriko burakora bwongera bwaguka (Mat. 11:12). 

 

II. URUHARA RWACU MU BWAMI 

 A. Mu kurindira ukugaruka kwa Kristo, dutegerezwa gukora kugira ubwami  

  bw’Imana bwaguke kw’isi (umur. wa 13). 

  1. Amabwirizwa y’Umwami aratomoye—kandi ntarangurwa  

   n’uwushatse. 

  2. Dutegerezwa guhindura “abigishwa amahanga yose” (Mat. 28:18- 19). 

  3. Dutegerezwa kuvuga “ubutumwa bwiza bw’ubwami…kw’isi yose  

   ngo kibere icabona amahanga yose…” (Mat. 24:14), 

 B. Yesu yaduhamagariye kuba abishikira b’ubwami bwiwe. 

  1. Yesu akoresha ijambo “umwishikira” incuro zine (12, 15, 17, 20). 

  2. Dutegerezwa kuba abizigirwa mu gikorwa ciwe c’ubwami (1Kor. 4:2). 

  3. Abishikira biwe babiri barerekanye neza ko bariko barakoresha imina  

   ziwe (imir. ya  16, 28). Umwishikira wiwe wa gatatu we si ko yagize: 

   a. Yiyemereye ati: “Ng’iyi mina yawe nayikubikiye itekeye mu  

    kiremo”(v.20). 

   b. Yakoreye inyungu ziwe bwite, atari iz’ubwami ( 21).  

   c.  Kubw’ivyo, Umwami amwita “umuntu mubi” (umur. wa 22). 

  4. Nk’abishikira, dutegerezwa gushira imbere igikorwa c’ubwami. 

   a. Soma Mat. 6:33: “Mubanze murondere ubwami bw’Imana…” 

   b. Soma Mat. 16:24 “Umuntu niyagomba kunkurikira…” 

 C. Dutegerezwa gukora mu kwizera kugira ubwami bw’Imana bwaguke. 

  1. Abishikira b’abizigirwa bakoreye mu kwizera. 

   a. Barakoze batitaye ku ngaruka maze barakoresha imina  

    z’Umwami. 

   b. Kandi bararoraniwe (imir. ya 16-18).  

   c. Natwe dutegerezwa kwitega kuroranirwa nitwakora mu bwami  

    bw’Imana. 

  2. Yesu yarasezeranye ubushobozi bwo kwagura ubwami: 

   a.    Soma Ivyak. 1: 8: “Muzohabwa ubushobozi…” 

   b. Paulo : “Kuko ubwami bw’Imana atari ubw’amajambo, ariko  

    n’ubw’ubushobozi” (1Kor. 4:20). 

  c. Duhabwa ubushobozi bw’ubwami iyo tubatijwe na Mpwemu Year.  

 

III. IMPERA Y’UBWIZIGIRWA MU GIKORWA C’UBWAMI 

 A. Twese tuzotanga icegeranyo c’igikorwa twakoreye ubwami. (Soma  

  umur. wa 15.) 

  1. Ivyo bikwiye gutuma twiyumvira ingene tubayeho ubuzima bwacu. 

 2. Umushumba mubi yatsinzwe n’urubanza kuko yanse gukora mu  

  bwami—Icavuyemwo, yatakaje ivyo yari afise vyose. 

 B. Abashumba b’abizigirwa barumviye bongera barahabwa impera. (Raba  

  imir. ya 16-19). 

  1. Igihambaye si ubwinshi bw’ivyo umwe wese yungutse—ahubwo ni  

 uko yabaye umwizigirwa—hanyuma akaba yarakoresheje ivyo 

yahawe ku nyungu z’Umwami n’iz’ubwami. 

  2. Igihe Umwami yagaruka, yaciye abaha impera abigiranye urukundo. 

 C. Uyu mugani werekeye twebwe: 

  1. Imina igereranya ubuzima Imana yaduhaye.   

  2. Dutegerezwa gukoresha ubwo buzima mu kwagura ubwami  

   bw’Imana. 

  3. Impera yacu canke ugutakaza kwacu bizovana n’uburyo tubaho  

   ubuzima Imana yaduhaye. 

 

Kurangiza no guhamagara abaza imbere gusengerwa 

 1. Nimuze ubu nyene, mwiyemeze kwagura ubwami bwa Kristo gushika  

  agarutse. 

 2. Nimuze muhabwe ubushobozi bw’ubwami (Ivyak. 1:8).   [ MRT ] 

69     Gukurikira Akarorero ka Yesu 
 

Ubutumwa mu ryungane rimwe: Dutegerezwa gukurikira akarorero ka Yesu ko 

kuja mu bibanza vyose no guhamagara abigishwa ngo bamukurikire. 

Intumbero y’Ubutumwa: Nuko abakristo biyemeza gushikira abazimiye kandi 

babahindure abigishwa ba Kristo. 

Igisomwa: Matayo 4:17-25 

Intangamarara 

 1. Ubutumwa bwiza bune butubwira igikorwa ca Yesu. 

 2. Mu gisomwa cacu, turiga ko yahamagariye abantu kwihana yongera  

  ababwira ivy’ubwami bw’Imana (umur. wa 17). 

 3. Yaranahamagaye abantu ngo bamukurikire kandi babe abigishwa biwe  

  n’abamuserukira ku bandi (imir. ya 18-25). 

 4. Muri buno butumwa, turiga ingene Yesu yaduhaye akarorero  

  dutegerezwa gukurikira. 

 5. Banza umenye ukuntu… 

 

I. YESU YAHAMAGAYE ABIGISHWA NGO BAMUKURIKIRE 

 A. Yarahamagaye Petero na Andereya (imir. ya 18-20). 

  1. Yabahamagaye ngo baze kuri We: “Nimunkurikire…” (umur. wa 19). 

  2. Yasezeranye ko azobagira “abaroba abantu” (umur. wa 18). 

  3. Barasize vyose maze baramukurikira (umur. wa 20). 

  4. Uyu musi, aduhamagara ngo tugire uko nyene. 

 B. Ariko rero, Yesu ntiyahagarikiye ngaho, yarigiye imbere… 

  1. …maze ahamagara Yakobo na Yohana ngo bamukurire (imir. ya 21-22). 

  2. Mu nyuma yaciye aca i Galilaya yigisha abantu yongera  

   abahamagarira kumukurikira (imir. ya 23-34). 

 C. Uyu musi, Yesu araduhamagara ngo twigire imbere duhamagare abantu  

  baze kuri We. 

  1. Turakwiye gushika kure y’inyubako z’amashengero yacu, ibisagara  

   vyacu, intara zacu… 

  2. Amaherezo dushike no ku mpera y’isi (Mrk. 16:15; Ivyak. 1:8). 

  3. Yesu si We wenyene yahamagariye abigishwa kumukurikira… 

 

II. ABIGISHWA BA YESU BAKURIKIYE AKARORERO KIWE MU 

GUHAMAGARIRA ABANDI KUMUKURIKIRA 

 A. Mu misi yiwe ya nyuma yo ngaha kw’isi, Yesu yategetse abigishwa biwe  

  “kuja guhindura amahanga yose abigishwa.” (Soma Mat. 18:19-20.) 

  1. Iryo tegeko rizwi nk’Itegeko Rikuru. 

  2. Mu yandi majambo, nk’uko Yesu yari yabigize n’abigishwa biwe,  

   nabo bategerezwa kugira uko nyene n’abandi. 

 B. Ariko none, abigishwa bagiye gute bumvira itegeko rya Yesu? 

  1. Batanguye igihe Yesu yari akiri kw’isi. (Uturorero tubiri:) 

   a. Filipo yazanye Natanayeli kuri Yesu (Yoh. 1:45-46). 

   b. Abigishwa baragiye “bagendagenda mu mihana, bavuga  

   ubutumwa bwiza, kandi bakiza abarwaye hose” (Luk. 9:6). 

  2. Inyuma y’Umusi wa Pentekoti, barabandanije ico gikorwa (Uturorero  

   dutatu:) 

   a. Ivyak. 4:33 “Kandi intumwa zashingira intahe ukuzuka  

    kw’Umwami Yesu ziri n’ubushobozi bwinshi…”  

   b. Ivyak. 8:4 “Ariko abasabagiye bagendagenda bavuga ijambo  

    ry’Imana.” 

   c. Barungitswe na Mpwemu Yera, Barunaba na Sauli baragiye i  

 Salamini, aho baciye “bavuga ijambo ry’Imana mu masinagogi 

y’Abayuda…” (Ivyak. 13:5) 

 

III. UYU MUSI DUTEGEREZWA GUKURIKIRA AKARORERO KA 

YESU N’ABIGISHWA BA MBERE 

 A. Nk’abigishwa ba mbere ba Yesu, turi musi y’amategeko y’Imana. 

  1. Itegeko Rikuru riracashirwa mu ngiro. 

  2. Nka Paulo, turi musi y’itegeko ryo kuvuga ubutumwa bwiza ku bantu  

   bose. (Soma Rom. 1:14-15.) 

 B. Ariko rero, uyu musi igikorwa cacu kirihutirwa kuruta uko vyamye, 

  1. Kuko urupfu ata n’umwe rurindira (Heb. 9:27). 

  2. Kuko, “uyu musi ari umusi wo gukirizwako” (2Kor. 6:2). 

  3. Kuko Yesu ashobora kuza umwanya uwo ari wo wose (Mat. 24:27). 

 C. Dutegerezwa rero kutagira isoni zo kwamamaza Izina ryiwe ahantu hose  

  tugiye. 

 1. Yesu yavuze ati: “Umuntu wese bizotera isoni kunyemera no  

  kwemera amajambo yanje muri iki gihe c’ubusambanyi kandi 

c’ikinyavyaha, n’Umwana w’umuntu bizomutera isoni kumwemera, 

aho azozira afise ubwiza bwa Se, azananye n’abamarayika bera” 

(Mrk. 8:38). 

  2. Paulo yatangaje ati: “Ubutumwa bwiza ntibuntera isoni…”  

   (Rom. 1:16). 

 

Kurangiza no guhamagara abaza imbere gusengerwa 

 1. Dutegerezwa kwigana akarorero ka Yesu n’abigishwa biwe ko kuja  

  ahantu hose no guhamagarira abigishwa kumukurikira. 

 2. Nimuze mwiyegurire igikorwa co guhamagara abantu ngo baze kuri  

  Kristo. 

                [ EYA ] 

70    Ibintu Bitanu Bihambaye Bigize Misiyo 
 

Ubutumwa mu ryungane rimwe: Mu gukora ibikorwa vy’ivugabutumwa, 

dusabwa gukurikiza akarorero ka Yesu n’ak’ishengero rya mbere. 

Intubero y’Ubutumwa: Nuko abakristo batahura kandi bagashira mu ngiro ibintu 

bitanu bihambaye bigize igikorwa cabo co gukwiza hose ubutumwa bwiza. 

Igisomwa: Ivyakozwe n’Intumwa 10:34-43 

Intangamarara 

 1. Mu gisomwa cacu, Petero abwira abantu bo mu nzu kwa Koruneliyo  

  uburyo Yesu yaranguye igikorwa ciwe. 

 2. Yesu yarahamagaye umwigishwa wese ngo abandanye igikorwa ciwe. 

  a. Yaduhaye igikorwa co guhindura amahanga yose abigishwa (Mat.  

   28:19-20).  

  b. Dutegerezwa kutananirwa gushitsa uruhara rwacu.  

 3. Ibi bintu bitanu ni ntahara kugira turangure igikorwa Kristo yatujeje:  

 

I. IKINTU CA 1: GUSHIRA AMAZINDA RWOSE (Ivyak. 10:15, 34-35) 

 A. Dutegerezwa kugira ugushira amazinda yuko Kristo ari uw’abantu bose.  

  1. Petero yaravuze ku gushira amazinda rwose kwiwe: “Ni ukuri ni ho  

 nkimenya yuko Imana itarobanura abantu ku butoni, ariko mu 

mahanga yose uwuyubaha, agakora ivy’ukugororoka, iramwemera 

(imir. ya  34-35).  

 B. Ukwo gushira amazinda tukuronka iyo duhuye n’Imana.  

  1. Mu nzira ija i Damasiko, Paulo yarahuye na Yesu yazutse. 

   a. Ukwo guhura na We kwarahinduye uwahama abakristo acika  

    uwamamaza Kristo  (Ivyak. 9:1-20). 

  2. Iki gihe, Petero na we ahura n’Imana mw’iyerekwa. 

   a. Uku guhura na Yo kwatumye atangura kwubaha abantu  

    b’ayandi moko n’imiryango (Ivyak. 10:28). 

   b. Kwatumye agenda mu nzu kwa Koruneliyo (Ivyak. 10:9-17). 

 C. Na twebwe, dutegerezwa guhura na Kristo maze duhindurirwe uburyo  

  twiyumvira abantu. 

 

II. IKINTU CA 2: KWAMBIKWA UBUSHOBOZI NA MPWEMU YERA 

 A. Igisomwa cacu kiravuga ukuntu Yesu yasutsweko Mpwemu Yera (umur.  

  wa 38).  

  1. Na Petero ni ko vyamugendeye ariko aravuga ubutumwa. 

 B. Nimba Yesu yarasizwe amavuta, natwe turushiriza gukenera gusigwa  

  amavuta no kwambikwa ubushobozi na Mpwemu Yera.  

  1. Abo mu nzu kwa Koruneliyo barahawe Mpwemu, gutyo baba  

   bateguwe ngo na bo babe ivyabona vya Kristo (imir. ya 44-46). 

  2. Mpwemu Yera araduha ubushobozi dukeneye kugira tube ivyabona  

   kandi turangure igikorwa Imana yaduhaye (Ivyak. 1:8). 

III. IKINTU CA 3: INTAHE Y’UBURYO TUBAYEHO 

 A. Igisomwa cacu kivuga ngo: “Yesu akagenda agirira abantu neza” (umur.  

  wa  38).  

  1. Abakristo ba mbere bari bazwi nk’abantu bagira neza (Ivyak. 5:13). 

 B. Natwe dutegerezwa kugira intahe nziza. 

  1. Turashinga intahe biciye ku buryo tubaho no mu majambo tuvuga  

   (2Kor. 3:2) 

  2. Ni ibiki abantu bakuvugako?  

  3. Mbega ubuzima bwawe bushingira intahe gute Kristo? 

 

IV. IKINTU CA 4: UBUTUMWA BUDAHINDUKA  

 A. Petero yabwiye abantu ivya Yesu. (Soma imir. ya  36-43.) 

  1. Yarababwiye ibijanye n’urupfu rwa Yesu, uguhambwa kwiwe  

   n’ukuzuka kwiwe (Ivyak. 10:39-40). 

  2. Yabahamagariye kwihana no gukurikira Kristo (imir. ya 42-43).  

 B. Natwe dutegerezwa kugira uko nyene. 

  1. Dutegerezwa gutangaza ubutumwa budahinduka—ubutumwa bwiza. 

  2. Aho Imana yoturongorera kuja hose, uko ibintu vyacu vyoba  

 vyifashe kwose, ubutumwa tuvuga bukwiye kuguma ari bwa bundi 

nyene—“Nimwihane mwizere Yesu!” 

 

V. IKINTU CA 5: ITEGEKO RYA KRISTO 

 A. Mu butumwa bwiwe, Petero yerekeza kw’Itegeko Rikuru: 

  1. “Atugera kumenyesha abantu no gushinga intahe…” (umur. wa  42). 

 B. Natwe twahawe iryo tegeko nyene. 

  1. Mrk. 16:15: “Mugende muje mu bihugu vyose, mubwire abaremwe  

   bose ubutumwa bwiza.” 

  2. Dutegerezwa kugenda, atari mu bubasha bwacu, ariko mu bubasha  

   bwiwe. 

 

Kurangiza no guhamagara abaza imbere gusengerwa 

 1. Twese dutegerezwa kwihebera Imana n’igikorwa cayo. 

 2. Nimuze ubu nyene mwuzure ubushobozi bwa Mpwemu kandi  

  mwiyegurire igikorwa c’Imana. 

                [ DB ] 

 71    Ubuhinga Butatu bw’Ibikorwa vya Misiyo 
 

Ubutumwa mu ryungane rimwe: Dutegerezwa gukorera hamwe kugira  

 dushikire abazimiye aho tuba no kw’isi yose. 

Intumbero y’Ubutumwa: Nuko abantu biyegurira urutonde rw’ibikorwa  

 vy’ishengero. 

Igisomwa: Yohana 3:16 

Intangamarara 

 1. Ibikorwa vya misiyo birimwo ubuhinga burongowe na Mpwemu bujanye  

  n’ibikorwa n’imiburiburi bitatu: ibikorane, urunani, be n’ugukorera  

  abandi. 

 2. Reka dusuzume bumwebumwe muri ubu buryo 3 bw’ibikorwa: 

 

I. IBIKORWA VYA MISIYO NI IBIKORANE 

 A. “Ibikorane vya misiyo” ni ugusangira ubutumwa bwiza n’abazimiye. 

 1. Bidusaba kugenda no gusenga. 

  2. Bidusaba kandi gutanga mu gikorwa n’umutima ukunze. 

 B. Imana Data yaratanze akarorero mu gutanga Umwana wayo w’Ikinege  

  (Yoh. 3:16). 

 C. Yesu yaratanze akarorero k’inyifato yo gutanga igihe yatanga umukate  

  mu Ngaburo y’Umwami (Luk. 22:19). 

 D. Petero ntiyari afise ifeza canke inzahabu, ariko biciye mu bushobozi bwa  

  Mpwemu Yera, yaratanze ico afise (Ivyak. 3:6). 

 E. Na twebwe, dutegerezwa gutanga kugira abandi bamenye Kristo. 

 

II. IBIKORWA VYA MISIYO NI UKUGIRA URUNANI 

 A. “Kugira urunani muri misiyo” ni ugukorera hamwe mu kurungika abantu  

  kugiriranira imigenderanire n’abatarigera bumva ubutumwa bwiza. 

 B. Abizera mw’ishengero ryo muri Antiyokiya barakoreye hamwe mu  

  kurungika Barunaba na Sauli kugira bashikire abazimiye (Ivyak. 13:4). 

 C. Yohana yigishije ko, nimba dushaka gushing intahe mu buryo kirumara,  

  dutegerezwa gutsimbataza ubumwe bwacu mu buryo butatu (1Yoh. 1:3): 

  1. Dutegerezwa gutsimbataza ubumwe bwacu n’Imana. 

  2. Dutegerezwa gutsimbataza ubumwe bwacu na  Yesu. 

  3. Dutegerezwa gutsimbataza ubumwe bwacu na Mpwemu Yera. 

  4. Ivyo tubigira biciye mu gusenga, mu guhimbaza, no mu kwamamaza  

   ubutumwa bwiza. 

 D. Ubumwe ni ntahara mu bikorwa vy’ivugabutumwa. 

  1. Ubumwe buturonsa ubushobozi bwo kurangura imigambi Imana  

   yaduhaye. 

  2. Dawidi yaravuze ku kamaro k’ubumwe (Zab. 133:1). 

  3. Dutegerezwa kwibagira ibidutandukanya ataco bimaze maze dutere  

   imbere dufise intumbero imwe yo gushikira abazimiye. 

 E. Bamwe muri twebwe bahamagarirwa kuja ku babanyi; abandi  

  bahamagarirwa kugenda mu bibanza vya kure no mu yindi mico. 

  1. Twese dutegerezwa kugomba kugenda, gutanga no gusenga. 

  2. Nimwibuke, iyo tugiye, ntitugenda twenyene (Mat. 28:20). 

 

III. IBIKORWA VYA MISIYO NI UKGUKORERA ABANDI 

 A. “Ugukorera abandi muri misiyo” ni ukwiyegurira gukorera abandi. 

 B. Dushobora gusa kurangura Itegeko Rikuru dukoreye hamwe. 

  1. Yesu yakoresheje abigishwa biwe kugira bamufashe kugaburira  

   abantu ibihumbi bitanu (Yoh. 6:1-14). 

  2. Mariko aravuga inkuru y’abagabo bane bafashanyije kugira bazane  

   ikimuga kuri Kristo (Mrk. 2:1-12). 

   a. Bari bitwararitse ingorane y’uwo mugenzi wabo. 

   b. Barizera ko Yesu ashobora kumukiza. 

   c. Wari umutwaro kuri bo ku buryo bategerezwa kugira ico bakoze. 

  3. Mose yumva atabereye gukorera Imana n’abantu bayo (Kuv. 3:11) 

   1. Yamara, Imana yaramukoresheje kuko yari afise ukugomba  

    gukoreshwa.  

 C. Imana irahindura ukudashobora kwacu ikakugiramwo ugushobora. 

  1. Dufashijwe na Mpwemu, twebwe ab’intege nke kandi twiyoroheje,  

   turashobora guhindura ubuzima bw’abandi (1Kor. 1:26-29). 

  2. F.B. Meyer yaravuze ati: “Nahora niyumvira yuko ingabire z’Imana  

 zimanitswe ku bushinguro, imwe hejuru y’iyindi, kandi yuko uko 

tugenda turaba barebare ari ko bitworohera kuzishikira. Ubu 

ndabonye ko ingabire z’Imana ziri ku bushinguro, imwe musi 

y’iyindi, kandi uko tugenda twicisha bugufi, ni ko turushiriza 

kuzironka!”  

  3. Woba uzokwicisha bugufi mu gukorera abandi batarigera bumva  

   ubutumwa bwiza? 

 

Kurangiza no guhamagara abaza imbere gusengerwa 

 1. Twese hamwe, dutegerezwa kwiyegurira igikorwa co gukwiza hose  

  ubutumwa bwiza. 

 2. Nimuze, muciyegurire uyu musi. 

 

                [ AC ] 

72    “Isi Ya Kiretse” 
 

Ubutumwa mu ryungane rimwe: Igikorwa co gukwiza hose ubutumwa  

 bwiza ntigishobora kuroranirwa kiretse dusenze, dutanze, tugiye, kandi 

tukarungika. 

Intumbero y’Ubutumwa: Nuko abantu b’Imana biyegurira kurangura  

 igikorwa c’Imana mu gusenga, mu gutanga, mu kugenda no mu kurungika. 

Igisomwa: 2 Ab’i Korinto 1:8-11 

Intangamarara 

 1. Ibikorwa vya Misiyo biriho “Mw’Isi ya Kiretse.”  

 2. Reka nsigure ico nshatse kuvuga muri ayo majambo. 

  a. Ibaze igihugu kibamwo amamiliyoni y’abantu ku rubibe  

   rw’Ubugaragwa bwa Sahara. Abo bantu barabaho hanyuma bagapfa  

   ata vyizigiro vyo kuronka ubugingo budashira.  

  b. Ivyo ni kubera ata muntu n’umwe ariho muri bo ngo ababwire  

   ubutumwa bwiza bwerekeye Kristo. 

  c. Kiretse tubarungikiye umuntu, bazopfa ata vyizigiro bafise. 

 3. Buno butumwa burashimika ku ruhara rwacu mu gikorwa c’Imana. 

  a. Umuremyi w’ibiriho vyose yaraduhamagaye, twebwe abantu biwe,  

   ngo dukorane na We mu gikorwa ciwe co gucungura amahanga yose. 

  b. Ariko rero, kiretse dusenze, kiretse dutanze, kiretse tugiye, kandi  

   kiretse turungitse, igikorwa co gucungura amahanga ntikizoranguka. 

 4. Nimuze twihweze ivyo bintu bine kimwe kimwe: 

 

I.  KIRETSE DUSENZE… 

 A. Imana iraduhamagarira gukorana na Yo mu gusenga. 

 B. Mu gisomwa cacu, Paulo yasavye abizera b’i Korinto kumusengera. 

  1. Soma 2 Ab’i Korinto 1:8-11. 

  2. Paulo aravuga amarushwa yababayeko muri Aziya: “Ko  

 twaremerewe cane, biruta uko dushobora, bigatuma twihebura ko 

tutagikiza amagara” (umur. wa 8). 

  3. Yaciye abasaba bamusengere: “Namwe…mudusengere...” 

 C. Kiretse dusenze, abazimiye ntibazokwigera bashikirwa. 

  1. Ibikorwa vyo gukwiza ubutumwa bwiza hose birimwo intambara  

   y’impwemu (Ef. 6:12). 

  2. Intambara z’impwemu zisaba ibirwanisho vy’impwemu (2Kor. 10:4). 

  3. Amasengesho ni ikirwanisho c’impwemu gikomeye. 

 D. Twosengera gute misiyo? 

  1. Turashobora gusengera abamisiyoneri (2Kor. 1:11).  

  2. Turashobora gusenga ngo inzugi zuguruke (Kol. 4:3) 

  3. Turashobora gusenga twinginga Nyen’ivyimburwa (Mat. 9:37). 

 

II.  KIRETSE DUTANZE… 

 A. Uburyo bwa kabiri dukorana n’Imana mu gikorwa cayo ni ugutanga. 

 B. Abakristo benshi bararondera amahoro n’ugutekanirwa mu vy’ubutunzi. 

  1. Agaciro kabo bagashira ku rugero rw’amahera bafise. 

 C. Ariko rero, dutegerezwa gutahura impamvu Imana yaduhaye ubutunzi. 

  1. Iguha amahera ngo “ushobore kugira ubuntu bwose” (2Kor. 9:11). 

  2. Iduhezagira kugira natwe duhezagire amahanga (Zab. 67:1-2). 

 D. Dutegerezwa kumenya ukuntu Imana ishaka ko dutanga (Kuv. 25:1-9;  

  35:20-22). 

  1. Dutegerezwa gutanga tubikuye ku mutima ukunze uko Mpwemu  

   w’Imana ategeka Impwemu zacu (25:2; 35:21). 

  2. Uburyo butatu ushobora gutangamwo muri misiyo. 

   a. Urashobora kuza uratanga ku kwezi ku kwezi. 

   b. Urashobora gutanga ubonye hariho igikenewe. 

   c. Urashobora gutanga uko Mpwemu agusunikiye kubikora. 

  3. Kiretse dutanze, abazimiye bazoguma badashikirwa n’ubutumwa  

   bwiza. 

 

III. KIRETSE TUGIYE KANDI TUKARUNGIKA… 

 A. Uburyo bwa gatatu n’ubwa kane bwo gukorana n’Imana mu bikorwa vya  

  misiyo ni ukugenda n’ukurungika abagenda. 

  1. Soma Abaroma 10:13-15. 

  2. Nimumenye ingene bamwe bategerezwa kugenda, mu gihe abandi  

   bategerezwa kubarungika. 

 B. Kiretse tugiye, abatarashikirwa n’ubutumwa bwiza ntibazigera babwumva  

  ngo bakizwe. 

  1. Bamwe bategerezwa kugomba gusiga imihana n’imiryango yabo  

   maze bagende ku batarashikirwa n’ubutumwa bwiza no mu bibanza  

   butarashikamwo kw’isi. 

  2. Nibatagenda, abantu ntibazokwumva ngo maze bakizwe. 

 C. Kiretse turungitse, abagomba kugenda ntibazoshobora kugenda. 

  1. Bamwe bategerezwa kwiyegurira kurungika abipfuza kugenda. 

  2. Abarungika baramutse banse kurungika, abogiye ntibazoshobora  

   kugenda. 

 

Kurangiza no guhamagara abaza imbere gusengerwa 

 1. Dutegerezwa gukorana n’Imana mu gikorwa cayo biciye mu gusenga, mu  

  gutanga, mu kugenda no mu kurungika abagenda. 

 2. Nimuze, mwiyegurire igikorwa c’Imana uyu musi. 

                [ BD ] 

73     Ubushobozi bw’Umwe 
~ Impinduka Umwe Ashobora Kuzana mu Gikorwa c’Imana ~ 
 

Ubutumwa mu ryungane rimwe:Imana irashobora gukoresha umuntu  

 umwe kugira izane impinduka nini mw’isi yiwe. 

Intumbero y’Ubutumwa: Nuko abumviriza begurira ubuzima bwabo  

 bumwe gukorera Imana n’igikorwa cayo co gucungura. 

Igisomwa: Ezekiyeli 22:23-31 (Shimika ku mur. wa 30) 

Intangamarara 

 1. Tubayeho mu bihe birimwo akaga. Igihugu cacu be n’isi vyaragararije  

  Imana. Urubanza rw’Imana rurashika umwanya n’umwanya. 

 2. None twebwe nk’abantu batumwe n’Imana dukwiye gukora iki? Imana  

  itwitezeko iki?  

 3. Ivyanditswe vy’uno musi biratwereka bimwe mu vyo twokora: 

  a. Mu gihe ca Ezekiyeli, Imana yarondeye umusenzi, “umuntu  

   yohagarara imbere yanje mu gihengeri ahagarariye igihugu” (umur.  

   wa 30). 

  b. Imana yarondeye umuntu umwe ngo asengere abandi bose—ariko  

   ikibabaje, nta n’umwe yabonye. 

 4. Uyu musi, Imana iriko irarondera abantu “bazohagarara mu gihengeri...”  

  a. Buno butumwa: “Ubushobozi bw’Umwe”—uburyo Imana ishobora  

   gukoresha umuntu umwe kugira azane impinduka mw’isi yiwe. 

 5. Nimuze twihweze ivyiyumviro bitatu bihambaye bijanye n’Ubushobozi  

  bw’Umwe:  

 

I. UBUSHOBOZI BW’UMUNTU UMWE “AZOHAGARARA MU 

GIHENGERI” HAGATI Y’IMANA N’ABAZIMIYE 

 A. Mu gisomwa cacu, Imana yararondeye umuntu “yohagarara mu  

  gihengeri.”  

  1. Abisirayeli bose bari bahaye umugongo Imana: abaganwa, abaherezi,  

   abaganza, abavugishwa—mbere n’abantu ubwabo (imir. ya 24-29). 

 2. Ku bw’ivyo, Imana yarondera uwobingingira—ariko nta n’umwe  

  yabonye.  

 B. Ariko ikindi gihe, yarabona abohagarara mu gihengeri hagati y’urubanza  

  n’ugucungurwa.  

  1. Nk’akarorero, Aburahamu yarahagaze mu gihengeri yingingira  

   igisagara ca Sodomu cari mu buyobe. 

  2. Yatakambiye Imana ngo ihangaze ico gisagara c’ikigarariji (Ita.  

   18:20-33). 

  3. Ivyavuyemwo, igice c’umuryango wiwe cararokotse (19:29). 

 C. Uyu musi, Imana iduhamagarira “guhagarara mu gihengeri” hagati yayo  

  n’abantu bazimiye. (Mu buryo bubiri:) 

  1. Mu gusengera abazimiye b’aho tuba n’abo kw’isi yose. 

  2. Mu kubarongorera kuri Kristo n’agakiza kiwe (Rom. 10:13-15). 

 D. Umugabo umwe, umugore umwe, umwana umwe, ishengero rimwe,  

 barashobora kugira impinduka ikomeye muri iyi si y’abazimiye bariko 

barapfa.  

 

II. UBUSHOBOZI BW’UMUNYAVYAHA UMWE AJE KURI KRISTO 

 A. Iyo umunyavyaha aje kuri Kristo, bigira impinduka ikomeye mu buzima  

  bw’uwo muntu umwe. 

  1. Ishavu ry’Imana rica rizima; ubuzima bw’uwo muntu buca  

   buhinduka. 

   a. “Umuntu wese iyo ari muri Kristo, aba ari icaremwe gishasha...”  

    (2Kor. 5:17). 

  2. Intahe ya Paulo ubwiwe: (Ivyak. 26:8-26; 1Kor. 15:9-10) 

 B. Uguhinduka kw’umuntu umwe na kwo nyene kurashobora kugira  

  impinduka idasanzwe mu buzima bw’abandi benshi. 

  1. Uguhinduka n’ukwambikwa ubushobozi kwa Sauli (Paulo),  

 kwavuyemwo ukwuguruka kw’urugi rw’ukwizera ku banyamahanga 

(Rom. 15:17-18). 

  2. Vyavuyemwo kandi ukwandikwa kw’ 1/3 c’Isezerano Rishasha.  

 

III. UBUSHOBOZI BUDAHERA BW’UMUKIZA UMWE APFA KU 

MUSARABA 

 A. Urupfu rw’Umwe rwavuyemwo agakiza ka benshi  (Rom. 5:19). 

  1. Yesu yapfiriye isi yose (1Yoh. 4:14). 

  2.  Ubu, umuntu wese yambaza izina ryiwe arashobora gukizwa (Rom.  

   10:13). 

 B.  Kristo ntakunda gusa isi yose, Arakunda umwe wese. 

 1.  Yohana 3:16 havuga “ababa mw’isi” (yose) be n’ “uwumwizera  

  wese” (umuntu wese mu baba mw’isi). 

  2. Ikivyerekana: Umugani w’Intama Imwe Yazimiye (Luk. 15:4-7). 

  3. Ikivyerekana: Umugani w’Ihera Ryazimiye  (Luk. 15:8-10).  

  4. Izo nkuru zompi zitwigisha yuko Imana ikunda abantu kandi irondera  

   kubakiza. 

 C. Nka Yesu, dutegerezwa kurondera umuntu wese yazimiye (Luk. 14:23). 

  1. Dutegerezwa umwe wese gukurikira akarorero ka Yesu ko kurondera  

   no gukiza abazimiye (Luk. 19:10). 

  2. Kandi, dutegerezwa kwumvira itegeko ryiwe “Mugende muje mu  

   bihugu vyose mubwire ubutumwa bwiza abaremwe bose” (Mrk.  

   16:15). 

 

Kurangiza no guhamagara abaza imbere gusengerwa 

 1. Imana iracarondera abantu  “bohagarara mu gihengeri” mu kibanza  

  c’abantu bose bazimiye. 

 2. Nimuze ubu nyene maze mwegurire ubuzima bwanyu  

  Imana n’igikorwa cayo.          [ JDE ] 

74     Intambamyi Zibiri Zikomeye   

     Z’Ivugabutumwa 
 

Ubutumwa mu ryungane rimwe: Ubutumwa bwiza butegerezwa kwaguka 

mw’isi hakoreshejwe ibikoresho vy’impwemu. 

Intumbero y’Ubutumwa: Nuko abantu b’Imana biyemeza kwagura ubwami 

bw’Imana mw’isi bakoresheje ibikoresho vy’impwemu. 

Ibisomwa: Abanyefeso 6:12; 2 Ab’i Korinto 10:3-4 

Intangamarara 

 1. Mu gisomwa cacu ca mbere, Paulo aradondora intambara ikomeye  

  y’impwemu twebwe ishengero tugiramwo uruhara.  

 2. Mu gisomwa ca kabiri, aratubwira ukuntu intambara z’impwemu  

  zishobora kurwanwa gusa hakoreshejwe ibirwanisho vy’impwemu. 

 3. Muri ubu butumwa, nshaka gukoresha izi ngingo mfatirwako mu gikorwa  

  co gukwiza hose ubutumwa bwiza. 

 

I. UYU MUSI, ISHENGERO RIHANGANYE N’INTAMBAMYI ZIBIRI 

ZIKOMEYE MW’IVUGABUTUMWA:  

 A. Intambamyi ya mbere ni ivyiyumviro vy’isi. 

  1. Ivyiyumviro vy’isi bihakana ibisigabwenge. 

  2. Ni ukwemera ko ibintu vyose ngo bishobora gutahurwa  

 hakoreshejwe ubwenge bw’abantu—be n’uko ngo umuntu yifitiye 

ubushobozi bwo gutorera umuti ingorane ziwe bwite. 

  3. Kubw’ivyo, ukwemera Imana ngo nta ruhara vyogira muri Leta, mu  

   nyigisho canke mu kindi gisata ico ari co cose c’ikibano. 

  4. Ivyiyumviro vy’isi biriko bironona ikibano—no muri Afrika. 

 B. Intambamyi igira kabiri ni idini rya Isilamu. 

  1. Uko idini rya Isilamu ryatanguye: Vuga inkuru ya Muhamadi. 

  2. Idini rya Isilamu rishingiye ku “nkingi zitanu”: 

   a. Ukwatura: “Nta yindi mana iriho kiretse Allah, kandi Muhamadi  

    ni intumwa ya Allah.” 

   b. Gusenga: Umugirwa wo gusenga incuro 5 ku musi. 

   c. Gufasha abagowe: Guha abakene. 

   d. Kwisonzesha: Kuba canecane mu kwezi kwa Ramazani. 

   e. Urugendo rweranda: Kuja i Maka rimwe mu buzima. 

  3. Abisilamu barizera kandi Jihadi: Indwano nyeranda, indwano  

   abizera barwana n’abatizera. 

  4. Idini rya Isilamu ririko rirakwiragira n’ingoga kw’isi.  

   a. Abisilamu umuliyaridi 1 n’imiliyoni 6 kw’isi (ibiharuro vyo  

    muri 2010) 

   b. Imiliyoni 250 z’abisilamu muri Afrika yo hepfo ya Sahara. 

   c. Imiliyoni 322 z’abisilamu muri Afrika y’uburaruko no mu  

    Buseruko bwo Hagati. 

II. ISHENGERO RYOKWIFATA GUTE IMBERE Y’IZI NTAMBAMYI 

ZIBIRI ZIKOMEYE? 

 A. Dutegerezwa gukorana urukundo. 

  1. Ntidukwiye kurwanya ikibi dukoresheje ikibi  (Mat. 5:43-48). 

  2. Dutegerezwa kuba umuryango w’abavugabutumwa (Mrk. 16:15-16). 

 B. Dutegerezwa kudakengera ubutumwa bwiza. 

  1. Agakiza kabonerwa muri Kristo gusa (Ivyak. 4:12). 

  2. Dutegerezwa rero kugenda mu bushizi bw’amanga no    

   mw’Izina rya Yesu. 

   a. Dutegerezwa gusenga mw’Izina ryiwe. 

   b. Dutegerezwa kwamamaza agakiza mw’Izina ryiwe. 

 C. Dutegerezwa gukora mu buryo bw’impwemu. 

  1. Turi mu ntambara y’impwemu (Ef. 6:12). 

  2. Kubw’ivyo, dutegerezwa kwambikwa ubushobozi na Mpwemu  

   (Ivyak. 1:8). 

  3. Dutegerezwa kureka ukwizera kwacu gutsinde ubwoba bw’ibitazwi. 

 D. Dutegerezwa kugenda, gutanga no gusenga. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire ukwagura ubwami bw’Imana  

  mukoresheje ibikoresho vy’impwemu. 

 2. Nimuze mwuzure Mpwemu Yera. 

                [ JLE ] 

75    Umugambi w’Imana w’Ivugabutumwa 
 

Ubutumwa mu ryungane rimwe: Twese dutegerezwa kugira uruhara mu 

gushikira abatarashikirwa, mu kugenda, mu gusenga no mu gutanga. 

Intumbero y’Ubutumwa: Nuko abantu b’Imana biyemeza kugira uruhara mu 

gushikira abatarashikirwa kubwa Kristo. 

Igisomwa: Abaroma 10:12-14 

Intangamarara 

 1. Mu gisomwa cacu, Paulo arerekana ubuhinga Imana ikoresha mu  

  kwubaka ishengero ryayo. 

 2. Buno butumwa buraca irya n’ino ibibazo bitatu bihambaye Paulo avuga: 

 

I. INTUMBERO IMANA IKORESHEREZAMWO UBUHINGA 

BWAYO—UKUZIMIRA  

  A. Mu gisomwa cacu, Paulo arajwe ishinga n’abantu batarigera bumva  

  ubutumwa bwiza bwa Yesu Kristo. 

 B. Bibiliya idondora abantu bazimiye nk’aho babayeho mu “mwijima  

  w’umuzitanya” (Yes. 60:2) canke “umuzimagiza wirabura nk’ijoro”. 

  1. Niwiyumvire uri mu mwijima w’umuzitanya. 

 C. Ibihumbi vy’abantu mw’isi babayeho mu mwijima w’umuzitanya  

  w’impwemu. 

  1. Babayeho batagira umuco, batagira ivyizigiro, nta karyo ko kuronka  

   ubugingo budashira.  

  2. Baba mu turere ata mashengero ariho, bataronka za Bibiliya, kandi  

   Izina rya Yesu ntiryigera rivugwa. 

  3. Nk’akarorero, aba-Beja bo muri Sudani y’ubuseruko:  

   a. Imiliyoni 2.5 z’ababeja, bakwiragiye mu bihugu 3. 

   b. Abizera bazwi bariyo ntibashika 30.  

   c. Ubuzima bwabo bwuzuyemwo ubukazi, ubuhemu n’ubwoba.  

  4. Mu gisomwa cacu, Paulo afise ku muzirikanyi abantu batarigera  

   baronka akaryo ko kumenya Kristo.  

   a. Atari kubera bamwanse, ariko kubera batarigera baronka akaryo  

    ko kumumenya.  

  5. Twarajejwe ibanga ryo kumubamenyesha. 

  

II. ICIPFUZO C’IMANA KU BANTU—UKUBACUNGURA 

 A. Mu gisomwa cacu, Paulo arahishura kandi umugambi Imana ifitiye  

  abantu. 

  1. Paulo avuga ati: “Kuko umuntu wese azokwambaza izina ry’Uhoraho  

   azokizwa” (umur. wa 13).  

   a. Icipfuzo c’Imana nuko muntu wese yumva ivya Yesu maze  

    aronke akaryo ko kwambaza izina ryiwe. 

   b. Mu gitabu c’Ivyahishuriwe Yohana, Yohana aratwereka gato  

    aho umugambi w’Imana uriko urerekeza (Ivyah. 5:9; raba Mat.  

    24:14).  

  2.  Imana ntiyitayeho twebwe gusa n’abantu bacu, Iritayeho abantu bose  

   bava mu moko n’amahanga yose. 

 B. Ese urukundo Imana ifitiye abatarigera bumva inkuru ya Yesu rwokwaka  

  mu mitima no mu mizirikanyi yacu. 

 

III. UBUHINGA IMANA IKORESHA MU GIKORWA CAYO—

KUGENDA NO KURUNGIKA 

 A. Paulo arerekana inyishu akoresheje ibibazo bibiri bitera intege: 

  1. Ikibazo ca 1: “Bazokwumva bate ata wabasiguriye ivyiwe?” 

   a. Imana iriko irarondera abazosiga imihana yabo n’ababo maze  

    bagende mu bibanza aho izina rya Yesu ritarigera ryamamazwa. 

   b. Ubwo ni bwo buryo bwonyene amamiliyoni y’abantu  

    bazokwumva ubutumwa bwiza.  

   c. Ni bande bazoshira ubutumwa bwiza abo bantu atari twebwe? 

  2. Ikibazo ca 2: “Bazosigura ivyiwe bate, batatumwe?” 

   a. Uburyo rudende abantu bashobora kugenda ni igihe batumwe. 

   b. Umuhamagaro wo gutuma ni umwe mu mishinge igikorwa ca  

    misiyo cubakiyeko. 

 B. None bisigura iki gutuma? 

  1. Gutuma bisigura gusenga. 

   a. Imana irakorera mu masengesho yacu. 

   b. Si abantu bose bashobora kugenda, ariko bose barashobora  

    gusenga. 

  2. Gutuma bisigura gutanga. 

   a. Gutanga mu bikorwa vyo gukwiza hose ubutumwa bwiza  

   ni ugukora mu bwami bw’Imana. 

   b. Gutanga mu bikorwa vy’ivugabutumwa ni iteka Imana yaduteye  

    ryo kugira uruhara mu gikorwa cayo co gushikira amahanga. 

  3. Mwoba mwiteguriye kugira uruhara mu kwamamaza Kristo ku  

   bazimiye kw’isi mu gutanga mu bikorwa vy’ivugabutumwa? 

 

Kurangiza no guhamagara abaza imbere gusengerwa 

 1. Uko dushitsa umwe wese uruhara rwiwe, ishengero rya Kristo  

  rizokwubakwa n’abantu bava mu moko yose no mu mahanga yose… 

Maze Yesu azoca aza! 

 2. Mwokwifatanya nanje mu kwiyegurira igikorwa c’Imana? 

 

               [ SH ] 

76     Zaburi y’Ijanabutumwa Kubwa Bose 
 

Ubutumwa mu ryungane rimwe: Imana iraduhezagira kugira dushobore  

 kugira uruhara mu gikorwa cayo co gushikira amoko yose kw’isi. 

Intumbero y’Ubutumwa: Kumara amazinda abantu b’Imana kugira  

bagire uruhara mu gikorwa c’Imana mu gushikira abatarashikirwa n’ubutumwa 

bwiza bw’agakiza. 

Igisomwa: Zaburi 67:1-7 

Intangamarara 

 1. Umwanditsi wa Zaburi ashaka ko abantu bose bamenya Imana  

  y’ukuri. 

 2. Iyi zaburi itangaje yanditswe imyaka amajana imbere ya Kristo;  

 yamara, umwanditsi yaratahura intumbero y’isezerano hagati y’Imana na 

Aburahamu: “Muri wewe ni ho imiryango yose yo mw’isi izoherewa 

umugisha” (Ita. 12:3). 

 3. Muri iyi zaburi, turiga ingingo mfatirwako zine zihambaye zijanye  

  n’igikorwa c’Imana n’uburyo dukwiye kukigiramwo uruhara: 

 

I. UMUHEZAGIRO NI UW’IGIKORWA (imir. ya 1-2) 

 A. Iyi zaburi itangurana n’umuhezagiro (umur. wa 1).  

  1. Uwo muhezagiro usa n’uwa Aroni mu Guh. 6:24-26. 

   a. Uvuga ku muhezagiro “w’amahoro- shalom” y’Imana. 

   b. Shalom (amahoro) bisigura ukumererwa neza mu mice yose  

    y’ubuzima.   

  2. Mu gihe umuhezagiro wa Aroni ushimika kuri Isirayeli, umuhezagiro  

 w’umwanditsi w’iyi Zaburi wo werekeye amahanga yose (canke 

imiryango yose y’abantu).  

  3. Mu gitabu ca Zaburi, ugukayangana kw’inyonga z’Imana ni ukuvuga  

   ugutabarwa, ugucungurwa, canke agakiza.  

 B. Umwanditsi wa Zaburi arazi yuko umuhezagiro w’Imana uza  

  kubw’impamvu: 

  1. Kugira uzanire agakiza amahanga. 

  2. Imana iraduhezagira kugira twese dushobore kugira uruhara mu  

   mugambi wayo. 

 C. Raba iki kintu: Iyo Imana iguhezagiye… 

  1. …woba wiyumvira ku batarumva? Abazimiye?  

  2. …woba utahura ko uguhezagirwa kwawe gutegerezwa gukoreshwa  

   kugira kuzanire agakiza amahanga? 

 

II. AGAKIZA KAZANA UMUNEZERO KU MAHANGA 

N’AMASHIMWE KU MANA 

 A. Raba iyi mvugo iguma isubirwamwo: “Mana amahanga agushime,  

  Amahanga yose agushime” (umur. wa 3). 

  1. Muri Bibiliya, iyo imvugo zisubiwemwo akenshi biba vyerekana  

   ugushimika. 

  2. Ivyizigiro (ivyitezwe) n’umwanditsi wa Zaburi n’uko abantu bose bo  

   kw’isi bifatanya na Isirayeli mu gushima Imana. 

 B. Agakiza k’Imana gashikiriye abantu bose havamwo ivyamwa bibiri: 

  1. Agakiza k’Imana kazanira umunezero amahanga (umur. wa 3). 

  2. Mu munezero amoko yose yo kw’isi arashima Imana (umur. wa 4). 

 C. Uko ishengero rigenda mu bushobozi bwa Mpwemu, amoko menshi  

  atarashikirwa aca aronka umunezero w’agakiza. 

  1. Vyarabaye i Samariya (Ivyak. 8:8) 

  2. Vyarabaye muri Antiyokiya (Pisidiya) (Ivyak. 13:52). 

  3. Vyarabaye ku wacungera ibohero ry’i Filipi (Ivyak. 16:14) 

 

III. IMIRYANGO YOSE Y’ABANTU ITEGEREZWA GUSHIMA, 

KWUBAHA NO KUNINAHAZA IMANA 

 A. Icitabirizo c’umur. wa 3 kirasubirwamwo mu mur. wa 5: “Mana amoko  

  yose agushime!” 

  1. Umuryango wose w’abantu urahambaye ku Mana. 

  2. Umuntu wese arakeneye akaryo ko kumenya umunezero w’agakiza. 

 B. Haracasigaye ikibanza c’abandi bipfuza kwinjira umugwi w’indirimbo. 

  1. Imiryango myinshi itarashikirwa irarindiriye umunezero uva ku  

   gakiza maze nayo iririmbe amashimwe ku Mana.  

  2. Dutegerezwa kuguma tugira uruhara mu mugambi w’Imana gushika  

   iyerekwa ry’ijuru riri muri iyi zaburi rirangutse! 

 

IV. UMWIMBU WACU AHO TUBA UVANA N’URUHARA RWACU MU 

GIKORWA C’IMANA 

 A. Umwanditsi wa Zaburi afatanya mu buryo burashe umwimbu wacu aho  

  tuba n’uruhara tugira mu gikorwa c’Imana (imir. ya 6-7). 

  1. Ariko aravuga ko, iyo dusangiye umugisha w’agakiza n’amahanga,  

   natwe duca duhezagirwa mu buryo busagutse. 

  2. Vyose bishoboka biciye mu masengesho no mu ngabire. 

  3. Mu yandi majambo, iyo umuntu, umuryango, ishengero, canke  

 igihugu, batumye vyoroha ko abatarashikirwa baronka agakiza, 

Imana izoca ihezagira imigambi y’abiwabo. 

 B. Iyo Zaburi irangizwa n’itangazo rivuga ko umusi umwe “abo ku mpera  

  zose z’isi” bazokwubaha Imana. Haleluya! (umur. wa 7). 

  1. Kandi twaratewe iteka ryo kubigiramwo uruhara. 

 

Kurangiza no guhamagara abaza imbere gusengerwa 

 1. Mwokwifatanya nanje twese twiyegurire kugira uruhara mu gikorwa  

  c’Imana co gushikana agakiza ku bantu bose? 

 2. Nimuze ubu nyene twiyegurire igikorwa c’Imana co gucungura  

  amahanga. 

                 [ JL ] 

 77     Ubutumwa Bwiza Buvugwe Ata Kibuza 
 

Ubutumwa mu ryungane rimwe: Kugira ubutumwa bwiza bukwire hose ata 

kibutangira, dutegerezwa umwe wese gusenga, kwambikwa ubushobozi na 

Mpwemu, kandi tukiyegurira kwamamaza Kristo ku bazimiye. 

Intumbero y’Ubutumwa: Nuko abantu bazura Mpwemu kandi bakiyegurira 

gusenga no kwamamaza ubutumwa bwiza. 

Igisomwa: Ivyakozwe n’Intumwa 28:30-31 

Intangamarara 

 1. Igitabu c’Ivyakozwe n’Intumwa kirangizwa n’aya majambo: “Paulo,  

 amara mu nzu yiwe imyaka ibiri ikwiye, yama yakira abaje kumugendera 

bose, akabahanura mu vy’ubwami bw’Imana, akigisha ivy’Umwami 

Yesu Kristo, ashize amazinda rwose-atawumubuza!” 

 2. Buno butumwa: Impfunguruzo zibiri z’ukwamamaza hose ubutumwa  

  bwiza ata kibuza: 

 

I. URUPFUNGURUZO #1: GUSENGA 

 A. Ikanguro rya gipentekoti rishobora kuzanwa no kuzigamwa n’ugusenga. 

 B Igitabu c’Ivyakozwe n’Intumwa cuzuyemwo ugusenga. 

  1. Ugusenga kuvugwa incuro 32. 

  2. Nk’akarorero: Ivyak. 1:14; 24; 2:42; 3:1; 4:24, 31; 6:4, 6; 7:59; 8:15;  

 9:11, 40; 10:2, 9, 30-31; 11:5; 12:5, 12; 13:3; 14:23; 16:13, 25; 

20:36; 21:5; 22:17; 27:29; 28:8. 

 C. Kuko ishengero ryasenga, bari buzuye Mpwemu, kandi kubera bari  

  buzuye Mpwemu, igikorwa carateye imbere. 

 D. Na twebwe, dutegerezwa kwiyegurira gusenga: 

  1. “Iyo dukora, ni twebwe dukora. Iyo dusenze, Imana ni Yo ikora.” 

  2. Ivyak. 1:8 ryarangukiye―kandi rizorangukira gusa ku bantu  

   basenga. 

 

II. URUPFUNGURUZO #2: UBUSHOBOZI 

 A. Ubushobozi bwa Pentekoti ntibwari ubwo guhezagirwa umuntu ku giti  

  ciwe gusa, bwari ubw’igikorwa co gushinga intahe. 

  1. Ivyak. 2 ryari iranguka ry’isezerano rya Yesu ryo muri Iv. 1:8. 

  2. Na twebwe dutegerezwa kwizera ko ubushobozi bwa Mpwemu  

   buzodushoboza.  

  3. Dutegerezwa kwemerera Mpwemu Yera aganze ubuzima bwacu. 

 B. Ubushobozi bwa Mpwemu mu buzima bwa Paulo ni ryo ryari ibanga  

  ry’ukwamamaza ubutumwa ata wumubuza i Roma (Ivyak. 28:31). 

  1. Ubwa mbere yambikiwe ubushobozi i Damasiko (Ivyak. 9:17-18). 

  2. Ubu, inyuma y’imyaka myinshi, Paulo aguma yuzuye Mpwemu. 

  3. Kubera ivyo, ubutumwa bwiza bwarateye imbere—mbere no mu  

   gihe c’uruhamo. 

 C. Yesu yaratubwiye uburyo twohabwa Mpwemu Yera (Luk. 11:9-13):  

  1. Dutegerezwa gusaba mu kwizera (Luk. 11:9, 13). 

  2. Dutegerezwa kwakira mu kwizera (Luk. 11:10; Mrk. 10:24). 

  3. Dutegerezwa kuvuga mu kwizera (Ivyak. 2:4). 

 

III. URUPFUNGURUZO #3: KWAMAMAZA 

 A. Ubutumwa bwiza buriho ngo bwamamazwe. 

  1. Yesu yavuze ati: “Ubu butumwa bwiza bw’ubwami bw’Imana  

   buzovugwa mw’isi yose…” (Mt 24:14). 

  2. Vyongeye, ati: “Mugende muje mu bihugu vyose mubwire ubutumwa  

   bwiza abaremwe bose (Mrk. 16:15). 

 B. Nk’uko kwa Paulo, twese twaratumwe nk’ “abakozi n’ivyabona” (26:16). 

  1. Yesu: “Muzoba ivyabona vyo kunshingira intahe” (Ivyak. 1:8). 

  2. Yesu ni We ntumbero be n’umutwe-shimikiro w’ugushinga intahe  

   kwacu. 

 C. Twahamagariwe kwamamaza ubutumwa bwiza—ubutumwa bwa Yesu.  

  1. (Mrk. 16:15; Luk. 24:46-49; 1Kor. 15:1-4). 

  2. Dutegerezwa guhagarika kwigisha ibitagira akamaro, maze  

   dutangure kubwira bose duti: “Yesu arakiza ivyaha!” 

 

Kurangiza no guhamagara abaza imbere gusengerwa 

 1. Dushaka ko ubutumwa bwiza butera imbere ata kibubuza ngaha muri  

  kino kibanza. 

 2. Kugira ivyo bibe, dutegerezwa gusenga, dutegerezwa kwambikwa  

 ubushobozi na Mpwemu, kandi dutegerezwa kwamamaza ubutumwa 

bwiza dushize amazinda rwose. 

 3. Nimuze ubu nyene mwiyemeze kubaho mwisunga izi ngingo mfatirwako. 

   

                [ DM ] 

78     Icerekezo Gikomeye c’Imana kuri Afrika 
             ~ Afrika Igiye Kugororera amaboko yayo ku Mana~ 
  

Ubutumwa mu ryungane rimwe: Imana irafise icerekezo gikomeye  

 c’ivugabutumwa kubw’ishengero rya Afrika. 

Intumbero y’Ubutumwa: Nuko abakristo bo muri Afrika biyegurira Imana 

n’icerekezo cayo gikomeye c’ivugabutumwa kubw’ishengero rya Afrika. 

Ibisomwa: Ivyakozwe n’Intumwa 1:8; 2:1-4 

 Zaburi 68:31; hanyuma 28, hanyuma 34-35 

Intangamarara 

 1. Imana yoba ifitiye umugambi ishengero rya Afrika? 

 2. Egome, igisomwa cacu gisa n’icerekana ko ari ko biri. 

 3. Zab. 68:28-35 irashimika ku bintu bitatu vy’ukuri vyerekeye uwo  

  mugambi: 

 

I. IMANA IRAFISE KOKO ICEREKEZO GIKOMEYE KUBWA 

AFRIKA (umur. wa 31) “Abaganwa bazoza bavuye muri Egiputa; Etiyopiya 

hazokwihutira kugororera amaboko yaho ku Mana”.  

 A. Insiguro y’ijambo “Etiyopiya” (Mu Giheburayo: Kush). 

  1. Ku bantu ba kera, “Etiyopiya” vyasigura “Afrika mu bumanuko bwa   

   Egiputa.” 

  2. Etiyopiya ni ijambo ry’Ikigiriki risigura “abantu bafise mu maso  

   hirabura.” 

  3. Kubw’ivyo, Egiputa + Etiyopiya = Afrika yose. 

  4. Ni yo mpamvu kutoba ari ukwihenda mu guhindura uwo mur. wa 31:  

   “Afrika izokwihutira kugororera amaboko yayo ku Mana!” 

  5. Ikibazo: Ubu buvugishwa butangaje buzoranguka ryari —kandi gute? 

 B. Bwararangutse biciye muri kahise k’ishengero: 

  1. Mu gitabu c’Ivyakozwe n’Intumwa: 

   a. Indimi zo muri Afrika zaravuzwe kuri Pentekoti: “no muri  

    Egiputa, mu ntara zo muri Libiya zihereranye n’i Sirene…”  

    (Ivyak. 2:10) 

   b. Imana yaratumye Filipo ku muganwa wo muri Etiyopiya (Ivyak.  

    8:26-40). 

   c. Abamisiyoneri b’abanyafrika barafashije mu kuzana ikanguro  

    ry’ivugabutumwa muri Antiyokiya  (Ivyak. 11:20-21). 

  2. Muri kahise k’ishengero: 

   a. Mu kinjana ca kabiri, ishengero ryarakomeye muri Afrika  

    y’Uburaruko. 

   b. Mu binjana vyakurikiye, ishengero ryarasubiye inyuma. 

   c. Mu kinjana ca 19, abamisiyoneri barinjiye muri Afrika bazanye  

    ubutumwa bwiza. 

   d. Mu kinjana 20 Pentekoti yaraje muri Afrika. 

 C. Yamara rero, uyu musi kuruta uko vyigeze kuba, Afrika iriko irihutira  

  kugororera amaboko yayo Imana mu kwihana no kwizera. 

  1. Ishengero ririko riranyaruka gukura muri Afrika. 

 

II. ICEREKEZO GIKOMEYE C’IMANA KUBWA AFRIKA KIRIMWO 

AMAHANGA 

 A. Subira murabe umurongo wa 31 n’uwa 32:   

  1. (umur. wa 31) “Abaganwa bazoza bavuye muri Egiputa, Afrika  

   izokwihutira kugororera amaboko yayo ku Mana…” Hanyuma… 

  2. (umur. wa  32) “Yemwe bihugu vy’abami bo mw’isi, muririmbire  

   Imana...”  

  3. Mu yandi majambo, Afrika imaze kugororera amaboko yayo ku  

   Mana, amahanga azoca yumva ubutumwa bwiza maze anezerwe. 

 B. Uyu musi, Afrika iriko iragororera amaboko yayo ku Mana mu kwumvira  

  Itegeko Rikuru. 

  1. Mw’Isezerano rya Kera, ibihugu vyaraja i Yerusalemu. 

   a. Ivyo vyiswe “misiyo mpuzamakungu.” 

   b. (umur. wa 29) “Kubwo urusengero rwawe i Yerusalemu, Abami  

    bazokuzanira ingabire…”  

   c. (umur. wa 31) “Abaganwa bazoza bavuye muri Egiputa…” 

  2. Kuva kuri Pentekoti, ishengero ryagiye ryaguka kuva i Yerusalemu  

   kugeza ku “mpera y’isi” (Ivyak. 1:8) 

   a. Ivyo vyiswe “misiyo nkwiramakungu.” 

 C. Uyu musi, Afrika iriko iritegurira gushika ku Cerekezo cayo Gikomeye  

  co Gukwiza hose Ubutumwa Bwiza. 

 1. Ahahora havugirwa ubutumwa bwiza ubu habaye ingabo zija kuvuga 

ubutumwa bwiza. 

 

III. ICEREKEZO GIKOMEYE C’IMANA KUBWA AFRIKA 

KIRAFATANYE CANE NA PENTEKOTI. 

 A. Nimurabe, igisomwa cacu kirimwo ubuhanuzi bwa Pentekoti. 

  1. Raba imvugo ya Pentekoti: (Zab. 68:28) “Mana, komeza ivyo  

 wadukoreye…” (umur. wa 34) “Mwaturire Imana ko ifise 

ubushobozi… ubushobozi bwayo buri mu bicu…” (umur. wa 35) 

“Imana y’Abisirayeli ni yo iha abantu bayo inkomezi 

n’ubushobozi….” (Raba Ivyak. 1:8; 2:2). 

 B. Igitangaje, muri iyi mirongo yose yerekeza kuri Pentekoti harimwo  

 ubuhanuzi bwacu bujanye na Afrika: “Abaganwa bazoza bavuye muri 

Egiputa; Afrika izokwihutira kugororera amaboko yayo ku Mana.” 

 C. Uyu musi, ndabatumiye mugororere amaboko yanyu ku Mana. 

  1. Nimwiyegurire Imana n’igikorwa cayo. 

  2. Yisabe ibuzuze ubushobozi na Mpwemu wayo. 

 

Kurangiza no guhamagara abaza imbere gusengerwa 

 1. Nimuze ubu nyene, mwihutire kugororera amaboko yanyu ku Mana. 

 2. Nimuze mwiyegurire igikorwa cayo.      [ DRM ]  

79     Igipimo c’Ishengero ry’Ivugabutumwa 
 

Ubutumwa mu ryungane rimwe: Dukwiye kwihatira kwiyemeza ko  

ishengero ryacu ari iry’ivugabutumwa nka kumwe kw’ishengero ryo muri 

Antiyokiya.  

Intumbero y’Ubutumwa: Nuko abantu bokwiyegurira be n’ishengero  

 ryabo kurangura igikorwa c’Imana. 

Igisomwa: Ivyakozwe n’Intumwa 11:19-30 

Intangamarara 

 1. Iyo umwana avutse kiba ari igihe giteye umunezero—kandi ni ko bimeze  

  n’iyo ishengero rivutse. 

 2. Igisomwa cacu kitubwira ivuka ry’ishengero ryo muri Antiyokiya, muri  

  Siriya.  

 3. Iryo shengero rihaguruka ari ishengero ryuzuye ubushobozi bwo kuvuga  

  ubutumwa. 

  a. Ni co cari icicaro c’ingendo za Paulo zo kuvuga ubutumwa.  

  b. Ni akarorero gakomeye k’ukuntu ishengero ryacu ryategerezwa  

   kumera.  

 4. Mu kurimbura ishengero ryo muri Antiyokiya, turubura uturanga  

  shimikiro ndwi tw’ishengero ry’ivugabutumwa: 

 

I. UKUHABA N’UBUSHOBOZI BWA MPWEMU 

 A. Luka avuga ati: “Ukuboko kw’Umwami kwari kumwe na bo…” (umur.  

  wa 21).  

  1. Ubu ni ubundi buryo bwo kuvuga yuko Mpwemu Yera yariko  

   arabakoreramwo mu bushobozi (2Abam. 3:13; Ezk. 3:14).  

 B. Mpwemu amaze kuba akorana na bo mu bushobozi, “abantu benshi  

  barizera bahindukirira Umwami” (umur. wa 21).  

 C. Na twebwe, dutegerezwa kwiyemeza neza ko ishengero ryacu ryuzuye  

  Mpwemu Yera be n’uko Mpwemu w’Imana ariko aragendagenda hagati  

  yacu mu bushobozi. 

 

II. ABARONGOZI BASIZWE AMAVUTA, BUZUYE UKWIZERA  

 A. Ishengero ryo muri Antiyokiya ryari rirongowe n’abagabo buzuye  

  Mpwemu Yera n’ukwizera, nka Barunaba na Sauli (imir. ya 22-26).  

  1. Barunaba “yari imico myiza, yuzuye Mpwemu Yera n’ukwizera”  

   (24). 

  2. Paulo na we nyene yari yuzuye Mpwemu Yera n’ukwizera (Ivyak.  

   13:9). 

 B. Na twebwe dutegerezwa kwiyemeza neza ko ishengero ryacu rirongowe  

  n’abagabo be n’abagore buzuye Mpwemu Yera n’ukwizera. 

 

III. IYEREKWA RISHIMIKIRA KU BO HANZE 

A. Ishengero ryo muri Antiyokiya ryarasohoka n’umwete kubwira ubutumwa 

ababa mu gisagara cabo (imir. ya 19-21).  

 1. Barasohotse babwira ubutumwa Abayuda n’Abanyamahanga. 

 2. Mu nyuma bagira bace barungika abamisiyoneri mu mahanga (Iv. 13:1-4)  

B. Ishengero ryacu ritegerezwa kwitwararika abo hanze.  

 

IV. UKWAMAMAZA MU BUSHOBOZI BWA MPWEMU 

 A. Luka avuga ko abanywanyi b’iryo shengero bamamaza “ubutumwa bwiza  

  bw’Umwami Yesu” (umur. wa  20).  

 B. Ivyo ni vyo biranga abigishwa mu gitabu cose c’Ivyakozwe n’Intumwa:  

  (Ivyak. 8:4-5; 16:30-31; 28:31).  

 C. Na twebwe, nk’uko kwabo, dutegerezwa kubwira abantu bose ivya Yesu  

  mu bwizigirwa. 

 

V. UGUTEGURIRWA IBIKORWA MU BURYO BURI KU RUTONDE 

 A. Luk avuga ngo Barunaba na Sauli “bamarayo umwaka wose, bakorana  

  n’ishengero, bigisha abantu benshi” (umur. wa 26). 

  1. Nta nkeka ko bigishije urufatiro rw’ubuzima rukristo.  

  2. Bategerezwa kandi kuba barigishije ibijanye n’igikorwa c’Imana be  

   n’uburyo boshobora kugira uruhara muri ico gikorwa mu buryo  

   kirumara.  

 B. Dutegerezwa kugira ukwo nyene mu mashengero yacu. 

 

VI. UMWIDEGEMVYO MU GUKORA KW’INGABIRE ZA MPWEMU 

 A. Barahimiriza ugukora kw’ingabire za Mpwemu mu makoraniro yabo,  

  akabashoboza akongera akabarongora mu gushitsa ivyo Imana igomba.  

  1. Uwavugisha n’Imana Agabo yaravugishijwe na Mpwemu (Ivyak.  

   11:27-28). 

  2. Mu nyuma mu gitabu c’Ivyakozwe n’Intumwa, ubundi buvugishwa  

   bwatumye Paulo na Barunaba batangura Urugendo Rwabo Rwa  

   Mbere rw’Ivugabutumwa (Ivyak. 13:1-4).  

 B. Na twebwe dutegerezwa gutsimbataza no guhimiriza ukwigaragaza  

  kw’ingabire za Mpwemu mw’ishengero ryacu uyu musi. 

 

VII. UGUTANGANA URUKUNDO GUSUNITSWE NA MPWEMU 

 A. Baratanga babikuye ku mutima w’urukundo kugira bagure igikorwa  

  c’ubwami.  

  1. Baritabiriye ubuhanuzi bwa Agabo mu gutanga (11:29). 

  2. Ivyo bitwibutsa ivyabaye kuri Pentekoti (Ivyak. 2:44-45). 

 B. Nk’uko kwabo, na twebwe dutegerezwa gutanga mu gikorwa c’Imana  

  tubikuye ku mutima.  

 

Kurangiza no guhamagara abaza imbere gusengerwa 

 1. Dutegerezwa guharanira kwiyemeza neza ko utwo turanga indwi  

  tuboneka mw’ishengero ryacu uyu musi. 

 2. Nimuze twese tuje hamwe maze twiyegurire kugira ishengero  

  ry’abavugabutumwa ryuzuye Mpwemu Yera.    [ DRM ]  

80     Icivugo ca Misiyo  
        “Iyumvire Isi Yose—Ukorere Aho Uba” 
  

Ubutumwa mu ryungane rimwe: Umukristo uwo ari we wese canke ishengero 

ry’ahantu kanaka barashobora kugira ububasha ku mahanga—hamwe 

bokwiyumvira “isi yose bagaca batangura gukorera aho baba.” 

Intumbero y’Ubutumwa: Nuko abakristo biyegurira kugira uruhara 

mw’ivugabutumwa kw’isi yose mu gukorera aho baba. 

Igisomwa: Yohana 3:16-17 

Intangamarara 

 1. Imvugo ngo, “Iyumvire isi yose—ukorere aho uba” ni imvugo ikoreshwa  

  kubw’intumbero zitandukanye: abarongozi b’ivy’ubudandaji, abajejwe  

  ibidukikije. 

 2. Ni icivugo gikomeye c’ukwitegurira ibikorwa vy’ivugabutumwa. 

 3. Abashikanye ubutumwa bwiza mu mahanga bashize mu ngiro ubwo  

  buhinga—akenshi batabizi. 

 

I. UTURORERO TW’ABANTU BO MURI KAHISE BIYUMVIRIYE ISI 

BAGAKORERA AHO BABA 

 A.  Igisomwa cacu cerekana ukuntu Imana ubwayo yiyumviriye isi yose  

  maze ikorera aho iba (Yoh. 3:16). 

  1.  Imana yari ifise iyerekwa ry’isi yose: “Kuko urukundo Imana  

   yakunze abari mw’isi…”  

  2.  Yamara, yakoreye aho iba: “Yatanze Umwana wayo w’Ikinege…” 

 B.  Yesu na We yiyumvira isi yose agakorera aho aba. 

  1.  Nka Se wiwe, Yesu yari afitiye isi yose imbonakazoza. 

   a.  Yaje gutanga ubuzima bwiwe kw’ “incungu ya benshi”  

    (Mat.20:28), ni ukuvuga abantu bose (Raba 1Tim. 2:6). 

   b.  Wa mugore yari kw’iriba yaramenye ko ari We “Mukiza w’isi”  

    (Yoh. 4:42). 

  2.  Yamara, yakoreye aho yaba. 

   a.  Yavukiye i Betelehemu kandi ntiyigeze asohoka igihugu ciwe. 

   b.  Nubwo biri uko, yarakoze abikuye ku mutima kandi yafashe  

    ingingo: “Yitanze nk’incungu ya bose” (1Tim. 2:6). 

   c.  Ico gikorwa yakoreye aho yaba cabaye ishimikiro  

    ry’ugucungurwa kw’abantu bose. 

 C.  Uyundi musore, yitwa William Carey, yariyumvira isi yose agakorera aho  

  aba. 

  1.  Yari umukene ahingura ibirato akaba mu Bwongereza hagati mu  

   1800. 

   a. Yaratanguye gusoma Bibiliya hanyuma ashika ku ciyumviro:  

    “Twese dutegerezwa kurungika abavugabutumwa mu mahanga.” 

   b. Yarasomye ikindi gitabu, The Journeys of Captain Cook  

    (Ingendo za Kapitene Cook), cavuga ku bihugu vya kure  

   n’abantu b’abanyamahanga. 

  2. Yaciye atangura kwiyumvira isi yose. 

  3. Mu nyuma, aca agira ico akoze aho yaba—yandika igitabu: An  

 Inquiry into the Obligation of Christians to Use Means in the 

Conversion of the Heathens (Ubushakashatsi ku Kuntu Abakristo 

Baterezwa Gukoresha Uburyo mu guhindura Abapagani).. 

   a. Yaciye atanguza ikigo c’ivugabutumwa citwa Baptist Mission  

    Society. 

   b.  Ni we yabaye umumisiyoneri wabo wa mbere aca agenda  

    gukorera mu Buhinde. 

   c. Yamenyekanye nka “Se w’Ibikorwa vya Misiyo vya None.” 

  4.  Carey yiyumvira isi yose, maze akorera aho yaba. 

 

II. NAWE DUTEGEREZWA KWIYUMVIRA ISI YOSE DUKORERE 

AHO TUBA 

 A.  Dutegerezwa kwiga kwiyumvira isi yose. 

  1.  Yesu: “Nimwunamure amaso yanyu murabe imirima…” (Yoh. 4:35). 

  2.  Mu kindi kibanza yavuze ati: “Imirima ni isi” (Mat. 13:38). 

  3.  Twoshobora gute kwiyumvira isi yose? 

   a.  Turashobora kurondera kumenya ico Bibiliya ivuga ku bijanye  

    n’urukundo Imana ifitiye amahanga be n’uruhara rwacu rwo  

    kuyashikira (nk’akarorero Yoh. 3:16; Mrk. 16:15-16). 

   b.  Turashobora kuba abiga indondabihugu, dukoresheje amakarata,  

    tugatohoza amakuru y’ibindi bihugu, be n’ivyo isi ikeneye. 

   c. Turashobora gutsimbataza ukwitaho abantu bo mu bindi bihugu  

    n’iyindi mico kama. 

 B.  Mu nyuma, dutegerezwa kugira ico dukoze aho tuba. 

  1.  Dutegerezwa kugira ico dukoze kandi ubu nyene.

   a. Umukristo uwo ari we wese, umwungere uwo ari we wese,  

 ishengero iryo ari ryo ryose, turashobora gukora ikintu 

kubw’ibikorwa vy’ivugabutumwa—ese bokora! 

  2.  Ivyo twokora aho tuba bikagira ububasha kw’isi yose: 

   a.  Turashobora kuvuga ubutumwa bwiza tukanigisha ku bijanye na  

    misiyo. 

   b.  Turashobora kwakira intambwe ku yindi amashikanwa ya  

    misiyo. 

   c.  Turashobora gutunganya amasengesho kubwa misiyo. 

   d. Turashobora gutumira abamisiyoneri bakaza kuvugira mu  

    mashengero yacu.  

   e. Turashobora gushigikira abamisiyoneri mu bwizigirwa. 

 

Kurangiza no guhamagara abaza imbere gusengerwa 

 1. Tuzokwiyumvira isi yose—kandi tuzokorera aho tuba. 

 2. Nimuze twiyegurire gushitsa uruhara rwacu mu kuvuga  

 ubutumwa kw’isi yose.         [ DRM ]  



 

190 

 

81    Intambuko Icenda Zishikana mu  

      Ndimiro y’Ibikorwa 
 

Ubutumwa mu ryungane rimwe: Urashobora gushika mu ndimiro y’ibikorwa 

vya misiyo, uramutse uteye zino ntambuko icenda. 

Intumbero y’Ubumwa: Ni ukumenyesha abumviriza intambuko zokenerwa 

kugira bashike mu ndimiro y’ibikorwa. 

Igisomwa: Yohana 15:16; Abaroma 1:1  

Intangamarara 

 1. Mu gisomwa cacu ca mbere (Yoh. 15:16), Yesu abwira abigishwa biwe  

 yuko ari we yabatoranije kandi yabashizeho kugira bagende barama 

ivyamwa.  

 2. Mu gisomwa ca kabiri (Rom. 1:1), Paulo avuga ku guhamagarwa kwiwe  

  ngo abe intumwa. 

 3. Yesu n’uyu musi aracatoranya kandi akarungika abamisiyoneri. 

 4. Vyoshoboka, ukaba uriko urumva umuhamagaro wo gukorera Imana,  

 ariko ukaba uriko uribaza uti: “Noshobora gute kuva ngaha ngashika mu 

ndimiro y’ibikorwa?” 

 5. Buno butumwa: Intambuko icenda zihambaye zishikana mu ndimiro  

  y’ibikorwa:  

  

I. NIWIYEMEZE NEZA KO WAVUTSE UBWA KABIRI VY’UKURI 

 A. Yesu: “Iyo umuntu atavyawe ubwa kabiri, ntashobora kubona ubwami  

  bw’Imana” (Yoh. 3:3). 

 B. Ibikorwa vya misiyo bitangurana n’uguhura n’Imana.  

 C. Umuntu ntashobora gutanga ico adafise (2Tim. 2:6).  

 

II. NIWIYEGURIRE WESE IMANA N’IMIGAMBI YAYO 

 A Yesu: “Umuntu niyagomba kunkurikira, niyiyanke, yikorere umusaraba  

  wiwe, ankurikire…” (Mat. 16:24-25). 

 B. Nka kumwe kwa Petero n’abandi bigishwa, umumisiyoneri ategerezwa  

  kuba yiteguriye gusiga vyose maze agakurikira Kristo (Mrk. 10:28).  

 

III. NIWAMBIKWE UBUSHOBOZI NA MPWEMU YERA 

 A. Yesu yategetse abigishwa biwe “Kugenda!” (Mrk. 16:15), ariko basabwe  

 kubanza “kuguma i Yerusalemu” kugeza aho bokwambikiwe ubushobozi 

bwa Mpwemu Yera. (Luk. 24:46-49; Ivyak. 1:4-5). 

 B. Yesu yaradusezeraniye ubwo bushobozi nyene kugira dushinge intahe  

  (Ivyak. 1:8). 

 C. Dutegerezwa “kutava muhira tutabufise!” 

 

V. NIWIYEMEZE NEZA KO IMANA IRIKO IRAGUHAMAGARA 

KANDI MPWEMU ARIKO ARAKURUNGIKA 

 A. Mu gisomwa cacu, Yesu yavuze ati: “Si mwebwe mwantoranije, ariko ni  

  jewe nabatoranije… (Yoh. 16:15).  

 B. Yarongeye aravuga ati: “Nk’uko Data yantumye, nanje ni ko  

  ndabatumye” (Yoh. 20:21). 

 C. Ikivyerekana: Mpwemu Yera yaratumye Barunaba na Sauli (Ivyak. 13:2, 4). 

   

IV. NIWIRONSE UBUMENYI BWIMBITSE BW’IJAMBO RY’IMANA 

 A. Iyi ntambwe irahambaye cane ku mumisiyoneri wese. 

 B. Yesu yatutegetse “guhindura amahanga yose nabigishwa…” (Mat. 28:19- 

  20). 

 C. Dutegerezwa kugira ubumenyi bwimbitse bwa Bibiliya (Ivyak. 20:27). 

 D. Ivyo bitegerezwa kujamwo ugutahura igikorwa c’Imana mu buryo  

  butomoye. 

 

VI. TSIMBATAZA UBUZIMA BWO KWIHEBERA IMANA 

 A. Igikorwa c’ibango kigendana n’ugukomeza imigenderanire na Kristo. 

 B. Ikivyerekana: Nka Petero na Yohana (Ivyak. 4:13). 

 C. Ubuzima bw’ubusabane n’Imana buzokuzigama mu ndimiro. 

 

VII. RONDERA UBURONGOZI BUVA KURI MPWEMU 

 A. Mpwemu yararongoye Yesu (Luk. 4:1, 14). 

 B. Mpwemu yararongoye Paulo (Ivyak. 16:6-10). 

 C. Niwumvirize Mpwemu, na We ararakurongora. 

 

VIII. NIWIFATANYE WONGERE UGAMBURUKIRE URWEGO  

RWIZEWE RWA MISIYO 

 A. Barunaba na Sauli na bo barungitswe hanze y’ishengero (Ivyak. 13:3). 

 B. Nucike umwe mu bagize umugwi w’abiyemeje gutuma no kugenda. 

 C. Uzokenera kugira abagushigikiye bakomeye b’aho ugiye uva (Rom.  

  10:15). 

 

IX. NUGENDE MU KWIZERA WIZIGIYE KO IMANA IZOKURONSA 

IVYO UKENEYE 

 A. Mu gihe c’Imana, tera intambuko y’ukwizera maze ugende. 

 B. Imyiteguro yose ntaco yomara wanse kugenda. 

 C. Niwibuke, ntuzogenda uri wenyene (Mat. 28:20b). 

 

Kurangiza no guhamagara abaza imbere gusengerwa 

 1. Nimuze mwihebere Umwami Nyen’ivyimburwa. 

 2. Nimuze mwambikwe ubushobozi na Mpwemu.                                            

 

               [ DRM ] 

82     Kwimbura Amahanga: Ico Bizosaba 
 

Ubutumwa mu rungane rimwe: Nimba tugomba kwimbura amahanga mu buryo 

kirumara, dutegerezwa gukoresha ubuhinga bwakoreshwa muri misiyo 

mw’Isezerano Rishasha nk’uko bwashikirijwe na Luka mu gitabu 

c’Ivyakozwe n’Intumwa. 

Intumbero y’Ubutumwa: Nuko abantu biyegurira gukoresha ubuhinga bwa 

misiyo bwo mw’Isezerano Rishasha. 

Igisomwa: Ivyakozwe n’Intumwa 1:1-11 

Intangamarara 

 1. Twahamagariwe na Kristo “kwimbura amahanga” (Ivyak. 1:8).  

  a. …kujana ubutumwa bwiza ku bazimiye kw’isi yose (Mat. 24:14). 

  b. Ariko none bizotwara iki mu kwimbura amahanga? 

 2. Turatangazwa n’ukuntu ishengero ryo mu gitabu c’Ivyakozwe n’Intumwa  

  ryaroraniwe. 

  a. Ariko uyu musi, ubu buhinga bw’Isezerano Rishasha bwarirengagi- 

   jwe cane. 

  b. Twararondeye ubundi buhinga “buhuye n’igihe cacu”.  

 3. Luka yanditse igitabu c’Ivyakozwe n’Intumwa kugira yishure ikibazo  

 kigira giti: “Ishengero rishobora gute kuba ingabo zuzuye ubushobozi 

z’ivugabutumwa kw’isi?” 

  4. Mu gitabu c’Ivyakozwe n’Intumwa, Luka yarashimitse ku bintu bine  

  vy’ishimikiro kugira barangure mu buryo kirumara ibikorwa vya misiyo: 

 

I. ABAGIRA URUHARA MW’IYIMBURA RY’AMAHANGA UBWABO 

KUBA BASANZWE BABAYEHO MU MIGENDERANIRE NA 

KRISTO 

 A. Luka yerekanye abantu bashinga intahe mw’Isezerano Rishasha  

  nk’abantu bafitaniye na Kristo imigenderanire. 

  1. Imigenderanire yavutse igihe haba ikintu gihindura ubuzima, ico  

   Yesu yise “kuvuka ubwa kabiri” (Yoh. 3:3-7). 

   a. Abahuye na Yesu barahindutse. 

 B. Abigishwa ba Yesu baratahura ko ababayeho mu busabane na Kristo  

  aribo bonyene bashobora kurongorera abandi muri iyo migenderanire na We. 

 C. Kubw’ivyo rero, nimba tugomba kwimbura amahanga, dutegerezwa  

  gusuzuma tutihenda ubucuti bwacu bwite dufitaniye na Kristo. 

 D.  Kandi, dutegerezwa kwiyemeza neza ko abantu bacu bavutse ubwa kabiri  

  vy’ukuri. 

   

II. ABAGIRA URUHARA MW’IYIMBURA RY’AMAHANGA 

BATEGEREZWA GUTAHURA NEZA IGIKORWA C’IMANA 

 A. Ikibabaje, abenshi uyu musi ntibatahura igikorwa c’Imana. 

 B. Abigishwa ba Yesu baratahura neza igikorwa c’Imana. 

  1. Mu myaka itatu, Kristoyari yabigishije ico gikorwa. 

  2. Yaranagaragaje igikorwa c’Imana mu buryo yari abayeho,  

   mu busuku bwiwe, mu nyuma avyerekanira mu gupfira ku  

   musaraba. 

  3. Icavuyemwo, nuko batahuye uruhara rwabo n’ico bajejwe gukora. 

 C. Na twebwe dutegerezwa gutahura no kwigisha igikorwa cerekeye  

  umugambi w’Imana. 

  1. Ukutamenya kuri mu mashengero yacu gutegerezwa gutorerwa  

   umuti.  

  2. Dutegerezwa kwigisha no kuvuga ubutumwa kenshi ku  

   gikorwa c’Imana. 

 

III. ABAGIRA URUHARA MU KWIMBURA AMAHANGA BATEGERE-

ZWA KUBA BARIYEGURIYE BURUNDU KRISTO N’IGIKORWA 

CIWE 

 A. Ntidutegerezwa gutahura misiyo gusa, dutegerezwa kwiyegurira misiyo  

  rwose. 

  1. Yesu yaratwigishije ico bizotwara. (Soma Yoh. 12:24-26.) 

  2. Mu buzima bwiwe n’urupfu rwo ku musaraba, Kristo  

   yaratugaragarije ico ukwo kwiyegurira Imana kwotwara. 

 B. Mu gitabu c’Ivyakozwe n’Intumwa, turasoma ku bijanye n’abantu bari  

 biteguriye kubabazwa mbere no gutanga ubuzima bwabo 

kubw’ubutumwa bwiza. 

  1. Sitefano yarishwe azira gushinga intahe (Ivyak. 7:54-60) 

  2. Paulo yaratewe amabuye (Ivyak. 14:19-20; 2Kor. 11:25-28). 

  3. Terutuliyano yavuze ati: “Amaraso y’abazize gushinga intahe ni  

   imbuto.” 

 C. Nimba tugomba kwimbura amahanaga, na twebwe dutegerezwa  

  kwiyegurira rwose Kristo n’igikorwa ciwe. 

  1.  Ariko kandi, hariho ikindi ca nyuma gikenewe... 

 

IV. ABAGIRA URUHARA MW’IYIMBURA RY’AMAHANGA 

BATEGEREZWA KWAMBIKWA UBUSHOBOZI NA MPWEMU 

YERA 

 A. Itegeko rya nyuma Yesu yahaye abigishwa biwe ryari iryo kutava i  

  Yerusalemu gushika bambitswe ubushobozi na Mpwemu Yera. 

  1. Yariko arabwira ati: “Ntimuve i muhira mutabufise!” 

 B. Ukwo kwambikwa ubushobozi kuza igihe tubatijwe muri Mpwemu Yera. 

  1. Ni itegeko ryahawe umukristo wese (Ivyak. 1:4-5, 8; Ef. 5:18). 

  2. Ikintu shimikiro mu kwimbura amahanga (Luk. 24:47-49). 

 C. Urakeneye kwambikwa ubushobozi na Mpwemu Yera kugira ugire  

  uruhara mu gikorwa c’Imana co kwimbura amahanga. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire igikorwa c’Imana. 

 2. Nimuze mwambikwe ubushobozi na Mpwemu Yera.   [ DRM ]   

83     Igihe co Kubiba n’ico Kwimbura 
 

Ubutumwa mu ryungane rimwe: Dutegerezwa kwiyemeza gukurikiza  

 amategeko y’ubwami agenga kubiba no kwimbura. 

Intumbero y’Ubutumwa: Nuko abantu biyegurira igikorwa c’Imana  

 c’iyimbura. 

Igisomwa: Mariko 4:26-29 

Intangamarara 

 1. Ni igihe c’iyimbura muri Afrika no kw’isi yose. 

  a. Ni igihe c’Imana co kubiba no kwimbura. 

 2. Mariko 4:26-29 cane cane ni aho gushira mu ngiro. 

  a. Ni umwe mu “migani y’ubwami” ya Yesu. 

  b. Uzwi nk’Umugani wo Kubiba Imbuto. 

 3. Uwo n’umwe mu migani icenda dusanga muri Mrk. 4, Mat. 13, no muri  

  Luk. 8. 

  a. Itangurwa n’imvugo ngo: “Ubwami bw’Imana busa n’umuntu…” 

  b. Ihishura “ingingo mfatirwako z’ubwami,” ni ukuvuga, uko ubwami  

   bw’Imana bukora. 

 4. Mu Mugani wo Kubiba Imbuto, Yesu ahishura…  

  a. …ingingo mfatirwako zine zo kubiba mu bwami, 

  b. …be n’ingingo mfatirwako zibiri zo kwimbura. 

 

I.  INGINGO MFATIRWAKO ZINE ZO KUBIBA MU BWAMI 

 A.  Ingingo #1: Igikorwa c’ishimikiro c’ishengero ni ukubiba imbuto.  

  1. “Umuntu yabivye imbuto mw’ivu” (umur. wa 26). 

  2. Ivyo ni vyo Yesu yakoze (Luk. 8:1). 

  3. Ivyo ni navyo abigishwa ba Yesu bagize (Luk. 9:6; Ivyak. 8:1, 4). 

  4. Kandi na twebwe dutegerezwa kugira uko nyene! 

 B. Ingingo #2: Imbuto irafise muri yo nyene ubushobozi bwo gutuma haba  

  umwimbu. 

  1. “Ijoro n’umurango, yaba asinziriye canke avyutse, imbuto iramera  

   maze igakura, n’ubwo atamenya uko bigenda” (umur. wa 27). 

  2. Ubushobozi bw’umwimbu buri mu mbuto—si mu mubivyi! 

   a.  Igihambaye si ingene ubiba—igihambaye ni ico ubiba. 

  3. Ubutumwa bwiza ni “ubushobozi bw’Imana buzana agakiza”  

   (Rom.1:16). 

 C. Ingingo #3: Ivu na ryo nyene ririmwo ubushobozi bwinyegeje.  

  1. “Ivu rimeza ryonyene ibiterwa…” (umur. wa 28a). 

  2. Mu muntu wese harimwo ubushobozi bwo kwakira ubutumwa bwiza  

   no gukizwa. 

 D. Ingingo #4: Dukwiye kwitega kubona ugukura ku ngero. 

  1. “…habanza kuba ibironge (iminago), hanyuma hakaba imiyange,  

   hanyuma hakaba imishishi itengengeye impeke” (umur. wa 28b). 

  2. Dutegerezwa kuba abihangana mu gikorwa co kubiba no kwimbura. 

 E. Ico bisigura n’uburyo bwo kubikoresha uyu musi: 

  1. Dutegereza kugira umwete mu kubiba imbuto.  

  2. Hariho uburyo bubiri dutegerezwa kubiba: 

   a. Dutegerezwa kubiba nyinshi—mu karyo kose no mu kibanza  

    cose. 

   b. Dutegerezwa kubiba mu kwizera―dutegerezwa kwizera ko  

    imbuto(ubutumwa bwiza) zifise ubushobozi bwo gutanga  

    umwimbu. 

  3. Dutegerezwa kwizera abantu tubwira ubutumwa bwiza.  

   a. Co kimwe n’abandi bantu bose, baremwe mw’ishusho y’Imana. 

   b. Kubw’ivyo barafise ubushobozi bwo kwakira ubutumwa bwiza  

    no gutanga ivyimburwa. 

 

II.  INGINGO MFATIRWAKO ZIBIRI ZO KWIMBURA MU   BWAMI 

 A. Ingingo #1: Dutegrezewa kumenya ko iyimbura ryageze. 

  1. “Maze imirima yeze aca ayitemesha umuhoro, kuko igihe  

   c’ishwaburra kiba kigeze” (umur. wa 29). 

  2. Iki ni igihe c’iyimbura muri Afrika no kw’isi yose! 

  3. Kw’isi yose, abantu 70.000 baraba abakristo ku musi ku musi. 

  4.  Ishengero ryo muri Afrika, n’utundi turere tw’isi, ariko aritegurira  

   ibikorwa vyo gukwiza ubutumwa bwiza hose kuruta uko vyigeze  

   kuba. 

  5. Imana ishaka kudukoresha mu gikorwa cayo c’iyimbura. 

 B. Ingingo #2: Igihe c’iyimbura ni igihe cihutirwa. 

  1. “Maze imirima yeze, (ubwo nyene, KJV) aca ayitemesha umuhoro,  

   kuko igihe c’ishwabura kigeze” (umur. wa 29). 

  2.  Igihe c’ukwimbura ni igihe ibintu vyihutirwa! 

 C. Ico bisigura n’ukuntu twobishira mu ngiro uyu musi: 

  1. Dutegerezwa kwitegurira ishwabura. 

  2. Dutegerezwa kudatebagana. 

 

Kurangiza no guhamagara abaza imbere gusengerwa:  

 1. Iki ni co gihe c’iyimbura. 

 2. Nimuze mwiyegurire igikorwa c’Imana c’iyimbura.  

                [ DRM ] 

84     Igikorwa Co Gutuma C’Ishengero 
 

Ubutumwa mu ryungane rimwe: Ishengero ritegerezwa kwitegurira kurungika 

abamisiyoneri mu mahanga. 

Intumbero y’Ubutumwa: Nuko amashengero n’abakristo biyemeza kurungika no 

gushigikira abamisiyoneri. 

Ibisomwa: Abaroma 10:13-15; Ivyakozwe n’Intumwa 13:1-4 

Intangamarara 

 1.  Kugira Itegeko Rikuru riranguke, bamwe bazotegerezwa kwumvira  

  itegeko rya Kristo ryo “Kugenda!” 

  a. Yesu yategetse ati: “Mugende muje mu bihugu vyose, mubwire  

   abaremwe bose ubutumwa bwiza” (Mrk. 16:15). 

  b. Benshi bariko baravuga bati: “Egome, ndagenda.” 

 2.   Ariko ivyo ntibihagije; abandi bategerezwa kuba bafise umutima  

  ukunze wo kubatuma. 

  a. Ukuri kutazibukirwa: Ukuroranirwa kw’igikorwa ca misiyo  

 kurongerekana canke kukagabanuka bivuye ku mwiyemezo 

ishengero rifise wo kurungika abamisiyoneri. 

 3. Buno butumwa burashimika ku gikorwa co kurungika c’ishengero. 

  a. Ni inshingano y’umukristo wese yuzuye Mpwemu kugira uruhara mu  

   kurungika abamisiyoneri mu bikorwa vy’iyimbura. 

  b. Turasuzumira hamwe ibisomwa bibiri kugira tubone ico bivuga ku  

   gikorwa c’ishengero co kurungika. 

 

I. BIRAKENEWE GUTUMA ABAMISIYONERI (Rom. 10:13-15) 

 A. Imbere y’uko abamisiyoneri baja mu mahanga, hategerezwa kuba  

  ababatuma. 

  1. Paulo arabivuga muri Rom. 10:13-15 (Hasome). 

  2. Ubwa mbere, avuga isezerano ritangaje. (umur. wa 13): “Umuntu  

   wese azokwambaza izina ry’Uhoraho azokizwa.”  

  3. Ariko kandi, mu mir. ya14-15 aca ahishura ibindi bintu bihambaye  

   bitegerezwa kubanza kuba: 

   a. Ubwa mbere, bategerezwa kwumva no kwizera ubutumwa  

    bwiza.  

   b. Imbere y’ivyo, hategerezwa kubaho umuntu avuga ubutumwa  

    bwiza.  

   c. Ariko n’imbere y’aho kandi, uwundi muntu ategerezwa  

    kubatuma. 

 B.  Ku wugenda wese, hategerezwa kuba ingabo zimutuma zihagarara  

  inyuma yiwe zikamushigikira mu rukundo, amasengesho n’amahera  

  vyabo. 

  1. Ikivyerekana: Ni nko mu gisirikare: umusoda wese aja imbere,  

   ategerezwa kugira abandi amajana inyuma yiwe bamushigikira. 

II.  ABATUMA ABAMISIYONERI (Soma Ivyakozwe n’Intumwa 13:1-4) 

 A. Igisomwa co mu gitabu c’Ivyakozwe n’Intumwa 13 kiratubwira  

  “abatuma” babiri:  

  1. Mpwemu Yera aratuma:  

   a. Umur. wa 2: “Mpwemu Yera aravuga ati:‘Nimundobanurire  

    Barunaba na Sawuli bankorere igikorwa nabahamagariye.’”  

   b.  Umur. wa 4: “Nuko bavuyeyo batumwe na Mpwemu Yera  

    bamanuka i Sileyukiya…”  

  2. Ishengero riratuma:  

   a. Umur. wa 3 “Nuko bisonzesheje, basenze, babarambitseko  

    ibiganza, barabarungika.”  

 B. Imana ubwayo ni Yo ituma ubwa mbere: 

  1. Data aratuma (Yoh. 1:6; 20:21). 

  2. Umwana aratuma (Mat. 9:38; Mrk. 16:15; Yoh. 20:21). 

  3. Mpwemu aratuma (Ivyak. 13:2). 

  4. Umumisiyoneri wese w’ukuri atumwa n’Imana (Yoh.1:6). 

  5. Imana iratuma kuko ifise abamisiyoneri. Ifise igikorwa co gucungura  

   amahanga. 

 C. Ishengero ririfatanya n’Imana mu gutuma. 

  1. Iyo ishengero ritumye, bisigura gusa ko dukorana n’Imana Yo ariyo  

   ya mbere ituma abamisiyoneri. 

  2.  Ivyo ni vyo tubona biba muri Ivyak. 13:1-4. 

  

III. UMWIYEMEZO WACU WO GUTUMA ABAMISIYONERI 

 A. Dutegerezwa kwiyemeza kwifatanya na Data, Umwana, na Mpwemu  

  Yera mu kurungika abamisiyoneri mu mahanga. 

 B.  Uwo mwiyemezo wo gutuma urimwo ibikorwa shimikiro bibiri: 

  1. Dutegerezwa kwumva no kwumvira  ijwi rya Mpwemu! 

  2.  Dutegerezwa kwitaho mu rukundo abo dutuma  (1Tim.5:18). 

 C.  Dutegerezwa kwitaho abo turungika n’imiburiburi mu buryo bubiri: 

  1.  Dutegerezwa kubasengera mu bwizigirwa. 

  2. Dutegerezwa kubashigikira mu bwizigirwa mu vy’amahera. 

 

Kurangiza no guhamagara abaza imbere gusengerwa 

 1. Nimuze hanyuma mwiyemeze kurungika abamisiyoneri mu mirima  

  y’ivyimburwa y’Imana. 

 2. Nimwiyemeze gusenga. 

 3. Nimwiyemeze gutanga.  

               [ DRM ]  

85     Boshobora Gute Kwumva? 
 

Ubutumwa mu ryungane rimwe: Imana ihamagarira ishengero ryayo kurungika 

intumwa mw’isi zija kuvuga ubutumwa bwiza bwa Yesu Kristo. 

Intumbero y’Ubutumwa: Nuko abakristo biyegurira gukwiza ubutumwa bwiza 

mu bisata bafisemwo ububasha no kurungika abandi aho badashobora 

kwishikira. 

Igisomwa: Abaroma 10:13-15 

Intangamarara 

 1. Iki gisomwa ni kimwe mu bisomwa nyamukuru c’ikimisiyoneri muri  

  Bibiliya. 

 2. Kidutera intege zo kwongereza utwigoro dusanganywe mu kurungika  

  abajana ubutumwa bwa Yesu Kristo ku bantu batarashikirwa kw’isi. 

 3. Ukuri shimikiro kw’ubu butumwa ni uko Imana ihamagarira ishengero  

  ryayo kurungika intumwa mw’isi kubwira bose ubutumwa bwiza. 

 4. Mu gisomwa cacu, turabonamwo ukuri gutatu kudutera intege kurungika  

  abamisiyoneri: 

 

I. Ukuri kw’Ikimisiyoneri #1: ABATARUMVA IVYA YESU 

BARAZIMIYE KANDI NTIBAFISE IVYIZIGIRO 

 A. Paulo yanditse ati: “Umuntu wese azokwambaza izina ry’Uhoraho,  

  azokizwa” (umur. wa 13). 

  1. Ivyo bisigura ko abatamwambaza badakizwa. 

  2. Yoh. 3:18: “Uwutamwizeye aramaze gutsindwa...” 

 B. Raba ingene Paulo atondeka ivyo vyiyumviro neza: 

  1. Kwambaza izina ry’Uhoraho bisaba kwizera: “None bazokwambaza  

   bate uwo batarizera?” 

  2. Ukwizera kuva ku kwumva: “Kandi bazokwizera bate uwo  

   batarumva?” 

  3. Kwumva biva ku kuvugwa kw’ubutumwa: “Kandi bazokwumva bate ,  

   ata wabasiguriye ivyiwe?” 

  4. Kuvuga ubutumwa bisaba kurungika: “Kandi bazosigura ivyiwe  

   bate, batatumwe?” 

 C. Kristo yarajeje ishengero ryiwe, ibanga ryo kurungika abamisiyoneri ku  

  bazimiye mw’isi. 

  1. Tutabikoze, bazopfa batagira Kristo n’ivyizigiro. 

 

II. Ukuri kw’Ikimisiyoneri #2: YESU NI WE NYISHU RUDENDE KW’ISI 

YAZIMIYE 

 A. Bamwebamwe bigisha mu kinyoma ngo hariho inzira nyinshi zishikana  

  mw’ijuru. 

  1. Kuri bo, inzira zose zijana mw’ijuru—inzira iyo ari yo yose  

   wohitamwo izogushikanayo. 

  2. Ukwo ni nko kuvuga ngo indege iyo ari yo yose izogushikana aho  

   ugomba gushika. 

 B. Hari inzira imwe gusa ishikana mw’ijuru n’Umukiza umwe gusa atanga  

  ubugingo budashira—kandi izina ryiwe ni Yesu. 

  1. Yesu: “Ni jewe nzira, ukuri n’ubugingo, ntawushika kuri Data  

   ntamujanye” (Yoh. 14:6). 

  2. Petero: “Kandi nta wundi agakiza kabonerwamwo, kuko ata rindi  

   zina musi y’ijuru ryahawe abantu dukwiye gukirizwamwo” (Ivyak.  

   4:12).  

  3. Paulo: “Kuko hari Imana imwe, kandi hari Umuhuza umwe w’Imana  

   n’abantu, na we nyene ni umuntu, ni Kristo Yesu” (1Tim. 2:5). 

 C. Ukwo kuri kworoshe kudusunikira kubwira abantu bose ubutumwa  

  bw’agakiza kabonerwa muri Kristo ahantu hose. 

 

III. Ukuri kw’Ikimisiyoneri #3: DUTEGEREZWA KWIYEGURIRA 

KURUNGIKA ABAVUGABUTUMWA KUBWIRA ABAZIMIYE IVYA 

YESU 

 A. Amajambo atandatu makurumakuru ari mu gisomwa cacu, atondetswe  

  uhereye ku rya nyuma, avuga muri make umugambi w’Imana wo kujana  

  ubutumwa bw’agakiza kw’isi: 

  1.  Gutuma… Kuvuga… Kwumva… Kwizera… Kwambaza…  

   Gukizwa. 

 B. Murabona ko igikorwa gitangura uwo murongo ushikana imishaha ku  

  gukizwa ari ijambo “gutuma.” 

  1. Dutegerezwa kwibwirira abantu bari aho dufise ububasha. 

  2. Kandi, dutegerezwa kurungika abandi baje aho tudashobora kuja. 

 C. Twebwe, nk’intumwa z’Imana, dutegerezwa gukora igikorwa co  

  kurungika—dutegerezwa kurungika abavugabutumwa ku bazimiye bo  

  mw’isi yacu. 

  1.  Kurungika harimwo gusenga. 

  2.  Kurungika harimwo gutanga. 

 

Kurangiza no guhamagara abaza imbere gusengerwa 

 1. Nimuze mwiyegurire kubwira ubutumwa bwiza ababakikuje. 

 2. Nimwiyegurire kurungika abandi mu mahanga mu gutanga, no mu  

  gusengera ibikorwa vya misiyo. 

                [ JO ] 

86     Koresha Uburyo Bwose Bushoboka  

         Uzane Abazimiye Kuri Kristo 
 

Ubutumwa mu ryungane rimwe: Dutegerezwa gukora ibishoboka vyose kugira 

dushikire abazimiye kubwa Kristo. 

Intumbero y’Ubutumwa: Nuko abantu b’Imana biyemeza kuzana imishaha 

y’abazimiye kuri Kristo “mu buryo bwose bushoboka.” 

Igisomwa: 1 Ab’i Korinto 9:22 

Intangamarara 

 1. Mu gisomwa cacu, Paulo yavuze ku mwete wo kuzana abantu kuri Kristo  

  “mu buryo bwose bushoboka.” 

  a. Yari yumva anezerezwa cane n’ibikorwa vy’ivugabutumwa. 

  b. Icipfuzo ciwe gihambaye mu buzima kwari ukubona abantu bakizwa. 

  c. Kubw’ivyo yategerezwa gukora ivyo ashoboye vyose kugira arokore  

   abazimiye. 

 2. Dukwiye kwigana Paulo mu buryo bwiwe yakoresha mu kuzana abantu  

  kuri Kristo. 

 

I. NIMUZE TWIYUMVIRE ICO “MU BURYO BWOSE BUSHOBOKA” 

VYASIGURA KURI PAULO (Vyasigura ibintu bine:) 

 A. Ubwa mbere, vyasigura ko Paulo yipfuza gukoresha ubuzima bwiwe  

  bwose mu gikorwa co kuzana abantu kuri Kristo. 

  1. Igihe Paulo yahura na Kristo kw’ibarabara rija i Damasiko, yari  

   yiteguriye gutanga vyose kubwa Kristo n’igikorwa ciwe. 

  2. Yabajije Yesu ati: “Ugomba ko nkora iki?” (Ivyak. 9:6 ). 

  3. Kuva ico gihe kubandanya, yarondera gukora ivyo Imana igomba. 

 B. Ubwa kabiri, vyasigura ko Paulo yari yipfuza guhuza n’imico y’abandi  

  bantu kugira abazane kuri Kristo. 

  1. Mu gisomwa cacu yavuze ati: “Ku badakomeye nabaye  

 nk’uwudakomeye, kugira ngo ndonke abadakomeye. Kuri bose 

nabaye vyose kugira ngo nkirishe bamwebamwe uburyo bwose” 

(1Kor 9:22). 

  2. Paulo ntiyatinya kwisunga imico kama y’abandi kugira abazane kuri  

   Kristo, iyo mico ikira kuba itahonyanga Ivyanditswe Vyeranda. 

 C. Ubwa gatatu, vyasigura ko Paulo yipfuza kubabara no kwihanganira ibihe  

  bigoye kubw’abazimiye. 

  1. Paulo yaradondoye imwe mu mibabaro yiwe muri 2Kor 11:25-27. 

  2. Rom. 8:18: “Niyumvira yuko imibabaro y’iki gihe idakwiye  

   kugereranywa n’ubwiza tuzohishurirwa.”  

 D. Ubwa nyuma, vyasigura ko Paulo yashimikira ibango ryiwe haba ku vyo  

  abantu bakeneye ubu n’ivyo bakeneye ibihe bidashira. 

  1. Yarondera kubona abantu nk’uko Imana ibabona. 

  2. Yarasengeye abarwaye, arasenda abadayimoni, aragaburira  

   abashonje—kandi abamenyesha ko Kristo ari Umukiza. 

 

II. NONE, “MU BURYO BWOSE BUSHOBOKA” BIKWIYE GUSIGURA 

IKI KURI TWEBWE UYU MUSI? (Bisigura ibintu bitanu:) 

 A. Ubwa mbere, bisigura ko na twebwe dutegerezwa kunezererwa—kandi  

  tukiyegurira—ibikorwa vy’ivugabutumwa. 

 B. Ubwa kabiri, bisigura ko dutegerezwa gutanga vyose kugira dushikire  

  abazimiye ku kiguzi cose. 

  1. Dutegerezwa gusenga, gutanga no kugenda. 

 C. Ubwa gatatu, bisigura ko dutegerezwa gushikira abantu bose—abantu bo  

  mu miryango yose, amoko yose, n’imico kama yose. 

  1. Paulo yari yiyeguriye gushikira “abantu bose” (1Kor. 9:22). 

  2. Kubera Imana ikunda abantu bose, kandi Yesu yapfiriye bose,  

 dutegerezwa kudakumira n’umwe mu gikorwa cacu co gushikira 

abazimiye, 

  3. Dutegerezwa kumenyana n’abantu dutandukanye.  

 D. Ubwa kane, bisigura ko dutegerezwa kwitegurira twe n’amashengero  

  yacu gushikira abazimiye aho tuba no mu bibanza vya kure. 

  1. Dutegerezwa gushira iyerekwa ry’ugukwiza hose ubutumwa bwiza  

   mu bantu bacu. 

  2. Ibikorwa vy’ivugabutumwa bitegerezwa gukorwa n’uwizera wese,  

   umwanya wose, no mu kibanza cose. 

 E. Ubwa nyuma, dutegerezwa gukoresha akaryo kose kugira tumenyeshe  

  abazimiye Kristo. 

  1. Paulo ntiyigeze agisha akaryo na kamwe. 

  2 Dutegerezwa kubiba ubutumwa bwiza mu buryo bwose buriho. 

 

Kurangiza no guhamagara abaza imbere gusengerwa 

 1. Uriko urakora iki kugira abanyavyaha ntibaje mu muriro udahera? 

 2. Woba uzotanga, ugende wongere usenge? 

 3. Nimuze mwiyegurire gushikira abazimiye “mukoresheje uburyo bwose  

  bushoboka.” 

                [ MO ] 

87     Ingingo Mfatirwako Zine Z’Iyimbura 
 

Ubutumwa mu ryungane: Dutegerezwa kwiyegurira mu kwumvira  

 igikorwa ca Kristo co “kugaburira” amahanga. 

Intumbero y’Ubutumwa: Nuko abantu bihebera Imana n’igikorwa cayo. 

Igisomwa: Matayo 14:13-21 

Intangamarara 

 1. Birahambaye ko dutahura kamere y’ubwami bw’Imana.  

 2 Inkuru ya Yesu yo kugaburira abantu 5.000 ihishura ingingo  mfatirwako  

  zine zijanye na kamere n’ukwagura ubwami bw’Imana: 

 

I. INGINGO MFATIRWAKO Y’UKWITEGA IMANA 

 A. Yesu yitega ko abigishwa biwe bagerageza ibidashoboka: “Nimube ari  

  mwebwe mubagaburira” (umur. wa 16). 

  1. Bashaka kubarungika, ariko Yesu yabategetse gukora ibitashoboka.

 2. Yababwiye ngo bagaburire abagabo 5.000 be n’abagore n’abana.  

 B. Uyu musi, Kristo yahaye ishengero igikorwa kidashoboka—gushira  

  umutsima w’ubugingo [ubutumwa bwiza) amahanga. 

  1. Ariko aratubwira ati: “Nimukore ibidashoboka. Mubahe ico barya.” 

 C.  Kugira ivyo tubikore, Imana yiteze ko tumera nka Kristo. 

  1. Imana yategetse Umwana wayo “kugenda no gutanga.”  

  2. Ubu, yiteze ko tugira uko nyene (Yoh. 3:15; Mrk. 16:15). 

  3. Turashobora kubikora kubera twaronse kamere y’Imana (2Kor.  

   5:17).  

   

II. INGINGO MFATIRWAKO Y’IBISHOBOKA VY’IMANA 

 A. Yesu ashaka ko abigishwa biwe batahura ko “vyose bishoboka ku Mana”  

  (Mrk. 10:27). 

  1. Yabigishije iyo ngingo mfatirwako imisi mikeya imbere yaho. 

  2. Ubu, arabereka ingene iyo ngingo mfatirwako ikora. 

  3. Yarashobora gukoresha ukwumvira kw’agahungu kuzuye    

   ukwizera kugira abikore. 

 B. Iyo ngabire y’ukwumvira y’ako gahungu yacitse inkabuzo y’igitangaza. 

  1. Ariko ubwa mbere, urabona ko abigishwa bari bishuye inyishu  

   itarimwo ukwizera: 

   a. Bashimika ku kuba ibifungurwa vy’ako gahungu vyari bike. 

   b.  Bari baguye mu mutego “w’uruhendo rw’ivyo babona.” 

   c. Mu yandi majambo, uko tubona ukuri birabera intambamyi ivyo  

    Imana ishobora gukora muri twebwe no kudukoresha. 

  2. Igitandukanye n’ukutizera kw’abigishwa, ukwumvira kwuzuye  

   ukwizera kw’uwo mwana yabaye integuro y’igitangaza. 

   a. Igihe Yesu yabona ivyo bifungurwa vy’ako gahungu, yavuze ati:  

     “Birahagije.” 

   b. Nuhe Yesu ivyo ufise; ivyo birahagije! 

 C. Tubayeho mu bihe vy’ugushobora kw’Imana. 

  1. Amahanga arashobora gushikirwa n’ubutumwa bwiza. 

  2. Ariko, ivyo bishoboka bidusaba uruhara rudasanzwe.  

  3. Dutegerezwa gukora mu kwizera no kwumvira amategeko ya Kristo  

   (Mk 16:15-16; Ac 1:8). 

 

III. INGINGO MFATIRWAKO Y’UBUSHOBOZI BW’IMANA 

 A. Yesu ashaka tumenye ko tutari kumwe na We be n’ubushobozi bwiwe  

  bw’Imana, ata na kimwe twoshobora gukora (Yoh. 15:5). 

  1. Kiretse Yesu akoze, nta kizoba. 

  2. Nk’uko vyabashikiye, igikorwa twahawe n’Imana kirarengeye  

   ubushobozi bw’umuntu.  

 3. Nk’uko umutsima wamanyuwe wabandanije ugaburira isinzi  

  ry’abantu, umubiri wa Kristo wajanjaguwe ubandanya “ugaburira” 

amahanga. 

 B. Na twebwe, nk’abigishwa bavugwa mu nkuru yacu, dutegerezwa kubona  

  Kristo nka We soko ry’ubushobozi n’ivya nkenerwa vy’Imana. 

  1. Ni We Nyen’ivyimburwa. 

  2. Ni We Mukiza w’ivyaha, Umukiza w’Indwara kandi ni We abatiza  

   muri Mpwemu Yera. 

 

IV. INGINGO MFATIRWAKO Y’IVYO IMANA IGOMBA 

 A. Kristo ashaka umuntu wese ahabwe akaryo ko kurya ku Mutsima  

  w’Ubugingo. 

  1. “Bararya bose, barahaga” (umur. wa 20). 

  2. Ashaka ko abantu bose baronka akaryo ko kwumva ubutumwa bwiza  

   maze bakizwe (2Pet:9; raba Zab. 34:8). 

  3. “Uguhaga” nyakuri kubonerwa muri Yesu gusa. 

 B. Dutegerezwa gusangira na Kristo icipfuzo c’uko bose bumva ubutumwa  

  bwiza. 

  1. Dutegerezwa gusenga, gutanga no kugenda.  

  2. Dutegerezwa kwizera ko azokora igitangaza  biciye muri twebwe. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire igikorwa ca Kristo. 

 

                [ SP ] 

88     Mirongindwi Na Babiri Gushirako Wewe 
 

Ubutumwa mu ryungane rimwe: Abiyegurira imigambi y’Imana n’igikorwa 

cayo barahiriwe vy’ukuri. 

Intumbero y’Ubutummwa: Ni uguhamagarira abantu kwiyegurira igikorwa 

c’Imana co gukiza abazimiye. 

Igisomwa: Luka 10:1-2, 9, 17-20, 23-24 

Intangamarara 

 1. Igisomwa cacu kitubwira ibijanye n’Umugambi Mukuru w’Imana,  

  Isezerano ryayo ry’Ubushobozi Bukuru, be n’Iteka Rikuru idutera uyu  

  musi. 

 2. Nimuze turabe ingene Yesu aha ivyo vyose uko ari bitatu abiyegurira  

  kurangura igikorwa c’Imana kw’isi. 

 

I. YESU ARAHISHURA UMUGAMBI MUKURU W’IMANA  

(imir. ya 1-2, 9) 

 A. Yesu yarobanuye abigishwa 72 yongera abarungika mu gikorwa. 

  1. Yariko araha igikorwa ciwe abamukurikiye.  

   a. Yabarungikanye ubutumwa nyene yamamaza—ubutumwa bwiza  

    bw’ubwami bw’Imana (umur. wa 9; Mrk1:14). 

   b. Yabarungitse gukora ibikorwa nyene yakoze—gukiza abarwaye  

    (umur. wa 9), gusenda abadayimoni (umur. wa 17). 

  2. Gushika n’uyu musi, Yesu ni We citegerezo c’ubusuku bwacu. 

  3. Ni kuki Yesu yabarobanuye yongera abatuma mu gikorwa?  

 B. Kristo yabatumye kuko ugukiza abantu ari co Imana ishira imbere.  

  1. Nta kintu gihambaye ku Mana kuruta igikorwa cayo. 

  2. Ni co gituma Yesu yaje kw’isi (Luk.19:10).  

  3. Igikorwa c’Imana kirahambaye cane ku buryo kibereye gupfiririwa— 

   kandi ico ni co nyene Yesu yagize. 

 C. Kristo yabatumye kubera “ivyimburwa ari vyinshi” (umur. wa  2). 

  1. Yabatumye kubera amasinzi y’abantu akeneye gukizwa. 

  2. Yesu yaravuze kenshi ibijanye n’ivyimburwa (Yoh. 4:35; Mat. 9:36- 

   37). 

  3. Ingorane si uko ivyimburwa—ari vyinshi. Ahubwo ingorane ni  

   ukubura kw’abimbuzi. 

  4. Kubw’ivyo, Yesu aratuma abakozi. 

  5. Kandi aratubwiriza gusenga dusaba n’abandi bakozi (umur. wa 2). 

 D. Ubu Yesu aduhamagarira guhitamwo umugambi wiwe.  

  1. Woba uzoha umugambi w’Imana ikibanza ca mbere?  

  2. Kuko ku muntu wese ahisemwo umugambi wiwe… 

 

II. YESU ASEZERANA UBUSHOBOZI BUKURU (imir. ya 17-20a)  

 A. Kino gisomwa kitwibutsa yuko dukeneye ubushobozi bw’Imana kugira  

  dukore igikorwa cayo.  

  1. Ivyo ni kubera turiko turarwana n’umwansi w’umunyenkomezi. 

  2. Yesu yatumye 72 kuja kubohora abantu Satani yaboshe. 

  3. Mu nyuma yaciye abaha ububasha bwo kunesha ubushobozi bwose  

   bw’umwansi (umur. wa 19).  

  4. Abo 72 baranezerewe kubera Satani atashobora kubanesha.  

 B. Uyu musi, Kristo asezerana ubwo bushobozi nyene n’ububasha ku  

  biyegurira umugambi wiwe uhambaye (Yoh. 14:12; Ivyak. 1:8). 

 C. Yesu kandi yaratanze ijambo ryo kugabisha (umur. wa 20). 

  1. Kunezererwa ubushobozi birimwo akaga (imir. ya 13-15). 

  2. Dukwiye kunezererwa agakiza k’imishaha kuruta ubushobozi bwo  

   gukora ibitangaza. 

  3. Ivyo bizotuma duca bugufi twongere duhimbare Imana.  

  4. Turamutse twiyeguriye umugambi w’Imana—kandi tukuzura  

   ubushobozi bwayo… 

 

III. YESU ADUTERA ITEKA RIKURU (imir. ya 23-24) 

 A. Abigishwa ba Yesu bari bahiriwe kubera ivyo bariko barabona. 

  1. Barabonye ibintu bibiri bitangaje: 

   a. Barabonye ubwami bw’Imana bwigaragaza mu bushobozi. 

   b. Barabonye abantu bitabira mu kwizera maze bakinjira mu  

    bwami. 

  2. Amahirwe nyakuri afatanye n’ukuranguka kw’igikorwa c’Imana co  

   gukiza abazimiye no kwagura ubwami bwayo. 

 B. Iryo teka rishobora kuba iryacu uyu musi.  

  1. Yesu yavuze ati: “Hahiriwe amaso abona ivyo mubona” (umur. wa  

   23). 

  2. Abenshi uyu musi baritwararika cane kuronka imihezagiro y’Imana.  

  3. Ariko, umuhezagiro w’ukuri uza iyo twiyeguriye igikorwa c’Imana  

   no kurondera ubushobozi bwa Mpwemu wayo Yera. 

  4. Maze tuzoca tubona ivyo abandi bashatse kubona, maze amaso yacu  

   azoba ahiriwe mu kubibona. 

 

Kurangiza no guhamagara abaza imbere gusengerwa 

 1. Woba uzokwifatanya n’abo 72 be n’abandi benshi biyeguriye igikorwa  

  c’Imana? 

 2. Nimuze ubu nyene, mwuzure Mpwemu kandi mwiyegurire igikorwa  

  c’Imana.  

 

               [ MRT ] 

89   Kuba Umukristo Wo kw’Isi Yose 
~ Kumenya Uruhara Rwawe Mw’Ivugabutumwa Ryo Kw’Isi Yose ~ 
 

Ubutumwa mu ryungane rimwe: Nimba dushaka kurangura “ivugabutumwa 

kw’isi yose mu runganwe rwacu,” twese dutegerezwa kuba abakristo bo 

kw’isi yose. 

Intumbero y’Ubutumwa: Nuko abumviriza bose bamenya uruhara rwabo mu 

gikorwa c’Imana nk’abakristo bo kw’isi yose. 

Ibisomwa: Itanguriro 12:1-4; Matayo 28:18-20; Ivyahishuriwe Yohana 7:9 

Intangamarara 

 1. Imirongo yacu itatu ivuga ku gikorwa c’Imana kw’isi yose. 

 2. Buno butumwa: Uburyo bwo kwubura uruhara rwawe mu  gikorwa  

  c’Imana co kuvuga ubutumwa kw’isi yose. 

 3. Turaca irya n’ino ibibazo bine ngirakamaro: 

 

I. IHANGIRO RYACU—KUBWIRA UBUTUMWA ISI YOSE 

 A. Ihangiro ry’ishengero mpuzamakungu ni ukubwira ubutumwa isi yose. 

  1. Ukubwira ubutumwa isi yose ni ukugabura ubutumwa bwiza mw’isi  

 yose kugira ngo umuntu wese ari kw’isi aronke akaryo ko kwumva 

ubutumwa bwiza mu rurimi rwiwe bwite kandi hisunzwe imico kama 

yiwe, maze ahabwe ibakwe ryo kwifatira ingingo yo gukurikira 

canke kudakurikira Yesu Kristo.  

 B. Ibisomwa vyacu bitwereka incamake y’umugambi w’Imana  

  w’ivugabutumwa kw’isi: 

  1. Umugambi wayo waramenyeshejwe Aburahamu (Ita. 12:1-3). 

  2. Warasubiriye gushimangirwa na Yesu (Mat. 28:18-20).  

  3. Amaherezo uzoranguka mu buryo bwuzuye (Mat. 24:14; Ivyah. 7:9). 

 

II. INTAMBAMYI YACU—GUSHIKIRA AMAMILIYARIDI 

ATARASHIKIRWA KW’ISI 

 A. Nk’uko bishikirizwa n’umugambi Joshua Project  

  1. Abantu imiliyaridi 7 n’imiliyoni 25  nibo baba kw’isi uyu musi. 

  2. Imiliyaridi 3  muri bo, bumva gake canke ntibumve namba  

   ubutumwa bwiza.  

 B. Umuntu wese kw’isi arabereye ibakwe ryo kwumva ubutumwa bwiza. 

  1. Ikivyerekana: Iyumvire igihugu aho abantu bo mu mitumba  

 babangamiwe n’inzara, mu gihe abo mu gisagara baronka umwanya 

munini wo kuguma barya kuruta uko babikeneye. Ivyo vyerekana 

uko isi yifashe ku vyerekeye ubutumwa bwiza.  

  2. Igikorwa cacu ni ukwiyemeza neza ko umuntu wese kw’isi  

   ashikiriwe n’ubutumwa bwiza mu rurimi rwiwe bwite no mu mico  

   yiwe. 

  3. Umumisiyoneri akaba n’umwungere Oswald J. Smith yarigeze  

kuvuga ati: “Nta n’umwe afise uburenganzira bwo kwumva 

ubutumwabwiza kabiri mu gihe abandi batarigera babwumva na rimwe.” 

 

III. INYISHU YACU—ABAKRISTO B’ISI YOSE 

 A. Uburyo Imana ikoresha mu kubwira ubutumwa bwiza isi yose ni  

  ugukoresha abantu…  

  1. …kandi twebwe turi abantu yatoranije ngo ikoreshe. 

  2. Hari uwavuze ati: “Isi ntirabwirwa ubutumwa bwiza mu buryo b 

  wuzuye kuko ishengero ritarategurirwa neza misiyo.”  

 B. Inzira yoshikana isi yose kubwirwa ubutumwa bwiza ni uko uwukurikira  

  Kristo wese yocika Umukristo w’Isi yose. 

 1. Ntidukwiye kuba gusa Abakristo b’i Yerusalemu, dutegerezwa kandi  

  kuba Abakristo b’i Yudaya, Abakristo b’i Samariya, n’Abakristo bo 

Ku Mpera y’Isi. (Raba Ivyak. 1:8) 

 C. Twese dutegerezwa kuba Abakristo b’Isi Yose dufise Imbonakazoza y’Isi  

  Yose. 

  1. Dutegerezwa gukora ibisabwa vyose kugira twiyemeze neza ko  

   twujuje Itegeko Rikuru muri uru runganwe. 

 

IV. ICO TWOKORA—DUTEGEREZWA KWIFATANYA N’UMUHARI 

W’ABAKRISTO B’ISI YOSE 

 A. Igikorwa ca misiyo si ic’abamisiyoneri gusa—ni igikorwa c’Abakristo  

  bose. 

  1. Ikivyerekana: Umugwi w’umupira w’amaguru urakeneye n’abandi  

   bakinyi uretse  abasatirizi. Harakenewe kandi abacungera izamu,  

   abakinira inyuma, hamwe n’abakinira hagati. 

  2. Ukwo ni ko bimeze no muri misiyo—igikorwa kirakeneye n’abandi  

   uretse abamisiyoneri, kirakeneye n’Abandi Bakristo b’Isi Yose. 

 B. Ibikorwa bitanu ntahara mu Mugwi w’Abakristo b’Isi Yose:  

  1. Abasenzi barakenewe. (Zab. 2:8; Mat. 4:37-38) 

  2. Abagenda barakenewe. (Mrk. 16:15; Yes. 6:8) 

 3. Abatuma barakenewe. (Rom. 10:15; Flp. 4:15-16). Gutuma ni  

  ugushigikira abagenda mu masengesho, mu kubaronsa amahera,  

  n’ibindi.  

  4. Abakirana barakenewe. (Lew. 19:34). “Abakirana” bagaragariza  

 ubwakiranyi abanyamahanga baba mu bihugu vyabo, kandi 

bakabahuza na Yesu.  

  5. Abahimiriza barakenewe. “Abahimiriza” bakora kugira abandi  

   bakanguke, bamenyerezwe, bongere binjizwe mu gikorwa co  

   gukwiza hose ubutumwa bwiza. 

 

Kurangiza no guhamagara abaza imbere gusengerwa 

   1. Imana iragufitiye ikibanza mu mugwi ukora igikorwa cayo kw’isi yose. 

   2. Nuze ubu nyene, wiyegurire kuba Umukristo wo kw’Isi yose.   [ RSK ] 

90     Inkuru Ihebuje Yigeze Kuvugwa 
 

Ubutumwa mui ryungane rimwe: Dutegerezwa umwe wese kugira uruhara mu 

nkuru y’Imana (inkuru yayo) no mu gikorwa cayo co gucungura umuryango 

w’abantu baguye. 

Intumbero y’Ubutumwa: Nuko abantu b’Imana biyemeza gushitsa uruhara 

rwabo mu gikorwa c’Imana co gucungura amahananga. 

Igisomwa: Matayo 28:18-20; Ivyakozwe n’Intumwa 1:8 

Intangamarara 

 1. Bibiliya ni yo nkuru ihebuje yigeze kuvugwa.  

 2. Ni Inkuru yayo—inkuru y’igikorwa c’Imana co gucungura. 

 3. Muri ubu butumwa, turaraba ukuntu Imana yiyandikiye inkuru yayo muri  

  Bibiliya n’uburyo dushobora umwe wese kugira uruhara mu nkuru yayo. 

 

I. BIBILIYA NI INKURU YAYO 

 A. Bibiliya ni inkuru imwe.  

  1. Ni inkuru ivuga ingene Imana ikora igikorwa co gucungura  

   umuryango w’abantu baguye.  

  2. Reka turabe ningoga ibintu bitanu bikurubikuru bigize iyo nkuru: 

 B. Ubwa mbere muri iyo nkuru, Imana yatoranije umuntu umwe. (Soma Ita.  

  12:1-3) 

  1. Mu nyuma, Imana yasezeraniye Aburahamu iti: “Mu ruvyaro rwawe  

   ni ho amahanga yose yo mw’isi azoherwa umugisha” (Ita. 26:4). 

  2. Yariko iravuga Yesu. (Soma Gal. 3:16.) 

 C. Mu nyuma, Imana yaciye igena ihanga rimwe ngo rirangure igikorwa  

  cayo. 

  1. Yarakujije ihanga rya Isirayeli, “ihanga rikomeye.” 

  2. Yababwiye iti: “Isi yose ni iyanje, muzombera ubwami, ubwoko  

   bw’abaherezi n’ihanga ryera” (Kuv. 19:5-6). 

  3. Mu yandi majambo, ihanga rya Isirayeli ryoserukiye Imana imbere  

   y’amahanga yose. 

 D. Mu nyuma, Imana yarashimangiye ubwami bumwe bw’ibihe bidashira. 

  1. Yasezeraniye Dawidi iti: “Ingoma yawe izokwama ihangamye na  

   ntaryo” (2Sam. 7:16). 

  2. Imana yoranguye igikorwa cayo co gucungura amahanga yose biciye  

   ku mwami no ku bwami bw’ibihe bidashira. 

 E. Amaherezo, Imana yarungitse Umwami umwe kugira yicare ku ntebe  

   y’ubwami ya Dawidi. 

  1. Yesu, “umwana wa Dawidi, umwana wa Aburahamu” (Mat. 1:1). 

  2. Azoganza ku ntebe y’ubwami ya Dawidi ibihe bidashira (Luk. 1:32). 

  3. Ni We “Mukiza w’isi” (Yoh. 4:42). 

 F. Ubu rero, Imana ifise ihanga rimwe ry’abakwiza hose ubutumwa bwiza. 

  1. Yaradutoranije ngo twamamaze Izina ryiwe mu mahanga. 

  2. “Nuko nimugende muhindure amahanga yose abigishwa…” (Mat.  

   28:18-20). 

  3. Yaraduhaye ubushobozi bwo kurangura ico gikorwa  (Ivyak. 1:8). 

 

II. INKURU YAYO YACITSE INKURU YACU 

 A.  Ishengero rya Gipentekoti ryacitse igice c’inkuru yayo. 

  1. Vyatanguranye n’ubushobozi mu gusukwa kwa Mpwemu Yera mu  

 nzu ntoya ya misiyo kw’Ibarabara rya Azusa muri Los Angeles, 

California, muri Leta Zunze Ubumwe za Amerika, mu 1906. 

  2. Iryo kanguro ryaciye rikwira kw’isi yose. 

  3. Kugeza ubu, imiliyoni 350 z’abapentekoti barasenga mu mashengero  

   y’ahantu kanaka umuliyoni kw’isi yose.  

  4.  Amashengero y’igipentekoti azana abantu 50,000 kuri Kristo buri  

   musi. 

 B. Ikanguro ryavukiye mu masengesho no mu kugirira inzara Imana.  

  1. Dutegerezwa kwiyegurira Imana rwose. 

  2. Dutegerezwa guhamagara Mpwemu wayo kugira atwuzure yongere  

   atwambike ubushobozi. 

 

III. UBU, IGIKORWA CAYO GIKWIYE KUBA IGIKORWA CACU 

 A. Umutima shimikiro w’umuhari wa gipentekoti wari ukujana ubutumwa  

  bwiza mu mahanga. 

  1. Abajana ubutumwa bwiza baciye barungikwa ubwo nyene bavuye   i  

   Azusa baja muri Liberia, Angola, Afrika y’Epfo, no mu tundi turere  

   tw’isi. 

  2. Mu Nama Nkuru ya kabiri yo mu 1914, Ishengero ry’Imana ryunze  

 Ubumwe ryaheruka kuvuka ryiyemeje kugira “ivugabutumwa 

rikomeye ritari bwaboneke kw’isi.” 

  3. Uyu musi, Ishengero ry’Imana ryunze Ubumwe riharurwamwo  

 imiliyoni 68 z’abizera bakoranira mu mashengero 366.000 mu 

bihugu 252 vyo kw’isi. 

 B. Iki ni co gihe cacu muri kahise co kugira uruhara mu nkuru yayo.  

  1. Imiliyaridi 3 z’abantu kw’isi ntibarumva ivya Yesu. 

  2. Haracasigaye imiryango y’abantu irenga 850 itarashikirwa muri  

   Afrika yo mu bumanuko bwa Sahara. 

 C. None dukwiye gukora iki?  

  1. Dutegerezwa gutahura uruhara rwacu mw’irangurwa ry’igikorwa  

   c’Imana.                                                                            

  2. Dutegerezwa kwambikwa ubushobozi na Mpwemu Yera (Ivyak. 1:4-8). 

  3. Dutegerezwa kwiyemeza gutanga, kugenda no gusenga. 

 

Kurangiza no guhamagara abaza imbere gusengerwa 

 1. Nimuze ubu nyene mwiyegurire Imana n’igikorwa cayo. 

 2. Nimuze mwuzuzwe Mpwemu Yera.     [ BVW ] 

91     Mpwemu, Umurongozi W’Ibikorwa 
 

Ubutumwa mu ryungane rimwe: Dutegerezwa kwemera Mpwemu aturongore 

mu gikorwa co gukwiza hose ubutumwa bwiza. 

Intumbero y’Ubutumwa: Ni uguhimiriza abakristo gusenga, kwumviriza no 

kwumvira ijwi rya Mpwemu Yera ribarongorera mu bikorwa. 

Igisomwa: Ivyakozwe n’Intumwa 8:26-40  

Intangamarara 

 1. Igitabu c’Ivyakozwe n’Intumwa kivuga inkuru y’ukuntu Mpwemu  

 yambitse ubushobozi yongera ararongora ishengero mu gukwiza hose 

ubutumwa bwiza (Ivyak. 1:8). 

 2. Ikigabane ca 8 kivuga ukuntu “Filipo yamanutse mu gisagara c’i  

  Samariya, abamenyesha ivya Kristo” (umur. wa 5).   

 3. Mu nyuma yaciye aja i Gaza maze arongorera umugabo w’umunyafrika  

  kuri Kristo (Vuga iyo nkuru: imir. ya 26-40.) 

 4. Hariho ivyigwa bihambaye bine twigira ku gikorwa ca Filipo,  

  bizodufasha kuba kirumara mu bikorwa vy’ivugabutumwa: 

 

I. NKA FILIPO,  DUTEGEREZWA KWUMVIRA IJWI RYA MPWEMU 

 A. Igihe Mpwemu yavuga, Filipo yaciye yumvira ako kanya nyene. 

  1. Umumarayika yaramubonekeye aca amubwira ngo aje i Gaza (umur.  

   wa 26). 

  2. Mpwemu yaciye amurongorera ku mukogote w’umunyetiyopiya (29). 

  3. Izo ncuro zompi, Filipo yarumviye (imir. ya 27, 30). 

 B. Nk’uko kwa Filipo, dutegerezwa kwumva no kwumvira ijwi rya  

  Mpwemu. 

  1. Dutegerezwa kurondera inyonga z’Uhoraho kandi tukumviriza ijwi  

   ryiwe.  

  2. Mu nyuma, amaze kuvuga, dutegerezwa guca twumvira  

   tudatebaganye. 

  

II. NKA FILIPO, DUTEGEREZWA KURONDERA KURENGERA 

UTURIMBI TW’IKIBANO N’UTW’IMICO KAMA 

 A. Filipo yagiye ku munyamahanga w’umunyafrika. 

  1. Abanyamahanga bafatwa n’abayuda “nk’abahumanye”. 

  2. Nubwo biri uko, Mpwemu yabwiye Filipo ngo yegere     

   uwo muntu. 

  3. Mu kugira ukwo, Filipo yararengeye intambamyi z’ubwoko  

   n’iz’ikibano.   

 B. Ivyiyumviro bitari vyo ni inzitizi ihambaye ku gikorwa co gukwiza hose  

  ubutumwa bwiza.   

  1. Abakristo bamwebamwe baririnda imiryango kanaka y’abantu  

   bitwaje kahise kabo, imigenzo be n’ivyiyumviro bishingiye ku  

   bwoko.   

  2. Ukwo ni ukwihenda, nk’uko Mpwemu yavyeretse Petero (Ivyak.  

   10:28; 11:8-9). 

 C. Twebwe, nka kurya kwa Yesu n’intumwa, dutegerezwa,kurengera inzitizi  

  z’ikibano n’iz’imico kama maze tuvuge ubutumwa bwiza ku bantu bose.   

  1. Filipo yararengeye ibihome vyatandukanya abayuda  

   n’abanyasamariya be n’umuganwa w’umunyafrika. 

  2. Yariko arigana akarorero ka Yesu yagiye ku mugore  

   w’umunyasamariya (Yoh. 4:9). 

 

III. NKA FILIPO, DUTEGEREZWA GUCAKIRA AKARYO 

 A. Inkone y’umunyetiyopiya yari yeze igeze kwimburwa.  

  1. Umwami Yesu yari yateguye umutima wiwe kugira yakire  

   ubutumwa bwiza.   

   a. Yariko arasoma muri Bibiliya, arondera ukuri.  

   b. Umutima wiwe wari wugurutse witeguriye kwakira ubutumwa  

    bwiza. 

  2. Mu nyuma, Imana yaciye itunganya “uguhuzwa n’ijuru” hagati ya  

   Filipo n’uwo mugabo. 

  3. Filipo yaciye acakira ako karyo, arumvira Mpwemu, yegera uwo  

   mugabo, maze amubwira ivya Yesu.  

 B. Uyu musi ni umusi w’akaryo gahambaye. 

  1. Yesu yavuze ko “imirima yeze igeze kwimbura” (Yoh. 4:35). 

  2. Dutegerezwa gusohora umuhoro maze tugasarura (Mrk. 4:29). 

  3. Igikenewe cane uno musi ni abakozi bo mu vyimburwa. 

 

IV. NKA FILIPO, DUTEGEREZWA KURANGURA IGIKORWA CACU 

 A. Igikorwa ca Filipo cari ico gushikira uwo muntu yazimiye kubwa Kristo. 

  1. Yaramamaje Kristo kuri uwo mugabo w’umunyafrika (umur. wa 35).   

  2. Mu nyuma yaciye amubatiza mu mazi yisunze itegeko rya Kristo ryo  

   muri Matayo 28:19 (imir. ya 36-38).   

  3. Iyo nkone y’umunyetiyopiya yaciye itaha ihimbawe (umur. wa 39). 

  4. Yabaye umumisiyoneri wa mbere yazanye ubutumwa bwiza muri  

   Afrika. 

 B. Natwe dutegerezwa kurangura igikorwa cacu Imana yatujeje. 

 1. Dutegerezwa kuzana abantu kuri Kristo, tukababatiza, kandi  

  tukabahindura abigishwa ba Kristo. 

 2. Mu nyuma, dutegerezwa kubarongorera ku mubatizo wa Mpwemu 

  Yera kandi tukabategura kugira nabo bashikire abandi kubwa Kristo. 

  3. Igihe ivyo vyose tutabikoze, ico gikorwa ntikiba kirarangira.   

 

Kurangiza no guhamagara abaza imbere gusengerwa 

 1. Nimuze ubu nyene kugira mwuzuzwe Mpwemu Yera. 

 2. Nimuze mwiyegurire igikorwa c’Imana co kuvuga  

  ubutumwa bwiza.                                                                   [ PFM ]  

92    Ahantu Hose! 
 

Ubutumwa mu ryungane rimwe: Uwukurikira Yesu Kristo wese ategerezwa 

kugira uruhara rwuzuye mu gikorwa c’Imana co gushikira abazimiye mu 

bibanza vyose. 

Intumbero y’Ubutumwa: Nuko abizera boshobora kwuzura Mpwemu kandi 

bakiyegurira rwose be n’amashengero yabo kurangura Itegeko Rikuru rya 

Kristo. 

Igisomwa: Matayo 16:13-18 

Intangamarara: 

 1. Mu gisomwa cacu, Yesu avuga ati: “Nzokwubaka ishengero ryanje!”  

  (umur. wa 18). 

  a. Twebwe nk’ishengero rya Kristo turi ekklesia yiwe, ni ukuvuga ko  

   turi “abiwe yahamagaye ngo basohoke.”  

  b. Twahamagawe ngo dusohoke mw’isi kugira tube abiwe   

   kubw’imigambi yiwe. 

 2. Yesu rero yategetse uwizera wese, kuja mu bibanza vyose gushikira  

  abantu bose abashiriye ubutumwa bwiza.  

 3. Yavuze ko ishengero ryiwe rizokwubakwa ku buzima bwiwe, urupfu  

  rwiwe, n’ubushobozi bw’izuka ryiwe. 

 4. Mu kugumiza ivyo bintu mu muzirikanyi, nimuze turabe ingingo  

  mfatirwako zitatu za Bibiliya Kristo yubakamwo ishengero ryiwe: 

 

I. INGINGO MFATIRWAKO YA 1: ISHENGERO RYOSE NI 

IKIRINDIRO CA MISIYO 

 A. Yesu yahaye ishengero ryiwe igikorwa gitomoye: 

  1. Kwamamaza ubutumwa bwiza ku baremwe bose (Mrk. 16:15-20). 

  2. Guhindura amahanga yose abigishwa (Mat. 28:18-20). 

  3. Kumwumvira nk’uko yumviye Data (Yoh. 20:21-22). 

  4. Kuba ivyabona vyiwe vyuzuye ubushobozi kugera ku mpera y’isi  

   (Ivyak. 1:8). 

 B. Ku bw’ivyo, ishengero ryose ritegerezwa kuba ikirindiro, aho ubutumwa  

  bwiza buhera maze bukaja mu mitumba, mu bisagara, mu turere, no  

  mw’isi yose. 

  1. Aho harimwo amashengero yompi, yaba ayo ku rwego rw’igihugu  

   n’ay’ahantu kanaka. 

  2. Uko duteragira amashengero menshi, ni ko turonka ibirindiro  

   vyinshi.  

 C. Nta bushobozi bwa kuzimu bwoshobora ishengero―kuko rigendera mu  

  bushobozi bwa Mpwemu Yera no mu bubasha bw’izina rya Yesu.  

 

II. INGINGO MFATIRWAKO YA 2: UMWUNGERE WESE NI 

UWUHIMIRIZA ABAJA MU BIKORWA 

 A. Umwungere wese w’ishengero ry’ahantu kanaka ategerezwa gutegura no  

 guhimiriza ishengero arongoye gushikira abazimiye, aho babaye no 

kw’isi yose. 

 B. Dutegura kandi tugahimiriza ishengero mu buryo bukurikira: 

  1. Mu kubigisha ku bijanye n’igikorwa c’Imana. 

  2. Mu kubarongorera ku mubatizo wa Mpwemu Yera. 

  3. Mu kubigisha gutanga, gusenga no kugenda. 

  4. Mu kujana nabo kurokora imishaha y’abazimiye no guteragira  

   amashengero. 

 C. Dutegerezwa kudafata minenegwe uru ruhara rukomeye. 

 1. Dutegerezwa kuba nka Yesu: “Nimunkurikire…nzobagira abaroba  

  abantu” (Mat. 4:19). 

  2. Umunyabwenge yaravuze ati: “Uwigonera mw’iyimbura ni umwana  

   w’agatetereza” (Imig. 10:5).  

 

III. INGINGO MFATIRWA YA 3: UWIZERA WESE NI UMUMISIYONERI 

 A. Umuhamagaro wo gushikira abazimiye si uw’abungere gusa. 

  1. Uwizera Yesu Kristo wese yarahamagawe ngo agire uruhara mu  

   gikorwa c’Imana co gucungura ubugingo bw’abazimiye (Luk.  

   14:23). 

  2. Filipo yari umudiyakoni ariko yarasohotse aravuga ubutumwa bwiza  

   ku bantu b’i Samariya (Ivyak. 8:5-13). 

 B. Dutegerezwa umwe wese gushitsa uruhara rwo kubwira ubutumwa bwiza  

  amahanga yose.  

  1. Twese dutegerezwa kugenda mw’isi yacu maze tukabwira ivya  

   Kristo abazimiye. 

  2. Twese dutegerezwa gusengera igikorwa c’Imana kugira kiroranirwe. 

  3. Dutegerezwa gutanga umwanya wacu, ingabire yacu, be n’ubutunzi  

   bwacu mu gushikira abazimiye, aho tuba no kw’isi yose. 

 C. Ariko utegerezwa ubwa mbere kubanza kwuzuzwa ubushobozi na  

  Mpwemu Yera. 

  1. Itegeko rya Yesu rya nyuma: “"Ntimuve i Yerusalemu, ariko  

 murorere isezerano rya Data, iro mwanyumvanye. Kuko Yohana 

yabatirisha amazi, ariko mweho, mu misi itari myinshi, muzobatizwa 

na Mpwemu Yera” (Ivyak. 1:4-5). 

 2. Isezerano rya Yesu rya nyuma: “Ariko muzohabwa ubushobozi  

  Mpwemu Yera niyabazako; muzoba ivyabona vyo kunshingira intahe 

i Yerusalemu, n’i Yudaya hose n’i Samariya, no gushitsa ku mpera 

y’isi” (Ivyak. 1:8). 

  

Kurangiza no guhamagara abaza imbere gusengerwa: 

 1. Ishengero ryose ritegerezwa kuba ikirindiro c’ibikorwa  

 vy’ivugabutumwa, kandi uwizera wese ategerezwa kuba umumisiyoneri 

yambitswe ubushobozi na Mpwemu Yera. 

 2. Nimuze mwiyegurire igikorwa c’Imana uyu musi. 

 3. Nimuze, mwambikwe ubushobozi na Mpwemu Yera.      [ SE ]  

93     Ikiguzi Ca Misiyo 
 

Ubutumwa mu ryungane rimwe: Twese dutegerezwa kwipfuza kuriha ikiguzi 

kugira dushikire isi ku bwa Kristo. 

Intumbero y’Ubutumwa: Nuko abantu bitanga batiziganya kubwa Kristo 

n’igikorwa ciwe. 

Igisomwa: Luka 14:25-33  

Intangamarara:  

 1.  Bisaba ikiguzi kingana iki kugira dukore ibikorwa vy’Imana? 

 2. Mu gisomwa cacu, Yesu arishura ico kibazo: 

  a. Yavuze yuko dutegerezwa guharura ikiguzi co kumukurikira. 

  b. Kumukurikira mu bikorwa dutegerezwa “kwikorera umusaraba  

   [wacu] maze tukamukurikira,” kandi dutegerezwa “kumu-kunda  

   kuruta uko dukunda ubuzima bwacu” (imir. ya  26-27). 

 3. Mu yandi majambo, mu gukora ibikorwa vy’Imana dutegerezwa  

  guhebera ivyo dufise vyose Uwuduhamagara ngo twigane akarorero  

  kiwe. 

 4. Turakunze kuririmba ngo: “Ndahevye vyose” ariko ubwo turazi vy’ukuri  

  ico bisigura?  

 5. Buno butumwa buraca irya n’ino ibiguzi vy’ibikorwa vy’Imana vyaba  

  bigaragara canke binyegeje:  

 

I. IBIGUZI  BIGARAGARA VY’IBIKORWA VY’IMANA 

 A. Twoshobora kuvyita “ivyo turiha tuvyishakiye kubw’ibikorwa  

  vy’Imana.”  

  1. Iyo tuguze ikintu, twihitiramwo ico dushatse—hanyuma tukariha  

   tuvyishakiye.  

  2. Tuba tuzi ivyo tugiyemwo. 

  3. Mu bikorwa vy’Imana, dutegerezwa kumenya ivyo twinjiyemwo.  

 B. Mu gisomwa cacu, Yesu yatanze ibigereranirizo bibiri vy’uburyo bwo  

  guharura ikiguzi: 

  1. Umwubatsi aharura ikiguzi imbere yo kwubaka umunara. 

  2. Umugabisha w’ingabo aharura ikiguzi imbere yo kuja mu ntambara.  

  3. Muri ubwo buryo nyene, dutegerezwa guharura ikiguzi co gukora  

   ibikorwa vy’Imana. 

 C. Umwigishwa wese wa Kristo asabwa kugira uruhara mu gushira mu ngiro  

  Itegeko Rikuru  mu buryo butatu: 

  1. Umwigishwa wese ategerezwa gusengera ibikorwa vy’Imana:  

   a. Kubw’umuryango wacu wazimiye, abagenzi bacu be n’ababanyi  

    bacu bazimiye. 

   b. Kubw’abatarumva ubutumwa bwiza bari kw’isi yose.  

   c. Kubw’abamisiyoneri turungika.   

  2. Uwizera wese ategerezwa gutanga mu bikorwa vy’Imana.  

   a. Harimwo ivyo dutanga nk’intererano rimwe canke ku kwezi ku  

    kwezi. 

   b. Turashobora gutanga ivyambarwa canke ivyimburwa. 

   c. Ukwo dutanga kwose, dutegerezwa twese gutanga mu kwitanga. 

  3. Umwigishwa wese ategerezwa kugenda mu bikorwa vy’Imana.  

   a. Bamwe bazova mu bihugu vyabo baje mu bindi bihugu. 

   b. Bamwe bazoja ku bantu batarashikirwa mu gihugu hagati.  

   c. Abandi bazogenda mu miryango yabo, ku bagenzi, ababanyi,  

    abo bigana canke abo bakorana. 

   d. Twese dusabwa kubwira abandi ubutumwa bwiza.  

 

II. IBIGUZI BINYEGEJE VY’IBIKORWA VY’IMANA  

 A. Mu gihe hariho n’ibindi biguzi bigar agara mu gukora ibikorwa  

  vy’Imana, hariho ibindi “biguzi binyegeje” abantu benshi batigera  

  babona. 

  1.  Ikigereranirizo: Ni nk’igihe uguze imodoka. Urabona ikiguzi  

   c’imodoka ubwaco, ariko, ntubona ibiguzi binyegeje uzoza urariha  

   nk’amatagisi, igitoro, ukuyibungabunga, n’ibindi. 

 B. None bimwe muri ivyo “biguzi binyegeje” kubw’ibikorwa vy’Imana ni  

  ibihe? 

  1. Ikiguzi co kudatahurwa n’umuryango wawe be n’abagenzi. 

  2. Ikiguzi co gucirirwa imanza zitabereye n’abo mukorana igikorwa  

   c’Imana. 

  3. Ikiguzi co gukengerwa n’abo warungitsweko ngo ubashire ubutumwa  

   bwiza. 

  4. Ikiguzi co kutabaho ubuzima bworoshe nk’abandi.     

  5. Ikiguzi co kuba kure cane y’umuryango wawe. 

  6. Ikiguzi co kubaho mu bihe biteye akaga. 

  7. Ikiguzi c’amagara yawe kuko uba kure y’ahari amavuriro n’amaduka  

   y’imiti. 

  8. Ikiguzi co kwihanganira uruhamo. 

 C. Dutegerezwa kwipfuza kuriha ivyo biguzi vyompi, ikiboneka  

  n’ikinyegeje mu gukora ibikorwa vyayo. 

 

Kurangiza no guhamagara abaza imbere gusengerwa 

 1. Ibikorwa vy’Imana vyo kujana ubutumwa bwiza vyoba bisaba ikiguzi?  

 2. Egome, biragikwiriye, none ni ikihe kiguzi twoha ubugingo bw’umuntu? 

 3. Umve amajambo ya Yesu: (Luk. 14:26-27). 

 4. Nimuze mwegurire ivyanyu vyose ibikorwa vy’Imana vyo kujana  

  ubutumwa bwiza hose uyu musi. 

                [ LE ] 

94     Ivyigwa Vy’Ivugabutumwa  

       ukura kuri Eliya 
 

Ubutumwa mu ryungane rimwe: Twese dutegerezwa kwambikwa ubushobozi 

na Mpwemu, hanyuma tugende mu bushizi bw’amanga kwamamaza Kristo ku 

bazimiye. 

Intumbero y’Ubutumwa: Ni ukubona abantu bujujwe ubushobozi bwa Mpwemu 

Yera kandi bashingira intahe Kristo bafise umwete.  

Ibisomwa: 1Abami 17:2-3; 18:1. Shimikira ku mvugo ngo “Genda winyegeze” na 

“Genda wiyereke Ahabu.” 

Intangamarara 

 1. Igisomwa cacu kitubwira igice c’inkuru iteye umunezero ya Eliya,  

  Uwavugishwa n’Imana. (Nimuvuge iyo nkuru iboneka mu bigabane vya  

  17-18.) 

 2. Turavye amategeko abiri Imana yahaye Eliya, turashobora kwigiraho  

  ivyigwa kanaka mu bijanye no kujana ubutumwa bwiza. 

 

I. IMANA YARATEGETSE ELIYA: “GENDA WINYEGEZE”  

 A. Soma wongere usigure 1Abami 17:2-3. 

  1. Imana yabwiye Eliya ngo yinyegeze ku mugezi Keriti. 

  2. Ni kuki Imana yashaka ko Eliya yinyegeza? 

  3. Imana yari ifise igikorwa  kubwa Eliya akwiye gukora—ariko ubwa  

   mbere, yari ifise igikorwa co gukora muri Eliya.  

 B. Eliya yari akeneye kwiga ivyigwa kanaka bihambaye: 

  1. Yuko Imana yari kumuronsa ivyo akeneye (17:4-6; 8-9). 

  2. Yuko Imana yari kumutumbereza. 

  3. Yuko Imana yari kumurongora. 

 C. Nk’uko vyabaye kuri Eliya, hariho ibihe Imana ishaka ko twinyegeza. 

  1. Dutegerezwa kuyirondera mu gusenga no mu kwisonzesha. 

  2. Turayiyegurira be n’igikorwa cayo. 

  3. Dutegerezwa kwakira ubushobozi n’uburongozi bwayo. 

 

II. MU NYUMA, IMANA YATEGETSE ELIYA: “GENDA WIYEREKE 

AHABU” 

 A. Soma wongere usigure 1Abami 18:1 

  1. Imana yari ifise igikorwa yashaka ko Eliya akora. 

  2. Igihe cari kigeze ngo Eliya ave mu kibanza ca wenyene maze  

   ashikirize ubutumwa Imana yari yamuhaye. 

 B. Nurabe ingene Eliya yitabiriye itegeko ry’Imana. 

  1. Yarumviye aragenda (18:2). 

  2. Yaciye ashikiriza ubutumwa bw’Imana ashize amanga (imir.  

  ya 15-18; 21). 

  3. Yaragaragaje ubushobozi bw’Imana (18:23-38). 

  4. Yatumye igihugu cose cunama kigashika hasi imbere y’Uhoraho  

   (umur. wa 39). 

  5. Yari umukozi azana umugisha w’Imana (imvura). (18:41-46). 

 C. Nk’uko kwa Eliya, hariho ibihe aho Imana ishaka ko twiyerekana.  

  1. Dutegerezwa kugenda mu bushizi bw’amanga maze tukamamaza  

   Kristo kw’isi. 

  2. Dutegerezwa kugaragaza urukundo rwa Kristo n’ubushobozi bwiwe. 

 

III. YESU YADUHAYE AYO MATEGEKO ABIRI NYENE IMANA 

YAHAYE ELIYA 

 A. Igihe Yesu yagira asubire mw’ijuru, yasigiye ishengero ryiwe amategeko  

  abiri yo kugenda: 

  1. Ubwa mbere, yababwiye yuko “ukwihana no guharirwa ivyaha  

   gukwiye kuvugwa mw’izina ryiwe mu mahanga yose” (Luk. 24:46- 

   47). 

   a. Nka kumwe kwa Eliya, bategerezwa kugenda kwiyerekana. 

   b. Bategerezwa kugenda bakamamaza ubutumwa bwiza mu  

    mahanga yose. 

  2. Mu nyuma, yababwiye ati: “Nimugume mu gisagara gushika  

   mwambitswe ubushobozi bwo mw’ijuru” (umur. wa 48). 

   a. Imbere yuko biyerekana, basabwa kubanza kwinyegeza. 

   b. Bari bakeneye kubanza kwambikwa ubushobozi na Mpwemu  

    Yera. (Soma wongere usigure Ivyak. 1:4-5, 8). 

   c. Barahawe ubushobozi bwa Mpwemu kuri Pentekoti (Ivy. 2:1-4). 

   d. Baciye ubwo nyene batangura guhamagarira abantu kwihana no  

    kwizera Kristo (Ivyak. 2:14; 38-39, 41) 

 B. Yesu yaduhaye ayo mategeko abiri nyene: 

  1. Ubwa mbere, dutegerezwa kubanza kwinyegeza. 

  a. Dutegerezwa kwiyegurira Imana n’igikorwa cayo co  

   kwamamaza ubutumwa bwiza. 

   b. Dutegerezwa kwambikwa ubushobozi bwa Mpwemu Yera. 

  2. Hanyuma, dutegerezwa kwiyerekana. 

   a. Dutegerezwa kwamamaza Kristo mu bushizi bw’amanga. 

   b. Dutegerezwa kugaragaza ubushobozi bwiwe. 

   c. Dutegerezwa kugenda mu mahanga mu bushobozi     

    bwa Mpwemu Yera. 

  

Kurangiza no guhamagara abaza imbere gusengerwa 

 1. Nimuze mwiyemeze kwamamaza Kristo ku bazimiye. 

 2. Nimuze mwambikwe ubushobozi bwa Mpwemu Yera. 

               [ DRM ] 

95     Imvo zidusunikira Gukora 
 

Ubutumwa mu ryungane rimwe: Nka Paulo, dutegerezwa gusunikirwa gukorera 

Imana mu masengesho, ugutanga ingabire, n’ukwamamaza ubutumwa bwiza. 

Intumbero y’ubutumwa: Nuko abumva batahura imvo z’ukuri za misiyo kandi 

biyegurire gukora igikorwa c’Imana. 

Igisomwa: Abaroma 1:9-17 

Intangamarara 

 1. Ni imvo izihe zikwiye gukoresha umuntu kugira abe umukozi w’Imana  

  mwiza muri iki gihe?  

 2. Mu gisomwa cacu, Paulo yavuze ku mvo (inguvu y’imbere muri we)  

  yamukoresha: “Imana nkorera mu mutima wanje mvuga ubutumwa bwiza  

  bw’Umwana wayo” (umur. wa 9). 

 3. Ico gisomwa kibandanya gihishura imvo zakoresha Paulo—n’ukuntu izo  

  mvo zodufasha kurangura igikorwa c’Imana mu buryo kirumara mu gihe  

  ca none. 

 4. Reka turabire hamwe akamaro k’Amasengesho, uguhanahana ingabire,  

  be n’Ukwamamaza ubutumwa bwiza mu gikorwa c’Imana dukora mu  

  gihe ca none. 

 

I. PAULO YASUNIKIRWA GUKORA N’AMASENGESHO 

 A. Amasengesho ni ryo ryari isoko ry’igikorwa Paulo yakorera Imana.  

  1. Raba imir. ya 9-10: “Imisi yose ndabibuka mu masengesho yanje.” 

  2. Paulo yari abayeho vy’ukuri mu masengesho (1Tes. 5:17).  

  3. Amasengesho ni yo yamusunikiye kuja kub’i Roma.  

 B. Icipfuzo c’ukuri co kugenda kiva mu gusenga.  

  1. Icipfuzo kivuye ahandi atari mu gusenga kiba ari ikiraka canke akazi  

   gusa. 

  2. Ariko, iyo umutima w’umuntu ufatanijwe hagati y’Imana n’abantu  

   mw’isengesho, ukugenda kwabo kuzoba gusunitswe n’Imana. 

  3. Paulo yashinze intahe ati: “Nsaba ngo noneho bishobotse Imana  

   yemere  kungendesha amahoro no kunzana i wanyu” (umur. wa 10). 

  4. Icipfuzo c’ukuri c’ukugenda gitangurira kw’isengesho ribikunze. 

 C. Dutegerezwa kwiyegurira kugira umwete wo gusengera abazimiye. 

 

II. PAULO YASUNIKIRWA NO GUSANGIRA INGABIRE 

 A. Imvo nyamukuru yatuma Paulo agira ingendo z’ivugabutumwa kwari  

  ugusangira ingabire n’abandi.  

  1. Paulo yabwiye abakristo b’i Roma ati: “Nipfuza kubabona, kugira  

   ngo mbahe ingabire y’impwemu ibaremeshe…” (umur. wa 11). 

  2. Paulo yashaka gusangira n’abandi ico yari yarahawe n’Imana. 

 B. Icipfuzo ca Paulo co kuba uwutanga ingabire camusunikiye kugenda. 

  1. Nimwumvirize amajambo yiwe arimwo igikundiro: “Nipfuza  

   kubabona…” (umur. wa 11). 

  2. Tahura imvo yiwe “…kugira ngo mbahe…”  

 C. Paulo yashaka gutanga icari gikenewe kuruta: 

  1. “Nipfuza kubabona kugira ngo mbahe ingabire y’impwemu,  

   ibaremeshe” (umur. wa  11) 

  2. Icipfuzo nyamukuru ca Paulo ntikwari ugutanga amazu, canke  

   amatunga, canke intonde, canke ubuhinga, ariko ikintu c’impwemu. 

  3. Abakristo bagira uruhara mu gikorwa no mu ntambara vy’impwemu,  

 kandi bakeneye kuremeshwa—Ingabire y’impwemu ni yo yonyene 

yobibashoboza!  

 D. Icipfuzo c’agakura ca Paulo: “ngo mbone imbuto muri mwebwe namwe”  

  (umur. wa 13). 

  1. Uguhabwa ingabira y’impwemu ni kwo kwonyene kuzovamwo  

   imbuto (ivyimburwa) zo mu buryo bw’impwemu. 

  2. Ntidushobora gutanga ico tudafise. 

  

III. PAULO YASUNIKIRWA NO KWAMAMAZA (imir. ya 14-16) 

 A. Ukwamamaza ubutumwa bwiza bwa Kristo ni yo yari intumbero  

  nyamukuru y’ubuzima bwa Paulo. (Raba Ivyak. 9:15; 1Kor. 9:16-17.) 

 B. Iyi ntumbero iteye iteka irapfunyapfunyirizwa mu mvugo zitatu za Paulo  

  zivuga ngo “Ndi…”: 

  1. “Ndi n’umwenda ku bagiriki n’abatari abagiriki badebagura…”  

   (umur. 14). (Paulo ntiyasunikirwa ubwa mbere n’ivyo akeneye canke  

   akaryo, ahubwo urukundo rw’Imana [Raba 2Kor. 5:14].) 

  2. “Niteguriye kubabwira ubutumwa bwiza…” (umur. wa 15)  

 (Ukwimbura bisaba abahinga n’abakozi—ariko ikirushirije bisaba 

abavugabutumwa basizwe amavuta.) 

  3. “Sinterwa isoni n’ubutumwa bwiza…” (umur. wa 16). (Paulo yari  

 afise ukwizera kw’agakura yuko ubutumwa bwa Kristo ari 

“ubushobozi bw’Imana, buzanira uwizera wese agakiza.”) 

 C. Natwe dutegerezwa gusangira na Paulo ico cizere afitiye ubutumwa  

  bwiza—n’umwete be n’ukwiyegurira kwamamaza ubutumwa bwiza 

bwa Kristo ku bantu bose. 

 

Kurangiza no guhamagara abaza imbere gusengerwa 

 1. Nimuze ubu nyene mwiyemeze gukora misiyo y’Imana. 

 2. Saba Imana ibuzuze Mpwemu wayo yongere ibahe n’imvo zibereye zo  

  kuyikorera. 

                [ DC ] 

96     Ugusenga na Misiyo y’Imana  
               ~ Gukora Igikorwa c’Imana mu Nzira y’Imana ~ 
 

Ubutumwa mu ryungane rimwe: Namba dutegerezwa gukora igikorwa c’Imana 

mu nzira y’Imana, dutegerezwa kwiyegurira ugusenga. 

Intumbero y’ubutumwa: Nuko abantu b’Imana biyegurira ugusengana umwete 

kubw’igikorwa c’Imana. 

Igisomwa: Ivyakozwe n’Intumwa 6:3-4 

Intangamarara 

 1. E. M. Bounds yaranditse ati: “Ico ishengero rikeneye uyu musi si urunani  

 rw’amashirahamwe mashasha canke ubuhinga bushasha, ariko ni abantu 

Mpwemu Yera ashobora gukoresha—abantu b’abasenzi.” 

 2. Igisomwa cacu ni akarorero kamwe k’ukuntu abakristo bo mu ntango  

  basenga. 

  a. Intumwa zari zarihebeye gusenga no kwamamaza ubutumwa bwiza. 

  b. Baratahura akamaro k’amasengesho mu kwagura ubwami bw’Imana. 

 3. Ubu butumwa: “Ugusenga na Misiyo y’Imana: Gukora Igikorwa c’Imana  

  mu Nzira y’Imana.” 

  a. Kugira igikorwa c’Imana gitere imbere n’ingoga gushika ku mpera  

   y’isi, dutegerezwa kugira umwete wo gusenga.  

  b. Icokorwa: Reka dutangure kubiganirako… 

 

I. INSIGURO YA MISIYO 

 A. Tuba dushaka kuvuga iki iyo tuvuze ijambo “misiyo”? 

  1. Misiyo ni ukwamamaza ubutumwa bwiza ku bazimiye kugira  

   bavanwe mu bushobozi bw’umwiza bazanwe mu bwami bw’Imana  

   biciye mu kwizera Kristo Yesu.  

  2. Bisubiye, misiyo ni Imana ikorera mw’ishengero ryayo mu bushobozi  

   bwa Mpwemu Yera kugira ugucungura kwayo gushikire bose.  

 B. Misiyo mu mugambi w’Imana.  

  1. Misiyo ntiyashizweho n’ishengero—ahubwo misiyo y’Imana ni yo  

   yaremye Ishengero.  

  2. Ishengero ni uburyo gusa Imana ikoreramwo kugira irangure misiyo  

   yayo.  

  3. Nubwo biri uko, ntidukwiye kwigera twiyumvira ko dushobora  

   kurangura misiyo y’Imana mu bushobozi no mu buryo bwacu bwite. 

   a. Ntitwokwigera turonka ubwenge, amahera, ibikoresho, canke  

    ubuhinga bikwiye, kugira turangure ico gikorwa.  

 

II. IBIKENEWE VY’IMPWEMU BISABA UBURYO BW’IMPWEMU 

 A. Ntidukwiye kwigera twibagira ko misiyo ari igikorwa ca Mpwemu. 

  1. Ivyo abantu bakeneye cane ni ivy’impwemu. 

  2. Ingorane ihambaye abantu bafise ni icaha n’ugutandukana n’Imana. 

 B. Kubw’ivyo, umuti nawo utegerezwa kuba uw’impwemu.  

  1. Mpwemu Yera ni We wenyene ashobora guhindura umutima  

   w’umuntu.  

  2. Mpwemu Yera akorera mw’ishengero mu guhamagarira abantu  

   kwihana no kwizera Kristo.  

  3. Akorera mu bihebeye gusenga. 

  4. Iyo tunaniwe gusenga, tuba duhisemwo kwisunga Inkomezi zacu  

   bwite; iyo twihebeye gusenga, tuba duhisemwo kwisunga Imana.  

 C. Igikorwa c’Imana gisaba abagabo n’abagore b’abasenzi kugira Mpwemu  

  Yera arangure umugambi wiwe aciye muri twebwe.  

 

III. GUKORESHA UBURYO BW’IMPWEMU BIVAMWO IVYAMWA 

VY’IMPWEMU (Nk’akarorero…) 

 A. Amasengesho arakomeza imigenderanire dufitaniye n’Imana. 

  1. Intumbero nyamukuru y’ugusenga ni ukwubura Imana—gushika ku  

   kuyimenya.  

  2. Uko tuyimenya , niko tumera nka Yo.  

 B. Amasengesho arururutsa ubushozi n’ubwiza vy’Imana.  

  1. Ni ko vyagenze ku musi wa Pentekoti. 

   a. Imbere ya Pentekoti basenze mu misi cumi (Ivyak. 1:14).  

   b. Mu nyuma, Mpwemu w’Imana yarasutswe, maze abantu 3.000  

    bariyongera kw’ishengero (Ivyak. 2:1-4; 41). 

  2. Iyo amasengesho aturwa Imana, araduga mw’ijuru yambitswe  

   ubushobozi n’amasezerano be n’ukuhaba vy’Imana. 

 C. Amasengesho azotuma ishengero rikura mu bushobozi bwa Mpwemu  

  Yera. 

  1. Mu gitabu c’Ivyakozwe n’Intumwa, iterambere ryose ry’ishengero  

   ryaba ririmwo amasengesho.  

 

Kurangiza no guhamagara abaza imbere gusengerwa 

 1. Dutegerezwa gukora igikorwa c’Imana mu nzira y’Imana, ni ukuvuga ko  

  dutegerezwa gushigikiza igikorwa c’Imana amasengesho. 

 2. Nimuze mwiyemeze gusengera misiyo y’Imana. 

 3. Nimuze mwuzuzwe ubushobozi bwa Mpwemu Yera. 

               [ DMc ] 

97     Kunesha Umwansi  
  ~ Ugutahura Ubuhizi bw’Impwemu ~ 

 

Ubutumwa mu ryungane rimwe: Mu kwagura ubwami bw’Imana, dutegerezwa 

guhangana n’ububasha bw’impwemu mbi kandi tukabunesha. 

Intumbero y’ubutumwa: Nuko abizera biyegurira kwagura ubwami bw’Imana 

mu bushobozi bwa Mpwemu Yera. 

Ibisomwa: Ivyahishuriwe Yohana 12:7-12; Abanyefeso 6:12-13 

Intangamarara  

 1. Ibisomwa vyacu ni uturorero tubiri tw’intambara y’impwemu mu  

  Vyanditswe Vyeranda.  

  a. Iya mbere, ni iyo ahantu ho mw’ijuru: Mikayeli n’abamarayika  

   biwe bararwanije igisato n’abamarayika baco. 

  b. Iya kabiri: ni iyo kw’isi: Intambara yacu y’impwemu tuyirwana  

   “n’abaganza, abanyabubasha, n’abakuru…” 

 2. Buno butumwa buravuga uruhara n’ubuhinga vy’intambara y’impwemu  

  mu gikorwa c’Imana. 

 

I. IVYANDITSWE VYERANDA BIRADONDORA UBWOKO BUNE 

BW’INTAMBARA Y’IMPWEMU 

 A. Intambara y’impwemu y’ahantu ho mw’ijuru 

       1. Ibera mu karere k’impwemu hagati y’abahizi b’abamarayika  

   n’abadayimoni. 

  2. Tuyibona mu gisomwa cacu ca mbere (Ivyah. 12:7-12) 

 B. Intambara y’impwemu y’ingabo 

  1. Ibera kw’isi tunigana n’impwemu zitwa “abakuru n’abafise  

   ububasha” 

  2. Idondorwa mu gisomwa cacu ca kabiri (Ef. 6:12) 

 C. Intambara y’impwemu y’amayeri 

   1. Ibera kw’isi (Ikibanza ciza c’intambara y’impwemu). 

  2. Idondorwa muri Mrk. 16:17: “bazosenda abadayimoni.” 

 D. Intambara y’impwemu y’imbere mu muntu 

  1. Intambara yo mu mushaha (2Kor. 10:5). 

        2. Ni intambara turwana n’ibigeragezo be n’inyifato za kameremere. 

  3. Uko zirwanwa: Igice c‘ubu butumwa gisigaye kirasigura  ibibazo  

   bijanye n’icokorwa mu ntambara y’impwemu.  

 

II. INTUMBERO Z’INTAMBARA Y’IMPWEMU 

 A. Dutegerezwa gutahura igituma turwana intambara y’impwemu. 

  1. Birarengeye gukubita Shetani gusa—canke “kwirata” mu  

   mpwemu—canke “kuba umupentekoti.” 

  2. Intumbero y’intambara y’impwemu ni ukwagura ubwami bw’Imana  

   kw’isi. (Soma Luk. 4:18-19.) 

 B. Amahangiro ane y’intambara y’impwemu: 

  1. Kuzanira amahanga agakiza k’Imana. 

  2. Kugaragaza ubushobozi bw’Imana buhambaye n’ubwiza bwayo. 

  3. Kwagura ubwami bw’Imana kw’isi. 

  4. Kwishikana no gushikana abandi ku kuyoboka ubukuru bwa Kristo. 

 C. Yesu yadutegetse kugira uruhara muri iyo ntambara y’impwemu (Mrk.  

  16:15-18).  

 

III. UBUHINGA BUTATU BW’IMPWEMU DUTEGEREZWA 

GUKORESHA NGO TUNESHE SATANI (Yohana yaravuze ubwo 

buhinga butatu mu gitabu c’Ivyah.12:11. Nabwo ni…)  

 A. Kwakira ibikoresho vyatanzwe n’igikorwa Kristo yakoze ku musaraba. 

  1. “Bamuneshesheje amaraso ya wa mwagazi w’intama” (umur. wa 11). 

  2. Muri ivyo bikoresho harimwo gukizwa ivyaha, kubaho ubuzima  

   bwejejwe, no kwambikwa ubushobozi bwa Mpwemu Yera (Ivyak.  

   2:33). 

  3. Vyose tuvyakira mu kwizera. 

 B. Mu kwamamazanya umwete ubutumwa bwiza bwa Kristo (umur. wa 11). 

  1.  “Bamuneshesheje…ijambo ryo gushinga intahe kwabo.” 

  2. Ivyo bivuga kwamamaza ubutumwa bwiza. 

   a. Ni ukuvuga, “gushingira intahe Yesu” (Ivyah. 1:9; 12:17; 20:4). 

  3. Igikorwa ca mbere tujejwe nk’abigishwa ba Yesu ni ukumu-shingira  

   intahe, ni ukuvuga, kuba ivyabona vyiwe (Ivyak. 1:8). 

 C. Mu kwiyegurira rwose Imana n’igikorwa cayo. 

  1. “Baramunesheje… [kuko] batakunze amagara yabo, ntibanka no  

   gupfa” (umur. wa 11). 

  2. Mu yandi majambo, bari bariyeguriye rwose Kristo n’igikorwa ciwe. 

   a. Yesu aduhamagarira kumwihebera rwose (Luk. 14:26-27). 

   b. Turabona ko Yesu yabayeho mu kwiyegura rwose (Heb. 10:7;  

    Luk. 22:42). 

   c. Kandi turabona ari na ko abigishwa babayeho mu gitabu  

    c’Ivyakozwe n’Intumwa. 

  

Kurangiza no guhamagara abaza imbere gusengerwa 

 1. Twahamagariwe kurwana intambara y’impwemu kugira twagure  

  ubwami bw’Imana kw’isi. 

 2. Turashobora kubigira—nitwakira ibikoresho Kristo yatanze mu gikorwa  

 co ku musaraba, tukamamaza ubutumwa bwiza ku bazimiye dushize 

amanga, kandi tukiyegurira rwose Kristo n’igikorwa ciwe. 

 3. Nimuze ubu nyene mugire ukwo kwiyegura.   

               [ DRM ]  

98     Kubafashisha Amasengesho Yacu 
 

Ubutumwa mu ryungane rimwe: Amasengesho yawe arashobora guhindura 

vyinshi mu buzima no mu bikorwa vy’abamisiyoneri. 

Intumbero y’ubutumwa: Nuko abakristo biyemeza kuza barasengera 

abamisiyoneri babo. 

Igisomwa: 2 Ab’i Korinto 1:8-11 

Intangamarara 

 1. Mu gisomwa cacu, Paulo asaba abakristo b’i Korinto kumusengera. 

 2. Yabanjije kubabwira intambamyi ahura nazo (Soma umur. wa 8). 

  a. Muri Aziya, yari yabayeho yongera akorera mu mwitwarariko  

   munini. 

  b. Harageze igihe yumva “yihebuye mu buzima.” 

 3. Mu nyuma yaciye yatura ukwizera mu Mana no mu masengesho:  

 “Yadukijije urupfu rukomeye rutyo, kandi izodukiza, ni yo twizigiye ko 

izokwama irudukiza, namwe muhuje imitima yo kudusengera” (imir. ya 

10-11). 

 4. Abamisiyoneri bacu barakeneye gushigikirwa mu vy’amahera… 

 5. …barakeneye kandi ko tubashigikira mu kubasengera. 

  a. Amasengesho usengera abamisiyoneri arahindura ibintu vyinshi mu  

   buzima no mu bikorwa vyabo. 

  b. Buno butumwa buraca irya n’ino uburyo twosengera  abamisiyoneri  

   bacu. 

 

I. ABAMISIYONERI BARAKUNZE GUHANGANA N’IBIHE BIGOYE 

MU BUZIMA N’IBIKORWA VYABO 

 A.  Paulo yari ahanganye n’ingorane mu ntara ya Aziya yaganzwa  

  n’Uburoma. 

  1. Yanditse ati: “Twagize amarushwa muri Asiya… twararemerewe  

 cane , biruta uko dushobora, bigatuma twihebura ko tutagikiza 

amagara yacu” (umur. wa 8). 

  2. Mu nyuma muri 2 Ab’i Korinto, Paulo aratondeka zimwe mu  

   ntambamyi bahuye nazo mu gikorwa ciwe. (Soma 2Kor. 11:23-28.) 

 B. Abamisiyoneri barashikirwa n’ingorane zidushikira twese… 

  1. …ariko rero, kubera ivyo baba barimwo, izo ngorane akenshi  

   zirunyuka. 

  2. Nk’akarorero umuryango, amagara, n’ibibazo bijanye n’ubutunzi. 

  3. Ibaze guhangana n’ingorane nk’izo uri ku bilometero ibihumbi kure  

   y’i muhira. 

 C. Abamisiyoneri barashikirwa kandi n’ingorane bisangije.  

  (Nk’akarorero…) 

  1. Kuba mu yindi mico kama, kwiga urundi rurimi. 

  2. Guhangana na za leta be n’amadini bibarwanya. 

  3. Kubura ivyankenerwa mu vy’amagara no mu vy’inyigisho. 

  4. Intambamyi zivuye ku mpwemu z’abadayimoni. 

 D. Muri izo ngorane, barondera kurangura ibikorwa vy’Imana (Ishure rya  

  Bibiliya, guteragira amashengero, kwubaka, n’ibindi.) 

 E.  Abamisiyoneri bacu barakeneye amasengesho yacu vy’ukuri. 

  

II. AMASENGESHO YAWE ARASHOBORA KUGIRA IMPINDUKA 

NINI MU BUZIMA BW’ABAMISIYONERI BACU. 

 A. Mu gisomwa cacu, Paulo aravuga ukuntu amasengesho y’abera  

  yamushigikiye. 

  1. Paulo yishimikije Imana n’amasengesho. 

  2. Icavuyemwo, “Imana yadukijije urupfu rukomeye rutyo.” 

 B. Ivyanditswe Vyeranda birigisha ku bushobozi butangaje buri mu  

  masengesho, nk’akarorero... 

  1. Mose yarasenze—hanyuma Ikiyaga Gitukura kiruguruka… 

  2. Yosuwa yarasenze—maze ibihome vyose vya Yeriko birasenyuka… 

  3. Ishengero ry’i Korinto ryarasenze—maze Paulo arabohorwa. 

  4. Kandi iyo dusengeye abamisiyoneri bacu—Imana irigaragaza  

   ikabaronsa ivyo bakeneye. 

 

III. NTIDUKWIYE KUNANIRWA GUSENGERA ABAMISIYONERI 

BACU. 

 A. Ng’ubu uburyo bumwebumwe burashe ushobora gusengera  

  abamisiyoneri: 

  1.  Basengere ubavuga mu mazina. 

  2.  Sengera ivyo babandanya gukenera (amagara meza no kuzigamwa;  

 indero y’abana babo; ukwitabwaho n’ukuziganya; ivyo bakeneye mu 

nyiyumvo; ukumererwa neza mu mpwemu; intsinzi ku mpwemu 

mbi) 

  3. Basengere kugira ibikorwa vyabo biroranirwe. 

  4. Basengere uko wumva Mpwemu Yera akurongora yongera  

   agusunikira kugira. 

 B. Tugire umutima mwiza tube n’abizigirwa mu gusengera abamisiyoneri  

  bacu. 

 

Kurangiza no guhamagara abaza imbere gusengerwa 

 1.  Mw’ijuru ni ho honyene bazi ubushobozi bw’amasengesho dusengera  

  abamisiyoneri bacu. 

 2. Nimuze ubu nyene twiyemeze gusengera abamisiyoneri bacu. 

 

            [ JO ]      

99    Amasengesho y’Ukwugurura 
 

Ubutumwa mu ryungane rimwe: Dutegerezwa gusenga ngo Imana yugurure 

inzira y’ugushinga intahe y’ubutumwa bwiza mu buryo kirumara. 

Intumbero y’ubutumwa: Guhimiriza abantu b’Imana gusengera igikorwa 

c’ivugabutumwa na misiyo. 

Igisomwa: Ivyakozwe n’Intumwa 4:31 

Intangamarara 

 1. Mu gisomwa cacu, abigishwa basenze isengesho ry’ikimisiyoneri.  

 Basavye Imana kubambika ubushobozi—no kubaha ubushizi 

bw’amanga—kugira bamamaze Yesu ku bazimiye mu bushobozi bwa 

Mpwemu Yera. 

 2. Intambuko yose yo kwagura ubwami bw’Imana ishingiye kw’isengesho. 

 3. Imana ni Yo yonyene ishobora guca inzira; ariko rero, uko tugenda,  

  dutegerezwa gusenga “amasengesho yo kwugurura.”  

 4. Buno butumwa: Uburyo butatu twoshobora gusenga “amasengesho yo  

  kwugurura”: 

 

I. DUTEGEREZWA GUSENGA KUGIRA IMIRYANGO YUGURUKE 

 A. Ni vyiza guca mu muryango wuguruwe n’Imana kuruta kugerageza  

  kwihatira guca mu muryango wugaye n’igufure. 

 B. Satani arondera kuguma yugaye imiryango. 

  1. Arahuma amaso y’abatizera (2Kor. 4:4). 

  2. Atubuza kuja mu gikorwa (1Tes. 2:18). 

 C. Ariko Yesu We, ni “Umwami w’Umuryango Wuguruye.” 

  1. Afise ububasha bwose mw’ijuru no mw’isi (Mat. 28:18). 

  2. Ni We yugurura akongera akugara imiryango (Ivyah. 3:8). 

  3. Yarugururiye imiryango Paulo (1Kor. 16:9; 2Kor. 2:12). 

 D. Dutegerezwa gusenga ngo Imiryango yuguruke: 

  1. Paulo yarasavye kenshi amasengesho kugira Imana yugurure  

   imiryango. 

  2. Yarigeze kubisaba igihe yari mw’ibohero (Kol. 4:3). 

 

II. DUTEGEREZWA GUSENGA KUGIRA IMINWA YUGURUKE 

 A. Iyo Imana yuguruye umuryango, dutegerezwa guca tuwucamwo,  

  tukugurura akanwa kacu, maze tukamamaza ubutumwa bwiza. 

  1. Uko niko abigishwa basenze mu gisomwa cacu (Ivyak. 4:28-31). 

 B. Natwe dutegerezwa gusenga kugira twitegurire kuvuga ubutumwa bwiza  

  uturyo twizanye. 

  1. Gusenga ngo Imana iduhe amajambo (Ef. 6:19). 

  2. Gusenga ngo Imana itwuzuze Mpwemu Yera yambike n’ubushobozi  

   amajambo yacu (Ivyak. 1:8; 4:31, 33). 

 C. Aho niho tuzoshobora kuvuga ubutumwa mu bushobozi kandi ata  

  mazinda (1Tes. 1:5). 

        1. Dukoresheje “amajambo yigishwa na Mpwemu” (1Kor. 2:13). 

  2. Mpwemu azotuma amajambo yacu agira ubushobozi (Ivyak. 14:1). 

  3. Nta n’umwe muri twebwe azi kuvuga ubutumwa neza vy’ukuri;  

   dukeneye ko Imana iteranura akanwa kacu. 

 D. Dutegerezwa rero gusenga kugira dushobore “kuvuga ijambo dushize  

  amanga rwose” (Ivyak. 4:29). 

  1. Imana izokwishura ugusenga kwacu (Ivyak. 4:31a). 

  2. Izoteranura akanwa kacu tuvuge n’ubushobozi: 

   a. Yarabikoreye intumwa (Ivyak. 4:31, 33). 

   b. Yarabikoreye Sitefano (Ivyak. 6:10). 

   c. Natwe irabidukorera uno musi! 

 

III. DUTEGEREZWA GUSENGA NGO IMITIMA YUGURUKE 

 A. Uko tugenda kuvuga ubutumwa bwiza, dutegerezwa gusenga ngo Imana  

  yugurure imitima y’abumva ijambo ry’Imana. 

 B. Akenshi Paulo yarasavye ko basenga muri iyo ntumbero (2Tes. 3:1). 

 C. Nitwasenga, Mpwemu Yera azokwugurura imitima kugira yakire  

  ubutumwa bwiza. 

  1. Yesu yaruguruye imitima y’abigishwa kw’ibarabara ry’i Emawusi  

   (Luk. 24:31). 

  2. Vyongeye yaruguruye imitima y’abigishwa ngo batahure  

   Ivyanditswe vyeranda (24:27, 45)  

  3. Mpwemu Yera yaruguruye umutima wa Lidiya kugira yumvirize  

   ubutumwa bwiza (Ivyak. 16:14). 

  4. Mpwemu Yera azokwugurura imitima y’abatizera (1Kor. 14:24-25). 

 D. Ariko dutegerezwa gusenga ngo imitima yuguruke. 

 

Kurangiza no guhamagara abaza imbere gusengerwa 

 1. Nimuze mwiyemeze gusenga kugira imiryango n’imitima vyuguruke. 

 2. Nimwifatanye nanje ubu naho mu guca muri iyo miryango yugurutse. 

 

                             [ PW ] 

100    Ugusenga n’Igikorwa c’Ubumisiyoneri 
 

Ubutumwa mu ryungane rimwe: Nitwarondera Imana mw’isengesho, Mpwemu 

azotwereka abantu babereye n’igihe kibereye co kurungika abamisiyoneri. 

Intumbero y’ubutumwa: Guhimiriza ishengero kurungika abamisiyoneri mu 

buryo burongowe vy’ukuri na Mpwemu Yera.  

Igisomwa: Ivyakozwe n’Intumwa 13:1-4 

Intangamarara 

 1. Mu gitabu c’Ivyakozwe n’Intumwa, Mpwemu Yera ni Umurongozi  

  w’ibikorwa vyo kujana ubutumwa bwiza. 

 2. Turafise akarorero kavyo mu gitabu c’Ivyak. 13:1-4. 

 3. Ngaha, ishengero ryo mu vyakozwe n’intumwa riratangura igikorwa  

 caryo c’ukujana ubutumwa bwiza “gushika ku mpera y’isi” nkuko Yesu 

yari yabitegetse (Ivyak. 1:8). 

 4. Muri ino nkuru, turiga ivyigwa bine bihambaye vy’ubumisiyoneri:  

 

I. INGUVU ZIDUSUNIKIRA MURI MISIYO: MPWEMU YERA 

 A. Mpwemu Yera ni We nguvu iri inyuma y’ibikorwa vyose vyo kujana  

  ubutumwa bwiza.  

  1. Ni We adusunikira kugenda tukabwira abandi ubutumwa bwiza. 

  2. Mpwemu Yera yategetse ati: “Nimundobanurire Barunaba na Sauli  

   bankorere igikorwa nabahamagariye” (umur. wa 2).  

  3. Bari “batumwe na Mpwemu Yera” (umur. wa 4). 

 B. Mpwemu Yera yama nantaryo ahindura uko ibintu biguma bimeze. 

  1. Ajana ku ntambuko ikurikira y’ugukura n’ugutera imbere  

   kw’ishengero. 

  2. Adusunikira gukorera Imana tugaheba ivyo twari twiboheyeko.  

 C. Mu gitabu c’Ivyakozwe n’Intumwa, turabona Mpwemu Yera arongora  

  ibikorwa vya misiyo mu buryo butatu: 

  1. Mpwemu Yera ni We atanguza igikorwa. 

  a. Bamaze guhabwa Mpwemu kuri Pentekoti, Petero yaciye ubwo  

   nyene atangura kumenyekanisha Kristo ku bazimiye (Ivyak. 2:4,  

   14, 41). 

   b. Muri Antiyokiya, Mpwemu yatanguje urugendo rwa mbere  

    rw’ivugabutumwa rwa Paulo na Barunaba (Ivyak. 13:1-4). 

  2. Mpwemu Yera ni We arongora igikorwa.  

   a. Filipo yarongowe na Mpwemu ku nkone y’umunyetiyopiya  

    (Ivak. 8:29).  

   b. Intambwe ku yindi, Mpwemu Yera yararongoye Paulo  

    n’abamisiyoneri bagenzi biwe i Bulaya (Ivyak. 16:6-10). 

  3. Mpwemu Yera ni We akwiza kw’isi yose igikorwa ca misiyo. 

   a. Mpwemu Yera yasunikiye Petero gukuraho ikinogo kitashoboka  

    hagati y’Abayuda n’Abanyamahanga (Ivyak. 10:1-48; 11:12).  

   b. Yuguruye umuryango kugira ngo igikorwa c’ubutumwa bwiza  

    gishike “ku mpera y’isi.” 

 

II. ABAKOZI BO MURI MISIYO: BARUNABA NA SAULI  

 A. Mpwemu Yera arategura abantu babereye kubw’igikorwa. 

 B. Barunaba na Sauli bari berekanye ko babereye biciye mu gukorana  

  ubwizigirwa mw’ishengero ryo muri Antiyokiya (11:22-26; 13:1). 

  1. Bari baronse ukwizerwa n’abantu (11:30). 

 C. Ukumenyera Barunaba na Sauli bari baronse kwabateguriye gukora  

  igikorwa kirumara c’ubumisiyoneri. 

 

III. IGIHE MISIYO ITANGURIRAKO: KURINDIRA IMANA 

 A. Sauli yari yaramenye, kuva umusi yahinduka, yuko yahamagariwe kuja  

  ku Banyamahanga (Ivyak. 9:15-16; 22:21; 26:14-18).  

  1. Hari haheze imyaka y’ukwitegura inyuma y’uguhinduka kwa Sauli. 

  2. Uwo musi ntiwashikiye Barunaba na Sauli giturumbuka (umur. wa 2). 

  3. Cari ikiringo bari basanzwe biteguriye imbere y’igihe.  

 B. Rimwe na rimwe, ukurindira bigize ukwitegurira ibikorwa vy’ukujana  

  ubutumwa bwiza. 

  1. Yesu yategetse abigishwa biwe kurindira Pentekoti (Ivyak. 1:4). 

  2. Mu kurindira, Paulo na Barunaba babaye barifatanya n’ishengero  

   ry’ahantu kanaka bagira uruhara mu bikorwa vyaryo (Ivyak. 11:26). 

 3. Mu kurindira igihe cawe, ba uraguma ukorera Imana mu buryo  

  bwose ushoboye.  

 

IV. INKINGI YA MISIYO: ISHENGERO  

 A Abo bamisiyoneri babiri ntibarungitswe gusa na Mpwemu Yera,  

  barungitswe kandi n’ishengero (umur. wa 3).  

 B. Ubwo ni bwo buryo nyene bwo kurungika abamisiyoneri mu bikorwa:  

  1. Imana irahamagara, maze ishengero riramenya imihamagaro  

   n’ingabire vyabo.  

  2. Mu nyuma, Mpwemu Yera ararobanura akongera agahishura igihe  

   kibereye co kugenda mu ndimiro. 

  3. Mu nyuma ishengero rica ubwo nyene ribishira mu ngiro (Mrk. 4:29). 

 C. Uburongozi n’ivyigwa tuhigira: 

  1. Dukwiye kuraba Imana kugira tumenye abariko bategurirwa  

   igikorwa kidasanzwe.  

  2. Dukwiye kwitegurira hakiri kare iyo Mpwemu Yera ashinga intahe  

   ko abantu bariko bararobanurirwa igikorwa.  

  3. Dukwiye gutera intege no gushigikira abo Imana ihamagarira  

   ibikorwa.  

 

Kurangiza no guhamagara abaza imbere gusengerwa 

1. Nimuze mwiyegurire Imana n’igikorwa cayo ca misiyo.   [ PW ] 

Ironderero ry’Ivyanditswe Vyeranda 
 

Igisomwa c’Ubutumwa Ubutumwa nomero  

 

Itanguriro 1:26-27 32 

Itanguriro 3:6-9, 15 39 

Itanguriro 12:1-4 61, 89 

Itanguriro 17:7 61 

 

Kuvayo 3:4-10 63 

 

Abalewi 6:12-13 54 

 

1 Samweli 3:1-11 67 

 

1Abami 17:2-3; 18:1 94 

 

Zaburi 67:1-7 76 

Zaburi 68:31 78 

Zaburi 96:1-13 4 

Zaburi 126:4-6 2 

 

Yeremiya 17-21 30 

Yeremiya 32:1-9 30 

 

Ezekiyeli 22:23-31 73 

 

Matayo 1:1  28 

Matayo 4:17-25 69 

Matayo 4:18 59 

Matayo 8:2-3 48 

Matayo 9:35-38 12, 33, 40 

Matayo 13:44  44 

Matayo 14:13-21 87 

Matayo 16:13-18 92 

Matayo 21:28-31 13 

Matayo 24:3-14  8 

Matayo 24:14 12, 24 

Matayo 28:16-20 19 

Matayo 28:18-20 13, 17, 18, 20, 21, 22, 23, 24, 25, 26,  

  28, 41, 42, 89, 90 

Igisomwa c’ubutumwa Ubutumwa nomero 

 

Mariko 3:13-15 58 

Mariko 4:26-29 83 

Mariko 16:15-18 1, 3, 5, 21, 22, 25  

 

Luka 4:40-44 43 

Luka 5:17-25 37 

Luka 14:25-33 90 

Luka 10:1-24 88 

Luka 19:11-27 68 

Luka 24:33-48 7 

Luka 24:46-49 15, 21, 22, 25, 56 

 

Yohana 3:16 71 

Yohana 3:16-17 80 

Yohana 4:4-10  38 

Yohana 4:4-42 6 

Yohana 4:27-35 45 

Yohana 4:27-42 34, 45 

Yohana 4:34-38 33 

Yohana 15:16 66, 81 

Yohana 20:19-23 60, 62 

Yohana 20:21 21, 22, 25 

 

Ivyakozwe n’Intumwa 1:1-11 82 

Ivyakozwe n’Intumwa 1:4-8 25 

Ivyakozwe n’Intumwa 1:8 15, 16, 21, 22, 41, 49, 50, 51, 52, 78, 90 

Ivyakozwe n’Intumwa 2:1-4 49, 50, 78 

Ivyakozwe n’Intumwa s 4:1-20 9 

Ivyakozwe n’Intumwa 4:31 99 

Ivyakozwe n’Intumwa 6:3-4 96 

Ivyakozwe n’Intumwa 8:26-40  91 

Ivyakozwe n’Intumwa 10:9-48 47 

Ivyakozwe n’Intumwa 10:34-43 70 

Ivyakozwe n’Intumwa 11:1-18 47 

Ivyakozwe n’Intumwa 11:12-14 51, 53 

Ivyakozwe n’Intumwa 11:19-30 79 

Ivyakozwe n’Intumwa 13:1-4 66, 84, 100 

Ivyakozwe n’Intumwa 17:22-27 35 

Ivyakozwe n’Intumwa 19:1-10 46 

Ivyakozwe n’Intumwa 20:17-25 55 

Igisomwa c’ubutumwa Ubutumwa nomero 

 

Ivyakozwe n’Intumwa 22:12-21 64 

Ivyakozwe n’Intumwa 28:17-31 16 

Ivyakozwe n’Intumwa 28:30-31 77 

 

Abaroma 1:1 81 

Abaroma 1:9-17 31, 95 

Abaroma 9:1-4 36 

Abaroma 10:12-14 75 

Abaroma 10:14-15 57, 85 

Abaroma 13:11-14 29, 84 

Abaroma 15:15-21 10 

 

1 Ab’i Korinto 1:17-25 11 

1 Ab’i Korinto 1:18 27 

1 Ab’i Korinto 1:21 12 

1 Ab’i Korinto 9:22 86 

1 Ab’i Korinto 12:12-14 17 

1 Ab’i Korinto 12:27-31 17 

 

2 Ab’i Korinto 1:8-11 72, 98 

2 Ab’i Korinto 10:3-4 74 

 

Abanyefeso 6:12 74 

Abanyefeso 6:12-13 97 

 

Ab‘i Filipi 3:14 59 

1 Ab’i Tesalonike 1:5-7 65 

2 Timoteyo 1:6-7 54 

 

Ivyahishuriwe Yohana 3:17-18 51 

Ivyahishuriwe Yohana 7:9 89 

Ivyahishuriwe Yohana 12:7-12 97 

  



 

236 

 

Ibindi bitabu vyanditswe n’igisata  

c’imyaka cumi ya Pentekoti 

 
~ Biboneka muri Acts in Africa Initiative ~ 

 

Proclaiming Pentecost: 100 Sermon Outlines on the Power 

of the Holy Spirit (2011) (Available in French, Spanish, 

Portuguese, Swahili, Mooré and Amharic) 

 

Power Ministry: How to Minister in the Spirit’s Power (2004) 

(also available in French, Portuguese, Malagasy, 

Kinyarwanda, and Chichewa) 

 

Empowered for Global Mission: A Missionary Look 

at the Book of Acts (2005) (also available in French) 

 

From Azusa to Africa to the Nations (2005) 

(also available in French, Spanish, and Portuguese) 

 

Acts: The Spirit of God in Mission (2007) 

 

In Step with the Spirit: Studies in the Spirit-filled Walk (2008) 

 

The Kingdom and the Power: The Kingdom of God: 

A Pentecostal Interpretation (2009) 

 

Experiencing the Spirit: A Study of the Work of the Spirit 

in the Life of the Believer (2009) 

 

Teaching in the Spirit (2009) 

 

Power Encounter: Ministering in the Power and Anointing of the 

Holy Spirit: Revised (2009) (also available in Kiswahili) 

 

You Can Minister in God’s Power: A Guide for 

Spirit-filled Disciples (2009) 

 

The Spirit of God in Mission: A Vocational Commentary 

on the Book of Acts (2011) 

 

Globalizing Pentecostal Missions in Africa (2011) 

The 1:8 Promise of Jesus: The Key to World Harvest (2012) 

 

Missionary Tongues Revisited: More Than an Evidence: Recapturing 

Luke’s Missional Perspective on Speaking in Tongues (2014) 

 

Walking with the Apostles: Forty-five Days in the Book of Acts (2016) 

 

Walking with the Holy Spirit: Thirty Days of Spiritual Discovery (2017) 

 

How to Live for God: A Guide for New Christians (2018) 

_________________________________ 

Ivyo bitabu vyose mushobora kubisanga kuri: 

AIA Publications 

580A Central Street, Springfield, MO, 65802, USA 

Aderese ngurukana bumenyi: ActsinAfrica@agmd.org 

Integuro 100 Z’ubutumwa Kuri Misiyo Yuzuye  

Ubushobozi Bwa Mpwemu 

AIA Publications 

Iyumvire ivyoshika hamwe urukundo rwo  
gushikira amahanga kubwa Kristo rwoba ruteye mu 

mitima y'abakristo bose imiliyoni 22 bari 
mw'Ishengero ry'Imana muri Afrika!   

Ishengero ryo muri Afrika ririko ryitegurira gukwiza hose 

Ubutumwa Bwiza. Imwe mu ntambamyi zikomeye bahura nazo 

muri ico gikorwa ni ukwegeranya no gukwiragiza ingabo 

z'abamisiyoneri buzuye Mpwemu Yera ku rubuga—maze 

bakabashigikira mu kubasengera no mu kubaronsa amahera 

akenewe.  

Kugira ivyo bibe, Abungere n'abarongozi bo muri Afrika 

bategerezwa gutangura kuvuga ubutumwa kenshi kandi mu buryo 

kirumara ku vyerekeye Misiyo. Aho gusa niho urukundo 

kubw'abantu n'ibibanza bitarashikirwa muri Afrika no hakurya yaho 

ruzoca ruterwa mu mitima y'abantu b'Imana.  

Iki gitabu kigenewe gutorera umuti ico kibazo. Categuwe 

nk'igikoresho kubw'abungere bo muri Afrika bipfuza gutegurira 

amashengero yabo gusohoka gukwiza hose Ubutumwa Bwiza. 

Abungere n'abarongozi b'amashengero barashobora gukoresha 

zino nteguro z'Ubutumwa kugira batere intege bongere bigishe 

abantu babo ingingo mfatirwako n'ishirwa mu ngiro vya Misiyo. 

Integuro 100 z’Ubutumwa kuri Misiyo yuzuye  

Ubushobozi bwa Mpwemu 

